
1. ՆԱԽՆԱԿԱՆ ԱԿՆԱՐԿ 

Բազում հետազոտություններ են կատարվել՝ ուսումնասիրելու երեխաների զարգացվածության 

և ընդհանուր կրթական համակարգում նախակրթարանների դերն ու կարևորությունը, որոնք 

փաստում են, որ նախադպրոցական կրթությունը դրականորեն է ազդում տարրական 

կրթության որակի վրա. բարձրացնում է երեխայի՝ դպրոցին հարմարեցումը, 

ընկալունակությունը և ուսումնական առաջընթացը: Նախադպրոցական կրթության հիմնական 

նպատակն է հիմք ստեղծել երեխայի ֆիզիկական, հոգեբանական և ինտելեկտուալ զարգացման 

համար՝ նրան նախապատրաստելով դպրոցին:  

Հայաստանում նախադպրոցական կրթությունը ևս զարգացման փուլում է, և առաջնահերթ 

խնդիրներից մեկը վերջինիս մատչելիության ապահովումն է` նախակրթարանների 

վերականգնման և հիմնադրման միջոցով՝ հատուկ ուշադրություն դարձնելով 

նախադպրոցական կրթության մեջ սոցիալապես անապահով ընտանիքների երեխաների 

ընդգրկվածության մակարդակի բարձրացմանը: Սույն հետազոտության նպատակն է 

ուսումնասիրել նախադպրոցական կրթական միկրոծրագրեր իրականացնող 

հաստատություններում ընդգրկված և չընդգրկված երեխաների զարգացման դինամիկան և դրա 

վրա ազդող գործոնները /յուրաքանչյուր տարի` ըստ մարզերի և միկրոծրագրերի 

իրականացման գործընթացի/:  

Սույն հետազոտությունը համապատասխան մարմիններին թույլ կտա ոչ միայն ամրագրել 

Ծրագրի ազդեցությունը նախադպրոցական կրթության արդյունավետության և երեխաների 

զարգացման վրա, այլև մշակել այն առաջարկությունների փաթեթը, որը թույլ կտա հետագայում 

զարգացնել նախադպրոցական կրթության ոլորտը: 

1.1. Ներածություն 

ՀՀ Կառավարությունը Համաշխարհային բանկի հետ կնքել է համաձայնագրեր՝ կարևորելով 

նախադպրոցական կրթության ոլորտի խնդիրները և համակարգում բարեփոխումների 

իրականացման անհրաժեշտությունը և աջակցելու «Կրթության բարելավում» ծրագրի 

իրականացմանը: ՀՀ Կառավարության հիմնական նպատակը նախադպրոցական կրթության 

ծառայությունների որակի և մատչելիության բարելավումն է՝ հատուկ ուշադրություն դարձնելով 

նախադպրոցական կրթության մեջ սոցիալապես անապահով ընտանիքների երեխաների 

ընդգրկման ավելացմանը:  

Նախակրթարանների հիմնումը ծրագրի շրջանակներում կատարվել և կատարվելու է տարբեր 

ժամանակահատվածներում, ուստի ուսումնասիրությունը ևս նախատեսվել է իրականացնել մի 

քանի փուլերով՝ յուրաքանչյուր տարի ընդգրկելով այն մարզերը, որտեղ տվյալ տարում 

ստեղծվել են նախակրթարաններ:  

Այս ծրագրի նպատակն է ուսումնասիրել նախադպրոցական կրթական միկրոծրագրեր 

իրականացնող հաստատություններում ընդգրկված երեխաների զարգացման դինամիկան և 

դրա վրա ազդող գործոնները ՀՀ մարզերում՝ ըստ միկրոծրագրի իրականացման գործընթացի: 



6 

 

Հետազոտությունն իրականացնելու համար առանձնացվել են որոշակի խնդիրներ` (1) 

նկարագրել միկրոծրագրերում ընդգրկված և չընդգրկված երեխաների զարգացման 

դինամիկան՝ ըստ համապատասխան ոլորտների, տարվա սկզբի ու վերջի կտրվածքներով և (2) 

ուսումնասիրել միկրոծրագրերում ընդգրկված և չընդգրկված1 երեխաների զարգացման 

դինամիկայի վրա ազդող գործոնները: Առաջին խմբի խնդիրների համար օգտագործվել են 

քանակական հետազոտության գործիքներ՝ երեխաների թեստավորում, պարապմունքների 

դիտարկումներ: Երկրորդ խմբի խնդիրների նկարագրման համար օգտագործվել են որակական 

հետազոտության գործիքներ՝ խորին հարցազրույցներ, ֆոկուս խմբային քննարկումներ, 

ֆիզիկական միջավայրի դիտարկումներ, ծնողների սոցիալ-ժողովրդագրական բնութագրի 

ստանդարտացված հարցում: Մանրամասն նկարագրությունը, ըստ խնդիրների խմբերի, 

բերված է ստորև:    

1.1.1. Առաջին խմբի խնդիրներ 

Առաջին խմբի խնդիրների իրականացումը ենթադրում է հետևյալ քայլերը՝  

 Ուսումնասիրել ծրագրում ընդգրկված և չընդգրկված երեխաների հմտությունների, 

կարողությունների և գիտելիքների զարգացվածության մակարդակը ուսումնական 

տարվա սկզբում: 

 Ուսումնասիրել ծրագրում ընդգրկված և չընդգրկված երեխաների հմտությունների, 

կարողությունների և գիտելիքների զարգացվածության մակարդակը ուսումնական 

տարվա վերջին: 

 Համեմատել և վերլուծել վերը նշված երկու քայլերի իրականացման արդյունքում 

ստացված տվյալները: 

1.1.2. Երկրորդ խմբի խնդիրներ 

Նախադպրոցական կրթական հաստատություններում ընդգրկված և չընդգրկված2 երեխաների 

զարգացման դինամիկայի վրա ազդող գործոնների վերլուծության տրամաբանությունը 

ներկայացված է ստորև: 

Յուրաքանչյուր մարզի յուրաքանչյուր համայնքի նկարագրություն 

1. Նախակրթարանի մոդելի նկարագրություն՝ 

 շաբաթական քանի օր, 

 օրական քանի ժամ, 

 աշխատողների կազմ, 

 վերապատրաստում անցնողների քանակ, 

                                                            
1,2 Այս խմբի երեխաների համար, որպես զարգացման դինամիկայի վրա ազդող գործոններ` 

առանձնացվել են միայն սեռային հատկանիշներ և ընտանիքի սոցիալ-տնտեսական վիճակ գործոնները: 

 սննդի ապահովում, 

 քնելու հնարավորություններ: 

2. Նախակրթարանի ֆիզիկական միջավայրի պայմանների նկարագրություն և 

խնդիրների վերհանում: 

3. Նախակրթարանի աշխատակազմի, աշխատանքային փորձի, կարծիքների, և 

հնարավոր խնդիրների նկարագրություն: 

4. Նախակրթարանում ընդգրկված երեխաների ծնողների կարծիքների, ընկալումների, 

նախակրթարանից սպասումների և վերաբերմունքի նկարագրություն. 

 նախակրթարանում ընդգրկված երեխաների ծնողների հետ ֆոկուս խմբային 

քննարկումների նկարագրություն, 

 նախակրթարանում ընդգրկված հատուկ կարիքներ ունեցող երեխաների 

ծնողների հետ հարցազրույցների նկարագրություն, 

 նախակրթարանում ընդգրկված սոցիալապես անապահով երեխաների 

ծնողների հետ հարցազրույցների նկարագրություն, 

 նախակրթարանում ընդգրկված երեխաների՝ նախակրթարանում 

վարձատրությամբ աշխատող ծնողների հետ հարցազրույցների 

նկարագրություն: 

5. Նախակրթարանում ընդգրկված և չընդգրկված երեխաների ընտանիքների սոցիալ-

ժողովրդագրական բնութագրի նկարագրություն: 

6. Նախակրթարանում ընդգրկված և չընդգրկված երեխաների զարգացման 

դինամիկայի վրա սեռային հատկանիշների ազդեցության նկարագարություն3: 

7. Նախակրթարաններում՝ ուսումնական տարվա սկզբի և վերջի 

հետազոտությունների ընթացքում դուրս բերված տարբերությունների 

նկարագրություն: 

Միկրոծրագրերի արդյունավետությունը ճիշտ հասկանալու համար, վերը նշված խնդիրների 

նկարագրությունները պետք է սինթեզվեն: Այսինքն, պետք է հասկանալ և՛ երեխայի 

զարգացման դինամիկան, և՛ դրա վրա ազդող գործոնները, և՛ դրանց ընդհանրացված 

արդյունքը:   

Հաշվետվությունը բաղկացած է հետևյալ բաժիններից.  

 դաշտային աշխատանքների նկարագրություն, որտեղ ներկայացվում է ողջ 

գործընթացը, 

 վրիպումներ/խնդիրներ, որտեղ մանրամասն նկարագրվում է ցանկացած 

խնդիր, որ առաջացել է թե՛ դաշտային աշխատանքների ժամանակ, թե՛ 

վերլուծության ընթացքում, և թե՛ ընդհանուր գործընթացում, 

                                                            
3 Աղբյուրը՝ երեխաների թեստավորում: 

 արդյունքների վերլուծություն, որտեղ նկարագրվում են և՛ քանակական, և՛ 

որակական հետազոտության արդյունքները՝ ըստ համայնքների, մարզերի և 

նկարագրվող էլեմենտների, 

 արդյունքների ամփոփում, որն իր մեջ ներառում է հետազոտության 

եզրակացությունը, վերը նշված յուրաքանչյուր խնդրի խմբի ամփոփումը և 

ընդհանուր եզրահանգումները:  

2. ԴԱՇՏԱՅԻՆ ԱՇԽԱՏԱՆՔՆԵՐԻ ՆԿԱՐԱԳՐՈՒԹՅՈՒՆ 

Հետազոտությունը կատարվել է 2018-2019 թվականների ընթացքում ՀՀ չորս մարզերում՝ 

Գեղարքունիք, Լոռի, Վայոց ձոր և Երևան: Դաշտային աշխատանքներն իրականացվել են 

ստորև ներկայացված չորս փուլերով: 

2.1. Աշխատանքային խմբերի ստեղծում 

Հետազոտությունն իրականացնելու համար ձևավորվել է համապատասխան աշխատանքային 

խումբ: Խումբը ներառում է՝ կոորդինատոր, մեթոդաբան-փորձագետներ, հետազոտության 

որակական մասը ապահովող հարցազրուցավարներ, երեխաների կրթական զարգացումը 

թեստավորողներ, որակական հարցազրույցները սղագրողներ, ֆիզիկական միջավայրի, 

պարապմունքների դիտարկումների և թեստերի տվյալները մուտքագրողներ և 

վերլուծաբաններ:  

Դաշտային աշխատանքներն իրականացրել են միանման կազմ ունեցող հետազոտական երկու 

խմբեր, որոնցից յուրաքանչյուրում ներգրավված են եղել երկուական որակական 

հարցազրուցավարներ և երկուական թեստավորողներ:  

Ուսումնական տարվա վերջում նախատեսված դաշտային աշխատանքների փուլում 

աշխատանքային խմբում որակական հարցազրուցավարների կազմը հիմնականում չի փոխվել 

տարվա սկզբի համեմատ, ինչը հնարավորություն է տվել դիտարկել տարեսկզբի և տարեվերջի 

փոփոխությունները, ֆիզիկական միջավայրի հնարավոր փոփոխությունները, 

նախակրթարանի աշխատակազմի ուսուցանման մեթոդների և սկզբունքների կիրառության 

ձևերը, ծնողների վերաբերմունքի, սպասումների, նախակրթարանի կյանքին 

ներգրավվածության, երեխաների դաստիարակության նկատմամբ մոտեցումների, ինչպես նաև 

նախակրթարանի պայմաններից բավարարվածության հնարավոր փոփոխությունները: 

Միևնույն ժամանակ, հետազոտողների անձնական փորձը, վերաբերմունքն ու գիտելիքները 

նույնպես որոշակի ազդեցություն են ունեցել (քանի որ, հիմնականում, տարվա և՛ սկզբում, և՛ 

վերջում միևնույն հարցազրուցավարներն են այցելել նույն համայնքներ): Ժամանակի սղության 

պատճառով և աշխատանքի օպտիմալ կազմակերպման նպատակով՝ հարցազրուցավարների 

մեջ իրականացվել է որոշակի դերային բաշխում: Յուրաքանչյուր հետազոտող հիմնականում 

ունեցել է միևնույն կատեգորիայի ինֆորմանտներ, մասնավորապես` ծնողները և 

դաստիարակները հարցվել են միևնույն հարցազրուցավարի կողմից՝ պայմանավորված ֆոկուս 

խմբային քննարկման կազմակերպման և իրականացման առաջնահերթությամբ: 

Տեղեկատվության որակի և կարգավիճակների համապատասխանեցման պահպանման 

նպատակով՝ միկրոծրագրի տնօրենի հետ հարցազրույցները ևս իրականացվել են միևնույն 

հարցազրուցավարի կողմից: 

2.2. Դաշտային աշխատանքներում ներգրավված մասնագետների 

նախապատրաստում 

Մեթոդաբանները և փորձագետները ներկայացրել են միկրոծրագրի համառոտ նկարագիրը, 

հետազոտության նպատակը, ժամկետները, մանրամասն ներկայացվել են հետազոտական 

գործիքները, քննարկվել են աշխատանքի բաշխման և կազմակերպչական հարցերը: 

Հարցաթերթերը ներկայացվել են հարցազրույցավարներին և բոլոր կետերը մանրակրկտորեն 

բացատրվել են՝ համոզվելու, որ հարցազրույցավարները հստակ պատկերացնում են հարցի 

նպատակը:  

Մասնագետների հետ քննարկվել են այն բոլոր խնդրահարույց հարցերը, որոնք 

հարցազրուցավարների մոտ անվստահություն կամ օգնության անհրաժեշտություն էին 

առաջացնում, այն հնարավոր դեպքերը, որ արագ կողմնորոշում և որոշակի վարվելակերպ 

կպահանջեն աշխատողների կողմից` ամբողջ գործընթացի սահուն և անխափան ընթացքն 

ապահովելու համար:  

2.3. Ուսումնական տարվա սկզբի դաշտային աշխատանքների իրականացում 

Ուսումնական տարվա սկզբում նախակրթարանում ընդգրկված և չընդգրկված երեխաների 

թեստավորման համար կատարվել են այցելություններ 14 համայնքներ:  Աշխատանքային օրը 

գրեթե միշտ սկսվել է վաղ առավոտյան և ավարտվել բավականին ուշ: Այնուամենայնիվ, 

աշխատանքային խումբը մեծ եռանդով է կատարել աշխատանքը՝ ներկայանալի և ճշգրիտ 

արդյունքներ ստանալու համար: Որոշ համայնքներում (հիմնական, օժանդակ) այցը կատարել է 

երկու խումբ: 

Ըստ մեթոդաբանության՝ յուրաքանչյուր հիմնական համայնքում պետք է թեստավորվեին 5-6 

տարեկան 18 երեխա: Այնուհետև, յուրաքանչյուր համայնքի նախակրթարան հաճախող 

երեխաների խմբի համար պետք է կազմվեր նախակրթարան չհաճախող երեխաների խումբ, 

որը պետք է նույնական լիներ նախակրթարան հաճախող երեխաների խմբին իր բոլոր գլխավոր 

չափորոշիչներով՝ երեխաների քանակով, խմբի սեռային կազմով և խմբի տարիքային կազմով: 

Այդ իսկ պատճառով նախակրթարան հաճախող երեխաների խումբը թեստավորվել է համայնք 

կատարվող այցի սկզբում, որպեսզի ունենանք նախակրթարան հախաճող երեխաների խմբի 

կազմի բնութագիր: 

2.3.1. Նախակրթարանում ընդգրկված երեխաների թեստավորում 

Ուսումնական տարվա սկզբում նախակրթարանում ընդգրկված երեխաների թեստավորման 

համար դաշտային աշխատանքները տևել են 2018թ.-ի նոյեմբերի 8-ից 21-ը:4 

Դաշտային աշխատանքների ընթացքում նախակրթարաններում ընդգրկված երեխաներից 

ուսումնասիրվել են մեթոդաբանությամբ նախատեսված ընտրանքային թվին 

համապատասխան երեխաներ (յուրաքանչյուրում՝ 10-ից ոչ պակաս երեխա): Հարկ է նշել, որ 

Լոռու մարզի ընտրանքով նախատեսված Ձորամուտ համայնքի նախակրթարանում 5-6 

տարեկան երեխաների քիչ լինելու հետևանքով, մեթոդաբանությամբ նախատեսված 

ընտրանքային թիվը պահպանելու համար կատարվել է լրացուցիչ այց այդ նույն մարզի ևս մեկ 

նախակրթարան (Գուգարք)՝ ապահովելու ընտրանքային պարամետրերի 

ներկայացուցչականությունը: 

Այցի նախորդ օրը ֆոկուս խմբային քննարկումների համար ծնողների հետ 

պայմանավորվածություն է ձեռք բերվել. նախապես զգուշացվել է այցի մասին միկրոծրագրի 

ղեկավարին կամ դաստիարակին, ճշտվել է համապատասխան քանակով երեխաների 

առկայությունը, ինչպես նաև զգուշացվել է առավոտյան` երեխաներին ուղեկցելուց հետո, 

համապատասխան թվով ծնողներին հավաքելու մասին:  

Նախակրթարաններ այցերի ժամանակացույցը ներկայացված է Աղյուսակ 1-ում: 

Աղյուսակ 1: 2018-2019թթ.-ի ուսումնական տարվա սկզբում հիմնական համայնքներում 

նախատեսված դաշտային աշխատանքների ժամանակացույց` ըստ մարզերի 

Մարզ Գյուղ/Քաղաք Ամսաթիվ 

Գեղարքունիք Ծաղկունք 13.11.2018թ. 

Վայոց ձոր 

Գետափ 16.11.2018թ. 

Գլաձոր 16.11.2018թ. 

Եղեգիս 16.11.2018թ. 

Լոռի 

Ձորամուտ (Գուգարք) 21.11.2018թ. 

Մարգահովիտ 20.11.2018թ. 

Վանաձոր 20.11.2018թ. 

Երևան 

Երևան 15 10.11.2018թ. 

Երևան 26 08.11.2018թ. 

Երևան 37 12.11.2018թ. 

 

 

 

                                                            
4 Դաշտային աշխատանքները սկսվել են նոյեմբերի սկզբում՝ կապված Պայմանագրով նախատեսված այլ 

մարզերի այցերի ճշգրտման և աշնանային արձակուրդների հետ: 
5 «Երևանի Ալ. Մյասնիկյանի անվան թիվ 66 հիմնական դպրոց» ՊՈԱԿ 
6 «Երևանի Է. Թելմանի անվան թիվ 13 հիմնական դպրոց» ՊՈԱԿ 
7 «Երևանի Ա. Չեխովի անվան թիվ 55 հիմնական դպրոց» ՊՈԱԿ 

2.3.2. Նախակրթարանում չընդգրկված երեխաների թեստավորում 

Որպես հարցվողների կատեգորիա՝ դիտարկվել են նաև նախակրթարան չհաճախող 

երեխաները և նրանց ծնողները (այն դեպքում, երբ չհաճախող երեխաները թեստավորվել են 

հիմնական համայնքում):  

Այն համայնքներում, որտեղ չեն գտնվել համապատասխան քանակությամբ չհաճախող 

երեխաներ, ընտրվել են օժանդակ համայնքներ (մեթոդաբանության համաձայն): Առաջնահերթ 

հաշվի են առնվել մեթոդաբանության համաձայն ընտրված օժանդակ համայնքները (հիմնական 

համայնքին մոտ գտնվելու սկզբունքով), սակայն այցելության ժամանակ այդ համայնքներում ևս 

համապատասխան քանակությամբ երեխաներ չեն եղել: Երկու մարզերում ընտրվել են երեք 

օժանդակ համայնքներ, ընդ որում՝ որոշ դեպքերում ընտրված օժանդակ համայնքները 

բավականին հեռու են եղել հիմնական համայնքից, որովհետև մոտակա համայնքներում 5-6 

տարեկան, նախակրթարան չհաճախող երեխա չի եղել:  

Համապատասխան քանակով երեխաներ չգտնելու պատճառները հիմնականում հետևյալներն 

են եղել՝ ի սկզբանե 5-6 տարեկան երեխաների քանակը փոքրաթիվ է եղել, մեկնել են երկրից 

կամ տեղափոխվել են համայնքից, հիվանդ են եղել, փաստացի բնակվում էին այլ համայնքում, 

հաճախում էին մանկապարտեզ:  

Հետևաբար, բոլոր հիմնական համայնքների համար ձևավորվել է չհաճախող երեխաների 

համախմբված սեռային կազմով ընդհանրական խմբեր: Ըստ այդմ, յուրաքանչյուր 

նախակրթարանի համար ստուգիչ խումբն ընտրվել է նշված ընդհանրական խմբերից՝ հաշվի 

առնելով սեռային և քանակային բաշխվածությունը, ինչպես նաև հիմնական համայնքից 

օժանդակ համայնքի հեռավորությունը: 

Աղյուսակ 2: 2018-2019թթ.-ի ուսումնական տարվա սկզբում` ընտրված օժանդակ համայնքներ 

կատարված այցերի ժամանակացույց`ըստ մարզերի և հիմնական համայնքների 

Մարզ Հիմնական համայնք Օժանդակ համայնք Ամսաթիվ 

Գեղարքունիք Ծաղկունք Նորաշեն 14.11.2018թ. 

Վայոց ձոր 

Գետափ Սալլի 

Արտաբույնք 

Հորբատեղ 

16.11.2018թ. Գլաձոր 

Եղեգիս 

Լոռի 

Ձորամուտ (Գուգարք) Վանաձոր 

Սպիտակ  

Գուգարք 

20.11.2018թ. Մարգահովիտ 

Վանաձոր 

Երևան 

Երևան 1 

Երևան 
07.11.2018թ.-

08.11.2018թ. 
Երևան 2 

Երևան 3 

Նախակրթարան չհաճախող երեխաների հետ հանդիպում կազմակերպելու գործում զգալի 

աջակցություն են ցուցաբերել համայնքների ղեկավարները և այլք: Հանդիպումները տեղի են 

ունեցել համայնքապետարաններում:  

2.4. Ուսումնական տարվա վերջում նախատեսված դաշտային աշխատանքների 

իրականացում 

Ուսումնական տարվա վերջում թեստավորման համար կատարվել են այցելություններ՝ տարվա 

սկզբում այցելած նույն 14 համայնքները: Ուսումնական տարվա վերջի դաշտային 

աշխատանքներն իրականացվել են 2019թ.-ի մայիսի 22-ից հունիսի 12-ը:  

Երեխաների զարգացման դինամիկան ուսումնասիրելու նպատակով դաշտային 

աշխատանքների այս փուլում պետք է թեստավորվեին նախորդ փուլում արդեն թեստավորված 

երեխաները: Նախորդ փուլում թեստավորված երեխաներից որոշները տարվա վերջի 

այցելության ժամանակ բացակայել են՝ հիվանդացության, համայնքից տեղափոխվելու, երկրից 

մեկնելու և այլ պատճառներով: Վերլուծությունը կատարվել է դաշտային աշխատանքների 

երկու փուլերում էլ թեստավորված նույն երեխաների արդյունքների հիման վրա՝ պահպանելով 

ընտրանքով նախատեսված սեռային բաշխվածությունը: 

2.4.1.Նախակրթարանում ընդգրկված երեխաների թեստավորում 

Հարցումների համար պայմանավորվածությունները ձեռք են բերվել նախօրոք: Ինչպես նախորդ 

փուլում, նախակրթարան հաճախող երեխաների համար կոորդինատորը նախակրթարանի 

դաստիարակի կամ տնօրենի հետ նախապես հստակեցրել է առավոտյան հանդիպման ժամը, 

որպեսզի հնարավոր լինի ապահովել համապատասխան երեխաների ներկայությունը, 

դիտարկել երեխաների պարապմունքները` ավարտելով աշխատանքը մինչև երեխաների տուն 

գնալը, ինչպես նաև համաձայնեցվել է որոշակի ժամ՝ անհրաժեշտ թվով ծնողների հետ ֆոկուս 

խմբային քննարկումներ անցկացնելու համար:  

Համաձայն տարվա սկզբին կատարված այցերի՝ տարվա վերջում ևս Լոռու մարզում երեք 

նախակրթարաններից բացի կատարվել է մեկ լրացուցիչ այց այդ նույն մարզի ևս մեկ 

նախակրթարան (Գուգարք)՝ ապահովելու ընտրանքային պարամետրերի 

ներկայացուցչականությունը: 

Հիմնական համայնքներ կատարված այցերի ժամանակացույցը՝ ըստ մարզերի, ներկայացված է 

Աղյուսակ 3-ում:  

Աղյուսակ 3: 2018-2019թթ.-ի ուսումնական տարվա վերջում հիմնական համայնքներում 

նախատեսված դաշտային աշխատանքների ժամանակացույց`ըստ մարզերի 

Մարզ Գյուղ/Քաղաք Ամսաթիվ 

Գեղարքունիք Ծաղկունք 31.05.2019թ. 

Վայոց ձոր 

Գետափ 12.06.2019թ. 

Գլաձոր 12.06.2019թ. 

Եղեգիս 12.06.2019թ. 

Լոռի 

Ձորամուտ (Գուգարք) 05.06.2019թ. 

Մարգահովիտ 05.06.2019թ. 

Վանաձոր 05.06.2019թ. 

Երևան 

Երևան 1 27.05.2019թ. 

Երևան 2 07.06.2019թ. 

Երևան 3 22.05.2019թ. 

2.4.2.Նախակրթարանում չընդգրկված երեխաների թեստավորում 

Նախակրթարան չհաճախող երեխաների հետ հանդիպում կազմակերպելու գործում զգալի 

աջակցություն են ցուցաբերել համայնքների ղեկավարները: Հանդիպումները տեղի են ունեցել 

համայնքապետարաններում, դպրոցներում և բնակության վայրերում:  

Աղյուսակ 4: 2018-2019թթ.-ի ուսումնական տարվա վերջում՝ ընտրված օժանդակ համայնքներ 

կատարված այցերի ժամանակացույց`ըստ մարզերի և հիմնական համայնքների 

Մարզ Հիմնական համայնք Օժանդակ համայնք Ամսաթիվ 

Գեղարքունիք Ծաղկունք Նորաշեն 31.05.2019թ. 

Վայոց ձոր 

Գետափ Սալլի 

Արտաբույնք 

Հորբատեղ 

12.06.2019թ. Գլաձոր 

Եղեգիս 

Լոռի 

Ձորամուտ (Գուգարք) Վանաձոր 

Սպիտակ  

Գուգարք 

05.06.2019թ. Մարգահովիտ 

Վանաձոր 

Երևան 

Երևան 1 

Երևան 
11.06.2019թ.-

12.06.2019թ. 
Երևան 2 

Երևան 3 

2.5.Դաշտային աշխատանքների քանակային պատկերը 

Ուսումնական տարվա սկզբում և վերջում իրականացվել է 390 ստանդարտացված հարցում՝ նախակրթարանում ընդգրկված և չընդգրկված 5-6 

տարեկան երեխաների հետ, որից թեստավորված երեխաների քանակը և՛ տարվա սկզբում, և՛ վերջում կազմել է 195 հոգի: Ընդհանուր առմամբ, 

թեստավորվել և վերաթեստավորվել են նախակրթարանում ընդգրկված 137 և նախակրթարանում չընդգրկված 588 երեխաներ: Արդյունքում, 

վերլուծությանը մասնակցել է 5-6 տարեկան 184 երեխա՝ 126 նախակրթարանում ընդգրկված  և 589 նախակրթարանում չընդգրկված:  

Աղյուսակ 5: 2018-2019թթ.-ի ուսումնական տարվա սկզբին և վերջին թեստավորված և վերաթեստավորված շահառու և նախակրթարան 

չհաճախող երեխաների քանակը`ըստ մարզերի 

Մարզ Գյուղ/Քաղաք 

Թեստավորված 

շահառու 

երեխաների թիվ 

Վերաթեստավորված 

շահառու երեխաների 

թիվ (որից՝ 

վերլուծությանը 

մասնակցել է ) 

Թեստավորված 

չայցելող 

երեխաների թիվ  

Վերաթեստավորված 

չայցելող երեխաների 

թիվ (որից՝ 

վերլուծությանը 

մասնակցել է ) 

Գեղարքունիք Ծաղկունք 11 12 (10) 10 10 (10) 

Վայոց ձոր 

Գետափ 10 10 (10) 

11 11 (11) Գլաձոր 18 16 (11) 

Եղեգիս 4 4 (1010) 

Լոռի 
Ձորամուտ (Գուգարք) 15 15 (15) 

18 18 (18) 
Մարգահովիտ 26 28 (18) 

                                                            
8,9 Նշված թիվը չի համապատասխանում աղյուսակում բերված թեստավորված, վերաթեստավորված և վերլուծությանը մասնակցած չհաճախող երեխաների 

ընդհանուր թվին, քանի որ բոլոր հիմնական համայնքների համար ձևավորվել են չհաճախող երեխաների համախմբված սեռային կազմով ընդհանրական 

խմբեր: Ըստ այդմ, յուրաքանչյուր նախակրթարանի համար ստուգիչ խումբն ընտրվել է նշված ընդհանրական խմբերից՝ հաշվի առնելով սեռային և քանակային 

բաշխվածությունը: 
 

10 Մեթոդաբանությամբ նախատեսված երեխաների նվազագույն թիվն (10) ապահովելու համար վերլուծության ընթացքում Եղեգիսի նախակրթարանի 

երեխաներին ավելացվել են Գլաձորի նախակրթարանի վերլուծությանը չընդգրկված երեխաները: 

Վանաձոր 17 15 (12)  

Երևան 

Երևան 1 18 18 (14) 

19 19 (19) Երևան 2 10 11 (10) 

Երևան 3 18 18 (16) 

Ընդամենը 147 147 (126) 58 58 (58) 

Յուրաքանչյուր համայնքում հարցազրույց է իրականացվել տնօրենի, դաստիարակի և շահառու երեխաների ծնողների հետ: Վերջիններիս հետ 

իրականացվել է նաև ֆոկուս խմբային քննարկում: Այս համայնքների նախակրթարաններում բացակայել են դաստիարակի օգնական 

կատեգորիան, սակայն որտեղ հատուկ կարիքներով երեխաների, անապահով ընտանիքների երեխաների ծնողների ու վարձատրությամբ 

աշխատող ծնողի կատեգորիաներ են եղել, խորին հարցազրույցներ են իրականացվել նաև նրանց հետ: Վանաձորում և Երևանում իրականացվել 

են նաև նախակրթարան չհաճախող երեխաների ծնողների հետ խորին հարցազրույցներ: Յուրաքանչյուր կատեգորիայի առավել մանրամասն 

նկարագրությունը տրված է վերլուծության բաժնում:  

Աղյուսակ 6: 2018-2019թթ.-ի ուսումնական տարվա սկզբին և վերջին կատարված որակական հետազոտությունները`ըստ մարզերի և 

կատեգորիաների 

Մարզ Գյուղ/Քաղաք Նախակրթարաններում 

Գեղարքունիք Ծաղկունք 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

Վայոց ձոր Գետափ 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

1 վարձատրությամբ աշխատող ծնողի հետ խորին հարցազրույց 

1 անապահով ծնողի հետ խորին հարցազրույց (տարվա սկիզբ) 

1 հատուկ կարիքներով երեխայի ծնողի հետ խորին հարցազրույց 

(տարվա սկիզբ) 

Գլաձոր 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

1 վարձատրությամբ աշխատող ծնողի հետ խորին հարցազրույց 

1 հատուկ կարիքներով երեխայի ծնողի հետ խորին հարցազրույց 

(տարվա սկիզբ) 

Եղեգիս 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց  

Լոռի 

Ձորամուտ 

(Գուգարք) 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց  

Մարգահովիտ 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց  

1 անապահով ծնողի հետ խորին հարցազրույց 

Վանաձոր 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

Երևան 

Երևան 1 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

1 անապահով ծնողի հետ խորին հարցազրույց 

Երևան 2 
1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց 

1 անապահով ծնողի հետ խորին հարցազրույց 

Երևան 3 

1 ֆոկուս խմբային քննարկում 

1 տնօրենի հետ խորին հարցազրույց 

1 դաստիարակի հետ խորին հարցազրույց  

3. ԽՆԴԻՐՆԵՐ/ՎՐԻՊՈՒՄՆԵՐ 

Հետազոտության իրականացման ընթացքում առաջացել են տարբեր տիպի խնդիրներ: Մի մասը 

կախված է եղել դաշտային աշխատանքների հետ, մյուս մասը` հետազոտության գործիքների, 

համայնքների կամ միկրոծրագրերի: Դաշտային աշխատանքների հետ կապված խնդիրները 

հետևյալն էին.  

1. Դաշտային աշխատանքները սկսվել են նոյեմբեր ամսին, ինչը երկու ամսով ուշ էր 

պայմանագրով նախատեսված աշխատանքների սկզբից՝ սեպտեմբեր ամսից: 

 Տարվա սկզբի դաշտային աշխատանքների նպատակն էր ֆիքսել հետազոտական 

բոլոր կատեգորիաների՝ նախակրթարանի աշխատակազմի, ծնողների 

կարծիքների, երեխաների գիտելիքների  և ֆիզիկական միջավայրի սկզբնական 

պատկերը, ինչը հնարավոր էր իրականացնել նախակրթարանների աշխատանքի 

մեկնարկին զուգընթաց (ուսումնական տարվա սկիզբը եղել է հոկտեմբերին): 

Աշխատանքների՝ պայմանագրով նախատեսված ժամկետներից շեղումը 

կապված է նախակրթարանների ուշ բացման ու Պայմանագրով նախատեսված 

այլ մարզերի նախակրթարանների ընտրության հստակեցման աշխատանքների 

հետ:   

2. Դաշտային աշխատանքների ընթացքում նշանակալի խնդիր էր նաև ֆոկուս խմբային 

քննարկումների ընտրանքի պահպանումը: Բոլոր մարզերում ընտրանքով 

սահմանված չափանիշներով՝ ծնողների ընտրության իրականացումը գրեթե անհնար 

էր, քանի որ աշխատող ծնողներ կային: Հարցազրույցավարներն առաջնորդվել են՝ 

հասանելի ծնողների մասնակցությամբ ֆոկուս խմբերի անցկացման սկզբունքով:  

3. Նախակրթարան չհաճախող երեխաների թեստավորման մասով խնդիր է հանդիսացել 

ճիշտ ժամանակին ու երեխաների ճիշտ թվաքանակով պայմանավորվածությունը: 

Եղել են օժանդակ համայնքներ, որ այցի պահին համապատասխան թվով երեխաներ 

ներկա չեն եղել (հիվանդացության, համայնքից բացակայելու պատճառով), որի 

հետևանքով էլ լրացուցիչ օժանդակ համայնքներ են ընդգրկվել: Բոլոր մարզերում 

վերցվել է չհաճախող երեխաների մեկ միասնական խումբ, քանի որ հաճախող 

երեխաների ընտրանքին համապատասխան սեռատարիքային կազմով չհաճախող 

երեխաներ տվյալ մարզում քիչ են եղել: 

4. Լոռու մարզում երեք նախակրթարաններից բացի կատարվել է մեկ լրացուցիչ այց այդ 

նույն մարզի ևս մեկ նախակրթարան՝ Գուգարք, ապահովելու ընտրանքային 

պարամետրերի ներկայացուցչականությունը: 

Ծրագրի հաջորդ փուլերի արդյունավետության համար հատկանշական և առավել 

նպատակահարմար է, որ որոշ աշխատանքների համար ոչ թե մեթոդաբանությամբ սահմանել 

հստակ չափանիշ, այլ գործել իրավիճակային կողմնորոշմամբ և հանգամանքների ճիշտ 

դասավորվածության պարագայում նպատակահարմար սկզբունքների ընտրությամբ:  

4. ԱՐԴՅՈՒՆՔՆԵՐԻ ՎԵՐԼՈՒԾՈՒԹՅՈՒՆ 

Հետազոտության ընթացքում հավաքագրված բոլոր տվյալների վերլուծությունը ներկայացված է 

այս բաժնում: Քանի որ հետազոտության հիմնական նպատակը հանդիսանում է երեխաների 

զարգացման դինամիկայի և դրա վրա ազդող գործոնների ուսումնասիրությունը, ապա 

նպատակահարմար է ուսումնասիրության արդյունքները ներկայացնել ըստ այդ երկու 

բաժինների` երեխաների զարգացման դինամիկայի և դրա վրա ազդող գործոնների: Ավելին՝ 

վերլուծությունը նաև ներկայացված է մարզային, համայնքային և գործոնային հիմնաբաժիններով:  

Մինչև հետազոտության բուն արդյունքներին անցնելը՝ ստորև ներկայացվում են վերլուծության 

սկզբունքները:  

4.1. Վերլուծության սկզբունքները 

Որակական մասի վերլուծությունն իր մեջ ներառում է ֆոկուս խմբային քննարկումների 

վերլուծությունը, խորին հարցազրույցների վերլուծությունները և ֆիզիկական միջավայրի 

դիտարկումը, մինչդեռ քանակական մասի վերլուծությունը ներառում է երեխայի թեստավորումն 

ու պարապմունքների դիտարկումը:   

4.1.1. Քանակական վերլուծության սկզբունքները 

4.1.1.1. Երեխաների թեստավորում  

Նախակրթարաններում ընդգրկված երեխաների զարգացման դինամիկայի վերլուծության համար 

գնահատվել են նախակրթարան հաճախող և չհաճախող 184 երեխաներ /նախակրթարան 

հաճախող՝ 126, նախակրթարան չհաճախող՝  58/, որոնցից յուրաքանչուրն անցել է և՛ սկզբնական, 

և՛ կրկնակի թեստավորում: Քանզի միայն այսպիսի վերլուծության դեպքում կարելի է նկատել 

երեխաների զարգացման դինամիկան:  

Նախակրթարան չայցելող երեխաների խումբը հետազոտության համար հանդիսացել է ստուգիչ 

/վերահսկող/ խումբ: Ծրագրերում չընդգրկված երեխաները նույն մարզի բնակիչներ են կամ որոշ 

համայնքների երեխաների փոքրաքանակության հետևանքով հնարավորինս մոտ օժանդակ 

համայնքի երեխաներ: Ստուգիչ խմբի տարեսկզբի/տարեվերջի թեստավորման արդյունքները 

կհամեմատվեն հետազոտական խմբի՝ տարեսկզբի/տարեվերջի թեստավորման արդյունքների 

հետ՝ ծրագրի արդյունավետության չափման նպատակով: 

Հիմք ընդունելով «Նախադպրոցական կրթության պետական կրթական չափորոշիչ»-ը՝ երեխաների 

թեստավորման փաթեթում ընդգրկված բոլոր առաջադրանքները կարելի է բաժանել հինգ 

ոլորտների և դրանցում տարանջատել հետևյալ ենթաոլորտները՝ 

 տարրական մաթեմատիկական գիտելիքներ (տիրապետում է համրանքի տարրական 

գիտելիքներին, գիտելիքներ ունի մեծության, չափի և ձևի մասին, կարողանում է 

կողմնորոշվել տարածության, ժամանակի մեջ) /առաջադրանք 2,3,5,6,9,10/ /իմացական 

ոլորտ/, 

 տրամաբանություն և մտածողություն (երեխան կարողանում է համեմատել, 

հետազոտել երևույթները և առարկաները, գտնում է տարբեր խնդիրների լուծում, 

գտնում է օրինաչափություններ, կատարում է քննադատական վերլուծություն) 

/առաջադրանք 11,4/ /իմացական ոլորտ/, 

 բանավոր խոսքի ընկալում (երեխան ունի իր տարիքին համապատախան 

բառապաշար, ճանաչում է լեզվական հասկացությունները, դրսևորում է լեզվի 

տարբեր հնչյունների և քերականական հասկացությունների իմացություն, 

հետաքրքրություն է ցուցաբերում գրքերի և ընթերցանության նկատմամբ, երեխան 

արտահայտում և հասկանում է բառերը, պատմում է պատմություններ) /առաջադրանք 

7/ /խոսքի զարգացում/, 

  վաղ գրաճանաչություն (հասկանում է տպագիր խոսքի սկզբունքները, տարբերակում 

է տառերն ու դրանց պատկերնրը գրքերում) /առաջադրանք 1,8/ /խոսքի զարգացում/ 

 մանր /նուրբ/ շարժողական ոլորտ  (երեխան քայլելիս, վազելիս, սողանցելիս, 

շարժվելիս դրսևորում է կոորդինացիայի, հավասարակշռության, վերահսկողության 

աճ, մանր շարժողական ոլորտում ցուցաբերում է նկարչական, ծեփելու, կտրատելու, 

կառուցելու հմտություններ) /առաջադրանք 12, 13/ /շարժողական ոլորտ/: 

Նախադպրոցական կրթական միկրոծրագրեր իրականացնող հաստատություններում ընդգրկված 

երեխաների զարգացման դինամիկայի, ինչպես նաև սույն ծրագրի մեջ չընդգրկված երեխաների 

զարգացման մակարդակների  վերլուծությունը իրականացվել է հետևյալ սկզբունքներով. 

 յուրաքանչյուր համայնքի՝ նախակրթարան հաճախող և չհաճախող երեխաների 

զարգացման դինամիկայի  վերլուծություն՝ համաձայն վերը նշված չափանիշների, 

 յուրաքանչյուր մարզի՝ նախակրթարան հաճախող և չհաճախող երեխաների 

զարգացման դինամիկայի  վերլուծություն՝ համաձայն վերը նշված չափանիշների, 

 բոլոր մարզերի ընդհանրացված արդյուքների համեմատություն՝ համաձայն վերը 

նշված չափանիշների: 

Վերլուծված տվյալները ներկայացվում են հիստոգրամների տեսքով և տոկոսային 

արտահայտվածությամբ: Յուրաքանչյուր պատկեր ուղեկցվում է վերլուծությամբ: 

4.1.1.2. Պարապմունքների դիտարկում 

Նախակրթարաններում իրականացվող պարապմունքների դիտարկումը հնարավորություն է 

ընձեռում պատկերացում կազմել և վերլուծել իրականացված պարապմունքի՝ 

 նպատակը, 

 խնդիրները /զարգացնող, ուսուցանող, դաստիարակչական/, 

 կառուցվածքը /պարապմունքի տեսակը, պարապմունքի փուլերի հստակ 

հերթականությունը, ժամանակային սահմանները, պարապմունքի փուլերի 

համապատասխանությունը երեխայի իմացական գործունեության բնույթին  և այլ/,  

 բովանդակությունը /ուսուցանվող նյութի գիտականությունը, նշանակությունը, նյութի 

բովանդակության, բարդության և ծավալի համապատասխանելիությունը երեխայի 

տարիքային առանձնահատկություններին, դիդակտիկ և տեսական նյութի 

հարաբերակցությունը, տրված նյութի կապը իրական կյանքի հետ և այլ/,  

 մեթոդական հագեցվածությունը /ուսուցման զանազան մեթոդների և հնարների 

օգտագործում, դրանց ընտրության հիմնավորվածություն, կիրառման 

նպատակահարմարություն և արդյունավետություն և այլ/ 

 ընթացքում երեխաների վարքի և գործունեության առանձնահատկությունները 

/ակտիվություն, ինքնուրույնություն, հետաքրքրվածություն, ուշադրության 

կայունություն  պարապմունքի տարբեր փուլերում, գործունեության 

կազմակերպվածություն, երեխաների ներխմբային և միջանձնային, ինչպես նաև 

ուսուցչի հետ փոխհարաբերությունների առանձնահատկությունները և այլ/ 

 ընթացքում մանկավարժի մասնագիտական որակների առանձնահատկությունները 

/նյութի իմացության աստիճան, պատրաստվածությունը դասին, մանկավարժական 

տակտ, հմտություններ, երեխայի հետ շփման հմտությունների կիրառում, խոսքի 

գրագիտություն, մանկավարժի դիրքը և այլ/   

 ընդհանուր արդյունքներ /պարապմունքի պլանի իրականացում, նպատակին հասնել, 

պարապմունքի արդյունավետութուն, որակ, հետագա աշխատանքի 

կատարելագործմանն ուղղված եզրակացություններ, հաջողությունների ամրապնդում 

և այլ/:  

Յուրաքանչյուր պարապմունք կարելի է վերլուծել տարբեր մոտեցումներից: Վերլուծության 

ընթացքում հաշվի է առնվել պարապմունքի դիտարկման քարտում առանձնացված չափանիշները 

և նրանցում առանձնացված բնութագրիչները: 

Պարապմունքների դիտարկման քարտերի վերլուծությունը իրականացվել է հետևյալ 

սկզբունքներով՝ 

 յուրաքանչյուր նախակրթարանի պարապմունքների դիտարկման քարտերի 

ամբողջական վերլուծություն՝ ըստ քարտում առանձնացված 8 չափանիշների, 

 յուրաքանչյուր մարզի ամբողջական վերլուծություն՝ ըստ քարտում առանձնացված 8 

չափանիշների, 

 քարտում առանձնացված 8 չափանիշների ընդհանուր միջին ցուցանիշները՝ բոլոր 

մարզերի կտրվածքով: 

Նախակրթարաններում իրականացված պարապմունքների վերլուծության ընթացքում ստացված 

արդյունքների համեմատական պատկերը առավել ակնառու ցուցադրելու նպատակով տվյալները 

ներկայացված են հետևյալ կերպ. 

 յուրաքանչյուր չափանիշի համեմատություն՝ ըստ բոլոր նախակրթարանների, 

 յուրաքանչյուր չափանիշի վերլուծություն՝ ըստ մարզերի, 

 պարապմունքների դիտարկման արդյունքների վերլուծություն ըստ բոլոր 

համայնքների/մարզերի նախակրթարանների ընդհանուր միջին ցուցանիշների: 

Վերլուծված տվյալները ներկայացվում են հիստոգրամների տեսքով և տոկոսային 

արտահայտությամբ: Յուրաքանչյուր պատկեր ուղեկցվում է վերլուծությամբ: 

4.1.2. Որակական վերլուծության սկզբունքները 

4.1.2.1. Հարցազրույցներ և քննարկումներ 

Նախակրթարաններում որակյալ կադրեր հավաքագրելու և պատշաճ կերպով միկրոծրագրի 

կառավարումը և երեխաների դաստիարակումը իրագործելու միտումը հասկանալու և փաստելու 

համար իրականացվել են. 

 Ֆոկուս խմբային քննարկումներ, որոնք իրականացվել են միկրոծրագրում ընդգրկված 

երեխաների ծնողների հետ, 

 խորին հարցազրույցներ հետևյալ կատեգորիաներով. 

o միկրոծրագրերի տնօրեններ, 

o դաստիարակներ, 

o դաստիարակի օգնականներ, 

o հատուկ կարիքներով երեխաների ծնողներ, 

o սոցիալապես անապահով երեխաների ծնողներ, 

o վարձատրությամբ աշխատող ծնողներ,  

o նախակրթարան չհաճախող երեխաների ծնողներ:  

Վերլուծելիս հաշվի է առնվել երեխաների զարգացման վրա յուրաքանչյուր կատեգորիայով 

հարցվածների ազդեցությունը, նրանց բնութագրերը, և հմտությունները: Հարցազրույցների և 

քննարկումների վերլուծությունը իրականացվել է հետևյալ սկզբունքներով. 

 յուրաքանչյուր նախակրթարանում իրականացված հարցազրույցների և 

քննարկումների ամբողջական վերլուծություն՝ ըստ վերը նշված կատեգորիաների, 

 յուրաքանչյուր մարզի նախակրթարանների իրականացված հարցազրույցների և 

քննարկումների ամբողջական վերլուծություն՝ ըստ վերը նշված կատեգորիաների: 

Վերլուծելիս առավելագույնս փորձել ենք ներկայացնել նույն մարզի տարբեր նախակրթարանների 

համեմատական պատկերը: Վերլուծված տվյալները ներկայացվում են հիմնականում տեքստային 

վերլուծության միջոցով: 

4.1.2.2. Ֆիզիկական միջավայրի դիտարկում 

Նախակրթարաններում ֆիզիկական միջավայրի դիտարկման ուսումնասիրությունը կատարվել է՝ 

ըստ հետևյալ չափանիշների.  

 երեխայի համար անվտանգություն, 

 համապատասխանությունը երեխայի չափսերին, թե ինչքանով են առարկաները, 

շենքային պայմանները և այլ պարագաներ մատչելի երեխային, 

 անհրաժեշտ պարագաներով հագեցվածությունը, որն իր մեջ կներառի թե՛ գրքային, 

թե՛ նստելու, թե՛ հիգիենայի համար անհրաժեշտ պարագաները, 

 պարագաների հասանելիությունը երեխաներին, որն էլ ցույց կտա, թե որքանով 

երեխաները հեշտությամբ կարող են օգտվել պարագաներից, 

 տարածքի շարժականությունը, 

 պարագաների սարքինությունը:  

Վերլուծելիս հաշվի է առնվել յուրաքանչյուր չափանիշի ազդեցությունը երեխաների ֆիզիկական 

զարգացման վրա: Վերլուծությունը իրականացվել է հետևյալ սկզբունքներով. 

 յուրաքանչյուր նախակրթարանում ֆիզիկական միջավայրի դիտարկման 

ամբողջական վերլուծություն՝ ըստ չափորոշիչների, 

 յուրաքանչյուր մարզի նախակրթարաններում իրականացված ֆիզիկական 

միջավայրի դիտարկման ամբողջական վերլուծություն: 

Վերլուծելիս առավելագույնս փորձել ենք ներկայացնել նույն մարզի տարբեր նախակրթարանների 

համեմատական պատկերը: Վերլուծված տվյալները ներկայացվում են հիմնականում տեքստի և 

նկարների միջոցով: 

5. ՄԱՐԶԱՅԻՆ ՎԵՐԼՈՒԾՈՒԹՅՈՒՆ 

5.1.Գեղարքունիքի մարզ 

Այս մարզում ուսումնասիրվել է 2018 թվականին բացված միակ նախակրթարանը: 

5.1.1. «Ծաղկունք բաց դպրոց» հիմնադրամ  

Նախակրթարանը ստեղծված է դպրոցի հիմքի վրա, ունի երեխաների մեկ խումբ:  

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 09:00-13:00,  

 աշխատում էր մեկ դաստիարակ,  

 դաստիարակը վերապատրաստված էր, 

 ապահովվում էր մեկանգամյա տնից բերված սնունդ,  

 նախակրթարանը ջեռուցվում էր կենտրոնական կաթսայատնից, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, հանդերձարան, 

սանհանգույց (առանձնացված միջնորմով ու դռներով): 

 Խմբասենյակը, խաղասենյակը, հանդերձարանը և սանհանգույցը 

համապատասխանում էին սահմանված վերանորոգվածության, անվտանգության, 

երեխաների չափսերին համապատասխանության, հասանելիության և մաքրության 

պահանջներին (քանի որ Ծրագրի շրջանակներում նախակրթարանում դաստիարակի 

օգնական չի նախատեսվում, դաստիարակը պարապմունքների ընթացքում լիովին չէր 

հասցնում հետևել սանհանգույցից օգտվելուց հետո երեխաների հիգիենային) (Տե՛ս 

Նկարներ 1 և 2): 

 Նախակրթարանն ապահովված էր տաք և սառը մշտական ջրով: 

 Նախակրթարանն ուներ կենտրոնական ջեռուցման համակարգ: 

Նկար 1. ՏՍ, Ծաղկունք, սանհանգույց Նկար 2. ՏՍ, Ծաղկունք, խմբասենյակ 

Խմբասենյակի և աշխատանքային կենտրոնների պայմանները (Տե՛ս Նկար 3) բավարարում էին 

սահմանված նորմերին: Սպորտի և բնագիտության կենտրոններն առկա էին, սակայն այցելության 

պահին, հագեցած չէին պարագաներով: Նախակրթարանն ուներ չափորոշիչներով նախատեսված 

բոլոր կենտրոնները: Միաժամանակ անհրաժեշտ է նշել, որ նախակրթարանը չուներ բացօթյա 

խաղահրապարակ: Նախակրթարանում առկա էին հանդերձապահարաններ (Տե՛ս Նկար 4), գորգ, 

սեղան-աթոռներ, խաղալիքի պահարաններ, գրատախտակ, հեռուստացույց, բազմոց և այլն: 

Խմբասենյակը բավականին լուսավոր էր: Նախակրթարանի երեխաների սնունդն ապահովվում էր 

ծնողների կողմից՝ երեխաները սնունդը բերում էին տնից:  

  

Նկար 3. ՏՍ, Ծաղկունք, մաթեմատիկայի, 

գրաճանաչության, արվեստի կենտրոններ 

Նկար 4. ՏՍ, Ծաղկունք, 

հանդերձապահարաններ 

Ըստ տնօրենի՝ նախակրթարանը ստեղծվել էր, քանի որ համայնքը չուներ ո՛չ մանկապարտեզ և ո՛չ 

էլ նախակրթարան: Որոշ ծնողներ տարիներ շարունակ իրենց երեխաներին տանում էին հարևան 

գյուղի նախակրթարան կամ Սևան քաղաքի նախակրթարան: Ցանկանում էին այս խնդիրը լուծելու 

համար մանկապարտեզի շենքը վերանորոգել, սակայն դա շատ ժամանակատար աշխատանք էր: 

Նախակրթարանի ուժեղ կողմերը, ըստ տնօրենի, բավականին շատ են: Նա կասկածներ էր ունեցել, 

որ այդ կարճ ժամանակահատվածում ծրագիրը հնարավոր կլինի կյանքի կոչել, սակայն ամեն ինչ 

շատ արագ է ստացվել՝ թե՛ շենքային պայմանների կառուցումը, թե՛ կահույքի ձեռքբերումը և թե՛ 

դաստիարակի վերապատրաստումը: 

Տնօրենը հարցազրույցի ժամանակ նշել էր, որ գոհ էր նախակրթարանի շենքային պայմաններից՝ 

վերանորոգված էր ամբողջությամբ, առկա էր մշտական տաք ու սառը ջրամատակարարում և 

ջեռուցում: Ծնողները ֆոկուս խմբային քննարկման ժամանակ նշել էին, որ իրենց համար շատ 

հաճելի են նախակրթարանի շենքային պայմանները և անհրաժեշտ պարագանների 

առկայությունը: 

Նախակրթարանում առկա էին բոլոր աշխատանքային կենտրոնները: Դաստիարակը նշել էր, որ 

ինչը պակաս է եղել, ինքը ձեռք է բերել: Դպրոցն ուներ նաև բացօթյա խաղահրապարակ, որի 

համար տնօրենն ու դաստիարակը հարցազրույցի ժամանակ նախակրթարանային տարիքին 

համապատասխան խաղեր, ճոճանակներ ունենալու ցանկություն էին հայտնել: Նախակրթարանի 

աշխատանքային կենտրոնները հագեցած էին ուսումնական նյութերով, դիդակտիկ պարագաներով 

ու խաղալիքներով:  

Տնօրենը նշել էր, որ իր առջև դրած խնդիրներ չունի, եղած խնդիրների լուծմանն էլ օգնում է 

համայնքի ղեկավարը: Ծնողները նշել էին, որ իրենց գոհացնում են նախակրթարանի պայմանները, 

և չկան անվտանգության նորմերին չհամապատասխանող կենտրոններ: Սակայն ծնողներին դուր 

չի եկել այն հանգամանքը, որ նախակրթարանում սննդի հարցը չի կարգավորվել, քանի որ ճիշտ 

չեն համարում տարբերվող ուտելիքներով սնվելու հանգամանքը, և կարծում են, որ երեխաները 

նախակրթարանում պետք է սնվեն միատեսակ սննդով: 

Նախակրթարանում աշխատում էր տնօրենը և մեկ դաստիարակ: Տնօրենը նախկինում աշխատել 

էր նույն դպրոցում, 1997-2015թթ. աշխատել է որպես փոխտնօրեն, իսկ 2015թ.-ից՝ որպես դպրոցի 

տնօրեն: Դաստիարակը նախկինում աշխատել էր որպես դասվար: Դաստիարակը 

վերապատրաստվել էր ու տիրապետում էր նախակրթարանի ուսումնական ծրագրի դրույթներին:   

Դաստիարակի պնդմամբ, վերապատրասատումը շատ հետաքրքիր էր եղել ու հագեցած: Ե՛վ 

պրակտիկ, և՛ տեսական պարապմունքներ են եղել, սկսվել են ժամանակին և նա թերություններ չի 

նկատել: Վերապատրաստման ժամանակ դաստիարակի համար նորություն է եղել պարապմունքի 

ընթացքում խաղերի ներմուծումը: 

Պարապմունքի անցկացման երկու սկզբունքներն էլ դաստիարակը շատ էր կարևորում, սակայն 

առավել շատ էր կիրառում ինտեգրված սկզբունքը: Հարցազրույցից կարելի էր դատել, որ 

դաստիարակը լավ չէր պատկերացնում, թե ինչ է իրենից ներկայացնում պարապմունքների 

անցկացման ինտեգրված սկզբունքը, և ուղղությունը տանում էր դեպի հատուկ կարիքներ ունեցող 

երեխաների ինտեգրման աշխատանքին: Պարապմունքներն անց էր կացնում խաղերի միջոցով՝ 

նշելով, որ երեխաները շուտ են հոգնում ու այդպես ավելի մատչելի է նրանց համար: 

Դաստիարակն ավելի շատ կարևորում էր լեզվական զարգացումը, ազատ պարապմունքների 

ժամանակ նախապատվությունը տալիս էր խոսքի զարգացում պարապմունքին: 

Դաստիարակն օգտվում էր վերապատրաստման ժամանակ իրենց առաջարկված գնահատման 

թերթիկներից և անհատական գնահատում էր իրականացնում՝ չնայած նշում էր, որ 

ժամանակատար է՝ ամեն երեխայի համար գնահատումը տևում է 10-15 րոպե:  

Առկա էր պարապմունքի պլան-կոնսպեկտ: Դաստիարակը պարապմունքները պլանավորում էր 

շաբաթական (ըստ դաստիարակի՝ պարապմունքների կազմակերպումը հստակ ծրագրով ավելի 

կդժվարեցներ իր աշխատանքը): Պարապմունքներն անց էին կացվում ցուցադրություններով, 

օգտագործվում էին զննական, դիդակտիկ նյութեր, ընտրված ու կիրառված մեթոդները 

համապատասխանում էին պարապմունքների նպատակին, ուսումնառության նյութերը՝ թեմային, 

բարձր էր երեխաների ընդգրկվածությունը պարապմունքին: Երեխաների նկատմամբ 

ցուցաբերվում էր անհատական մոտեցում: Գենդերային հարցերում երեխաների միջև 

տարբերություն չէր դրվում: Պարապմունքների ընթացքում չէին կիրառվում ուսումնական 

աշխատանքների կազմակերպման  տարբեր ձևերը՝ անհատական, զույգերով, խմբային 

աշխատանք ու հետազոտություն, գիտելիքի ձեռքբերում համագործակցության միջոցով:  

Ըստ դաստիարակի՝ խմբում ամենաուժեղ երեխան ցանկացած հարցի կարողանում էր 

պատասխանել, ամենաթույլ երեխան դժվարությամբ էր խոսում, սակայն ըստ դաստիարակի 

դրական շարժ արդեն նկատելի էր: 

Ծնողների հետ կապը սերտ էր: Դաստիարակը նաև նշել էր, որ ամեն օրվա վերջում դեմ առ դեմ 

կամ հեռախոսով դաստիարակը տեղեկացնում է երեխաների առաջընթացի մասին: Ծնողներն 

իրենց ցանկությամբ դաստիարակի հետ համատեղ են աշխատում, դաստիարակն ամեն օր 

խորհուրդներ է տալիս, օրինակ՝ արգելել է երեխաների վրա բարձր նկատողություն անելը: Օրվա 

վերջում ծնողներն իմանում են, թե ինչ են անցնում նախակրթարանում, որ երեխայի հետ լրացուցիչ 

աշխատեն տանը: Ըստ տնօրենի՝ համագործակցությունը ծնողների հետ շատ սերտ է՝ ինչ խնդրով, 

որ դիմում են, ծնողներն օգնում են: 

Ֆոկուս խմբային քննարկման ժամանակ ծնողները նշել էին, որ իրենք հերթականությամբ 

զբաղվում են մաքրության կազմակերպումով, և դա իրականացվում է բացառապես իրենց 

նախաձեռնությամբ և ցանկությամբ: 

Համայնքի ընտանիքների սոցիալ-տնտեսական վիճակը, ըստ տնօրենի, բավականին բարդ էր, չկան 

աշխատատեղեր: Հիմնականում բնակիչները գնում են Երևան աշխատելու կամ հեռանում են 

գյուղից, գնում այլ երկրներ: Տարեցտարի պակասում են երեխաները: Դաստիարակը գտնում էր, որ 

ընտանիքի/ համայնքի սոցիալ-տնտեսական վիճակը չուներ ազդեցություն երեխաների 

զարգացվածության վրա: 

Համայնքում ուսումնասիրված ընտանիքների եկամտի աղբյուր էր հանդիսանում 

գյուղատնտեսությունը և արտագնա աշխատանքը: Ուսումնասիրված բոլոր ընտանիքները 

զբաղվում էին հողագործությամբ և/կամ անասնապահությամբ: 

Ծնողների հետ անցկացված ֆոկուս խմբային քննարկման ժամանակ վեց ներկաների 

ընտանիքները բաղկացած էին 6-9 հոգուց, կային երկու նպաստառու ընտանիքներ: Հիմնականում 

հայրերն աշխատում էին, մայրերը տնային տնտեսուհիներ էին: Բոլոր ընտանիքները զբաղվում էին 

հողագործությամբ (մշակում են տնամերձ հողակտորները) և/կամ անասնապահությամբ՝ պահում 

էին կով, հավ: Այս մասով երեխաները պարտականություններ չունեին, քանի որ դեռ փոքր էին: 

Երեխաների՝ նախակրթարան հաճախելու հիմնական նպատակն այն էր, որ երեխաները ստանան 

բավարար գիտելիքներ դպրոց հաճախելու համար: Ծնողներն արտահայտել էին իրենց 

գոհունակությունը նաև նախակրթարանի շենքային պայմաններից և անհրաժեշտ պարագանների 

առկայությունից: 

Ֆոխուս խմբային քննարկման ժամանակ պարզ էր դարձել, որ մասնակից ընտանիքների 

երեխաները տանը հիմնականում հավաքում էին իրենց ետևից, օգնում էին տնային պարզ 

գործերում:  

Երեխայի խնամքի պատասխանատուները հիմնականում մայրերն էին, երբեմն օգնում էին նաև 

տատիկները, իսկ դաստիարակությամբ զբաղվում էին տան բոլոր անդամները: Մայրերի 

բացակայության ժամանակ երեխաներին խնամում էին հիմնականում տատիկները, սակայն քանի 

որ մայրերը տնային տնտեսուհիներ էին, քիչ էին բացակայում: Երեխայի առօրյան պլանավորում 

էին մայրերը՝ հնարավորության դեպքում հաշվի առնելով երեխայի ցանկությունները: Երեխաներն 

իրենք էին նախաձեռնում տանը որևէ բան սովորելը և ծնողները սիրով զբաղվում էին նրանց հետ: 

Ըստ ծնողների՝ երեխաներին վերաբերող որոշումներն ու պահանջները մեծ մասամբ բացատրում 

էին: Հիմնական պատժելի արարքը, ըստ ծնողների, հակաճառելն ու չարություն անելն էր: Նման 

դեպքերում ծնողները երեխաներին պատժում էին զրկելով զբաղվել իրենց սիրած խաղով: 

Ծնողների մեծամասնությունը գտնում էր, որ երեխաներին չի կարելի ծեծել և ցանկացած արարքի 

դեպքում պետք է բացատրել երեխաներին, իսկ մեկ ծնող նշել էր, որ շատ բարկացած ժամանակ 

կարող է նաև թեթև հարվածի երեխային, որպեսզի երեխան սթավի և այլևս չարություն չանի:  

Նրանք նաև նշել էին, որ երեխաները դեռ ինքնուրություն ձեռք չեն բերել, իհարկե կան որոշ 

հարցեր, երբ երեխաները կարողանում են ինքնուրույն ինչ որ բաներ անել, սակայն դա չի կարելի 

համարել, որ իրենք ինքնուրույն են: 

Քննարկմանը մասնակցած ծնողների երեխաների մեծ մասը հաճախել էր կողքի համայնքի 

մանկապարտեզ, որտեղից սովորել էին կարգուկանոն: 

Ծնողները կարծում էին, որ երեխայի զարգացման վրա մեծ ազդեցություն ունեն ծնողների 

ազդեցությունը (շրջապատը), իսկ երկրորդ տեղում ուսուցումն է (ուսուցանման մեթոդներ, 

թեմաներ), և շատ կարևոր են նաև սոցիալ-տնտեսական պայմանները: 

Ոչ մի դրամական աջակցություն ծնողները նախակրթարանին չէին ցուցաբերում: Նրանք 

ցանկանում էին, որ նախակրթարանում լինի պարի խմբակ և դրա համար պատրաստ էին վճարել:  

Նրանք գոհունակնությունն էին հայտնել նախակրթարանի աշխատանքից ու նշել, որ իրենց 

բարձացված բոլոր հարցերը ստանում են լուծումներ:  

Տարվա վերջի այցելությունից դուրս բերված նկատառումները բերված են ստորև: 

Ընդհանուր պայմանների հետ կապված՝ տարվա վերջում ևս ծնողները նշել են, որ միակ հարցը 

կապված է սննդի ապահովման հարցի հետ, ինչը տարվա վերջում էլ չէր լուծվել: Տնօրենը՝ 

հարցազրույցի ժամանակ նշել էր, որ ձեռք է բերել նախնական պայմանավորվածություն հարջորդ 

տարի նախակրթարան հաճախող երեխաների սննդի տրամադրման համար, մասնավորապես՝ 

նախատեսվում է երեխաների սնունդն ապահովել ՄԱԿ-ի պարենային ծրագրի շրջանակներում: 

Շենքային պայմանների մասով տարվա վերջում փոփոխություններ չեն նկատվել: Բոլոր շահառու 

կողմերը գոհ են պայմաններից և բարելավման անհրաժեշտություն չկա:  

Տարվա սկզբի համեմատ ավելացել են աշխատանքային կենտրոնների որոշ պարագաներ, 

ձեռակերտ իրեր, ինքնաշեն դիդակտիկ նյութեր (Տե՛ս Նկարներ 5 և 6): 

  

Նկար 5. ՏՎ, Ծաղկունք, խմբասենյակ, 

պահարան 

Նկար 6. ՏՎ, Ծաղկունք, խմբասենյակ  

Դաստիարակը տարվա վերջում արդեն դասի անցկացման ավելի շատ մեթոդներ էր կիրառում: 

Տարվա վերջում պարապմունքների ժամանակ օգտագործում էր ավելի շատ դիդակտիկ նյութեր: 

Պարապմունքների ժամանակ դաստիարակն ավելի շատ ուշադրություն էր դարձնում լեզվական 

ոլորտի վրա, քանի որ երեխաներն իրենց խոսքում շատ էին օգտագործում գյուղական բարբառը: 

Ըստ դաստիարակի՝ երեխաները տարվա վերջում տառաճանաչ են դարձել և կարողանում են 

հաշվել ու գրել: Սովորել են և ավելի են կատարելագործել` լեզվական հմտությունները, գրելը, 

ազատ շփվելը և այլն: Երեխաների առաջընթացի հետ կապված չհաջողված դեպքեր չեն ունեցել: 

Դաստիարակը նշել է, որ երեխաներին գնահատում է փոքր, միջին և մեծ ժպիտներով ու 

աստղիկներով, ինչպես նաև գովեստի խոսքերով: Երեխաների զարգացման դինամիկան 

գնահատելու համար դաստիարակն օգտագործում է նաև դաստիարակների դիտարկումների 

հարցաթերթիկը և գրառումներ կատարում շաբաթական պարբերականությամբ, սակայն նշել է, որ 

այդ գործընթացը բավականին ծավալուն է և ժամանակատար: 

Ծնողները փաստել են, որ երեխաների՝ նախակրթարան հաճախելուց հետո շատ մեծ 

փոփոխություններ են նկատել և իրենք շատ գոհ են նախակրթարանից, մասնավորապես՝ 

երեխաները տառաճանաչ են դարձել ու լիարժեք պատրաստ են դպրոցին: 

Դաստիարակը անհատական մոտեցում է ցուցաբերել երեխաների նկատմամբ և նշել է, որ 

երեխաների զարգացվածությունը ըստ սեռի չի տարբերվում:  

Ծնողները նախակրթարանի երեխաներին համեմատելով նախակրթարան չհաճախող նույն 

տարիքի երեխաների հետ՝ գտնում են, որ հաճախող երեխաներն ավելի շատ գիտելիքներ ունեն և 

ակնհայտ է կրթական մակարդակի տարբերությունը: 

Ըստ տնօրենի՝ դասընթացներին ծնողները չեն մասնակցել, բայց մշտապես օգնել են 

դաստիարակին միջոցառումների կազմակերպման ժամանակ, ինչպես նաև ծնողները 

կազմակերպել են նախակրթարանի մաքրությունը՝ իրենք իրենց համար կազմելով 

հերթապահության գրաֆիկ: 

Ծնողները նշել են, որ նախակրթարանի շնորհիվ իրենք ազատ ժամանակ են ունեցել ու ավելի 

արդյունավետ են տնօրինել այն, իսկ մեկ ծնող նշել է, որ ազատ ժամանակի շնորհիվ ինքը 

կարողացել է զբաղվել կրկնուսուցմամբ՝ տանը իրականացրել է օտար լեզվի անհատական 

պարապմունքներ:  

Տնօրենը նաև նշել է, որ երեխաները լիարժեք ինտեգրվել են դպրոցին, ինչին նպաստել է 

յուրաքանչյուր միջոցառման ժամանակ երեխաների ընդգրկումը, քանի որ իրենք միջոցառումների 

ժամանակ տեսել են, թե ինչպես են աշակերտները բեմականացում իրականացրել, երգել, պարել, 

արտասանել և արդյունքում իրենց մեջ էլ սեր է առաջացել դեպի արվեստը, գիտությունը և դպրոցը: 

Ծաղկունքի նախակրթարանում պարապմունքների դիտարկման չափանիշների 

մեծամասնությունն ունի առավելագույն արտահայտվածություն /100.00%/՝ Նպատակ, 

Ոսումնական գործողություններ, Հարցեր, Ժամանակ, Զարգացնող միջավայր, Երեխաների 

ակտիվություն: Համեմատական ցածր արտահայտվածություն ունեն Մեթոդներ /96.43%/ և 

Դաստիարակի հմտություններ /83.33%/ չափանիշները: Չափանիշների ընդհանուր միջին 

գնահատականը բարձր է և կազմում է 97.47%: 



 

31 

 

Գծապատկեր 1. Ծաղկունքի նախակրթարանում պարապմունքի դիտարկման տվյալների 

վերլուծություն   

Գծապատկեր 2. Ծաղկունքի նախակրթարանի երեխաների թեստավորման և վերաթեստավորման տվյալների վերլուծություն 

1
. Տ

պ
ա

գ
ի

ր
 տ

ե
ք

ս
տ

 

2
. Տ

ա
ր

ա
ծա

կ
ա

ն
 պ

ա
տ

կ
ե

ր
ա

ցո
ւմ

ն
ե

ր
 

3
. Թ

վ
ե

ր
ի

 ճ
ա

ն
ա

չո
ւմ

 

4
. Օ

ր
ի

ն
ա

չա
փ

ո
ւթ

յո
ւն

ն
ե

ր
ի

 կ
ա

զ
մ

ո
ւմ

 

5
. Տ

ա
ր

ր
ա

կ
ա

ն
 մ

ա
թ

.  
պ

ա
տ

կ
ե

ր
ա

ցո
ւմ

 

6
. Մ

ա
թ

ե
մ

. պ
ա

տ
կ

ե
ր

ա
ցո

ւմ
ն

ե
ր

 

7
. Բ

ա
զ

մ
ա

ք
ա

յլ
 հ

ր
ա

հ
ա

ն
գ

ն
ե

ր
ի

 

հ
ե

տ
և

ո
ւմ

 

8
. Տ

ա
ռ

ա
ճ

ա
ն

ա
չո

ւթ
յո

ւն
 

9
. Ա

ջի
 և

 ձ
ա

խ
ի

 ի
մ

ա
ցո

ւթ
յո

ւն
 

1
0

. Ժ
ա

մ
ի

 ճ
ա

ն
ա

չո
ւմ

 

1
1

. Ն
մ

ա
ն

. և
 տ

ա
ր

բե
ր

. ի
մ

ա
ցո

ւթ
յո

ւն
 

1
2

. Գ
ր

ե
լո

ւ 
տ

ա
ր

ր
ա

կ
ա

ն
 

հ
մ

տ
ո

ւթ
յո

ւն
ն

ե
ր

 

1
3

. Զ
գ

ա
յա

շա
ր

ժ
ո

ղ
ա

կ
ա

ն
 

հ
մ

տ
ո

ւթ
յո

ւն
ն

ե
ր

 

6
0

.0
0

 

0
.0

0
 

7
0

.0
0

 

1
0

.0
0

 

7
0

.0
0

 

7
.5

0
 

1
0

0
.0

0
 

0
.0

0
 

5
0

.0
0

 

2
0

.0
0

 4
0

.0
0

 

0
.0

0
 

5
2

.5
0

 

2
5

.0
0

 

1
0

.0
0

 

5
0

.0
0

 

2
0

.0
0

 

6
5

.0
0

 

4
5

.0
0

 

4
0

.0
0

 

0
.0

0
 

4
0

.0
0

 

1
0

.0
0

 

4
5

.0
0

 

0
.0

0
 

7
0

.0
0

 

7
0

.0
0

 

5
0

.0
0

 

1
0

0
.0

0
 

8
0

.0
0

 

9
0

.0
0

 

7
5

.0
0

 

1
0

0
.0

0
 

7
0

.0
0

 9
0

.0
0

 

3
0

.0
0

 

8
5

.0
0

 

2
0

.0
0

 

1
0

0
.0

0
 

6
5

.0
0

 

3
0

.0
0

 

1
0

0
.0

0
 

3
5

.0
0

 

7
0

.0
0

 

6
2

.5
0

 8
0

.0
0

 

1
0

.0
0

 

8
0

.0
0

 

1
0

.0
0

 

8
0

.0
0

 

2
.5

0
 

9
0

.0
0

 

Թեստավորում Ստուգիչ խմբի թեստավորում Վերաթեստավորում Ստուգիչ խմբի վերաթեստավորում 



 

33 

 

Ծաղկունքի  նախակրթարանի երեխաների թեստավորման  ու վերաթեստավորման արդյունքները 

(Գծապատկեր 2-ում) ցույց են տալիս, որ առավելապես աճ է դրսևորվել տրամաբանություն և 

մտածողություն ենթաոլորտի (4) օրինաչափությունների կազմում /10.00%80.00%/, վաղ 

գրաճանաչություն ենթաոլորտի (8) տառաճանաչություն /0.00%70.00%/, տարրական 

մաթեմատիկական գիտելիքներ ենթաոլորտի (6) մաթեմատիկական պատկերացումներ 

/7.50%75.00%/ ցուցանիշների դեպքում: Անփոփոխ է մնացել բանավոր խոսքի ընկալում  

ենթաոլորտի (7) բազմաքայլ հրահանգների հետևում ցուցանիշը: Աճը մաքսիմումի է հասել 

տարրական մաթեմատիկական պատկերացումներ ենթաոլորտի (3) թվերի ճանաչում 

/70.00%100.00%/, մանր/նուրբ  շարժողական ոլորտ ենթաոլորտի (13) զգայաշարժողական 

հմտություններ /52.50%100.00%/ ցուցանիշների դեպքում: 

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս տեսնում ենք, որ առավելապես աճել են տարրական մաթեմատիկական գիտելիքներ 

ենթաոլորտի (3) թվերի ճանաչում /50.00%100.00%/, (9) աջի և ձախի իմացություն 

/40.00%80.00%/ և վաղ գրաճանաչություն ենթաոլորտի (1) տպագիր տեքստ /25.00%65.00%/  

ցուցանիշների մասով: Անփոփոխ է մնացել տարրական մաթեմատիկական գիտելիքներ 

ենթաոլորտի (10) ժամի  ճանաչում /10.00%/  ցուցանիշը: Աճը մաքսիմումի է հասել միայն 

տարրական մաթեմատիկական պատկերացումներ ենթաոլորտի (3) թվերի ճանաչում 

/50.00%100.00%/ ցուցանիշի դեպքում: 

Նայելով Գծապատկեր 2-ին՝ կարող ենք տեսնել, որ, ընդհանուր առմամբ, ստուգիչ և թիրախային 

խմբերի թեստավորման արդյունքների մեկը մյուսից գերազանցումների քանակը հավասար է: 

Նախակրթարան հաճախող երեխաների թեստավորման արդյունքները զիջում են նախակրթարան 

չհաճախող երեխաների թեստավորման արդյունքներին (թվով հինգ ցուցանիշի մասով) առավել մեծ 

տարբերությամբ տարրական մաթեմատիկական գիտելիքներ ենթաոլորտի (6) մաթեմատիկական 

պատկերացումներ /37.50%/, մանր/նուրբ  շարժողական ոլորտ ենթաոլորտի (13) 

զգայաշարժողական հմտություններ /17.50%/ ցուցանիշների դեպքում:  Նախակրթարան չհաճախող 

երեխաների թեստավորման արդյունքները զիջում են նախակրթարան հաճախող երեխաների 

թեստավորման արդյունքներին (թվով հինգ ցուցանիշի մասով) առավել մեծ տարբերությամբ 

բանավոր խոսքի ընկալում ենթաոլորտի (7) բազմաքայլ հրահանգների հետևում /60.00%/ 

ցուցանիշի մասով: Տարբերություն չի նկատվում վաղ գրաճանաչություն ենթաոլորտի (8) 

տառաճանաչություն /0.00%/ և մանր/նուրբ շարժողական ոլորտ ենթաոլորտի (12) գրելու 

տարրական հմտություններ /0.00%/ ցուցանիշների մասով:  

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ բոլոր ցուցանիշների մասով նախակրթարան հաճախող 

երեխաներն ավելի բարձր արդյունք են ապահովել տարվա վերջում, քան չհաճախողները: 

Առավելապես տարբերվում են հետևյալ ցուցանիշները՝ վաղ գրաճանաչություն ենթաոլորտի (8) 

տառաճանաչություն /60.00%/, տրամաբանություն և մտածողություն ենթաոլորտի (4) 

օրինաչափությունների կազմում /45.00%/: Տարբերություն չի նկատվում միայն տարրական 

մաթեմատիկական գիտելիքներ ենթաոլորտի (3) թվերի  ճանաչում /100.00%/ ցուցանիշի մասով: 

Գծապատկեր 3. Ծաղկունքի նախակրթարանի երեխաների տվյալների համեմատությունը ըստ 

ենթաոլորտների 

 

Գծապատկեր 3-ից տեսնում ենք, որ Ծաղկունքի նախակրթարանի երեխաների թեստավորման 

արդյունքների համեմատ վերաթեստավորման արդյունքներն առավելապես աճել են՝ 

մասնավորապես առավել չափով (2) տրամաբանություն և մտածողություն /25.00%82.50%/ 

ենթաոլորտի դեպքում: Չի փոփոխվել (3) բանավոր խոսքի ընկալում /100.00%/ ենթաոլորտը: 

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս (Գծապատկեր 3) տեսնում ենք, որ բոլոր ենթաոլորտներն էլ աճ են ունեցել: Առավելապես 

աճ է գրանցել (3) բանավոր խոսքի ընկալում /40.00%80.00%/ ենթաոլորտը: 

Նայելով Գծապատկեր 3-ին՝ կարող ենք տեսնել, որ նախակրթարան հաճախող երեխաների 

թեստավորման արդյունքները զիջում են նախակրթարան չհաճախող երեխաների թեստավորման  

արդյունքներին` բացառությամբ (3) բանավոր խոսքի ընկալում /60.00%/ և (4) վաղ 

գրաճանաչություն /17.50%/ ենթաոլորտների: Թիրախային խմբի արդյունքն առավելապես զիջել է 

ստուգիչ խմբի արդյունքին (5) մանր/նուրբ շարժողական ոլորտ /8.75%/ ենթաոլորտի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել, քան չհաճախողները: Առավելապես տարբերվում է (4) վաղ գրաճանաչություն /32.50%/ 

ենթաոլորտը: 

 

1
. Տ

ա
ր

ր
ա

կ
ա

ն
 

մ
ա

թ
ե

մ
ա

տ
ի

կ
ա

կ
ա

ն
 

գ
ի

տ
ե

լի
ք

ն
ե

ր
 

2
. 

Տ
ր

ա
մ

ա
բա

ն
ո

ւթ
յո

ւն
 

և
 մ

տ
ա

ծո
ղ

ո
ւթ

յո
ւն

 

3
. Բ

ա
ն

ա
վ

ո
ր

 խ
ո

ս
ք

ի
 

ը
ն

կ
ա

լո
ւմ

 

4
. Վ

ա
ղ

 

գ
ր

ա
ճ

ա
ն

ա
չո

ւթ
յո

ւն
 

5
. Մ

ա
ն

ր
/ն

ո
ւր

բ 

շա
ր

ժ
ո

ղ
ա

կ
ա

ն
 

ո
լո

ր
տ

 

Ը
Ն

Դ
Հ

Ա
Ն

Ո
Ւ

Ր
 

Մ
Ի

Ջ
Ի

Ն
 

3
6

.2
5

 

2
5

.0
0

 

1
0

0
.0

0
 

3
0

.0
0

 

2
6

.2
5

 

4
3

.5
0

 

3
6

.6
7

 

3
2

.5
0

 

4
0

.0
0

 

1
2

.5
0

 

3
5

.0
0

 

3
1

.3
3

 

7
2

.5
0

 

8
2

.5
0

 

1
0

0
.0

0
 

7
0

.0
0

 

6
0

.0
0

 

7
7

.0
0

 

5
8

.7
5

 

5
7

.5
0

 

8
0

.0
0

 

3
7

.5
0

 

4
6

.2
5

 

5
6

.0
0

 

Թեստավորում Ստուգիչ խմբի թեստավորում 



 

35 

 

5.2.Լոռու մարզ 

Այս մարզում 2018 թվականին բացվել է չորս նախակրթարան՝ Վանաձորում, Գուգարքում, 

Մարգահովիտում և Ձորամուտում, որոնցից մեթոդաբանության համաձայն ընտրվել են երեքը: 

5.2.1. «Վանաձորի թիվ 30 հիմն. դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «շատ» միջոցներ (ընտրանքում ներառված մարզի համայնքների դասակարգման 

ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 9:00-13:00,  

 աշխատում էր մեկ դաստիարակ,  

 դաստիարակը վերապատրաստված էր, 

 ապահովվում էր մեկանգամյա տաք սնունդ,  

 նախակրթարանը ջեռուցվում էր դպրոցի կենտրոնական կաթսայատնից, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, հանդերձարան, 

սանհանգույց (առանձնացված միջնորմով ու դռներով): 

 Խմբասենյակը, խաղասենյակը, հանդերձարանը և սանհանգույցը 

համապատասխանում էին սահմանված վերանորոգվածության, անվտանգության, 

երեխաների չափսերին համապատասխանության, հասանելիության և մաքրության 

նորմերին (Տե՛ս Նկարներ 7 և 8): 

 Նախակրթարանն ապահովված էր սառը, մշտական ջրով: 

 Նախակրթարանն ուներ կենտրոնական ջեռուցման համակարգ: 

Նկար 7. ՏՍ, Վանաձոր, սանհանգույց Նկար 8. ՏՍ, Վանաձոր, խմբասենյակ 

Խմբասենյակի և աշխատանքային կենտրոնների պայմանները (Տե՛ս Նկար 9) բավարարում էին 

սահմանված չափանիշներին: Մասամբ էր հագեցած բնագիտության կենտրոնը, բացակայում էր 

միայն դերային խաղի կենտրոնը: Խմբասենյակն ուներ հանդերձապահարաններ (Տե՛ս Նկար 10), 

գորգ, սեղան-աթոռներ, խաղալիքի պահարաններ, գրատախտակ, հեռուստացույց, բազմոց և այլն:  

Խմբասենյակը բավականին լուսավոր էր: Նախակրթարանի երեխաների սնունդն ապահովվում էր 

ՄԱԿ-ի պարենային ծրագրով: Նախակրթարանի երեխաներն օգտվում էին դպրոցի բացօթյա 

խաղահրապարակից: 

 

 

Նկար 9. ՏՍ, Վանաձոր, մաթեմատիկայի, 

գրաճանաչության, արվեստի կենտրոններ 

Նկար 10. ՏՍ, Վանաձոր, 

հանդերձապահարաններ 

Ըստ տնօրենի՝ նախակրթարանը ստեղծվել էր համայնքի երեխաներին դպրոցին 

նախապատրաստելու, նախադպրոցական կրթությունից դեպի տարրական կրթություն անցումն 

ավելի սահուն դարձնելու և դպրոցը համալիր կառույցի վերածելու համար: Նախակրթարան 

հաճախող երեխաների ծնողների մեծ մասն աշխատանք չունի և անապահով է, տնօրենի 



 

37 

 

հիմնական նպատակն է եղել նախակրթարանում ներգրավել անապահով ընտանիքների 

երեխաներին: 

Նախակրթարանի ուժեղ կողմը, ըստ տնօրենի, կարելի է համարել այն, որ երեխաները ծրագրի 

շնորհիվ պատրաստված են մուտք գործելու դպրոց: Իսկ դաստիարակը հարցազրույցի ժամանակ 

նշել էր, որ միակ խնդիրը, որն ինքը տեսնում է, իր մենակ լինելն է (երկրորդ դաստիարակի 

բացակայություն): 

Նախակրթարանի շենքային պայմանները բավականին հաջող էին: Նախակրթարանի 

աշխատանքային կենտրոնները հագեցած էին ուսումնական նյութերով, դիդակտիկ պարագաներով 

ու խաղալիքներով: Առավելապես հագեցած էին արվեստի, շինարարության, խոհարարության 

կենտրոնները: Տնօրենի կարծիքով, աշխատանքային կենտրոնները հագեցած էին բավարար 

չափով, սակայն նա նախատեսում էր ուստարվա ընթացքում ավելացնել դրանց քանակը: 

Նախակրթարանում աշխատում էր տնօրենը և մեկ դաստիարակ: Տնօրենը նախկինում աշխատել 

էր որպես դաստիարակ մանկապարտեզում այնուհետև՝ հայոց լեզվի և գրականության ուսուցչուհի,  

և 2007թ.-ից աշխատում էր որպես դպրոցի տնօրեն: Դաստիարակը նախկինում աշխատել էր 

մանկապարտեզում, այնուհետև կրճատվել էր և տեղափոխվել դպրոց: Նախակրթարանի 

գործարկման աշխատանքներին դաստիարակը միացել էր հենց սկզբից: Նա վերապատրաստվել էր 

ու տիրապետում էր նախակրթարանի ուսումնական ծրագրի դրույթներին:   

Դաստիարակի պնդմամբ, վերապատրասատումը շատ հետաքրքիր էր եղել ու հագեցած: Ե՛վ 

պրակտիկ, և՛ տեսական պարապմունքներ էին եղել: Դաստիարակի համար նորություն են եղել 

կազմակերպվող խաղերն ու առարկաների միջև կապ ստեղծելը: Նա նաև նշել էր, որ 

վերապատրաստման ժամանակ ուսումնասիրված բոլոր թեմաներն էլ կիրառելի են իրենց 

համայնքում: Վերապատրաստումը դաստիարակին ապահովել է ուսուցման համար անհրաժեշտ 

գիտելիքներով: 

Պարապմունքի անցկացման երկու սկզբունքներն էլ դաստիարակը շատ էր կարևորում, սակայն 

առավել շատ էր կիրառում երեխայակենտրոն սկզբունքը: Նա պարապմունքների ընթացքում նաև 

խաղի մեթոդն է կիրառում, որ երեխաներին ընտելացնի ուսումնական պարպմունքներին: Շատ է 

սիրում կիրառել ցուցադրական նյութեր, հաճախ հեռուստացույցով ցուցադրություն է 

կազմակերպում: Սիրում է խելացի (smart) էկրաններից օգտվել: Դաստիարակը կենտրոնանում էր 

երեխայի զարգացման բոլոր ոլորտների վրա՝ ավելի շատ կարևորելով իմացական զարգացումը և 

լեզվական զարգացումը: Իրականացնում էր խմբային և անհատական գնահատում ոգևորելու 

միջոցով:  

Նախակրթարանի դաստիարակն ուներ պարապմունքի պլան-կոնսպեկտ, սակայն այցելության 

պահին այն լրացված չէր: Պարապմունքները նա պլանավորում էր շաբաթական (ըստ 

դաստիարակի՝ պարապմունքների կազմակերպումը հստակ ծրագրով ավելի կդժվարեցներ իր 

աշխատանքը): Վերջիններս անց էին կացվում ցուցադրություններով, օգտագործվում էին 

դիդակտիկ նյութեր, կիրառվում էին մտածողությունը խթանող առաջադրանքներ, ընտրված ու 

կիրառված մեթոդները համապատասխանում էին պարապմունքների նպատակին: Երեխաների 

նկատմամբ ցուցաբերվում էր անհատական մոտեցում: Գենդերային հարցերում երեխաների միջև 

տարբերություն չէր դրվում: Պարապմունքների ընթացքում նախատեսված էին աշխուժացնող 

խաղեր, վարժություններ: Երեխաների ազատ տեղաշարժը խմբասենյակում սահմանափակված էր:  

Ըստ դաստիարակի՝ խմբում ամենաուժեղ երեխան գիտեր ռուսերեն, մինչև 100-ը կարողանում էր 

հաշվել, արագ կողմնորոշվում էր, շատ զարգացած էր, իսկ ամենաթույլ երեխան փոքր-ինչ 

ամոթխած էր, քանի որ ժամանակին չի հաճախել ո°չ մանկապարտեզ, ո°չ նախակրթարան: 

Ծնողների հետ կապը սերտ էր: Դաստիարակը հայտնել էր, որ հաճախ խորհուրդներ է տալիս 

ծնողներին, մասնավորապես արգելել է նրանց կողմից կոպիտ վերաբերմունքի դրսևորումը 

երեխաների հանդեպ: Ըստ տնօրենի՝ ծնողներն ունեն կենցաղային և սոցիալական լուրջ խնդիրներ, 

ուստի յուրաքանչյուր հարցով, բացի ֆինանսականից, փորձել են օգնել: Հաճախակի ծնողները եկել 

են դասալսման: 

Համայնքի ընտանիքների հիմնական մասը աշխատանք չունի և անապահով է: Մեծ մասամբ 

նախակրթարանի տարածքում ապրում են երկրաշարժի ժամանակ բնակարան կորցրած 

ընտանիքներ: Ըստ դաստիրարակի՝ նախակրթարանի ծնողներն ունեին հիմնականում միջին 

մասնագիտական կրթություն: Նա նաև գտնում էր, որ ընտանիքի/ համայնքի սոցիալ-տնտեսական 

վիճակը, միանշանակ, ուներ ազդեցություն երեխաների զարգացվածության վրա, քանի որ տանը ոչ 

ոք չէր աշխատում երեխաների հետ, նրանք խոսում էին փողոցի բառերով: Իսկ տնօրենը, 

ընդհակառակը, գտնում էր, որ սոցիալապես ապահով ընտանիքները կարողանում են ավելի շատ 

ժամանակ տրամադրել իրենց երեխաների դաստիարակությանը և կրթությանը: 

Ծնողների հետ անցկացված ֆոկուս խմբային քննարկման ժամանակ ութ ներկաների 

ընտանիքները բաղկացած էին 4-7 հոգուց, որոնցից երկուսը նպաստառու էին: Հիմնականում 

հայրերն աշխատում էին, մայրերը տնային տնտեսուհիներ էին: Երեխաների՝ նախակրթարան 

հաճախելու հիմնական նպատակը կրթված ու դպրոցին պատրաստ լինելն էր: Ծնողներն իրենց 

գոհունակությունն էին հայտնել նախակրթարանի պայմաններից և նշել, որ  նախակրթարանում 

ամեն ինչ համապատասխանում է սահմանված նորմերին, բավարար քանակությամբ կան 

անհրաժեշտ պիտույքներ, իսկ դաստիարակի վերաբերմունքը առանձնահատուկ գոհացնում էր 

բոլորին: Նրանք նշել էին նաև, որ նախակրթարանում ամենագոհացնողը հիգիենայի 

կազմակերպումն էր: Ֆոկուս խմբային քննարկմանը մասնակցած ընտանիքների երեխաները տանը 

հիմնականում հավաքում էին իրենց ետևից, օգնում էին մայրիկներին տնային պարզ գործերում, 

ինքնուրույն սնվում:  

Երեխայի խնամքի պատասխանատուները հիմնականում մայրերն էին, երբեմն օգնում էին նաև 

տատիկները: Մայրերի բացակայության պայմաններում երեխաներին խնամում էին հիմնականում 

տատիկները: Երեխայի առօրյան հիմնականում պլանավորում էին մայրերը՝ հնարավորության 

դեպքում հաշվի առնելով երեխայի ցանկությունները: 

Ծնողները հիմնականում գտնում էին, որ իրենց որոշումներն ու պահանջները պետք է բացատրվեն 

երեխային: Երեխաների պատժելի արարքներից էին չարություն անելը, չափից շատ 

կամակորություն դրսևորելը, սուտ խոսելը: Ծնողները նման դեպքերում երեխաներին որոշակի 

ժամանակով զրկում են իրենց սիրած զբաղմունքից (օրինակ՝ արգելում են համակարգչով խաղալ, 

անջատում են ինտերնետը, անկյուն են կանգնեցում և այլն): 

Համայնքում առկա էր մանկապարտեզ ու քննարկմանը մասնակցած ծնողների երեխաների մեծ 

մասը հաճախել էր մանկապարտեզ, սակայն երեխաները չէին հարմարվել:  

Ծնողների ու նախակրթարանի կապը բավականին սերտ էր: Նրանք միջոցառումների 

կազմակերպման ժամանակ օգնում են դաստիրակին և պատրաստում պաստառներ:  Ծնողները չեն 

մասնակցել ուսումնական ծրագրերի մշակման աշխատանքներին, սակայն դաստիարակն իրենց 

ներկայացրել է ուսումնական ծրագիրը: Նրանք բավականին հաճախ են այցելում նախակրթարան 

և հետևում պարապմունքների ընթացքին, ինչն իրենց շատ գոհացնում է: 

Ծնողները նշել էին, որ միայն սննդի համավճարի համար են գումար հավաքում ամսվա 

կտրվածքով մինչև 1000 դրամ և եթե երեխան բացակայության օրեր է ունենում, այդ գումարը 

համամասնորեն (օրական 40 դրամ) նվազեցվում է: Երեք ծնող լրացուցիչ պարապմունքների (օտար 

լեզուներ) համար պատրաստակամ էին վճարել, իսկ մյուս ծնողները չէին տեսնում դրա 

անհրաժեշտությունը կամ պատրաստակամ չէին լրացուցիչ  վճարելու: 

Ծրագրի շարունակականության հետ կապված տնօրենը միայն դաստիարակի աշխատավարձի 

վճարման խնդիր էր տեսնում: 

Տարվա վերջի այցելությունից դուրս բերված նկատառումները բերված են ստորև: 

Տարվա սկզբում տնօրենը դժվարություններ էր նկատել միայն դաստիարակի վարձատրության 

մասով, իսկ տարվա վերջում տնօրենը նշել է, որ ծրագիրը շարունակվելու է պետական բյուջի 

միջոցներով և իրենք խնդիրներ չեն ունենա թե՛ դաստիարակի վարձատրության և թե՛ 

աշխատանքային կենտրոնների համար ուսումնական նյութերի պարբերաբար թարմացման 

հարցերում: 

Շենքային պայմանների մասով տարվա վերջում փոփոխություններ չեն նկատվել: Բոլոր շահառու 

կողմերն իրենց գոհունակությունն են հայտնել ստեղծված պայմաններից:  

Տարվա սկզբի համեմատ ավելացել են աշխատանքային կենտրոնների որոշ պարագաներ, 

ձեռակերտ իրեր, ինքնաշեն դիդակտիկ նյութեր (Տե՛ս Նկարներ 11 և 12): Սակայն տնօրենը  և 

դաստիարակն իրենց հետ անցկացված հարցազրույցներում նշել էին, որ գրենական պիտույքներն 

անհրաժեշտ է պարբերաբար համալրել, հատկապես դիտակտիկ նյութերը (ծեփամածիկ և այլն): 

Միևնույն ժամանակ, դաստիարակը նշել էր, որ ծնողները չեն կարող տնային պայմաններում 

ապահովել այն բոլոր պարագաններն ու գույքը, ինչն առկա է նախակրթարանում, ինչպես նաև չեն 

կարող տան պայմաններում ապահովել երեխաների շփումը միմյանց հետ:  

Նկար 11. ՏՎ, Վանաձոր, խմբասենյակ Նկար 12. ՏՎ, Վանաձոր, խմբասենյակ, 

պահարան 

Դաստիարակը տարվա վերջում արդեն դասի անցկացման ավելի շատ մեթոդներ է կիրառել և 

հավասարաչափ ուշադրություն է դարձրել զարգացման բոլոր ոլորտներին, սակայն նշել է, որ 

ոլորտներից առավել կարևորը զգայական ոլորտն է: 

Ըստ դաստիարակի՝ երեխաները տարվա վերջում ձեռք են բերել որոշակի գիտելիքներ, 

տառաճանաչ են դարձել և ձերբազատվել են որոշ կոպլեքսներից, մասնավորապես դարձել են 

շփվող: Երեխաների զարգացվածության մասով ունեցել են մեծ մասամբ հաջողված դեպքեր, 

օրինակ տարվա սկզբում մեկ երեխա միշտ լաց է եղել նկարելու ժամանակ, իսկ տարվա վերջում 

հաճույքով է նկարել: Սակայն կա նաև զարգացվածության քիչ աճի դեպք նույնպես, որի հիմնական 

պատճառը դաստիարակի գնահատմամբ ծնողի՝ տանը երեխայի հետ չզբաղվելն է:  

Դաստիարակը նաև նշել է, որ երեխաներին խրախուսել է գովեստի խոսքերով և աստղիկներ 

շնորհելով, ինչպես նաև երեխաների զարգացման գնահատման համար օգտվել է 

դաստիարակաների դիտարկման հարցաթերթիկից: Դաստիարակը կարևորել է երեխաների 

խրախուսումը և նշել, որ պարտադիր պետք է երեխաներին բացատրել, թե ինչի համար է 

շնորհվում աստղիկ, որպեսզի երեխաների համար այն պարզ լինի:   

Ծնողները փաստել են, որ երեխաները տառաճանաչ են դարձել ու իրենք շատ գոհ են 

նախակրթարանի թե՛ պայմաններից և թե՛ երեխաներին տրվող գիտելիքներից: 

Ինչ վերաբերում է ըստ սեռի երեխաների զարգացվածությանը, ապա դաստիարակը նշել էր, որ 

որևէ տարբերություն չի տեսնում, սակայն նշել էր նաև, որ աղջիկները մի քիչ հետ են մնում 

սպորտային խաղերի ժամանակ:  

Ծնողները նախակրթարանի երեխաներին համեմատելով իրենց մեծահասակ երեխաների հետ այս 

տարիքում՝ գտնում են, որ այս երեխաներն ավելի շատ գիտելիքներ ունեն ու այդ հարցում մեծ դեր է 

ունեցել նախակրթարանը: Ծնողները մասնակցել են միջոցառումներին և օգնել դաստիարակին 

զարդարման և դասավորման աշխատանքներում, ինչպես նաև ծնողներն օգնել են դաստիարակին 

էքսկուրսիաների ժամանակ: Ըստ տնօրենի՝ դասընթացներին ծնողները չեն մասնակցել, սակայն 

տնային հանձնարարությունների ժամանակ օգնել են երեխաներին և մշտապես հետևել են 

դաստիարակի և տնօրենի խորհուրդներին:  

Ծնողները նշել են, որ նախակրթարանի շնորհիվ իրենք կարողացել են զբաղվել տնային և այլ 

գործերով՝ վստահ լինելով, որ իրենց երեխաները գտնվում են ապահով վայրում:   

Տնօրենը նշել է, որ երեխաները փաստացի ինտեգրվել են դպրոցին, քանի որ արդեն մեկ տարի է 

երեխաները հաճախել են նախակրթարան ու, ըստ էության, դարձել են դպրոցի սաներ և 

առավելագույնս պատրաստ են 1-ին դասարան հաճախելու համար: 

Վանաձորի նախակրթարանում պարապմունքների դիտարկման ընդհանուր պատկերը միջինից 

բարձր է: Առավելագույն արտահայտվածություն ունեն Նպատակ, Ուսումնական 

գործողություններ, Հարցեր չափանիշները /100.00%/, ինչը վկայում է, որ դաստիարակներն 

արդյունավետ են կազմակերպում պարապմունքներն ու իրենց հարցերով ապահովում են` դեպի 

նպատակ պարապմունքի ճիշտ ընթացքը: Համեմատաբար ցածր արտահայտվածություն ունեն 

Մեթոդներ /89.29%/, Ժամանակ /90.00%/, Զարգացնող միջավայր /93.75%/, Երեխաների 

ակտիվություն /89.29%/, Դաստիարակի հմտություններ /83.33%/ չափանիշները: Բոլոր 

չափանիշների ընդհանուր միջին գնահատականը կազմել է 93.21%: 

Գծապատկեր 4. Վանաձորի նախակրթարանում պարապմունքի դիտարկման տվյալների 

վերլուծություն   

Գծապատկեր 5. Վանաձորի նախակրթարանի երեխաների թեստավորման և վերաթեստավորման տվյալների վերլուծություն 

Վանաձորի նախակրթարանի երեխաների թեստավորման  ու վերաթեստավորման արդյունքները 

(Գծապատկեր 5-ում) ցույց են տալիս, որ առավելապես աճ է դրսևորվել տարրական 

մաթեմատիկական գիտելիքներ ենթաոլորտի (6) մաթեմատիկական պատկերացումներ 

/14.58%83.33%/, վաղ գրաճանաչություն ենթաոլորտի (8) տառաճանաչություն /00.0%66.67%/ 

ցուցանիշների մասով: Անփոփոխ են մնացել վաղ գրաճանաչություն ենթաոլորտի (1) տպագիր 

տեքստ /83.33%/, տարրական մաթեմատիկական գիտելիքներ ենթաոլորտի (5) տարրական 

մաթեմատիկական պատկերացում /100.00%/, բանավոր խոսքի ընկալում ենթոլորտի (7) բազմաքայլ 

հրահանգների հետևում /100.00%/ ցուցանիշները: 

Նախակրթարան չհաճախող երեխաների  թեստավորման ու վերաթեստավորման արդյունքներին 

նայելիս տեսնում ենք, որ առավելապես աճ է դրսևորել վաղ գրաճանաչություն ենթաոլորտի (1) 

տպագիր տեքստ /33.33%83.33%/, այնուհետև  տրամաբանություն և մտածողություն ենթաոլորտի 

(11) նմանությունների և տարբերությունների իմացություն /45.83%91.67%/ ցուցանիշը: Անփոփոխ 

է մնացել բանավոր խոսքի ընկալում ենթոլորտի (7) բազմաքայլ հրահանգների հետևում /83.33%/ 

ցուցանիշը: 

Նայելով Գծապատկեր 5-ին՝ կարող ենք տեսնել, որ նախակրթարան հաճախող երեխաների 

թեստավորման արդյունքներն առավելապես գերազանցում են նախակրթարան չհաճախող 

երեխաների թեստավորման արդյունքներին, բացառությամբ` տրամաբանություն և մտածողություն 

ենթաոլորտի (4) օրինաչափությունների կազմում /12.50%/, տարրական մաթեմատիկական 

գիտելիքներ ենթաոլորտի (6) մաթեմատիկական պատկերացումներ /16.67%/ և տրամաբանություն 

և մտածողություն ենթաոլորտի (11) նմանությունների և տարբերությունների իմացություն /4.17%/ 

ցուցանիշների: Առավելագույն տարբերություն է գրանցվել վաղ գրաճանաչություն ենթաոլորտի (1) 

տպագիր տեքստ /50.00%/ ցուցանիշի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ գրեթե բոլոր ցուցանիշների մասով նախակրթարան հաճախող 

երեխաներն ավելի բարձր արդյունք են ապահովել տարվա վերջում, քան չհաճախողները՝ 

բացառությամբ վաղ գրաճանաչություն ենթաոլորտի (1) տպագիր տեքստ /83.33%/, 

տրամաբանություն և մտածողություն ենթաոլորտի (4) օրինաչափությունների կազմում /79.17%/ 

ցուցանիշների, որոնք նույնն են եղել: 

Գծապատկեր 6. Վանաձորի նախակրթարանի երեխաների տվյալների համեմատությունը ըստ 

ենթաոլորտների 

 

Գծապատկեր 6-ից տեսնում ենք, որ Վանաձորի նախակրթարանի երեխաների թեստավորման 

արդյունքների համեմատ՝ վերաթեստավորման արդյունքներն առավելապես աճել են (2) 

տրամաբանություն և մտածողություն /33.33%87.50%/ ենթաոլորտի մասով: Փոփոխություն չի 

արձանագրվել միայն (3) բանավոր խոսքի ընկալում /100.00%/ ենթաոլորտի դեպքում: 

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս (Գծապատկեր 6) տեսնում ենք, որ բոլոր ենթաոլորտներն էլ աճ են ունեցել: 

Մասնավորապես առավել մեծ աճ է դրսևորվել տրամաբանություն և մտածողություն 

/41.67%85.42%/ ենթաոլորտի մասով: 

Նայելով Գծապատկեր 6-ին՝ կարող ենք տեսնել, որ նախակրթարան հաճախող երեխաների 

թեստավորման արդյունքները գերազանցում են նախակրթարան չհաճախող երեխաների 

թեստավորման  արդյունքներին` բացառությամբ (2) տրամաբանություն և մտածողություն /8.33%/ 

ենթաոլորտի: Թիրախային խմբի արդյունքն առավելապես գերազանցել է ստուգիչ խմբի 

արդյունքին (4) վաղ գրաճանաչություն /25.00%/ ենթաոլորտի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել, քան չհաճախողները: Առավելապես տարբերությունը մեծ է (4) վաղ գրաճանաչություն 

/25.00%/ ենթաոլորտի դեպքում: 

5.2.2. «Մարգահովիտի միջնակարգ դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «քիչ» միջոցներ (ընտրանքում ներառված մարզի համայնքների դասակարգման 

ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 09:00-12:30,  

 աշխատում էր մեկ դաստիարակ,  

 դաստիարակը վերապատրաստված էր, 

 ապահովվում էր մեկանգամյա տաք սնունդ,  

 առկա էր կենտրոնական ջեռուցման համակարգ,  

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, հանդերձարան, սանհանգույց 

(առանձնացված չէր ըստ սեռի, զուգարանակոնքերի միջև բաժանարար միջնորմ ու 

դռներ չկային): 

 Խմբասենյակը, սանհանգույցը և հանդերձարանը համապատասխանում էին 

սահմանված վերանորոգվածության, անվտանգության, երեխաների չափսերին 

համապատասխանության, հասանելիության և մաքրության պահանջներին (քանի որ 

Ծրագրի շրջանակներում նախակրթարանում դաստիարակի օգնական չի 

նախատեսվում, դաստիարակը պարապմունքների ընթացքում չէր հասցնում հետևել 

սանհանգույցից օգտվելուց հետո երեխաների հիգիենային)  (Տե՛ս Նկարներ 13 և 14): 

 Նախակրթարանն ապահովված էր սառը մշտական ջրով: 

 Նախակրթարանն ուներ կենտրոնական ջեռուցման համակարգ: 

Նկար 13. ՏՍ, Մարգահովիտ, սանհանգույց Նկար 14. ՏՍ, Մարգահովիտ, խմբասենյակ 

Խմբասենյակի և աշխատանքային կենտրոնների պայմանները բավարարում էին սահմանված 

նորմերին, ինչ վերաբերում է կենտրոնների առկայությանը, ապա բացակայում էին 

շինարարության, բնագիտության և սպորտի կենտրոնները, իսկ մնացած կենտրոններն միջին 

հագեցվածություն ունեին (Տե՛ս Նկար 16): Նախակրթարանն ուներ հանդերձապահարաններ, գորգ, 

սեղան-աթոռներ, գրատախտակ, հեռուստացույց և այլն:  Խմբասենյակը բավականին լուսավոր էր, 

իսկ տարածքը հարմար չէր մեծաքանակ խմբով աշխատելու համար: Նախակրթարանի 

երեխաների սնունդը կազմակերպվում էր դպրոցի ճաշարանում՝ ծնողների միջոցներով (ամսական 

1000-1200 դրամ): Նախակրթարանը չուներ բացօթյա խաղահրապարակ: 

 

 

Նկար 15. ՏՍ, Մարգահովիտ, 

հանդերձապահարաններ 

Նկար 16. ՏՍ, Մարգահովիտ, պահարան 

Ըստ տնօրենի՝ միկրոծրագրի հիմնական նպատակն է համայնքում ունենալ նախակրթարան, 

որպեսզի նախադպրոցական տարիքի երեխաների ուսումը կազմակերպվի դպրոցում, ինչն իր 

հերթին կապահովի երեխաների ինտեգրումը դպրոցին և երեխաները լրիվ պատրաստ 

նախակրթարանից կտեղափոխվեն 1-ին դասարան:  

Նախակրթարանի ստեղծումը համայնքի երեխաների համար նպաստավոր պայմաններ է ստեղծել, 

որպեսզի երեխաները որակյալ կրթություն ստանան, ինչպես նաև բարձրացել է համայնքի  

ծնողների ակտիվությունը և դպրոցին հաղորդել աշխուժություն:  

Որպես նախակրթարանի ուժեղ կողմ՝ տնօրենը նշել էր ծրագրի կարևորությունը և 

անհրաժեշտությունը համայնքի երեխաների համար, քանի որ երեխաների համար ստեղծվել են 

նպաստավոր պայմաններ ստանալու որակյալ կրթություն: Նա նաև նշել էր, որ առայժմ 

նախակրթարանը թույլ կողմեր չունի: 

Նախակրթարանի շենքային պայմանները բարվոք են, նոր վերանորոգված: Բոլոր շահառու 

կողմերը լավ են գնահատել նախակրթարանի շենքային պայմանները: 

Նախակրթարանում չկար շինարարության աշխատանքային կենտրոն, իսկ խոհարարության և 

դերային խաղի աշխատանքային կենտրոնները թերի էին հագեցված, մասնավորապես՝ 

յուրաքանչյուր կենտրոնում առկա էին մեկ-երկու պարագա: Խմբասենյակում որոշ 

աշխատանքային կետրոնների բացակայությունը և/կամ պարագաների թերի հագեցվածությունը 

պայմանավորված էր գույքի սահամանափակ քանակի հետ, քանի որ եղած պահարանների մեջ 

չէին կարող բոլոր կենտրոնները ստեղծվել: Ընդհանուր առմամբ, նախակրթարանում առկա էին 

ուսումնական նյութեր, դիդակտիկ պարագաներ ու խաղալիքներ, սակայն դրանք համալրման 

կարիք ունեն, որովհետև չեն բավարարում երեխաների թվին: Տնօրենը և դաստիարակը նշել էին, որ 

աշխատանքային կենտրոնները և սենյակները համապատասխանում են սահմանված նորմերին, 

իսկ աշխատանքային կենտրոնների հագեցվածությունը բավարար էին համարում:  

Նախակրթարանում աշխատում էր տնօրենը և մեկ դաստիարակ: Տնօրենը նախկինում աշխատել 

էր որպես փոխտնօրեն և 1991թ.-ից նշանակվել էր տնօրեն: Դաստիարակը նախկինում աշխատել էր 

մանկապարտեզում որպես դաստիարակ, վերապատրաստվել էր ու տիրապետում էր 

նախակրթարանի ուսումնական ծրագրի դրույթներին: 

Վերապատրասատումը, ըստ դաստիարակի, կազմակերպվել ու անցկացվել է գրագետ: Սակայն 

անհրաժեշտ նյութերը թերի են եղել և պրակտիկ մաս չեն իրականացրել: Թերությունների մասին 

բարձրաձայնել են: Նա նաև նշել էր, որ քանի որ նախկինում աշխատել էր որպես մանկապարտեզի 

դաստիարակ, իր համար նորություն չի եղել, բացառությամբ՝ այն, որ երեխաներին չստիպեն, այլ 

թողնեն իրենք իրենց կամքով սովորեն: Վերապատրաստման դասընթացների ժամանակ 

ներկայացված թեմաներից ընդհանրապես կիրառելի չէ պարբերաբար մասնակցությունը 

միջոցառումներին և թատրոններին, քանի որ համայնքում չկան համապատասխան 

հաստատություններ:  

Դաստիարակը կիրառում էր պարապմունքի անցկացման երեխայակենտրոն և ինտեգրված 

ուսուցում (թեմատիկ ուսուցում) սկզբունքները, սակայն առավել հաճախ կիրառում էր ինտեգրված 

ուսուցում սկզբունքը, որովհետև նա գտնում էր, որ ուսումնական տարբեր բաժինների միջև 

պարտադիր պետք է կապեր ստեղծել: Դաստիարակը պարապմունքները պլանավորում էր 

շաբաթական: Երեխայի զարգացման ոլորտներից կենտրոնանում էր բոլորի վրա էլ, սակայն մեծ 

ուշադրություն էր դարձնում հիմնականում լեզվական զարգացմանը, քանի որ գյուղում են ապրում:  

Դաստիարակը չուներ պարապմունքի պլան-կոնսպեկտ (ըստ դաստիարակի՝ պարապմունքների 

կազմակերպումը հստակ ծրագրով ավելի կդժվարեցներ իր աշխատանքը), սակայն նա 

հարցազրույցի ժամանակ նշել էր, որ պլանավորումն իրականացնում է շաբաթական: Կիրառված 

մեթոդները համապատասխանում էին պարապմունքի նպատակին և հաջող զուգակցվում էին: 

Դաստիարակը պարապմունքի ընթացքում չէր կիրառում զննական, դիդակտիկ պարագաներ: Նա 

տալիս էր ոչ ծավալուն առաջադրանքներ, վարժություններ, իսկ հարցերը ձևակերպվում էին 

հստակ ու կարճ: Դիտարկված պարապմունքների ընթացքում երեխաները չէին կատարել խմբային 

աշխատանք: Դաստիարակը երեխաների նկատմամբ ցուցաբերում էր անհատական մոտեցում և 

գենդերային հարցերում երեխաների միջև տարբերություն չէր դնում: Նա երեխաների գնահատում 

չէր իրականացնում: 

Ըստ դաստիարակի՝ այս խմբում ամենաուժեղ երեխան մաթեմատիկական շատ լավ գիտելիքներ 

ունի, իսկ ամենաթույլը՝ չի խոսում: Ըստ դաստիարակի՝ երեխաների ընդունակությունները, սեռից 

կախված, տարբերվում էին՝ աղջիկներն առավել ընդունակ են:   

Տնօրենը նշել էր, որ ծնողների հետ շատ սերտ համագործակցում են և առանց ծնողների որևէ 

ծրագիր չեն իրականացնում ու բերեց օրինակ, որ նախակրթարանում սննդի մատակարարումը մի 

պահ ընդհատվել էր և ծնողները արագ ինքնակազմակերպվել են ու իրենց միջոցներով ապահովել 

երեխաների սնունդը:  

Ծնողները որոշակի մասնակցություն ունեին նախակրթարանի կյանքում, մասնավորապես՝ 

երեխաների սննդի համար վճարում էին ամսական 1000-1200 դրամ: Նախակրթարանում կան 

երեխաներ, որոնց ծնողները չէին կարողանում վճարել նշված գումարը և նախակրթարանը այնպես 

էր կազմակերպում, որ հավաքված գումարը բավականացնում էր ընդհանուրի համար: Տնօրենն 

ուներ անապահով ընտանիքների ցուցակ, դիմում էր տեղական ինքնակառավարման 

մարմիններին ու հասարակական կազմակերպություններին նրանց օգնելու և աջակցելու համար: 

Նախակրթարանում կազմավորվել է նաև ծնողական խորհուրդ, վերջինս պլանավորում և 

կազմակերպում է նախակրթարանի համար անհրաժեշտ յուրաքանչյուր գործողություն: Մեկ 

անգամ կազմակերպվել է ծնողական ժողով և ծնողները սիրով ընդունել են տնօրենի և 

դաստիարակի խորհուրդները: Դաստիարակի խորհրդով, նախակրթարանում կիսատ թողնված 

նյութերի ուսուցումը ծնողները շարունակում են տանը: 

Ըստ դաստիարակի՝ համայնքի ընտանիքների սոցիալ-տնտեսական վիճակը միջին էր, իսկ ըստ 

տնօրենի՝ բավարար: Դաստիարակն ու տնօրենը գտնում էին, որ ընտանիքի/ համայնքի սոցիալ-

տնտեսական վիճակն ազդում է երեխայի զարգացվածության վրա: Դաստիարակը նշել էր, երբ մի 

երեխա նոր հագուստով է գալիս, մյուսները զգում են ու ասում, որ իրենք էլ կուզենան ունենալ: 

Տնօրենը նշել էր, որ ապահով ընտանիքներն ավելի շատ տեղ են տալիս կրթությանը, իսկ 

անապահով ընտանիքների հիմնական խնդիրը հանապազօրյա հացը վաստակելն է, այդ 

պատճառով կրթությունը մղվում է երկրորդ պլան:  

Համայնքում ուսումնասիրված բոլոր ընտանիքները զբաղված էին գյուղատնտեսությամբ և իրենց 

հիմնական եկամտի աղբյուրը հանդիսանում էր գյուղմթերքի իրացումը: Համայնքի բնակիչների 

մեծամասությունն ընդգրկված էր ընտանեկան նպաստ կամ հրատապ օգնություն ստացող 

ընտանիքների ցուցակներում: 

Ծնողների հետ անցկացված ֆոկուս խմբային քննարկման ժամանակ ներկաների ընտանիքները 

բաղկացած էին 4-7 հոգուց, վեց ընտանիքից չորսը նպաստառու էին: Բոլոր ընտանիքների հայրերը 

զբաղված էին գյուտնտեսությամբ, իսկ մայրերը՝  տնային տնտեսուհիներ էին, սակայն բոլորն էլ 

օգնում էին իրենց ամուսիներին  տնամերձ հողատարածքի մշակման գործերում: Ծնողները շատ 

գոհ էին դաստիարակի վերաբերմունքից, քանի որ երեխաներին անհատական մոտեցում է 

ցուցաբերում և շատ ուշադիր է:   

Տվյալ ընտանիքների երեխաները տանը հիմնականում չունեն պարտականություններ, սակայն 

երբեմն հավաքում են իրենց խաղալիքները: Մեծ մասամբ, երեխաներն ինքնուրույն էին միայն 

սնվելու, հագնվելու և լվացվելու հարցերում, իսկ երկու երեխա կարողանում էր նաև փոքրիկ 

գնումներ կատարել (օրինակ կարող էին հաց գնել):  

Երեխայի խնամքի ու դաստիարակության պատասխանատուները հիմնականում ծնողներն էին, 

երբեմն աջակցում էին նաև տատիկները: Մայրերը հիմնականում չէին բացակայում, իսկ 

բացակայության ժամանակ երեխային խնամում էին տատիկները: Երեխայի առօրյան 

հիմնականում պլանավորում էին ծնողները, սակայն հաշվի էին առնում նաև երեխաների 

ցանկությունները և հնարավորության դեպքում կատարում դրանք: 

Բոլոր ծնողները գտնում էին, որ ծնողի որոշումներն ու պահանջները պարտադիր պետք է 

բացատրվեն երեխային և իրենք այդպես էլ վարվում են: Ծնողները երեխաներից պահանջում էին 

սուտ չխոսել, կարգապահ լինել, չհակաճառել, իսկ մեկ ծնող նաև՝ գողություն չանել:  

Երեխայի արարքներից պատժելի էին գողություն անելը, սուտ խոսելը, մեծին հակաճառելը 

(կապրիզը), համակարգչի առաջ երկար նստելը կամ հեռախոսով երկար խաղալը, ագրեսիվ լինելը 

և այլ: Հիմնականում ծնողները պատժում էին երեխաներին սիրած զբաղմունքից զրկելով, 

մասնավորապես՝ համակարգչից կամ բակում խաղալուց: Գողություն կատարած երեխայի ծնողը 

նշել էր, որ նման դեպքեր հաճախ չեն եղել, ուշադիր են, որպեսզի նման դեպքեր այլևս չլինեն:  

Քննարկմանը մասնակցած բոլոր ծնողների երեխաները հաճախել էին մանկապարտեզ, ինչը 

երեխային կարգուկանոն է տվել: Համայնքում նախակրթարանի բացվելուց հետո մանկապարտեզի 

ամբողջ մեծերի խումբը՝ դաստիարակի հետ միասին, տեղափոխվել էին նախակրթարան: 

Սոցիալապես անապահով ընտանիքի ծնողի հետ ունեցած հարցազրույցից պարզ էր դարձել, որ 

երեխան երեք ամիս հաճախել էր մանկապարտեզ և մյուս երեխաների հետ միասին տեղափոխվել 

նախակրթարան: 

Ծնողները կարծում էին, որ երեխայի զարգացման վրա մեծ ազդեցություն ունեին ընտանիքը 

(ծնողների ազդեցությունը), ուսուցումը (ուսուցանման մեթոդներ, թեմաներ) և սոցիալ-տնտեսական 

պայմանները: 

Քննարկմանը մասնակցած ծնողները նշել էին, որ նախակրթարանում երեխաների տարիքին 

համապատասխան ամեն ինչ ստանում են և առայժմ լրացուցիչ ցանկություններ չունեին: Ծնողների 

սպասելիքները նախակրթարանից կապված էին երեխաների լավ սովորելու և առաջին դասարան 

հաճախելուց երեխաների մոտ բարդությունների բացակայության հետ: Ընդհանուր առմամբ, 

ծնողները շատ գոհ էին նախակրթարանի աշխատանքից, դաստիարակի վերաբերմունքից և 

պարապմունքներից: 

Ծնողները նաև նշել էին, որ միայն սննդի համար են գումար հավաքում և այլ դրամական կամ ոչ 

դրամական աջակցություն նախակրթարանին չեն ցուցաբերում: 

Տարվա վերջի այցելության նկարագրությունը բերված է ստորև: 

Համայնքի սոցիալ-տնտեսական վիճակը տնօրենը տարվա վերջին նույնպես գնահատել է 

բավարար և նշել, որ համայնքի բնակիչների հիմնական ապրուստի միջոցը գյուղատնտեսությունն 

է և արտագնա աշխատանքը: Տնօրենը նշել է, որ համայնքի սոցիալ-տնտեսական վիճակն ուղիղ 

կապ ունի երեխաների զարգացվածության վրա, քանի որ ապահովված ընտանիքներն ավելի շատ 

են ուշադրություն դարձնում երեխաների կրթությանը, իսկ անապահով ընտանիքներում այնքան էլ 

ուշադրություն չեն դարձնում: 

Աշխատանքային կենտրոնների առանձնացվածության մասով փոփոխություն էր եղել (Տե՛ս 

Նկարներ 17 և 18):  Դաստիարակը տարվա վերջում նշել է, որ շինարարության և դերային խաղի 

կենտրոները ստեղծել են, սակայն չեն առանձնացրել սպորտային կենտրոնը: Անհրաժեշտ է նշել 

նաև, որ ծնողներն օգնում են ուսումնական նյութերի, պարագաների և դերային խաղերի 

համալրման հարցում, քանի որ նախակրթարանը չի ունեցել անհրաժեշտ քանակությամբ 

պարագաները: Դաստիարակը նույնպես նշել է, որ տարվա ընթացքում գրենական պիտույքները 

չեն բավարարել և բացը իրենք լրացրել են ծնողների օգնությամբ: Այս հարցի կապակցությամբ 

տնօրենը նշել է, որ հաջորդ տարիներին իրենք խնդիրներ չեն ունենա, քանի որ ֆինանսավորվելու 

են պետական բյուջեից: 

Նկար 17. ՏՎ, Մարգահովիտ, խմբասենյակ Նկար 18. ՏՎ, Մարգահովիտ, պահարան 

Տնօրենը նշել է ծնողների հետ սերտ հարաբերությունների մասին և տեղեկացրել, որ տարվա 

ընթացքում երկու անգամ հանդիպել է ծնողների հետ, իսկ դաստիարակը պարբերաբար է  

հանդիպել նրանց հետ: Նա նաև նշել է, որ ծնողները համաֆինասավորում են երեխաների սնունդը 

(25%), քանի որ այն նախակրթարանում կազմակերպվում է ՄԱԿ-ի պարենային ծրագրի 

շրջանակներում:  

Տարվա վերջում ըստ տնօրենի դպրոցում անապահով ընտանիքներին աջակցելու ծրագրեր չեն 

եղել, սակայն անապահով ընտանիքները նախակրթարանում իրենց երեխաների համար 

տրամադրվող սննդի համար համաֆինանսավորում չեն կատարել, քանի որ դա կատարվել է մյուս 

ծնողների միջոցով: 

Ծրագրի շարունակականության ապահովման հարցում տնօրենը նշել է, որ մտավախություններ 

չունի և վտանգ տեսնում է միայն եթե բյուջեի ֆինանսավորումը դադարեցվի: 

Երեխաների զարգացման հետ կապված դաստիարակը նշել է, որ երեխաներին գնահատում է 

խրախուսական խոսքերով, ինչը ոգևորում է նրանց: Մեկ երեխայի դեպքում զարգացվածության 

առումով աճը քիչ եղել (հիվանդության պատճառով), իսկ մյուսների մոտ աճը զգալի է եղել, 

մասնավորապես՝ երեխաները դարձել են տառաճանաչ և կարողանում են վարժ գրել: 

Զարգացման առումով ծնողները տարվա վերջում նշել են, որ իրենց սպասելիքները լիովին 

իրականացել են և երեխաները լիարժեք պատրաստ են դպրոցին, մասնավորապես ծնողները նշել 

են, որ երեխաների զարգացվածությունն ակնհայտ է և տան պայմաններում հնարավոր չէր հասնել 

նման արդյունքների: Նրանք նաև նշել են, որ համեմատելով նույն տարիքի նախակրթարան 

չհաճախող երեխաների հետ նախակրթրան հաճախող երեխաների գիտելիքների մակարդակի 

տարբերությունը զգալի է: 

Դաստիարակն ինչպես տարվա սկզբում, այնպես էլ տարվա վերջում երեխաների 

ընդունակություններում սեռով պայմանավորված տարբերություն չի տեսել: Դաստիարակը նշել է 

նաև, որ երեխաների զարգացումը դիտարկելու նպատակով նախատեսել է ուսումնական տարվա 

ավարտին օգտվել դաստիարակների դիտարկումների հարցաթերթից և կատարել գնահատում:  

Գծապատկեր 7-ից կարող ենք տեսնել, որ պարապմունքի դիտարկման չափանիշների ընդհանուր 

միջին գնահատականը միջինից բարձր է, կազմում է 83.65%: Առավելապես արտահայտվել է միայն  

Հարցեր չափանիշը /100.00%/: Համեմատաբար ցածր արտահայտվածություն ունեն Նպատակ 

/75.00%/ և Զարգացնող միջավաայր չափանիշները /62.50%/: Մնացած չափանիշները գտնվում են 

81.25% - 92.86% միջակայքում: 

Գծապատկեր 7. Մարգահովիտի նախակրթարանում պարապմունքի դիտարկման տվյալների 

վերլուծություն 

Գծապատկեր 8. Մարգահովիտի նախակրթարանի երեխաների թեստավորման և վերաթեստավորման տվյալների վերլուծություն 

Գծապատկեր 8–ում Մարգահովիտի նախակրթարանի երեխաների թեստավորման  ու  

վերաթեստավորման արդյունքներին նայելիս տեսնում ենք, որ առավելապես աճ է դրսևորվել վաղ 

գրաճանաչություն ենթաոլորտի (8) տառաճանաչություն /0.00%72.22%/, այնուհետև տարրական 

մաթեմատիկական գիտելիքներ ենթաոլորտի (2) տարածական պատկերացումներ 

/00.00%55.56%/ ցուցանիշների մասով:  

Ստուգիչ խմբի երեխաների թեստավորման ու վերաթեստավորման արդյունքներին նայելիս 

տեսնում ենք, որ փոփոխությունների չի ենթարկվել միայն տարրական մաթեմատիկական 

գիտելիքներ ենթաոլորտի (10) ժամի ճանաչում /16.67%/ ցուցանիշը: Առավել մեծ դրական 

փոփոխություն գրանցվել է տարրական մաթեմատիկական գիտելիքներ ենթաոլորտի (3) թվերի 

ճանաչում /27.78%77.78%/ ցուցանիշի դեպքում:  

Նայելով Գծապատկեր 8-ին՝ կարող ենք տեսնել, որ Մարգահովիտի նախակրթարան հաճախող 

երեխաների թեստավորման արդյունքներն առավել չափով գերազանցում են նախակրթարան 

չհաճախող երեխաների թեստավորման արդյունքներին տարրական մաթեմատիկական 

գիտելիքներ ենթաոլորտի (3) թվերի ճանաչում /55.56%/ ցուցանիշի դեպքում: Տարբերություն չի 

նկատվում հետևյալ ցուցանիշների մասով՝ տարրական մաթեմատիկական գիտելիքներ 

ենթաոլորտի (2) տարածական պատկերացումներ /0.00%/, տրամաբանություն և մտածողություն 

ենթաոլորտի (4) օրինաչափությունների կազմում /41.67%/, վաղ գրաճանաչություն ենթաոլորտի (8) 

տառաճանաչություն /0.00%/ և տրամաբանություն և մտածողություն ենթաոլորտի (11) 

նմանությունների ու տարբերությունների իմացություն /50.00%/: Որոշ ցուցանիշներ էլ, 

ընդհակառակը, առավել բարձր են արտահայտվել նախակրթարան չհաճախող երեխաների մոտ, 

օրինակ՝ բանավոր խոսքի ընկալում ենթաոլորտի (7) բազմաքայլ հրահանգների հետևում /5.56%/, 

տարրական մաթեմատիկական գիտելիքներ ենթաոլորտի (10) ժամի ճանաչում /11.11%/, 

մանր/նուրբ շարժողական ոլորտ ենթաոլորտի (12) գրելու տարրական հմտություններ /1.39%/, (13) 

զգայաշարժողական հմտություններ /11.11%/:  

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաները բոլոր ցուցանիշների 

մասով ավելի բարձր արդյունք են ապահովել, քան չհաճախողները: Առավելապես տարբերվում են 

հետևյալ ցուցանիշները՝ վաղ գրաճանաչություն ենթաոլորտի (8) տառաճանաչություն /61.11%/, 

տարրական մաթեմատիկական գիտելիքներ ենթաոլորտի (9) աջի և ձախի իմացություն /38.89%/: 

Գծապատկեր 9. Մարգահովիտի նախակրթարանի երեխաների տվյալների համեմատությունը ըստ 

ենթաոլորտների 

 

Մարգահովիտի նախակրթարանի երեխաների թեստավորման ու վերաթեստավորման 

արդյունքներին նայելիս (Գծապատկեր 9), տեսնում ենք, որ առավելապես աճ է դրսևորվել (4) վաղ 

գրաճանաչություն /30.56%83.33%/ ենթաոլորտի դեպքում: 

Գծապատկեր 9-ից տեսնում ենք, որ ստուգիչ խմբի վերաթեստավորման արդյունքները 

թեստավորման համեմատ աճել են: Առավելապես աճ է ապահովվել (2) տրամաբանություն և 

մտածողություն /45.83%83.33%/ ենթաոլորտի մասով:  

Նայելով Գծապատկեր 9-ին՝ կարող ենք տեսնել, որ նախակրթարան հաճախող երեխաների 

թեստավորման արդյունքները գերազանցում են նախակրթարան չհաճախող երեխաների 

թեստավորման արդյունքներին միայն տարրական մաթեմատիկական գիտելիքներ /15.05%/ և (4) 

վաղ գրաճանաչություն /13.89%/ ենթաոլորտների դեպքում: Նախակրթարան հաճախող 

երեխաների թեստավորման արդյունքները զիջում են նախակրթարան չհաճախող երեխաների 

թեստավորման արդյունքներին (3) բանավոր խոսքի ընկալումը /5.56%/ և մանր/նուրբ շարժողական 

ոլորտ /6.25%/ ենթաոլորտների դեպքում: Արդյունքներում տարբերություն չի նկատվում միայն (2) 

տրամաբանություն և մտածողություն /45.83%/ ենթաոլորտի դեպքում: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել ստուգիչ խմբի երեխաներից: Առավելապես տարբերվում է վաղ գրաճանաչություն 

/40.28%/ ենթաոլորտը: 

5.2.3. «Ձորամուտի միջն. դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «միջին» միջոցներ (ընտրանքում ներառված մարզի համայնքների 

դասակարգման ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝13:00-16:00,  

 աշխատում էր մեկ դաստիարակ,  

 դաստիարակը վերապատրաստված էր, 

 տրվում էր մեկանգամյա տնից բերված սնունդ,  

 առկա էին էլեկտրական ջեռուցիչներ, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, սանհանգույց 

(զուգարանակոնքերն առանձնացված չէին միջնորմերով ու դռներով): Խաղասենյակը 

չէր օգտագործվում, քանի որ սենյակը դեռ չէր ջեռուցվում:  

 Խմբասենյակը, խաղասենյակը, հանդերձասենյակը և սանհանգույցը 

համապատասխանում էին սահմանված վերանորոգվածության, անվտանգության, 

երեխաների չափսերին համապատասխանության, հասանելիության և մաքրության 

պահանջներին (քանի որ Ծրագրի շրջանակներում նախակրթարանում դաստիարակի 

օգնական չի նախատեսվում, դաստիարակը պարապմունքների ընթացքում չէր 

հասցնում հետևել սանհանգույցից օգտվելուց հետո երեխաների հիգիենային) (Տե՛ս 

Նկարներ 19 և 20): 

 Նախակրթարանն ապահովված էր սառը մշտական ջրով: 

 Նախակրթարանը ջեռուցվում էր էլեկտրական ջեռուցիչների միջոցով: 

Նկար 19. ՏՍ, Ձորամուտ, սանհանգույց Նկար 20. ՏՍ, Ձորամուտ, խմբասենյակ 

Խմբասենյակի, խաղասենյակի և աշխատանքային կենտրոնների պայմանները բավարարում էին 

սահմանված նորմերին, իսկ հագեցվածության տեսանկյունից՝ աղքատ էին: Բացակայում էին 

գրաճանաչության, մաթեմատիկայի, դերային խաղի և բնագիտության կենտրոնները, իսկ 

շինարարության, խոհարարության և սպորտի կենտրոններում առկա էին քիչ քանակությամբ 

պարագաներ  (Տե՛ս Նկարներ 21 և 22): Բացառություն էր կազմում արվեստի կենտրոնը, որը 

հագեցած էր անհրաժեշտ պարագաներով: Նախակրթարանն ուներ հանդերձապահարաններ, 

սեղան-աթոռ, բազմոց, պահարաններ, գրատախտակ, հեռուստացույց և այլն: Խմբասենյակը 

լուսավոր էր: Նախակրթարանի երեխաները սնվում էին տնից բերված սնունդով (օրինակ՝ 

թխվածքաբլիթ, հյութ): Նախակրթարանում բացակայում էր բացօթյա խաղահրապարակը, 

երեխաներն օգտվում էին դպրոցի բակից:  

Նկար 21. ՏՍ, Ձորամուտ, պահարան Նկար 22. ՏՍ, Ձորամուտ, պահարան 

Ըստ տնօրենի՝ նախակրթարանը ստեղծվել էր կրթության որակի բարելավման նպատակով, 

որպեսզի գյուղական համայնքի կրթական մակարդակը հավասարեցվի քաղաքային կրթական 

մակարդակին:  Բացի այդ, նախապատրաստել երեխաներին դպրոցին՝ կտրելով փողոցից:  

Նախակրթարանի ստեղծումը, ըստ տնօրենի, համայնքի երեխաներին հնարավորություն էր 

ընձեռնել նախապատրաստվելու դպրոցին: Ըստ տնօրենի՝ ծնողների՝ իրենց երեխաներին 

նախակրթարան բերելու հիմնական նպատակը կրթություն ստանալն էր:  

Նախակրթարանի թույլ կողմերի մասին տնօրենը նշել էր, որ դեռ չի նկատել: 

Շենքային պայմանների մասին հարցազրույցի ժամանակ տնօրենը նշել էր, որ նախակրթարանը 

վերանորոգված էր, ջրամատակարարումը և ջեռուցումն առկա էին, իսկ սանիտարահիգիենիկ 

վիճակը լավ էր: Ինչ վերաբերում է նախակրթարանի աշխատանքային կենտրոնների 

առկայությանը, ապա ըստ տնօրենի առկա բոլոր կենտրոններն ընդհանուր էին և որևէ պարագայի 

պակաս չկար, մինչդեռ դաստիարակը նշել էր, որ կենտրոններն առանձնացված չէին և 

պարագաների հագեցման անհրաժեշտություն կար, քանի որ կենտրոնների պարագաները քիչ էին: 

Հարկ է կրկին նշել, որ նախակրթարանի աշխատանքային կենտրոնները հագեցած չէին 

ուսումնական նյութերով, դիդակտիկ պարագաներով ու խաղալիքներով: Ծնողներն այս մասով նշել 

էին, որ ջեռուցումը թույլ է նախակրթրանում և անհրաժեշտ է համալրել դիդակտիկ նյութերն ու 

խաղալիքները, քանի որ դրանք քիչ են նախակրթարանում: 

Նախակրթարանում աշխատում էր տնօրենը և մեկ դաստիարակ: Դաստիարակը զուգահեռ 

աշխատում էր դպրոցում՝ որպես դասվար: Նա մասնակցել էր վերապատրաստման համար 

նախատեսված հինգ օրից երկուսին: Տնօրենը նախկինում ութ տարի աշխատել էր նույն դպրոցում 

որպես փոխտնօրեն, իսկ 1999 թ-ից նշանակվել էր այդ դպրոցի տնօրեն: 

Վերապատրաստումն անցել էր առանց թերությունների: Դաստիարակը նշել էր, որ 

վերապատրաստման ընթացքում եղել են և° պրակտիկ, և° տեսական պարապմունքներ, որոնց 

ժամանակ տրամադրվել էին անհրաժեշտ նյութերը: Ըստ դաստիարակի՝ վերապատրաստման 

ընթացքում ներկայացված թեմաները կիրառելի են իրենց համայնքի համար, սակայն 

պարագաների և նյութերի սակավության պատճառով որոշ մեթոդներ/նյութեր հնարավոր չէ 

կիրառել:    

Դաստիարակն ուներ պարապմունքի պլան-կոնսպեկտ, չէր հաշվառվում ժամանակի գործոնը: Նա 

պարապմունքները պլանավորում էր շաբաթական: Պարապմունքների ընթացքում մեթոդական 

ձեռնարկի բացակայության պատճառով (ըստ դաստիարակի՝ պարապմունքների կազմակերպումն 

ավելի կհեշտանար, եթե իրենց տրամադրվեր հստակ ծրագիր, որտեղ կնշվեր, թե որ օրը ինչ 

թեմայով ինչպիսի խաղեր ու պարապմունքներ կազմակերպել) դաստիարակն օգտագործում էր 

ամենապարզ մեթոդները երեխաների մասնակցությունն ապահովելով հետևյալ 

գործողություններում՝ առկա պարագաների և մեկից տասը թվերի հաշվում, 

բանաստեղծությունների արտասանություն: Երեխաների նկատմամբ ցուցաբերվում էր 

անհատական մոտեցում: Դաստիարակը չէր օգտագործում երեխայի զարգացման դինամիկայի 

դիտարկման և գնահատման թերթիկներ, միայն օգտագործում էր ոգևորիչ, խրախուսական 

խոսքեր՝ անհատական և խմբային գնահատման համար: Գենդերային հարցերում երեխաների միջև 

տարբերություն չէր դնում (դուրս է բերվել պարապմունքի դիտարկումից): 

Դաստիարակը կիրառում էր պարապմունքի անցկացման ինտեգրված սկզբունքը խմբի երեխաների 

տարիքային տարբերության պատճառով՝ խմբում կային և՛ հինգ տարեկան և՛ չորս տարեկան 

երեխաներ: Դաստիարակը կենտրոնանում էր երեխայի զարգացման լեզվական ոլորտի վրա:  

Ելնելով խմբի տարիքային առանձնահատկություններից՝ դաստիարակը փոքր տարիքի 

երեխաների հետ առանձին է պարապում, քանի որ նրանք համեմատաբար թույլ են խմբի մնացած 

երեխաներից: Համաձայն դաստիարակի՝ երեխաների ընդունակություններն ըստ սեռի չէին 

տարբերվում:  

Դաստիարակը գրեթե ամեն օր ծնողներին տեղեկացնում էր երեխաների առաջընթացի մասին: 

Ծնողներն աջակցում էին դաստիարակին դժվարություններ առաջանալու դեպքում և նույնիսկ 

հերթապահություն էին սահմանել, ինչպես նաև օգնում էին նաև մաքրության հարցում: Ծնողները 

չէին մասնակցում երեխաների կրթությանը նախակրթարանում, սակայն զբաղվում էին 

երեխաների հետ տանը:  

Տնօրենի կարծիքով, համայնքի ընտանիքների սոցիալ-տնտեսական վիճակը միջին էր, 

հիմնականում զբաղվում էին արտագնա աշխատանքով: Տնօրենը գտնում էր, որ համայնքի սոցիալ-

տնտեսական վիճակը չի ազդում երեխայի զարգացվածության վրա, մինչդեռ ըստ դաստիարակի, 

ազդում է, քանի որ լավ սոցիալական վիճակի դեպքում հայրը կլիներ տանը, այլ ոչ թե արտագնա 

աշխատանքի, որի արդյունքում մոր բեռը կթեթևանար և ժամանակ կտրամադրեր երեխայի 

դաստիարակությամբ և կրթությամբ զբաղվելու համար: 

Համայնքում ընտանիքները զբաղվում էին գյուղատնտեսական աշխատանքներով՝ հիմնականում 

հողագործությամբ և անասնապահությամբ: 

Ծնողների հետ անցկացված ֆոկուս խմբային քննարկման ժամանակ վեց ներկաների 

ընտանիքները բաղկացած էին 4-6 հոգուց, երեք ընտանիք ընդգրկված էր նպաստառուների 

համակարգում: Ընտանիքները զբաղվում էին հողագործությամբ, անասնապահությամբ և մեկնում 

էին արտագնա աշխատանքների: Գյուղատնտեսական աշխատանքներին երեխաները չէին 

մասնակցում, քանի որ դեռ փոքր էին: 

Տվյալ ընտանիքների երեխաները տանը հիմնականում հավաքում էին իրենց ետևից և դասերն էին 

սովորում: Մեծ մասամբ, երեխաներն ինքնուրույն էին սնվելու, հագնվելու, սանհանգույցից 

օգտվելու հարցերում:  

Երեխայի խնամքի և դաստիարակության պատասխանատուները հիմնականում մայրերը, հայրերն 

ու տատիկներն էին: Մայրերի բացակայության ժամանակ երեխային խնամում էին տատիկները, 

սակայն հիմնականում բացակայությունները հաճախակի բնույթ չէին կրում: Ծնողները տնից 

բացակայում էին հիմնականում գնումների գնալու պատճառով: Երեխայի առօրյան հիմնականում 

պլանավորում էին ծնողները՝ հնարավորության դեպքում հաշվի առնելով երեխայի 

ցանկությունները:  

Ծնողները հիմնականում գտնում էին, որ իրենց որոշումները պետք էր բացատրել երեխային, իսկ 

ինչ վերաբերում էր երեխաների առջև պահանջներ դնելուն, ապա նրանք առհասարակ պահանջներ 

չէին դնում:  

Երեխայի արարքներից պատժելի էին եսասիրությունը, սուտ խոսելը, մեծերին չլսելը, 

չարաճճիություն անելը: Ծնողները հիմնականում երեխաներին պատժում էին սիրած զբաղմունքից 

զրկելով (օրինակ՝ համակարգչից, համացանցից և այլն): Մի ծնող նշել էր, որ սպառնում է երեխային 

իր խաղալիքները ձորը նետելու միջոցով և երեխան զգաստանում էր:  

Քննարկմանը մասնակցած ծնողների երեխաները չեն հաճախել մանկապարտեզ, քանի որ 

համայնքում առկա չի եղել: Ծնողները համայնքում նախակրթարանի բացման մասին տեղեկացել 

են համայնքի դպրոցի տնօրենից:  

Ծնողները կարծում էին, որ երեխայի զարգացման վրա մեծ ազդեցություն ունեին ըստ 

առաջնահերթության՝ ծնողները, կրթությունը (ուսուցման մեթոդներ, թեմաներ) և ֆիզիկական 

միջավայրը: 

Ընդհանուր առմամբ, ծնողները շատ գոհ էին նախակրթարանի աշխատանքից ու պայմաններից և 

նշել էին, որ իրենց բարձրացված բոլոր հարցերը ստանում են լուծումներ: Նրանք նաև նշել էին, որ 

ոչ մի գումար չեն հավաքում, սակայն պատրաստակամ են դրամական աջակցություն ցուցաբերել 

սննդի տրամադրման, օտար լեզուների և պարի պարապմունքներ ունենալու համար, քանի որ 

համայնքում չկան նման հնարավորություններ: 

Ծրագրի շարունակականության հետ կապված տնօրենը վտանգ չէր տեսնում: 

Տարվա վերջի այցելության նկարագրությունը ներկայացված է ստորև: 

Նախակրթարանի շենքային պայմանների մասով դաստիարակը նշել է, որ ամեն ինչ շատ լավ է՝ 

բացառությամբ սենյակների ջեռուցումից, որը թույլ է եղել և իրենք ստիպված հունվար ամսին չեն 

աշխատել: Անհրաժեշտ է նշել նաև, որ նախակրթարանը ապահովված չի եղել տաք ջրով: 

Աշխատանքային կենտրոնները տարվա սկզբին առանձնացված չէին և պարագաների հագեցման 

անհրաժեշտություն կար, իսկ տարվա վերջում որոշ կենտրոններ առանձնացվել էին, սակայն  

բացակայում էին բնագիտության, դերային խաղի կենտրոնները և բացօթյա խաղահրապարակը: 

Ինչ վերաբերում է կենտրոնների պարագաններին, ապա տարվա վերջում նույնպես պարագաները 

քիչ էին և համալրման անհրաժեշտություն կար (Տե՛ս Նկար 24):  

Որպես նախակրթարանի ուժեղ կողմ՝ տարվա վերջում տնօրենը նշել էր ծնողների հետ 

համագործակցությունը, որի շրջանակներում նախակրթարանի վերանորոգումից հետո ծնողները 

կազմակերպել են մաքրության հարցերը և առ այսօր իրենք են իրականացնում նախակրթարանի 

մաքրությունը (մաքրությունն իրականացնելու համար ծնողները հերթապահություն են սահմանել 

ու օրական մեկ ծնող գալիս է նախակրթարան և զբաղվում մաքրության հարցերով): 

Տնօրենը նշել է, որ վտանգ չի տեսնում ծրագրի շարունակականության ապահովման հարցում: 

Միաժամանակ ասել է, որ նախակրթարանը երեխաներին տվել է գիտելիք, դպրոցին՝ 

պատրաստված երեխաներ, իսկ ծնողներին՝ազատ ժամանակ, որի ընթացքում իրենք կարող են 

աշխատել կամ առավել արդյունավետ տնօրինել իրենց ժամանակը և չանհանգստանալ 

երեխաների ուսման հարցերի վերաբերյալ, քանի որ դա լիարժեք ապահովվում է նախակրթարանը: 

Ծնողները երեխաների զարգացվածության վրա ազդող գործոններից կարևորում էին 

նախակրթարանի (ուսուցում), սոցիալ-տնտեսական պայմանների և ընտանիքի ազդեցությունները:  

Ծնողները նշել են, որ նախակրթարանից իրենց սպասելիքներն արդարացել են և երեխաները ձեռք 

են բերել բավականին գիտելիքներ ու պատրաստ են հաճախել դպրոց: 

Դաստիարակը նշել է, որ երեխաները սովորել են տառերը, կարողանում են հաշվել և գրել, նկարել, 

երգել և, ընդհանուր առմամբ, երեխաները պատրաստ են դպրոց հաճախելուն: Տարվա սկզբին 

կային երեխաներ, որ շփվող չէին և նախակրթարան հաճախելու շնորհիվ դարձել են շփվող ու  

ավելի ակտիվ: Ծնողները նույնպես նշել են, որ երեխաները մինչ նախակրթարան հաճախելը 

ինքնամփոփ էին, իսկ այժմ շատ աշխուժ են ու ընկերասեր:  

Նկար 23. ՏՎ, Ձորամուտ, 

հանդերձապահարան 

Նկար 24. ՏՎ, Ձորամուտ, պահարան 

Ըստ դաստիարակի գնահատման՝ երեխաների ընդունակություններում ըստ սեռի չկա որևէ 

տարբերություն: Դաստիարակը երեխաների զարգացման դինամիկան գնահատելու համար մեկ 

անգամ օգտագործել է դաստիրակների դիտարկումների հարցաթեթիկը և պատրաստվում էր ևս 

մեկ անգամ գնահատել տարվա վերջում:  

Ծնողները տարվա վերջում նշել են, որ կցանկանային, որ նախակրթարանում երեխաներն ավելի 

երկար մնային, պարապմունքները շատանային ու պարի, երգի խմբակ գործեր: 

Ձորամուտի նախակրթարանում պարապմունքների դիտարկման պատկերը միջին է: Ընդհանուր 

միջին գնահատականը կազմել է 54.09%: Համեմատաբար ցածր արտահայտվածություն ունեն 

Մեթոդներ /46.43%/ և Զարգացնող միջավայր /43.75%/ չափանիշները: Առավել բարձր է 

արտահայտվել Դաստիարակի հմտություններ չափանիշը /66.67%/: Մնացած չափանիշները 

գտնվում են 50.00%-62.50% միջակայքում: 

Գծապատկեր 10. Ձորամուտի նախակրթարանում պարապմունքի դիտարկման տվյալների 

վերլուծություն 

Գծապատկեր 11–ում Ձորամուտ համայնքի նախակրթարանի երեխաների թեստավորման ու 

վերաթեստավորման արդյունքները վերլուծելիս տեսնում ենք, որ առավելապես աճ է դրսևորվել 

տարրական մաթեմատիկական գիտելիքներ ենթաոլորտի (2) տարածական պատկերացումներ 

/00.00%46.67%/, մանր/նուրբ շարժողական ոլորտ ենթաոլորտի (13) զգայաշարժողական 

հմտություններ /40.00%85.00%/ ցուցանիշների մասով: Անփոփոխ է մնացել տարրական 

մաթեմատիկական գիտելիքներ ենթաոլորտի (6) տարրական մաթեմատիկական պատկերացում  

/100.00%/ ցուցանիշը: 

Ձորամուտ համայնքի ստուգիչ խմբի երեխաների վերաթեստավորման արդյունքն առավելապես 

գերազանցում է թեստավորման արդյունքին վաղ գրաճանաչություն ենթաոլորտի (1) տպագիր 

տեքստ /33.33%83.33%/ ցուցանիշի մասով: Թեստավորման արդյունքը չի տարբերվում 

վերաթեստավորման արդյունքից միայն տարրական մաթեմատիկական գիտելիքներ ենթաոլորտի 

(10) ժամի ճանաչում /13.33%/ ցուցանիշի դեպքում: 

Նայելով Գծապատկեր 11-ին՝ կարող ենք տեսնել, որ Ձորամուտ համայնքի նախակրթարան 

հաճախող երեխաների թեստավորման արդյունքներն առավելապես զիջում են ստուգիչ խմբի 

երեխաների թեստավորման արդյունքներին: Մասնավորապես մեծ է տարբերությունը տարրական 

մաթեմատիկական գիտելիքներ ենթաոլորտի (3) թվերի ճանաչում /26.67%/, բանավոր խոսքի 

ընկալում ենթաոլորտի (7) բազմաքայլ հրահանգների հետևում /26.67%/, մանր/նուրբ  շարժողական 

ոլորտ ենթաոլորտի (13) զգայաշարժողական հմտություններ /23.33%/ ցուցանիշների: 

Նախակրթարան հաճախող երեխաների թեստավորման արդյունքներն առավելապես 

գերազանցում են նախակրթարան չհաճախող երեխաների նույն արդյունքներին միայն երեք 

ցուցանիշների դեպքում՝ վաղ գրաճանաչություն ենթաոլորտի (1) տպագիր տեքստի /20.00%/, 

տարրական մաթեմատիկական գիտելիքներ ենթաոլորտի (5) տարրական մաթեմատիկական 

պատկերացում /10.00%/ և (6) մաթեմատիկական պատկերացումներ /5.00%/:  

Գծապատկեր 11. Ձորամուտի երեխաների թեստավորման և վերաթեստավորման տվյալների վերլուծություն 

Տարբերություն չի նկատվում տարրական մաթեմատիկական գիտելիքներ ենթաոլորտի (2) 

տարածական պատկերացումներ /0.00%/, վաղ գրաճանաչություն ենթաոլորտի (8) 

տառաճանաչություն /0.00%/, տրամաբանություն և մտածողություն ենթաոլորտի (11) 

նմանությունների և տարբերությունների իմացություն /53.33%/ ցուցանիշների դեպքում: 

Համեմատելով թիրախային ու ստուգիչ խմբերի երեխաների վերաթեստավորման արդյունքները 

(Գծապատկեր 11) տեսնում ենք, որ մեծ մասամբ թիրախային խումբն ավելի բարձր արդյունք է 

ապահովել, քան ստուգիչ խումբը՝ բացառությամբ տարրական մաթեմատիկական գիտելիքներ 

ենթաոլորտի (3) թվերի ճանաչում /26.67%/, տրամաբանություն և մտածողություն ենթաոլորտի (4) 

օրինաչափությունների կազմում /13.33%/, մանր/նուրբ շարժողական ոլորտ ենթաոլորտի (13) 

զգայաշարժողական հմտություններ /6.67%/ ցուցանիշների: Առավելապես տարբերվում է 

տարրական մաթեմատիկական գիտելիքներ ենթաոլորտի (9) աջի և ձախի իմացություն /40.00%/ 

ցուցանիշը: Տարբերություն չի նկատվել վաղ գրաճանաչություն ենթաոլորտի (8) 

տառաճանաչություն /13.33%/, տարրական մաթեմատիկական գիտելիքներ ենթաոլորտի (10) ժամի 

ճանաչում /13.33%/,  տրամաբանություն և մտածողություն ենթաոլորտի (11) նմանությունների և 

տարբերությունների իմացություն /93.33%/ ցուցանիշների դեպքում: 

Ձորամուտ համայնքի նախակրթարանի երեխաների թեստավորման ու վերաթեստավորման 

արդյունքներին նայելիս (Գծապատկեր 12), տեսնում ենք, որ առավելապես աճ է դրսևորվել (2) 

տրամաբանություն և մտածողություն /40.00%80.00%/ և (3) բանավոր խոսքի ընկալում 

/53.33%93.33%/ ենթաոլորտների մասով: 

Գծապատկեր 12. Ձորամուտի երեխաների տվյալների համեմատությունը ըստ ենթաոլորտների  

 

Ստուգիչ խմբի երեխաների թեստավորման ու վերաթեստավորման արդյունքներին նայելիս 

տեսնում ենք, որ նշանակալի աճ է դրսևորել (2) տրամաբանություն և մտածողություն 

/46.67%86.67%/ ենթաոլորտը: 

Գծապատկեր 12-ում երևում է, որ թեստավորման մասով նախակրթարան հաճախող երեխաների 

արդյունքները զիջում են նախակրթարան չհաճախող երեխաների արդյունքներին՝ բացառությամբ 

(1) տարրական մաթեմատիկական գիտելիքներ /0.28%/ և (4) վաղ գրաճանաչություն /10.00%/ 

ենթաոլորտների: Առավելապես զիջում է (3) բանավոր խոսքի ընկալում /26.67%/ ենթաոլորտը:  

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել ստուգիչ խմբի երեխաներից՝ բացառությամբ (2) տրամաբանություն և մտածողություն 

/6.67%/ և (5) մանր/նուրբ շարժողական ոլորտ /0.83%/ ենթաոլորտների: Առավելապես տարբերվում 

է (1) տարրական մաթեմատիկական գիտելիքներ /7.50%/ ենթաոլորտը: 

5.2.4. Ընդհանրացված վերլուծություն 

Լոռու մարզի երեք նախակրթարաններից ծրագիրն առավել հաջող իրականացնում էր Վանաձորի 

նախակրթարանը: Երեք նախակրթարաններում իրականցված պարապմունքների վերլուծությունը 

(Գծապատկեր 13) թույլ է տալիս պարզել, որ բոլոր չափանիշներն ունեն 55.00% և բարձր 

արտահայտվածություն: Առավելագույն արտահայտվածություն ունի Հարցեր չափանիշը /85.42%/, 

իսկ առավել ցածր՝ Զարգացնող միջավայր չափանիշը /66.67%/: Այս երեք նախակրթարանների 

ընդհանուր միջին գնահատականը կազմել է 76.98%: 

Գծապատկեր 13. Լոռու մարզի նախակրթարանների պարապմունքի դիտարկման չափանիշների 

ընդհանրացված վերլուծություն 

 

Լոռու մարզի նախակրթարանների երեխաների թեստավորման ու վերաթեստավորման 

արդյունքները վերլուծելիս (Գծապատկեր 14–ում) տեսնում ենք, որ բոլոր ցուցանիշների մասով 

վերաթեստավորման արդյունքները գերազանցում են թեստավորման արդյունքներին: Զգալի աճ է 

նկատվում տարրական մաթեմատիկական գիտելիքներ ենթաոլորտի (2) տարածական 

պատկերացումներ /17.78%67.96%/ և վաղ գրաճանաչություն (8) տառաճանաչություն 

/0.00%50.74%/ ցուցանիշների մասով: 

Գծապատկեր 14. Լոռու մարզի երեխաների տվյալների համեմատությունը ըստ ենթաոլորտների 

Նախակրթարան չհաճախող երեխաների վերաթեստավորման արդյունքները մեծ մասամբ 

գերազանցում են թեստավորման արդյունքներին: Առավելապես աճ են դրսևորել հետևյալ 

ցուցանիշները` վաղ գրաճանաչություն ենթաոլորտի (1) տպագիր տեքստ /33.33%80.56%/, 

տարրական մաթեմատիկական գիտելիքներ ենթաոլորտի (3) թվերի ճանանչում /31.48%75.37%/: 

Գծապատկեր 14-ին նայելով՝ կարող ենք տեսնել, որ Լոռու մարզում նախակրթարան հաճախող 

երեխաների թեստավորման արդյունքները գերազանցում են նախակրթարան չհաճախող 

երեխաների թեստավորման արդյունքներին: Առավելապես գերազանցում են հետևյալ 

ցուցանիշները՝ վաղ գրաճանաչություն ենթաոլորտի (1) տպագիր տեքստ /32.59%/ և տարրական 

մաթեմատիկական գիտելիքներ ենթաոլորտի (9) աջի և ձախի իմացություն /30.19%/: Փոփոխություն 

չի նկատվում տարրական մաթեմատիկական գիտելիքներ ենթաոլորտի (2) տարածական 

պատկերացումներ /0.00%/, վաղ գրաճանաչություն ենթաոլորտի (8) տառաճանաչություն /0.00%/ 

ցուցանիշների մասով: 

Համեմատելով մարզի նախակրթարան հաճախող ու չհաճախող երեխաների վերաթեստավորման 

արդյունքները տեսնում ենք (Գծապատկեր 14), որ նորից բոլոր ցուցանիշների մասով 

նախակրթարան հաճախող երեխաներն ավելի բարձր արդյունք են ապահովել (բացառությամբ 

տրամաբանություն և մտածողություն ենթաոլորտի (4) օրինաչափությունների կազմում /2.59%/ 

ցուցանիշի), քան չհաճախողները: Առավելապես տարբերվում են վաղ գրաճանաչություն 

ենթաոլորտի (8) տառաճանաչություն /37.07%/, տարրական մաթեմատիկական գիտելիքներ 

ենթաոլորտի (9) աջի և ձախի իմացություն /40.19%/ ցուցանիշները: 

Գծապատկեր 15. Լոռու թեստավորման տվյալների վերլուծությունը՝ ըստ ենթաոլորտների 

Գծապատկեր 15-ից տեսնում ենք, որ Լոռու մարզում նախակրթարանների ծրագիրն արդյունավետ 

ընթացք է ունեցել՝ ծրագրում ընդգրկված երեխաների զարգացման մակարդակում նկատվում է 

դրական միտում:  

5.3. Վայոց ձորի մարզ 

Հետազոտությանը մասնակցել են 2018 թվականին բացված Վայոց ձորի մարզի բոլոր երեք 

նախակրթարանները` Գետափում, Գլաձորում և Եղեգիսում: 

5.3.1. «Գետափի միջնակարգ դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «միջին» միջոցներ (ընտրանքում ներառված մարզի համայնքների 

դասակարգման ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 10:00-14:00,  

 աշխատում էր մեկ դաստիարակ,  

 դաստիարակը վերապատրաստված էր, 

 տրվում էր մեկանգամյա տնից բերված սնունդ,  

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, միջանցք, որում 

տեղադրված էին հանդերձապահարանները, և սանհանգույցը, որի 

զուգարանակոնքերը առանձին խցիկներում էին տեղադրված: 

 Խմբասենյակը, հանդերձասենյակը և սանհանգույցը համապատասխանում էին 

սահմանված վերանորոգվածության, անվտանգության, երեխաների չափսերին 

համապատասխանության, հասանելիության և մաքրության պահանջներին (քանի որ 

Ծրագրի շրջանակներում նախակրթարանում դաստիարակի օգնական չի 

նախատեսվում, դաստիարակը պարապմունքների ընթացքում չէր հասցնում հետևել 

սանհանգույցից օգտվելուց հետո երեխաների հիգիենային) (Տե՛ս Նկարներ 25 և 26): 

 Նախակրթարանն ապահովված էր սառը մշտական ջրով: 

 Ջեռուցումն ապահովվում էր կենտրոնացված ջեռուցման համակարգով: 

Նկար 25. ՏՍ, Գետափ, սանհանգույց Նկար 26. ՏՍ, Գետափ, խաղասենյակ 

Խմբասենյակի, խաղասենյակի և աշխատանքային կենտրոնների պայմանները բավարարում էին 

սահմանված նորմերին (Տե՛ս Նկարներ 27 և 28):  Կենտրոններն առանձնացված չէին, սակայն բոլոր 

աշխատանքային կենտրոնների առարկաներից առկա էին: Առավել հագեցած էր արվեստի 

կենտրոնը: Նախակրթարանն ուներ հանդերձապահարաններ, գորգ, սեղան-աթոռ, պահարաններ, 

գրատախտակ, հեռուստացույց, դաշնամուր և այլն: Խմբասենյակն ու հանդերձասենյակը 

բավականին լուսավոր էին:  

 

 

Նկար 27. ՏՍ, Գետափ, հանդերձապահարաններ Նկար 28. ՏՍ, Գետափ, պահարան 

Ըստ տնօրենի՝ ծրագրի հիմնական նպատակն էր նախակրթարանում սոցիալապես անապահով 

ընտանիքների երեխաներ ընդգրկելը: Նախակրթարանը տալիս է շատ ավելի լավ կրթություն, 

որովհետև այստեղ պարապում են բարձրագույն կրթություն ունեցող և վերապատրաստված 

դաստիարակներ: 

Նախակրթարանի ստեղծումը, ըստ տնօրենի, թույլ է տալիս, որ ծնողներն ազատ ժամանակ 

ունենան ու զբաղվեն իրենց գործերով, երեխաները պատրաստված են լինում դպրոց գնալու 

համար, ինտեգրված են լինում: Բացի դրանից, քանի որ նախակրթարանն անվճար է, ընտանիքը 

ֆինանսապես չի տուժում: 

Ըստ դաստիարակի՝ որոշ ծնողներ իրենց երեխաներին բերում են նախակրթարան, քանի որ 

մանկապարտեզում երեխաներն ազատ չէին զգացել իրենց, որոշներն էլ մտածելով՝ բավարար 

կրթություն կստանա, ավելի լավ նախապատրաստվի դպրոցին, նախակրթարանում խումբը 

մեծաքանակ չէ, այսինքն դաստիարակն ավելի շատ ժամանակ կարող է տրամադրել երեխաներին, 

քան մանկապարտեզում: 

Նախակրթարանի շենքային պայմանները լավն էին: Ֆոկուս խմբային քննարկման ժամանակ 

ծնողները նշել էին, որ գոհ են նախակրթարանի ընդհանուր պայմաններից, սակայն նշել էին, որ 

խնդիրներ ունեն միանման սննդի կազմակերպման և մաքրության մասով: Ըստ տնօրենի՝ ծնողները 

սնունդ բերում էին ոչ թե միայն իրենց երեխայի համար, այլև բոլորի: 

Խմբասենյակում աշխատանքային կենտրոններն առանձնացված չէին: Չկար այնպիսի կենտրոն, որ 

ամբողջությամբ բացակայեր: Միևնույն ժամանակ հագեցած էր միայն արվեստի կենտրոնը, 

մնացած աշխատանքային կենտրոններից առկա էին մի քանի պարագա/պարագաներ: 

Դաստիարակը խորին հարցազրույցի ժամանակ նշել էր որոշ ուսուցողական նյութերի պակասի 

մասին, հատկապես խաղալիքների: Նա նաև գտնում էր, որ կարելի էր մի քանի պահարան ավելի 

ունենալ, իսկ ուսուցանվող առարկաները հիմնականում բավարար էին:  

Նախակրթարանում աշխատում էին տնօրենը և մեկ դաստիարակ: Դաստիարակը նախկինում 

աշխատել էր նույն դպրոցում՝ որպես ռուսերենի ուսուցչուհի (բացակայող ուսուցիչներին 

փոխարինող): Նա վերապատրաստվել էր ու լավ տիրապետում էր նախակրթարանի ուսումնական 

ծրագրի դրույթներին: Տնօրենը նախկինում աշխատել էր որպես ուսուցիչ, այնուհետև դպրոցի 

փոխտնօրեն, որից հետո՝ 2016թ-ից՝ որպես դպրոցի տնօրեն: Ժամանակ առ ժամանակ 

նախակրթարանում անհատույց  դասավանդում էին նաև դպրոցի երաժշտության ու նկարչության 

ուսուցչուհիները: 

Վերապատրաստումն անցել էր շատ հետաքրքիր: Դաստիարակը նշել էր, որ դասընթացը լավ էր 

կազմակերպված, ստացել էր անհրաժեշտ գրականություն և նոր գիտելիքներ: Ունեցել էին և՛ 

գործնական, և՛ տեսական դասընթացներ: Որպես գործնական պարապմունք՝ մեկ օր անցկացրել են 

Եղեգնաձորի թիվ 5 մանկապարտեզում, մասնակցել են նրանց ինտեգրված պարպմունքներին, 

ուսումնասիրել են հավաքած նյութերը, աշխատանքային կենտրոնները: Դաստիարակի նկատած 

միակ թերությունը վերապատրաստման ժամանակահատվածի կարճ լինելն էր: Ինչ վերաբերում է 

վերապատրաստման բովանդակային մասին, նա նշել էր, որ շատ բան է սովորել 

վերապատրաստումներից, քանի որ սա իր համար նոր զբաղվածության ոլորտ է: 

Դաստիարակը չուներ պարապմունքի պլան-կոնսպեկտ, սակայն պարապմունքները պլանավորում 

էր շաբաթական կտրվածքով(ըստ դաստիարակի՝ պարապմունքների կազմակերպումը հստակ 

ծրագրով ավելի կդժվարեցներ իր աշխատանքը): Պարապմունքների ընթացքում կիրառվում էին 

դիդակտիկ նյութեր, զննական պարագաներ, սակայն բացակայում էին խմբային աշխատանքները, 

համագործակցության միջոցով գիտելիքների ձեռքբերումը: Երեխաների նկատմամբ ցուցաբերվում 

էր անհատական մոտեցում, տրվում էին մտածողությունը խթանող հարցեր, ապահովվում էր 

հարցերի տրամաբանական հաջորդականությունը: Գենդերային հարցերում երեխաների միջև 

տարբերություն չէր դրվում: 

Դաստիարակը կարևորում էր պարապմունքների անցկացման երեխայակենտրոն սկզբունքը: 

Ինտեգրված սկզբունքով պարապմունք չէր հասցնում անցկացնել, քանի որ մենակ էր (ըստ 

դաստիարակի), չէր հասցնում մեկը տանել, մյուսը բերել, մեկից անցում կատարել մյուսին: 

Պարապմունքների ընթացքում կազմակերպում էր խաղեր, քննարկումներ՝ կախված երեխաների 

տարիքից ու իմացածից, նախասիրություններից: Դաստիարակը պարապմունքներն անցկացնելիս 

ընդհանուր և անհատական մոտեցում էր ցուցաբերում: Եթե ունեին տվյալ թեմային վերաբերող 

ցուցադրական նյութեր, երեխաներին նստեցնում էր միևնույն սեղանի շուրջ ու ցուցադրում:  

Դաստիարակը նշում էր, որ ուժեղ երեխաները հեշտ ընկալում են, հարցերին պատասխանում, 

թույլերի թուլությունը կապված է տարիքի հետ, ունեն 2014 թվականին ծնված երեխաներ: Ըստ 

դաստիարակի՝ բոլոր երեխաներն էլ համապատասխանում են նախադպրոցական տարիքի 

երեխաների ընդունակությունների չափանիշներին: Ըստ նրա՝ սեռից կախված երեխաների 

ընդունակությունները որոշ չափով տարբերվում էին՝ աղջիկներն ավելի աշխատասեր են, իսկ 

տղաները՝ ընդունակ, բայց ծույլ:  

Դաստիարակն ամեն օր զրուցում էր ծնողների հետ (նաև հեռախոսով): Ըստ նրա՝ ծնողները 

բավականին ակտիվ էին նախակրթարանի կյանքում, օրինակ ծնողներից մեկը պաստառ էր 

պատրաստել, մյուսներն այլ նյութեր են պատրաստել դասապրոցեսի համար: Ամեն օրվա 

ավարտին հորդորում էր ծնողներին՝ հետաքրքրվելու երեխայի անցած օրով, սովորածով: Երբեմն 

թերթիկներ էր տալիս, որ ծնողը սովորեցնի երեխային: Նախակրթարանում ձևավորվել էր 

ծնողական խորհուրդ: Հատուկ կարիքներով երեխայի ծնողը և ֆոկուս խմբային քննարկմանը 

մասնակցած ծնողները նշել էին, որ ժողով էին անցկացրել, բոլոր ծնողներն էին ներկա եղել, 

քննարկել էին, թե ինչ դասաժամեր են ունենալու, ինչ ուսուցում են ստանալու, ինչ ծրագրով են 

աշխատելու, ներկայացվել էր ուսուցչի ձեռնարկը և այլն, ինչը նրանց շատ էր գոհացրել:  

Համայնքի բնակիչները հիմնականում զբաղվում են հողագործությամբ, շինարարությամբ, սակայն 

կային ընտանիքներ, որոնք սոցիալապես դժվար վիճակում էին: Ըստ դաստիարակի՝ ընտանիքի 

սոցիալ-տնտեսական վիճակն ազդեցություն ուներ երեխաների զարգացվածության վրա: Նա նաև 

նշել էր, որ այդպիսի ընտանիքների երեխաներն ավելի խեղճացած, ընկճված էին: Իսկ տնօրենը 

գտնում էր, որ երեխայի զարգացվածության վրա ավելի շատ ազդում էր ծնողի ոչ կրթված և 

դաստիարակված լինելը, իսկ սոցիալ-տնտեսական վիճակը ազդեցություն չէր թողնում, քանի որ 

բոլոր երեխաներն էլ տեսնում և սովորում էին նույնը:    

Ծնողների հետ անցկացված ֆոկուս խմբային քննարկման ժամանակ ներկաների ընտանիքները 

բաղկացած էին 4-6 հոգուց: Յոթ ընտանիքներից 3-ը նպաստառու ընտանիքներ էին: Հիմնականում 

այս ընտանիքները զբաղվում էին գյուղատնտեսությամբ՝ հողագործությամբ ու 

անասնապահությամբ (պահում են կով, հավ), կային արտագնա աշխատողներ: Այս 



 

73 

 

աշխատանքներում հիմնականում բոլորի երեխաներն իրենց ցանկությամբ օգնում էին, օրինակ 

հավերին կեր տալիս: Ըստ ծնողների՝ երեխաների պարտականություններից առաջնային են  

հիգիենային հետևելը, մեծերին հարգելը, ծնողին փոքրիկ գործերում օգնելը և սովորելը: 

Ֆոկուս խմբային քննարկման ժամանակ ծնողներից մի քանիսը հայտնել էին, որ ցանկանում են՝ 

երեխաները դառնան լիարժեք տառաճանաչ միչև դպրոց հաճախելը, իսկ մյուսներն էլ կարծում էին, 

որ լիարժեք տառաճանաչություն երեխաները պետք է ձեռք բերեն դպրոցում, իսկ 

նախակրթարանում բավարար է ճանաչողական գիտելիքների ձեռք բերումը ու պետք չէ 

երեխաներին ծանրաբեռնել: Ծնողները նախակրթարանում թերություններ չէին նկատել, իսկ 

առավելություններից նշել էին, որ երեխաները նախակրթարանից լիարժեք պատրաստված կգնան 

1-ին դասարան և դպրոցի հանդեպ սեր կստեղծվի նախակրթարանում:  

Ծնողների կարծիքով, երեխաների ինքնույնությունը շատ անհատական է, ծնողները շատ 

հարցերում (հագնվել, ուտել, լվացվել և այլն) թողնում են ինքնուրույն լինել, սակայն այն հարցերում 

(լոգանք և այլն), որտեղ երեխան կարող է վնասել իրեն, ծնողները թույլ չեն տալիս: Երեխաների 

խնամքով զբաղվում էին հիմնականում մայրերը և տատիկները, իսկ դաստիարակությամբ՝ տան 

բոլոր անդամները: Երեխաների առօրյան պլանավորում էին մայրերը՝ պարտադիր հաշվի առնելով 

երեխաների ցանկություններն ու նախասիրությունները: Մայրերը հիմնականում տնային 

տնտեսուհիներ էին ու քիչ էին տնից բացակայում: Բացկայության դեպքում երեխաներին հետևում 

էին տատիկները: մայրերը հիմնականում բացակայում էին հիվանդության, գնումներ կատարելու, 

աշխատանքի և այլ պատճառներով: 

Ծնողները նշել էին, որ երեխաներին որոշակի պահանջներ են ներկայացնում՝ կարգապահ լինել, 

մաքուր ու կոկիկ լինել, գեղեցիկ խոսել, դիմացինին չվիրավորել, չնեղացնել, փոքրի հանդեպ 

հոգատար լինել, ուշադիր լինել ուսման նկատմամբ: Ինչպես նաև լինում են պահեր, երբ երեխան 

անվերապահորեն պետք է վստահի ծնողի որոշմանը, սակայն լինում են նաև հարցեր, որ ծնողը 

պետք է խորհրդակցի երեխայի հետ, բացատրի: Պատժելի արարքներից են սուտ խոսելը և այնպիսի 

արարքներ, որոնք կարող են իրենց վնասել: Ծնողները նշել էին, որ իրենք շատ ուշադիր հետևում 

են երեխաներին, որպեսզի նման դեպքեր չլինեն: Ծնողները երեխաներին հաճախակի պատժում են 

չլսելու և հակաճառելու (կամակորության) դեպքում և զրկում են իրենց սիրած զբաղմունքից 

(օրինակ՝ ինտերնետից, խաղից և այլն): Ինչ վերաբերում է սովորելուն, դաստիարակը՝ որպես 

վարձատրությամբ աշխատող ծնող, նշել էր, որ առաջնորդվում էր այն մտքով, որ հիմնականում 

ասում են շատ չխոսեք երեխայի ներկայությամբ, դուք ճիշտ վարվեք, թող երեխան տեսնի, սովորի, 

և փորձում էր իր պահվածքով օրինակ լինել իր երեխայի համար: 

Համայնքում գործում էր մանկապարտեզ, և գրեթե բոլոր երեխաները հաճախել էին: Ըստ ծնողների՝ 

նախակրթարան տեղափոխելու հիմնական պատճառներից էր այն, որ երեխաներից շատերը 

մանկապարտեզում չէին համակերպվել քնելու հետ և այնտեղից ստացած գիտելիքները բավարար 

չէին դպրոց գնալու համար: Նախակրթարանի բացվելուն պես երեխաներին տեղափոխել էին 

նախակրթարան, որպեսզի ստանան բավարար գիտելիքներ ու հաջորդ տարի պատրաստ լինեն 

դպրոց հաճախելու:  

Ծնողները կարծում էին, որ երեխայի զարգացման վրա մեծ ազդեցություն ունեն ծնողների 

ազդեցությունը, ուսուցումը (ուսումնական թեմաներ, մեթոդներ): Քննարկմանը մասնակցած 

ծնողները ցանկություն էին հայտնել, որ ռուսերենի ու անգլերենի խմբակներ կազմակերպվեն 

նախակրթարանում:  

Հատուկ կարիքներով երեխայի ծնողը նշել էր, որ երեխայի մոտ վախից լեզվական խնդիր էր 

առաջացել, ինչի համար նախակրթարանում իր երեխային համապատասխան մթնոլորտ էր 

ապահովվում: 

Ընդհանուր առմամբ, ծնողները շատ գոհ էին նախակրթարանի աշխատանքից, դաստիարակի 

վերաբերմունքից, արդարացել էին իրենց սպասումները: Հատուկ կարիքներով երեխայի ծնողը նշել 

էր, ցանկալի կլիներ պարի պարպմունք ունենային նախակրթարանում, բայց երաժշտության 

ուսուցչուհին մի քանի տեղ է աշխատում, դիմել են այդ հարցով, բայց ասել է՝ չի հասցնի: Նա նաև 

նշել էր նաև, որ իրենց խնդիրը միանման սնունդ ունենալն է: 

Ծնողները ցանկանում էին, որ նախակրթարանում երեխաների հետ հավելյալ պարապեն օտար 

լեզուներ և իրենց պատրաստակամությունն էին հայտնել դրանց համար կատարել անհրաժեշտ 

վճարումներ:   

Տնօրենը նշել էր, որ նախակրթարանի գործունեության շարունակականության վտանգ չի տեսնում 

հաջորդ տարիների համար, ընդհակառակը, ընդլայնման միտում է տեսնում: Նա նաև ցանկանում 

էր, որ երեխաները սնունդ ստանան օրենքով սահմանված կարգով՝ նշելով, որ այդ դեպքում և՛ 

երեխաները, և՛ ծնողներն ավելի շահագրգռված կլինեն: 

Տարվա վերջի այցելության նկարագրությունը ներկայացված է ստորև: 

Նախակրթարանի շենքային պայմանների մասով դաստիարակը նշել է, որ ամեն ինչ շատ լավ է, 

սակայն որոշակի գույքի պակաս է զգացվել, մասնավորապես՝ պահարանների: 

Նախակրթարանում առկա էին բոլոր աշխատանքային կենտրոնները, սակայն դաստիարակը նշել 

է, որ անհրաժեշտ է պարբերաբար համալրել աշխատանքային կենտրոնների պարագաները, 

հատկապես՝ դիդակտիկ նյութերը: Նա նշել է նաև, որ տաք եղանակի ժամանակ 

անվտանգությունից ելնելով բացօթյա խաղահրապարակից չեն օգտվում, քանի որ իրենց 

տարածաշրջանում շատ են սողունները: 

Տնօրենը տարվա վերջում նշել է, որ նախակրթարանի ուժեղ կողմն այն է, որ նախակրթարանի 

գործունեությունն արդարացված է, քանի որ նախակրթարանը տալիս է գիտելիք և իսկապես 

սովորեցում է: Նախակրթարանը երեխաներին դարձնում է զբաղված և այն վտանգը, որ առկա է 

առաջին դասարան հաճախող երեխայի մոտ (օրինակ՝ ծնողը ամբողջ օրը մնում է դպրոցում) չկա 

նախակրթարան հաճախող երեխաների մոտ, քանի որ իրենք արդեն սովորել են դպրոցի 

միջավայրին և օրվա ռեժիմին: Նա նշել է նաև, որ նախակրթարանում երեխաների գտնվելու 

ժամանակահատվածը ծնողների համար կարևոր է նաև այն տեսանկյունից, որ իրենք կարողանում 

են կազմակերպել իրենց ամբողջ օրը և աշխատանքը:   

Ծնողները ֆոկուս խմբային քննարկման ժամանակ նշել են, որ նախակրթարանում անհրաժեշտ են 

կերպարվեստի և երաժշտության ուսուցիչներ, քանի որ դպրոցի ուսուցիչներն անվճար 

հիմունքներով առաջին կիսամյակին եկել են, իսկ երկրորդ կիսամյակին՝ ազատ ժամանակի 

բացակայության պատճառով, չեն կարողացել դասավանդել նախակրթարանում: 

  

Նկար 29. ՏՎ, Գետափ, խմբասենյակ, 

ձեռակերտ պարագաներ 

Նկար 30 ՏՎ, Գետափ, ձեռակերտ պարագաներ 

Ֆոկուս խմբային քննարկմանը մասնակցած ծնողները բարձր են գնահատել նախակրթարանի 

աշխատանքը ու նշել, որ այս տարիքի երեխաների համեմատ նախակրթարան հաճախող 

երեխաներն ավելի շատ գիտելիքներ ունեն: Ծնողները նշել են նաև, որ երեխանները 

նախակրթարան հաճախելուց հետո դարձել են կարգապահ և սովորել են դպրոցի ռեժիմին:  

Դաստիարակը նշել է, որ երեխաները սովորել են տառերը և թվերը, ինչպես նաև որոշ չափով 

կարողանում են գրել: Դաստիարակը աշխատանքի ընթացքում կենտրոնանում էր բոլոր ոլորտների 

վրա, սակայն առավել կարևորում էր իմացական զարգացման ոլորտը: Ինչ վերաբերում է 

երեխաների զարգացման վրա ազդող գործոններին, ապա ըստ դատիարակի՝ առավել կարևոր 

գործոնը ծնողների ազդեցությունն է: 

Դաստիարակը՝ որպես վարձատրությամբ աշխատող ծնող, նշել է, որ նախակրթարանից իր 

սպասելիքները լիովին իրականացել են ու երեխան լիովին պատրաստված է այս տարի գնալու 

դպրոց:   

Տնօրենը տարվա վերջում նշել է, որ իրենք ունեն մեծ խնդիր կապված դպրոցի վերակառուցման 

հետ, ոլորտի մասնագետների կողմից տրվել են համապատասխան գնահատականներ (դպրոցը 

կառուցվել է նախկին ճահճային տարածքում), և հույս է հայտնել, որ դա տեղի կունենա, քանի որ ՀՀ 

կառավարությունում հարցը բարձրացված է: Ինչ վերաբերում է նախակրթարանի շենքային 

պայմաններին, ապա տնօրենը նշել է, որ դպրոցի առկա խնդրից բացի նախակրթարանում ամեն 

ինչ գոհացնում է և բարելավման անհրաժեշտություն չունեն:   

Տնօրենը նշել է, որ ծնողները նյութական և ոչ նյութական աջակցություն չեն ցուցաբերում 

նախակրթարանին, քանի որ նախակրթարանն ինքն է հոգում իր հարցերը, իսկ ծնողները միայն 

հաճույքով և մեծ ոգևորությամբ մասնակցում են միջոցառումներին:  Ծնողները դիմել են տնօրենին 

նախակրթարանում սննդի կազմակերպման խնդրանքով և ինչի մասին էլ նա հույս է հայտնել, որ 

հաջորդ տարի այդ հարցը կլուծվի:  

Տարվա ընթացքում, ըստ տնօրենի, նախակրթարանում դպրոցին ինտեգրվելու հետ կապված 

աշխատանքներ են իրականացվել, մասնավորապես՝ կազմակերպվել են միջոցառումներ, որոնք 

օգնել են երեխաներին լիովին ինտեգրվել դպրոցին: 

Ծնողները պարբերաբար մասնակցել են բաց դասերին և իրենց շատ են գոհացրել պարապունքները 

և առաձնահատուկ նշել են երեխաների մոտ ձևավորված ընկերասիրությունը: Ծնողները ցանկացել 

են, որ նախակրթարանում դասավանդվեն նաև օտար լեզուներ, որոնց համար իրենք 

պատրաստակամ են վճարել: 

Գծապատկեր 16-ում ներկայացված տվյալներից տեսնում ենք, որ պարապմունքի դիտարկման 

չափանիշների ընդհանուր միջին գնահատականը կազմել է 95.83%: Առավելագույն 

արտահայտվածություն ունեն Նպատակ, Մեթոդներ, Ուսումնական գործողություններ, Հարցեր 

չափանիշները /100.00%/: Առավել ցածր արտահայտվածություն ունի Մեթոդներ չափանիշը 

/83.33%/: Մնացած չափանիշները գտնվում են միջինից բարձր միջակայքում /90.00% - 96.88%/:  

Գծապատկեր 16. Գետափի նախակրթարանում պարապմունքի դիտարկման տվյալների 

վերլուծություն 

 
Գետափ համայնքի նախակրթարանի երեխաների թեստավորման ու վերաթեստավորման 

արդյունքները վերլուծելիս (Գծապատկեր 17–ում), տեսնում ենք՝ աճ է դրսևորվել գրեթե բոլոր 

ցուցանիշների մասով՝ բացառությամբ տարրական մաթեմատիկական գիտելիքներ ենթաոլորտի 

(3) թվերի ճանաչում /100.00%/ և (5) տարրական մաթեմատիկական պատկերացում /100.00%/ 

ցուցանիշների, որոնք փոփոխության չեն ենթարկվել: Առավելապես աճ է գրանցվել վաղ 

գրաճանաչություն ենթաոլորտի (1) տպագիր տեքստ /20.00%100.00%/ և (8) տառաճանաչություն 

/00.00%80.00/ ցուցանիշների մասով: 

Նախակրթարան չհաճախող երեխաների թեստավորման ու վերաթեստավորման արդյունքները 

վերլուծելիս տեսնում ենք, որ տարբերություն չի գրանցվել վաղ գրաճանաչություն ենթաոլորտի (8) 

տառաճանաչություն /0.00%/, տարրական մաթեմատիկական գիտելիքներ ենթաոլորտի (10) ժամի 

ճանաչում /20.00%/ ցուցանիշների դեպքում: Առավելապես աճ է դրսևորվել բանավոր խոսքի 

ընկալում ենթաոլորտի (7) բազմաքայլ հրահանգների հետևում /10.00%100.00%/, այնուհետև  

տրամաբանություն և մտածողություն ենթաոլորտի (4) օրինաչափությունների կազմում 

/25.00%95.00%/ ցուցանիշների մասով:  

Գծապատկեր 17. Գետափի երեխաների թեստավորման և վերաթեստավորման տվյալների վերլուծություն 

Նայելով Գծապատկեր 17-ին կարող ենք տեսնել, որ նախակրթարան հաճախող երեխաների 

թեստավորման արդյունքները մեծ մասամբ գերազանցում են նախակրթարան չհաճախող 

երեխաների թեստավորման արդյունքներին՝ բացառությամբ տարրական մաթեմատիկական 

գիտելիքներ ենթաոլորտի (10) ժամի ճանաչում /10.00%/ ցուցանիշի: Առավել մեծ տարբերություն 

նկատվում է տարրական մաթեմատիկական գիտելիքներ ենթաոլորտի (3) թվերի ճանաչում 

/50.00%/ և (6) մաթեմատիկական պատկերացումներ /50.00%/ ցուցանիշների դեպքում: Հավասար 

արդյունքներ ապահովվել են` վաղ գրաճանաչություն ենթաոլորտի (1) տպագիր տեքստ /20.00%/ և 

(8) տառաճանաչություն /0.00%/ ցուցանիշների մասով:  

Նախակրթարան հաճախող ու չհաճախող երեխաների վերաթեստավորման արդյունքներին 

նայելիս տեսնում ենք, որ բոլոր ցուցանիշների մասով նախակրթարան հաճախող երեխաներն 

ավելի բարձր արդյունք են ապահովել, քան չհաճախող երեխաները: Առավելապես տարբերվում են 

հետևյալ ցուցանիշները՝ տարրական մաթեմատիկական գիտելիքներ ենթաոլորտի (2) 

տարածական պատկերացումներ /90.00%/, վաղ գրաճանաչություն ենթաոլորտի (8) 

տառաճանաչություն /80.00%/: Տարբերություն չի նկատվում տարրական մաթեմատիկական 

գիտելիքներ ենթաոլորտի (9) աջի և ձախի իմացություն /100.00%/ և բանավոր խոսքի ընկալում 

ենթաոլորտի (7) բազմաքայլ հրահանգների հետևում /100.00%/ ցուցանիշների դեպքում:  

Գծապատկեր 18. Գետափի երեխաների տվյալների համեմատությունը ըստ ենթաոլորտների 

 

Գծապատկեր 18-ից տեսնում ենք, որ Գետափ համայնքի նախակրթարանի երեխաների 

թեստավորման ու վերաթեստավորման արդյունքներն առավելապես մեծ տարբերություն են 

դրսևորել (4) վաղ գրաճանաչություն /10.00%90.00%/ ենթաոլորտի մասով:  

Գետափ համայնքի նախակրթարան չհաճախող երեխաների թեստավորման ու 

վերաթեստավորման արդյունքներն ուսումնասիրելիս (Գծապատկեր 18) տեսնում ենք, որ 

գրանցված աճը նշանակալի է եղել (3) բանավոր խոսքի ընկալում /10.00%100.00%/, (2) 

տրամաբանություն և մտածողություն /10.00%90.00%/ ենթաոլորտների մասով:  

Դիտարկելով Գծապատկեր 18-ը կարող ենք տեսնել, որ նախակրթարան հաճախող երեխաների 

թեստավորման արդյունքները՝ բոլոր ենթաոլորտների մասով, գերազանցում են նախակրթարան 

չհաճախող երեխաների թեստավորման արդյունքներին՝ բացառությամբ (4) վաղ գրաճանաչություն 

/10.00%/ ենթաոլորտի, որի արդյունքները խմբերի մոտ հավասարապես են դրսևորվել: Թիրախային 

խմբի արդյունքներն առավելապես գերազանցել են ստուգիչ խմբի արդյունքներին (3) բանավոր 

խոսքի ընկալում /40.00%/ ենթաոլորտի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել, քան չհաճախողները՝ բացառությամբ (3) բանավոր խոսքի ընկալում /100.00%/ 

ենթաոլորտի, որի արդյունքները հավասարապես են դրսևորվել: Առավելապես տարբերվում է (4) 

վաղ գրաճանաչություն /67.50%/ ենթաոլորտը:  

5.3.2. «Գլաձորի միջնակարգ դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «մեծ» միջոցներ (ընտրանքում ներառված մարզի համայնքների դասակարգման 

ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 9:00-13:00,  

 աշխատում էր մեկ դաստիարակ,  

 դաստիարակը վերապատրաստված էր, 

 նախակրթարաննում ապահովվում էր մեկանգամյա տաք սնունդ, 

 առկա էր կենտրոնացված ջեռուցման համակարգ, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, 

հանդերձապահարաններ և սանհանգույց (զուգարանակոնքերն առանձին խցիկներում 

էին, սակայն չունեին դռներ): 

 Խմբասենյակը, խաղասենյակը և սանհանգույցը համապատասխանում էին 

սահմանված վերանորոգվածության, անվտանգության, երեխաների չափսերին 

համապատասխանության, հասանելիության և մաքրության պահանջներին (Տե՛ս 

Նկարներ 31 և 32): Նախակրթարանն ապահովված էր սառը մշտական ջրով: 

 Ջեռուցումն ապահովվում էր դպրոցի կաթսայատնից:  

Նկար 31. ՏՍ, Գլաձոր, սանհանգույց Նկար 32. ՏՍ, Գլաձոր, խմբասենյակ 

Խմբասենյակի և աշխատանքային կենտրոնների պայմանները բավարարում էին սահմանված 

նորմերին, իսկ ինչ վերաբերում է կենտրոնների առկայությանը, ապա բացակայում էին 

խոհարարության, դերային խաղի և բնագիտության կենտրոնները (Տե՛ս Նկարներ 33 և 34): Առավել 

հագեցած էին գրաճանաչության և արվեստի կենտրոնները: Նախակրթարանն ուներ 

հանդերձապահարաններ, գորգ, սեղան-աթոռ, պահարաններ, գրատախտակ, հեռուստացույց, 

բազմոց և այլն: Խմբասենյակն ու խաղաասենյակը բավականին լուսավոր էին: Նախակրթարանն 

օգտագործում էր դպրոցի բացօթյա խաղահրապարակը և ճաշարանը: 

  

Նկար 33. ՏՍ, Գլաձոր, տեխնիկայի կենտրոն Նկար 34. ՏՍ, Գլաձոր, պահարան 

Տնօրենը նշել էր, որ համայնքում կար մանկապարտեզ, սակայն այն չէր ընդգրկում 

նախադպրոցական տարիքի բոլոր երեխաներին և շատերը երեխաներին տանում էին հարևան 

համայնքի մանկապարտեզ, որից հետո էլ այդ նույն համայնքի դպրոց: Այսինքն, ըստ տնօրենի, 

նախակրթարանի ստեղծումը հնարավորություն տվեց, որ համայնքի երեխաները 

նախադպրոցական կրթությունը ստանան իրենց համայնքում՝ խուսափելով որոշակի 

տրանսպորտային ու ֆինանսական խնդիրներից:   

Ըստ տնօրենի՝ նախակրթարանի ուժեղ կողմն այն է, որ երեխան նախապատրաստվում է դպրոցին, 

ինչպես նաև որ դաստիարակն ունի անգլերենի և դասվարի կրթություն , իսկ թույլը՝ սննդի 

կազմակերպումն է, որ իրենք այդ դժվարությունը վերցրեցին իրենց վրա:  

Նա նաև նշել էր. «Եթե նոր սկսվեր ծրագիրը կցանկանայի փոխել որոշ կետեր կապված 

դաստիարակության հետ, դասացուցակի, քանի որ արվեստի, արհեստի առարկաներ մենք չենք 

ընդգրկել, ի՞նչ վատ կլիներ, եթե կարողանայինք ֆինանս ունենալ ու պահեինք առանձին մի 

դաստիարակ էլ հենց այդ մասով ուղղորդելու համար»: 

Տնօրենը նշել էր, որ նախակրթարանի շենքային պայմանները լավ են: Ֆոկուս խմբային քննարկման 

ժամանակ ծնողները նշել էին, որ նախակրթարանի պայմաններից իրենց չեն գոհացնում միայն 

աթոռները (սկզբում բերել էին երկաթյա ոտքերով և փափուկ նստատեղով աթոռներ, որոնք իրենք 

շատ էին հավանում, սակայն ծրագրի ղեկավարը չի ընդունել դրանք, քանի որ դրանք չեն 

համապատասխանել անվտանգության և հիգիենայի նորմերին, արդյունքում դրանք փոխարինվել 

են փայտե աթոռներով): Ծնողները համամետության մեջ են արտահայտում իրենց դժգոհությունը, 

հարկ է նկատել նաև, որ նախակրթարանը պահպանել է սահմանված նորմերի պահանջները: 

Նախակրթարանի մնացած բոլոր պայմանները (շենքային, անվտանգության, գույքի չափսերի, 

պարագաների առկայության և այլն) ծնողներին շատ են գոհացնում, սակայն նրանք 

աշխատանքային կենտրոնների ավելացման/հագեցման ցանկություն են հայտնել: 

Խմբասենյակում դեռևս առանձնացված աշխատանքային կենտրոններ չկային: Նախակրթարանն 

այնքան էլ հագեցած չէր ուսումնական նյութերով, դիդակտիկ պարագաներով: Նախակրթարանի 

չառանձնացված աշխատանքային կենտրոններից համալրման կարիք ունեին մաթեմատիկայի, 

շինարարության, սպորտի կենտրոնները:  Հարկ է նշել նաև, որ տեխնիկական կենտրոնում առկա 

էր միայն հեռուստացույց, որը սակայն չէր օգտագործվում, քանի որ ինտերնետը թույլ էր, իսկ 

թվային կրիչ առկա չէր: Միևնույն ժամանակ, դաստիարակը նշել էր, որ վերապատրաստման 

ընթացքում իրենց ասել են, որ հեռուստացույցին այնքան էլ կարևորություն չտան, քանի որ 

միևնույնն է երեխաները տանն օգտագործում են այն: Դաստիարակը հարցազրույցի ժամանակ նշել 

էր, որ ուսումնական պարագաների պակաս ունեն, օրինակ՝ խաղաքարտեր, պաստառներ տարբեր 

թեմաների վերաբերյալ: 

Նախակրթարանում աշխատում էին տնօրենը և մեկ դաստիարակ: Տնօրենը նախկինում 34 տարի 

աշխատել էր որպես ռուսաց լեզվի ուսուցչուհի: Դաստիարակը նախկինում այլ համայնքի 

դպրոցում աշխատել էր որպես անգլերենի ուսուցչուհի, այնուհետև փոխել էր մասնագիտությունն 

ու ընդունվել մագիստրատուրա տարրական կրթություն և մեթոդիկա բաժնում, որպեսզի 

կարողանա աշխատել նախակրթարանում: Դաստիարակը հարցազրույցի ժամանակ նշել էր նաև, 

որ նախակրթարանում շաբաթական երկու օր աշխատում է նաև այլընտրանքային նկարչության 

մասնագետ, որին վարձատրում էր դպրոցի տնօրենը: 

Դաստիարակի կարծիքով վերապատրաստումն անցել էր շատ հետաքրքիր: Դաստիարակը նշել էր, 

որ դասընթացը լավ էր կազմակերպված: Պարապմունքներն ունեցել էին և՛ գործնական, և՛ 

տեսական բնույթ: Նրանք փոքրերի հետ աշխատելու մասով նոր գիտելիքներ էին ստացել: Ըստ 

դաստիարակի՝ թերություններ չեն եղել, սակայն նա կուզենար, որ վերապատրաստումները 

շարունակական բնույթ կրեին: Իսկ վերապատրաստման առավելությունն այն էր, որ 

վերապատրաստողներն իրենց վերաբերվում էին ասես փոքրերի, պրակտիկ խաղեր էին 

կազմակերպում, մանկական երգեր սովորեցնում, որ ավելի հասանելի լիներ, թե ինչ պետք է անել: 

Դաստիարակն ուներ պարապմունքի պլան-կոնսպեկտ, նա պարապմունքները պլանավորում էր 

օրական (ըստ դաստիարակի՝ պարապմունքների կազմակերպումը հստակ ծրագրով ավելի 

կդժվարեցներ իր աշխատանքը): Կիրառում էր զննական, դիդակտիկ նյութեր, աշխուժացնող 

խաղեր, խաղային էլեմենտներ ու մեթոդներ, տալիս էր փոքրիկ առաջադրանքներ, սակայն չէր 

հաշվառում ժամանակի գործոնը, երեխաների նկատմամբ ցուցաբերում էր անհատական 

մոտեցում, հարցերը ձևակերպում էր երեխաների մակարդակին համապատասխան: 

Դաստիարակն աջակցում էր երեխաներին, պարապմունքի ընթացքում խմբասենյակում դրսևորում 

էր շարժունակություն: Գենդերային հարցերում երեխաների միջև տարբերություն չէր դնում: 

Դաստիարակը պարապմունքներն անց էր կացնում հիմնականում ինտեգրված ուսուցման 

սկզբունքով, կիրառում էր խաղեր, խմբակային աշխատանքներ (որի դեպքում երեխաներն ավելի 

ոգևորված են սովորում): Նա ուսուցման գործընթացում կենտրոնանում էր ֆիզկուլտուրա, խոսքի 

զարգացում, մաթեմատիկա առարկաների վրա: Երեխաներին ոգևորելու համար դաստիարակն 

իրականացնում էր անհատական և խմբային գնահատում խրախուսման միջոցով՝ ժպիտներով, 

աստղիկներով, դրոշակներով, եռանկյուններով: 

Դաստիարակը նշել էր, որ ամենաուժեղ երեխան գիտի թվերի կազմությունը, կից թվերը, մեծն ու, 

փոքրը, հեքիաթը դերերով է կարողանում պատմել, իսկ թույլ երեխան սկզբում գույներն էլ չգիտեր, 

սակայն ընդունակությունները շատ են փոխվել աշխատած մի քանի օրերի ընթացքում, հուսով է, 

որ մինչև տարեվերջ երեխայի ընդունակությունները միջին մակարդակի կհասնեն: Միջին 

ընդունակություններով երեխաները մի փոքր դժվար են կողմնորոշվում ու ընկալում հարցը, քան 

ուժեղները, գիտեն մեծն ու փոքրը, մինչև հինգի կազմությունը, համեմատության նշանները: Ըստ 

դաստիարակի՝ սեռից կախված երեխաների ընդունակությունները չեն տարբերվում:  

Ֆոկուս խմբային քննարկման ժամանակ ծնողները նշել էին, որ իրենք հաճախակի են այցելում 

նախակրթարան և մասնակցում պարապմունքներին: Դաստիարակը հարցազրույցի ընթացքում 

նշել էր, որ ծնողները նախակրթարանի բացումից առաջ օգնել են իրեն նախակրթարանի 

սենյակների դասավորվածության հարցում (կախել են վարագույրները, զարդարել անկյունները, 

պատրաստել պլակատներ և այլն), և նախակրթարանի հետ կապված գործերը կազմակերպվում է 

ծնողական ժողովների միջոցով: Դաստիարակը և տնօրենը երբեմն խորհուրդներ են տվել 

ծնողներին և նրանք միշտ հետևել են այդ խորհուրդներին: Դաստիարակը նաև նշել էր, եթե ինքը 

տեսնում է երեխան չի հասցնում յուրացնել մատուցված նյութը, այն գրում է, տալիս է ծնողին, որ 

երեխայի հետ աշխատի տանը, բացատրի կենցաղի մեջ: Այսինքն, ընդհանրացնելով կարելի է ասել, 

որ այս նախակրթարանում երեխա-ծնող-դաստիարակ կապը բավականին սերտ է գործում: 

Համայնքի բնակիչները հիմնականում զբաղվում էին գյուղատնտեսությամբ, տեղական 

աշխատաշուկայի և արտագնա աշխատանքով:   

Տնօրենի գնահատմամբ, համայնքի ընտանիքների սոցիալ-տնտեսական վիճակն անբավարար է, 

որովհետև այստեղ չկա որևէ այլ աշխատատեղ, միակ աշխատատեղը դպրոցն ու 

համայնքապետարանը: Նա մասնավորապես նշել էր. «3000 բնակիչ ունեցող համայնքի համար 

աշխատանքով ապահովված լինի 40 հոգի դպրոցում, 10 հոգի համայնքապետարանում, լավ 5 հոգի 

էլ խանութ ունի, բա՞ մյուսները: Մենք շուկայից շատ ենք հեռու, և հողագործությունը մեծ օգուտ չի 

բերում… »: 

Համայնքի սոցիալ-տնտեսական վիճակը, ըստ դաստիարակի, չի ազդում երեխաների 

զարգացվածության վրա:  

Ֆոկուս խմբային քննարկման մասնակիցները համակարծիք են եղել, որ երեխայի 

զարգացվածության վրա ազդող առաջին կարևոր գործոնը ծնողի ազդեցությունն է, իսկ երկրորդը՝ 

սոցիալ-տնտեսական պայմանները: 

Ծնողների հետ անցկացված ֆոկուս խմբային քննարկման ժամանակ ներկաների ընտանիքները 

բաղկացած էին 4-7 հոգուց, 6 ընտանիքներից ոչ մեկը նպաստառու չէր: Հինգ ընտանիքներից միայն 

մեկում կային աշխատող անձինք: Բոլոր ընտանիքներն էլ զբաղվում էին գյուղատնտեսությամբ՝ 

հիմնականում հողագործությամբ: Կային ընտանիքներ, որ պահում էին նաև կենդանիներ: Միայն 

մեկ ծնող էր նշել, որ իր երեխան օգնում է տատիկին այգում աշխատանքներ կատարելիս (ջրել, 

մրգերը հավաքել և այլն):  

Երեխաների՝ նախակրթարան հաճախելու հիմնական նպատակը կրթվելն էր, դպրոցին պատրաստ 

լինելը: Ծնողները նշել էին նաև, որ գոհ են նախակրթարանի բոլոր պայմաններից: 

Տվյալ ընտանիքների երեխաները տանը հիմնականում ներգրավված էին տնային պարզ գործերում՝ 

հիմնականում հավաքում էին իրենց ետևից: Հատուկ կարիքներով երեխայի տատիկը 

հարցազրույցի ժամանակ նշել էր, որ երեխային քայլեցնելու համար մայրը խնդրում է, որ գնա 

քույրիկի համար տակդիր բերի, նա քայլում, բերում է (երեխան հենաշարժական ու մտավորխնդիր 

ունի): Ծնողների կարծիքով երեխաներին պետք է ազատ թողնել, ինքնուրույնություն տալ, որպեսզի 

իրենք ինքնուրույն որոշ գործողություններ (հագնվել, լվացվել, ուտել և այլն) կարողանան անել՝ 

ծնողի պարտադիր հսկողությամբ, սակայն այնպես, որ երեխաները չզգան այդ հսկողությունը: 

Երեխայի խնամքի պատասխանատուները հիմնականում մայրերն էին, տատիկները, իսկ 

դաստիարակության պատասխանատուները՝ տան բոլոր անդամները: Մայրերի բացակայության 

ժամանակ երեխային խնամում էին հիմնականում տատիկները (մեկ ընտանիքի դեպքում՝ դայակը): 

Բացակայությունները հիմնականում լինում են շատ կարճ ժամանակով, կապված են գնումներ 

կատարելու և աշխատանքի (մեկ դեպքում) հետ: Երեխայի առօրյան հիմնականում պլանավորում 

էին մայրերը՝ հնարավորության դեպքում հաշվի առնելով երեխայի ցանկությունները: 

Ծնողները հիմնականում գտնում էին, որ ծնողի որոշումներն ու պահանջները պետք է պարտադիր 

բացատրել երեխային: Ծնողները երեխաների առջև որոշակի պահանջներ են դնում, 

մասնավորապես ուշադիր լինել, լսել մեծերին, սովորել հանձնարարված նյութը: Հատուկ 

կարիքներով երեխայի տատիկը նշել էր, որ երեխան մեծ կամակորություն ունի (հավանաբար դա 

գալիս էր առողջական խնդիրներից), ինչի համար էլ մասնագետ են փնտրում, որ օգնի իրենց: Ըստ 

տատիկի՝ ցավալին այն է, որ երեխան որոշակի գիտելիքներ ունի, բայց չի ասում/պատասխանում: 

Երեխայի արարքներից պատժելի էին փոքր քույր-եղբայրներին ծեծելը, մեծերին չհարգելն ու լսելը, 

սուտ խոսել և այլն: Հիմնականում պատժում էին սիրած զբաղմունքից զրկելով, անկյուն 

կանգնեցնելով: Այս մասին հատուկ կարիքներով երեխայի տատիկը նշել էր, որ երեխային չեն 

պատժում, հնարավոր է ծնողները խոսքով բարկանան, բայց միշտ հարմարվում են երեխայի 

ցանկություններին: 

Ի տարբերություն տնօրենի՝ ծնողները նշել էին, որ համայնքում կար մանկապարտեզ և 

նախակրթարան հաճախող բոլոր երեխաները հաճախել էին մանկապարտեզ: Նրանք նաև նշել էին, 

որ մանկապարտեզը գտնվում էր բավականին հեռու և դա մեծ խնդիր էր իրենց համար՝ հատկապես 

ձմռան ամիսներին (հարկ է նշել, որ իրականում համայնքում գործում է մանկապարտեզ, որը 

դպրոցից ընդամենը 1կմ է հեռու): Մեկ ծնող նշել էր նաև, որ իր երեխան մանկապարտեզում չէր 

կարողացել հարմարվել քնի պատճառով: Մանկապարտեզում խմբերը շատ մեծ էին, որի 

պատճառով այնտեղ դաստիարակները չէին կարողանում հավասարաչափ ուշադիր լինել 

երեխաներին, իսկ նախակրթարանում երեխաները քիչ են ու դաստիարակը կարողանում է բոլորին 

հավասարաչափ տալ գիտելիքներ ու անհատական ուշադրություն դարձնել: Վարձատրությամբ 

աշխատող ծնողը՝ դաստիարակը, նշել էր, որ շատ գոհ է եղել մանկապարտեզից, երեխաներն 

այնտեղ դաստիարակվում էին, կարգուկանոն սովորում, միմյանց հարգել ու շփվել սովորում, 

միջավայր էին ընկնում: Իսկ հատուկ կարիքներով երեխայի տատիկը նշել էր, որ իրենց երեխան 

մենակ մնալ չի կարող, պետքարանից ինքնուրույն օգտվել չի կարող, այնտեղ իրեն հաստատ ոչ ոք 

չէր օգնի, իսկ նախակրթարանում զուգարանակոնքը մանկական է և տատիկն օգնում: 

Երեխաներին որևէ բան սովորեցնելու համար ծնողները համոզում, խրախուսում էին նրանց, 

ներգրավում մեծ քույր-եղբայրներին: Այս հարցում հատուկ կարիքներով երեխայի տատիկը նշել էր, 

որ տանը հիմնականում ֆիզիկական վարժություններն ու մերսումներն են կատարում, 

գիտելիքային հարցերով հիմնականում մայրն է զբաղվում, ճիշտ է երեխան շատ դժվար է սովորում, 

սակայն երբեմն շատ պատահականորեն կրկնում է: 

Ծնողները ֆոկուս խմբային քննարկման ժամանակ նշել էին, որ չեն ցանկանում 

նախակրթարանում երեխաների հետ հավելյալ պարապմունքներ իրականացվեն, քանի որ այդ 

պահի դրությամբ իրենց ամեն ինչ բավարարում էր: Միևնույն ժամանակ նշել էին, որ սննդի համար 

ամսական վճարում են 1500 դրամ: 

Հատուկ կարիքներով երեխայի տատիկը նախակրթարանից ունեցած սպասումների մասով նշել էր. 

«Լրացուցիչ մասնագետ լինի, երեխան գոնե իմացածն ասի:»: 



 

86 

 

Տնօրենը որպես ծրագրի շարունակականության հիմնական խնդիր տեսնում էր միայն 

արտագաղթը: 

 Տարվա վերջի այցելության նկարագրությունը ներկայացված է ստորև: 

Նախակրթարանի տնօրենը տարվա վերջին նշել է, որ ցանկալի է օրվա ռեժիմը մի փոքր 

ավելացնեն: Խորին հարցազրույցի ընթացքում նա նաև նշել է, որ բազմիցս իրականացրել են 

դասալսումներ, որոնք գոհացրել են իրենց, քանի որ ցույց են տվել շատ բարձր արդյունքներ: 

Տնօրենը որպես նախակրթարանի ուժեղ կողմ նշել է, որ երեխաները դուրս չեն մնում կոլեկտիվից, 

սովորում են դպրոցին և գիտակցում, որ սա իրենց դպրոցն է ու, ըստ էության, ինտեգրվում են 

դպրոցին: Տնօրենը նշել է նաև, որ նախակրթարանում երեխաները սովորում և ձեռք են բերում նոր 

գիտելիքներ, մասնավորապես՝ մայրենի լեզվի և մաթեմատիկական, ինչպես նաև առնչվում են 

օտար լեզուների հետ և տիրապետում են գրելու տեխնիկային: 

Շենքային պայմանների մասով ծնողները ուստարվա վերջում հայտնել են, որ ամեն ինչ գոհացնում 

է, ավելին՝ ձմռան ամիսներին ջեռուցումը շատ լավ գործել է, իսկ ճաշի ժամանակ երեխաներին 

տաք ճաշ են տվել: Ծնողները նշել են նաև, որ երեխաների սննդի համար իրենք վճարել են 

ամսական 1500 դրամ, որի շրջանակներում երեխաներին տրամադրվել է որակյալ սնունդ:  

Տնօրենը նշել է, որ հաստատության լիցենզավորման գործընթացն ընթացքի մեջ է գտնվել և այն 

ստանալուց հետո՝ հաջորդ տարի, նախակրթարանում սննդի կազմակերպումը կիրականացվի 

ՄԱԿ-ի պարենի ծրագրի շրջանակներում: 

Դաստիարակը ուսումնական տարվա վերջում այցելության ժամանակ նշել է, որ անհրաժեշտ է 

ավելացնել օգնականի հաստիք, քանի որ դաստիարակը չի կարող միաժամանակ պարապմունք 

վարել և հոգալ երեխաների կարիքները: Հաստատության շենքային պայմանները դաստիարակը 

նույնպես գնահատել է շատ լավ և գտել է, որ բարելավման անհրաժեշտություն չկա: 

Տարվա վերջում ստեղծվել են բոլոր աշխատանքային կենտրոնները, սակայն դաստիարակը և 

տնօրենը նշել էին, որ ուսումնական նյութերի համալրման անհրաժեշտություն կա, 

մասնավորապես՝ դիադակտիկ նութերի, գրենական պիտույքների, պաստառների, նկարների և 

այլն:  

Նկար 35. ՏՎ, Գլաձոր, գրատախտակ Նկար 36. ՏՎ, Գլաձոր, ձեռքի աշխատանքներ 

Դաստիարակի հավաստմամբ, ընդհանուր առմամբ, երեխաները պատրաստ են դպրոց 

հաճախելուն: Ամենաուժեղ երեխաները սովորել են գումարել-հանել, վանկատել, խնդիրներ լուծել, 

ինչպես նաև երեխաները տառաճանաչ են: Իսկ ամենաթույլ երեխան որոշ գույներ դեռ չգիտի: 

Ընդհանուր խումբը կարելի է ասել, որ պատրաստված է: Դաստիարակը նշել է նաև, որ սեռից 

կախված երեխաների ընդունակությունները չեն տարբերվել:  

Ծնողները նշել են, որ երեխաների նախակրթարան հաճախելու ժամերին կարողանում են տան այլ 

գործերով զբաղվել, իսկ մեկ ծնող նշել է, որ փորձել է աշխատանքի անցնել, սակայն 

հեռավորության պատճառով չի ստացվել: Ծնողները շատ բարձր են գնահատել նախակրթարանի 

աշխատանքը և նշել են, որ իրենք շատ գոհ են նախակրթարանից, քանի որ երեխաների մոտ 

առաջընթացն ակնհայտ է և երեխաներն արդեն պատրաստված կգնան առաջին դասարան:   

Ծնողները նշել են, որ սերտ կապի մեջ են նախակրթարանի դաստիարակի հետ և իրենց 

պատրաստակամությունն են հայտնել օգնել իրեն: Ծնողները մասնակցել են միջոցառումներին և 

օգնել են դաստիարակին պաստառներ պատրաստելիս: Միաժամանակ, դաստիարակը նշել է նաև, 

որ ոչ բոլոր ծնողներն են ակտիվ և կան ծնողներ, որոնք տանը չեն մասնակցում երեխայի 

կրթությանը և քիչ ժամանակ են տրամադրում երեխաներին: 

Դպրոցում մշակված և ներդրված է անապահով ընտանիքների երեխաներին աջակցություն 

ցուցաբերելու մեխանիզմ, և տնօրենը նշել է, որ դպրոցը և ծնողները հագուստ են տրամադրում դրա 

կարիքը ունեցող ընտանիքներին, ինչպես նաև նախակրթարանի երեխաներին շատ են օգնում 

դպրոցի բարձր դասարանցիները, մասնավորապես՝ անապահով ընտանիքների երեխաների 

համար աշակերտական խորհուրդը կազմակերպում է դպրոցի բուֆետից օգտվելու հարցերը:  

Գծապատկեր 19-ում ներկայացված են Գլաձորի նախակրթարանում կատարված 

պարապմունքների դիտարկման տվյալները, որից տեսնում ենք, որ չափանիշների ընդհանուր 

միջին գնահատականը կազմել է 92.43%: Այստեղ առավելագույն արտահայտվածություն ունեն 

Նպատակ /100.00%/ և Հարցեր /100.00%/ չափանիշները, իսկ առավել ցածր արտահայտվածություն` 

Դաստիարակի հմտություններ /83.33%/, Մեթոդներ /85.71%/ չափանիշները: Մնացած 

չափանիշները գտնվում են 90.00%-93.75% միջակայքում: 

Գծապատկեր 19. Գլաձորի նախակրթարանի պարապմունքի դիտարկման տվյալների 

վերլուծություն 

 

Գծապատկեր 20–ում Գլաձոր համայնքի նախակրթարանի երեխաների թեստավորման ու 

վերաթեստավորման արդյունքները վերլուծելիս տեսնում ենք, որ առավելապես աճ է դրսևորվել 

վաղ գրաճանաչություն ենթաոլորտի (8) տառաճանաչություն /00.00%100.00%/, այնուհետև 

տարրական մաթեմատիկական գիտելիքներ ենթաոլորտի (2) տարածական պատկերացումներ 

/00.00%90.91%/ ցուցանիշների մասով: 

Գծապատկեր 20. Գլաձորի երեխաների թեստավորման և վերաթեստավորման տվյալների վերլուծություն 

Ստուգիչ խմբի երեխաների թեստավորման ու վերաթեստավորման արդյունքներին նայելիս 

տեսնում ենք, որ փոփոխությունների չեն ենթարկվել տարրական  մաթեմատիկական գիտելիքներ 

ենթաոլորտի (10) ժամի ճանաչում /18.18%/, վաղ գրաճանաչություն ենթաոլորտի (8) 

տառաճանաչություն /0.00%/ ցուցանիշները: Առավելապես աճ են դրսևորել տրամաբանություն և 

մտածողություն ենթաոլորտի (11) նմանությունների և տարբերությունների իմացություն 

/18.18%81.82%/, տարրական  մաթեմատիկական գիտելիքներ ենթաոլորտի (3) թվերի ճանաչում 

/45.45%-90.91%/ ցուցանիշները:  

Նայելով Գծապատկեր 20-ին կարող  ենք տեսնել, որ Գլաձոր համայնքի նախակրթարան հաճախող 

երեխաների թեստավորման ցուցանիշների մեծ մասը գերազանցում են ստուգիչ խմբի երեխաների 

թեստավորման ցուցանիշներին՝ բացառությամբ տարրական մաթեմատիկական գիտելիքներ 

ենթաոլորտի (6) մաթեմատիկական պատկերացումներ /9.09%/, (4) օրինաչափությունների 

կազմում /9.09%/, տրամաբանություն և մտածողություն ենթաոլորտի (11) նմանությունների և 

տարբերությունների իմացություն /4.55%/, մանր/նուրբ շարժողական ոլորտ ենթաոլորտի (13) 

զգայաշարժողական հմտություններ /20.45%/ ցուցանիշների: Տարբերություն չի գրանցվել հետևյալ 

ցուցանիշների մասով` տարրական մաթեմատիկական գիտելիքներ ենթաոլորտի (2) տարածական 

պատկերացումներ /0.00%/, (3) թվերի ճանաչում /45.45%/, (10) ժամի ճանաչում /18.18%/, վաղ 

գրաճանաչություն ենթաոլորտի (8) տառաճանաչություն /0.00%/:   Առավելագույն տարբերությունը 

գրանցվել է բանավոր խոսքի ընկալում ենթաոլորտի (7) բազմաքայլ հրահանգների հետևում 

/72.73%/ ցուցանիշի դեպքում: 

Նայելով նախակրթարան հաճախող ու չհաճախող երեխաների վերաթեստավորման 

արդյունքներին տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել, քան չհաճախողները: Առավելապես տարբերությունը դրսևորվել է վաղ 

գրաճանաչություն ենթաոլորտի (8) տառաճանաչություն /100.00%/ ցուցանիշի մասով: 

Տարբերություն չի նկատվել միայն տարրական մաթեմատիկական գիտելիքներ ենթաոլորտի (9) 

աջի և ձախի իմացություն /100.00%/ ցուցանիշի դեպքում:  

Գծապատկեր 21. Գլաձորի երեխաների տվյալների համեմատությունը ըստ ենթաոլորտների 

Գլաձորի համայնքի նախակրթարանի երեխաների թեստավորման ու վերաթեստավորման 

արդյունքներին նայելիս (Գծապատկեր 21) տեսնում ենք, որ առավելապես աճ է դրսևորվել (2) 

տրամաբանություն և մտածողություն /15.91%97.73%/ ենթաոլորտի մասով:  

Գծապատկեր 21-ից տեսնում ենք, որ ստուգիչ խմբի երեխաների թեստավորման ու 

վերաթեստավորման արդյունքները նույնպես աճել են՝ առավելագույնը (2) տրամաբանություն և 

մտածողություն /22.73%68.18%/ ենթաոլորտի մասով:  

Դիտարկելով Գծապատկեր 21-ը՝ կարող ենք տեսնել, որ նախակրթարան հաճախող երեխաների 

թեստավորման արդյունքները գերազանցում են նախակրթարան չհաճախող երեխաների 

թեստավորման արդյունքներին՝ բացառությամբ (2) տրամաբանություն և մտածողություն /6.82%/ և 

(5) մանր/նուրբ շարժողական ոլորտ /9.09%/ ենթաոլորտների: Առավել մեծ դրական միտում 

դրսևորվել է (3) բանավոր խոսքի ընկալում /72.73%/ ենթաոլորտի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել ստուգիչ խմբի երեխաներից: Առավելապես տարբերվում է (4) վաղ գրաճանաչություն 

/75.00%/ ենթաոլորտը:  

5.3.3. «Եղեգիսի միջնակարգ դպրոց» ՊՈԱԿ 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ համայնքի նախակրթարանը մարզում 

դասակարգվում է «փոքր» միջոցներ (ընտրանքում ներառված մարզի համայնքների դասակարգման 

ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 09:00-13:00,  

 աշխատում էր մեկ դաստիարակ,  

 դաստիարակը վերապատրաստված էր, 

 նախակրթարանում սնունդ չէր ապահովվում, 

 ջեռուցումն ապահովվում էր էլետկտրական ջեռուցիչներով, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, հանդերձարան- 

միջանցք և սանհանգույց (զուգարանակոնքեր՝ առանձին խցիկներում): 

 Խմբասենյակը, հանդերձարան-միջանցքը, խաղասենյակը և սանհանգույցը 

համապատասխանում էին սահմանված վերանորոգվածության, անվտանգության, 

երեխաների չափսերին համապատասխանության, հասանելիության և մաքրության 

պահանջներին (քանի որ Ծրագրի շրջանակներում նախակրթարանում դաստիարակի 

օգնական չի նախատեսվում, դաստիարակը պարապմունքների ընթացքում չէր 

հասցնում հետևել սանհանգույցից օգտվելուց հետո երեխաների հիգիենային) (Տե՛ս 

Նկարներ 37 և 38): 

 Նախակրթարանն ապահովված էր մշտական սառը ջրով: 

 Ջեռուցվում էր էլեկտրական ջեռուցիչներով: 

  

Նկար 37. ՏՍ, Եղեգիս, սանհանգույց Նկար 38. ՏՍ, Եղեգիս, խմբասենյակ 

Խմբասենյակի, խաղասենյակի, և աշխատանքային կենտրոնների պայմանները բավարարում էին 

սահմանված նորմերին: Նախակրթարանում առկա էին հետևյալ կենտրոններից պարագաներ՝ 

գրաճանաչություն, մաթեմատիկա, արվեստ, սպորտ, տեխնիակական, սակայն այդ կենտրոններն 

առանձնացված չէին (Տե՛ս Նկար 40): Իսկ նախատեսված կենտրոններից բացակայում էին 

շինարարության, խոհարարության և բնագիտության, դերային խաղի կենտրոնները: 

Նախակրթարանն ուներ հանդերձապահարաններ, գորգ, սեղան-աթոռներ, պահարաններ, 

գրատախտակ, հեռուստացույց և այլն: Խմբասենյակն ու հանդերձասենյակը լուսավոր էին:  

  

Նկար 39. ՏՍ, Եղեգիս, հանդերձարան Նկար 40. ՏՍ, Եղեգիս, պահարան 

Ըստ տնօրենի՝ ծրագրի հիմնական ուղղվածությունը երեխաներին նախադպրոցական կրթությամբ 

ապահովելն է: Նախակրթարանի ստեղծումը շատ կարևոր էր իրենց համայնքի համար, քանի որ 

համայնքում ոչ մի տեսակի՝ ոչ ժամանցային, ոչ ուսումնական, այլ հաստատություն չկար, չկար 

նաև մանկապարտեզ: 

Տնօրենը նշել էր, որ ծնողները հարց էին բարձրացրել միայն ուսուցողական նյութերի պակասի ու 

սննդի կազմակերպման համար: 

Նախակրթարանի շենքային պայմանները լավ էին: Ջեռուցումն այցելության պահին 

իրականացվում էր էլեկտրական ջեռուցիչների միջոցով: Նշված խնդիրը ծրագրի շրջանակներից 

դուրս էր, որովհետև դա ընդհանուր դպրոցին էր վերաբերում: Մեկ ծնող նշել էր, որ ունի 

ճանապարհի հետ կապված դժվարություններ, քանի որ իրենց տունը շատ հեռու է 

նախակրթարանից և ձմռան ամիսներին ճանապարհները գրեթե անանցանելի են դառնում, այդ 

ժամանակ հնարավոր է երեխան չհաճախի նախակրթարան: 

Խմբասենյակում դեռևս առանձնացված աշխատանքային կենտրոններ չկային: Նախակրթարանում 

առավել շատ պարագաներ կային արվեստի և գրաճանաչության կենտրոններում: Դաստիարակը 

խորին հարցազրույցի ժամանակ հայտնել էր, որ խաղալիքների պակաս է զգացվում: Այս մասին 

կարծիք էր հայտնել նաև տնօրենը: 

Նախակրթարանում աշխատում էին տնօրենը և մեկ դաստիարակ: Տնօրենը նախկինում աշխատել 

էր որպես դասվար, հետո՝ տնօրենի պաշտոնակատար, այնուհետև՝ մանկավարժ, իսկ 

դաստիարակը նախկինում չէր աշխատել, սակայն վերապատրաստվել էր ու տիրապետում էր 

նախակրթարանի ուսումնական ծրագրի դրույթներին:  

Դաստիարակը հարցազրույցի ժամանակ նշել էր, որ վերապատրաստումն անցել էր շատ 

նյութառատ: Դաստիարակը նշել էր, որ դասընթացը լավ էր կազմակերպված, ժամանակին սկսվել 

էին, ժամանակին ավարտվել: Ունեցել են և՛ տեսական, և՛ գործնական պարապմունքներ: 

Դաստիարակը վերապատրաստման ընթացքում ծանոթացել էր երեխայակենտրոն սկզբունքի 

մասին: Նա ցանկություն էր հայտնել, որ վերապատրաստումն ավելի երկար տևեր: 

Դաստիարակն ուներ պարապմունքի պլան-կոնսպեկտ: Պլանավորումն իրականացվում էր 

եռամսյակային ու օրական (ըստ դաստիարակի՝ պարապմունքների կազմակերպումը հստակ 

ծրագրով ավելի կդժվարեցներ իր աշխատանքը): Պարապմունքի ընթացքում կատարվում էր 

անհատական կամ խմբային աշխատանք, հետազոտություն, նյութը մատուցվում էր 

բացատրություններով, պատմումներով ու ցուցադրություններով: Տրվում էին կարճ ու պարզ 

հարցեր, սակայն չէր ապահովվում հարցերի տրամաբանական շարունակությունը: Երեխաների 

նկատմամբ ցուցաբերում էր անհատական մոտեցում, բոլոր երեխաներն ընդգրկված էին 

պարապմունքին: Դաստիարակը պարապմունքի ընթացքում դրսևորում էր շարժունակություն, 

գնահատում չէր իրականացնում: Գենդերային հարցերում երեխաների միջև դաստիարակը 

տարբերություն չէր դնում: 

Դաստիարակը հարցազրույցի ժամանակ հայտնել էր, որ պարապմունքի անցկացման երկու 

սկզբունքներն էլ կիրառում է, միևնույն ժամանակ նշում էր, եթե երեխայակենտրոն սկզբունք 

չկիրառի, չի կարողանա երեխաներին հավաքել: Պարապմունքներն անց էր կացնում խաղերի ու 

վարժությունների միջոցով: Հիմնականում կենտրոնանում էր լեզվական, իմացական, 

ինքնասպասարկման ոլորտների վրա:  

Դաստիարակը նշում էր, որ ամենաուժեղ ընդունակություններով երեխան հաշվում է, անգլերեն 

գույները գիտի, թույլ ընդունակություններով երեխան՝ ագրեսիվ է, բայց երբ ուղղորդում են, 

հասցնում է: Ըստ նրա` երեխաների ընդունակությունները, սեռից կախված, տարբերվում են ու 

աղջիկներն ավելի զարգացած են: 

Ըստ դաստիարակի՝ ինքն ամեն օր զրուցում էր ծնողների հետ՝ տեղեկացնելու երեխայի 

առաջընթացի մասին, երկու անգամ ժողով էին կազմակերպել, խորհուրդներ տվել:  

Տնօրենը ծնողների հետ կապի մասին նշել էր, որ նախակրթարանի դռները միշտ բաց են, ծնողը 

թույլտվություն ունի երեխային առավոտյան նախակրթարան բերելիս որոշ ժամանակ նստելու ու 

դասը լսելու: Ծնողները չեն մասնակցում երեխայի կրթությանը: Դաստիարակը ծնողներին 

ներկայացրել էր ծրագիրը, որով պետք է աշխատեն, և խնդրել էր իրենց աջակցությունը, բայց այդ 

աջակցությունը չեն տեսնում և մեծ հաշվով արդեն չեն էլ ակնկալում:   

Համայնքի ուսումնասիրված ընտանիքների մեծամասնության եկամտի հիմնական աղբյուրը 

գյուղատնտեսությունն էր՝ անասնապահությունն ու հողագործությունը, քիչ չէին նաև վարձու 

աշխատանքի դեպքերը: 

Դաստիարակի գնահատմամբ, համայնքի ընտանիքների սոցիալ-տնտեսական վիճակն 

անբավարար էր, իսկ տնօրենը գտնում էր, որ համայնքի/ընտանիքի սոցիալ-տնտեսական վիճակը 

երեխաների զարգացվածության վրա ունի ազդեցություն, կիրթ ընտանիքի երեխային ավելի հեշտ է 

սովորեցնել, ծնողը նույնպես տանը ինչ-որ բան կսովորեցնի, իսկ իրենց դեպքում (խոսքը 

նախակրթարանի մասին է) ամբողջը դաստիարակի վրա է: Այս մասին դաստիարակը նշել էր, որ 

տանը ոչ ոք չի աշխատում երեխաների հետ, խոսում էին փողոցի բառերով, երբ եկել են երեխաները 

նախակրթարան, ոչ մի գրական բառ չեն իմացել: 

Տնօրենը նշել էր, որ անապահով ընտանիքներին աջակցության հնարավորություն չունեն, բայց եթե 

խնդիրներ են լինում, իրենք համայնքին ենք դիմում և համայնքի միջոցով դա կարգավորվում է: 

Ծնողների հետ անցկացված ֆոկուս խմբային քննարկման ժամանակ ներկաների ընտանիքները 

բաղկացած էին 4-7 հոգուց, չորս ընտանիքներից երկուսը նպաստառու էին: Ընտանիքները 

զբաղվում էին գյուղատնտեսությամբ (հիմնականում հողագործությամբ և անասնապահությամբ, 

իսկ մեկ ծնող էլ գյուղատնտեսական տեխնիկայի շահագործմամբ), արտագնա աշխատանքով: Այս 

աշխատանքներում երեխաները չէին աջակցում (միայն մեկ դեպքում երեխան հայտնում է նախիրի 

վերադառնալու լուրը): Ծնողները ցանկանում են, որ երեխաները դառնան տառաճանաչ: 

Նախակրթարանից ծնողների հիմնական սպասումները կապված են երեխաների ստացած 

գիտելիքների հետ և ինչպես նաև, որ երեխաները դպրոց գնալիս լիարժեք պատրաստ լինեն: Ըստ 

նրանց՝ բոլոր առաջարկված պայմանները համապատասխանում են իրականությանը և իրենք շատ 

գոհ են, քանի որ երեխաները ստանում են բավականաչափ գիտելիքներ: 

Տվյալ ընտանիքների երեխաները պարտականություններ չունեն, երբեմն իրենց թափված իրերը և 

հագուստը հավաքում են: Մեծ մասամբ, երեխաներն ինքնուրույն էին հագնվելու, լվացվելու և 

սնվելու հարցերում, մեկ ծնող էլ նշել էր, որ իր երեխան ոչ մի հարցում ինքնուրույնություն չունի:   

Երեխայի խնամքի և դաստիարակության պատասխանատուները հիմնականում մայրերն ու 

հայրերն էին: Մայրերը չեն բացակայում, քանի որ երեխաներն առանց իրենց չեն մնում և եթե տեղ 

են գնում, ապա երեխաներին պարտադիր իրենց հետ են տանում: Ծնողներն իրենք են 

պլանավորում երեխաների առօրյան, սակայն երբեմն հաշվի են առնում նաև երեխաների 

ցանկությունները: Նրանք հիմնականում գտնում էին, որ երեխաները իրենց վերաբերող ցանկացած 

որոշման բացատրության կարիք ունեն և իրենք միշտ բացատրում են: Երեխաների պատժելի 

արարքներից էին սուտ խոսելը և մեծերին չլսելը: Նման դեպքերում ծնողները փորձում են 

բացատրել և հաճախակի պատժում են՝ զրկելով երեխաներին իրենց սիրած զբաղմունքից (օրինակ՝ 

համակարգչից, հեռախոսից օգտվելուց և այլն):  

Նախակրթարանի երեխաները չէին հաճախել մանկապարտեզ, քանի որ համայնքում 

մանկապարտեզ չէր եղել:   

Ծնողները կարծում էին, որ երեխայի զարգացման վրա մեծ ազդեցություն ունի շրջապատը 

(ծնողների ազդեցություն, այլ երեխաների ազդեցություն): 

Տնօրենը որպես ծրագրի շարունակականության վտանգ տեսնում էր արտագաղթը և նշել էր, որ 

վերջին ամսվա ընթացքում համայնքից երեք ընտանիք է արտագաղթել՝ իրենց հետ տանելով 

տարբեր տարիքի տասը երեխա: 

Տարվա վերջի այցելության նկարագրությունը ներկայացված է ստորև: 

Շենքային պայմանների մասով ծնողներնն ուսումնական տարվա վերջում հայտնել են, որ թերի է 

եղել ջրամատակարարումը, ջեռուցումը ձմռան ամիսներին թույլ է եղել, չնայած, որ միացված են 

եղել երեք էլեկտրական տաքացուցիչներ: Ծնողների կարծիքով խնդիրն այն է եղել, որ 

նախակրթարանի առաջին սենյակը չունի միջսենյակային դուռ և առաջարկել են ավելացնել: 

Դաստիրարակը նույնպես նշել է, որ ջեռուցումը բավարար մակարդակի վրա չի եղել և իրենք 

ավելացրել են ևս մեկ էլեկտրական տաքացուցիչ, քանի, որ հնարավոր չի եղել տեղափոխվել 

նախակրթարանի երկրորդ սենյակ: Տնօրենն այս հարցի կապակցությամբ նշել է, որ դպրոցի 1-ին 

դասարանցիների դասարանում տեխնիկական պատճառներով հնարավոր չի եղել ջեռուցել և 

իրենք ստիպված են եղել 1-ին դասարանցիների դասաժամերն իրականացնել նախակրթարանի 

երկրորդ սենյակում և հույս հայտնեց, որ հաջորդ տարիներին նման խնդիրներ չեն լինի: 

Աշխատանքային կենտրոնները տարվա սկզբի համեմատ համալրվել են որոշակի պարագաներով, 

ինչ վերաբերում է բացօթյա խաղահրապարակին, ապա այն տարվա վերջում դեռևս չէր կառուցվել: 

Դաստիարակը նշել է, որ կենտրոններում նյութերի պակաս է եղել (Տե՛ս Նկար 42), 

մասնավորապես՝ սպորտային պարագանների և խաղալիքների: Անհրաժեշտ է նկատել նաև, որ 

նախակրթարանում տեղադրված է եղել հեռուստացույց, սակայն այցելության պահին ինտերնետ 

կապ չի եղել նախակրթարանում: Ծնողները նույնպես նշել են, որ նախակրթարանում 

ուսումնական պարագանները քիչ են և անհրաժեշտ է համալրել:  

Տնօրենը հարցազրույցի ժամանակ նշել է, որ երեխաներին դպրոցին ինտեգրելու համար տարբեր 

միջոցառումներ են անցկացրել, մասնավորապես նախակրթարանի երեխաները առաջին 

դասարանցիների հետ համատեղ մասնակցել են հանդեսներին: 

 
 

Նկար 41. ՏՎ, Եղեգիս, պաստառներ Նկար 42. ՏՎ, Եղեգիս, պահարան 

Տարվա վերջում դաստիարակը նշել է, որ երեխայի զարգացման որորտներին տրամադրվող 

ժամանակը նախապես չի պլանավորում և բոլոր ոլորտների վրա ուշադրություն է դարձնում 

հավասարաչափ, որևէ ոլորտի վրա առաձնահատուկ չի կենտրոնանում: Դաստիարակի կարծիքով 

երեխայի զարգացվածության վրա առավել մեծ ազդեցություն ունեցող գործոններից են ուսուցման 

մեթոդները, ծնողների և շրջապատի ազդեցությունը:   

Ըստ ծնողների՝ իրենց սպասումները նախակրթարանից լիովին արդարացել են և երեխաները 

հաճախելով նախակրթարան առաջին հերթին դարձել են ընկերասեր և ձեռք են բերել գիտելիքներ, 

որոնք տան պայմաններում հնարավոր չէր ապահովվել: Ըստ դաստիարակի՝ երեխաներն արդեն 

կարողանում են հաշվել, նկարել, գծել, ոմանք կարողանում են գրել և արդեն պատրաստ են 

դպրոցին:  

Ծնողները վստահեցրել են նաև, որ նախակրթարան հաճախող երեխաները տարբերվում են իրենց 

զարգացվածության մակարդակով չհաճախող երեխաներից և նշել են, որ նույն տարիքում 

նախակրթարան հաճախող երեխաներն ավելի շատ գիտելիքներ ունեն: 

Ծնողները նշել են, որ նախակրթարանում երեխաների սննդի ապահովման համար յուրաքանչյուր 

ամիս հավաքում են 700-1000 դրամ (հաճախումներից կապված) և հավաքված գումարով 

ծնողկոմիտեն գնում է միատեսակ սնունդ երեխաների համար: 

Ըստ տնօրենի՝ համայնքի ջրի մատակարարման խնդիրն առաջնային է և այս տարի իրենք դիմել են 

բարերարների, որպեսզի համայնքին աջակցեն, քանի որ տևական ժամանակ է բյուջեի միջոցներով 

չեն կարողանում լուծել: 

Եղեգիսի նախակրթարանում դիտարկված պարապմունքները համեմատաբար ցածր են 

գնահատվել (Գծապատկեր 22): Առկա չեն առավելագույն արտահայտվածություն ունեցող 

չափանիշներ: Համեմատաբար բարձր արտահայտվածություն ունի Երեխաների ակտիվություն 

չափանիշը /96.43%/, իսկ համեմատաբար ցածր` Ուսումնական գործողություններ չափանիշը 

/56.25%/, Ժամանակ չափանիշը /40.00%/, մնացած չափանիշներն էլ գտնվում են 75.00% - 91.67% 

միջակայքում: Այս չափանիշների ընդհանուր միջին գնահատականը կազմել է 76.28%: 

Գծապատկեր 22. Եղեգիսի նախակրթարանի պարապմունքի դիտարկման տվյալների 

վերլուծություն 

 

Գծապատկեր 23–ում Եղեգիսի համայնքի նախակրթարանի երեխաների թեստավորման ու 

վերաթեստավորման արդյունքներին նայելիս տեսնում ենք, որ վերաթեստավորման արդյունքն 

առավելապես գերազանցում է թեստավորման արդյունքին: Առավելագույն աճ է դրսևորվել` 

տարրական մաթեմատիկական գիտելիքներ ենթաոլորտի (2) տարածական պատկերացումներ 

/00.00%60.00%/, (3) թվերի ճանանչում /30.00%90.00%/, տրամաբանություն և մտածողություն 

ենթաոլորտի (4) օրինաչափությունների կազմում /25.00%95.00%/ ցուցանիշների մասով: 

Եղեգիս համայնքի ստուգիչ խմբի երեխաների վերաթեստավորման արդյունքները գերազանցում են 

թեստավորման արդյունքներին, մասնավորապես առավել գերազանցում է տրամաբանություն և 

մտածողություն ենթաոլորտի (4) օրինաչափությունների կազմում /25.00%95.00%/, այնուհետև 

տրամաբանություն և մտածողություն ենթաոլորտի (11) նմանությունների և տարբերությունների 

իմացություն /15.00%80.00%/ ցուցանիշը: Երկու ցուցանիշներ՝ տարրական մաթեմատիկական 

գիտելիքներ ենթաոլորտի (10) ժամի ճանանչում /20.00%/, վաղ գրաճանաչություն ենթաոլորտի (8) 

տառաճանաչություն /0.00%/, մնացել են անփոփոխ: 

Նայելով Գծապատկեր 23-ին՝ կարող ենք տեսնել, որ Եղեգիս համայնքի նախակրթարան հաճախող 

երեխաների թեստավորման արդյունքները բոլոր ցուցանիշների մասով գերազանցում են ստուգիչ 

խմբի երեխաների թեստավորման արդյունքներին՝ բացառությամբ տարրական մաթեմատիկական 

գիտելիքներ ենթաոլորտի (3) թվերի ճանանչում /20.00%/, մանր/նուրբ շարժողական ոլորտ 

ենթաոլորտի (13) զգայաշարժողական հմտություններ /22.50%/ ցուցանիշների: Տարբերություն չի 

արձանագրվել հետևյալ ցուցանիշների մասով՝ տարրական մաթեմատիկական գիտելիքներ 

ենթաոլորտի (2) տարածական պատկերացումներ /0.00%/, (5) տարրական մաթեմատիկական 

պատկերացումներ /80.00%/, (9) աջի և ձախի իմացություն /80.00%/, (10) ժամի ճանաչում /20.00%/, 

տրամաբանություն և մտածողություն ենթաոլորտի (4) օրինաչափությունների կազմում /25.00%/, 

վաղ գրաճանաչություն ենթաոլորտի (8) տառաճանաչություն /0.00%/: 

Գծապատկեր 23. Եղեգիսի երեխաների թեստավորման և վերաթեստավորման տվյալների վերլուծություն 

Նախակրթարան հաճախող երեխաների վերաթեստավորման արդյունքների գերազանցելիությունը 

ստուգիչ խմբի արդյունքների նկատմամբ առավելապես արտահայտված է վաղ գրաճանաչություն 

ենթաոլորտի (1) տպագիր տեքստ /55.00%/, տարրական մաթեմատիկական գիտելիքներ 

ենթաոլորտի (2) տարածական պատկերացումներ /50.00%/, բանավոր խոսքի ընկալում 

ենթաոլորտի (7) բազմաքայլ հրահանգների հետևում /50.00%/ ցուցանիշների մասով: 

Տարբերություն չի արձանագրվել հետևյալ ցուցանիշների մասով՝ տարրական մաթեմատիկական 

գիտելիքներ ենթաոլորտի (3) թվերի ճանանչում /90.00%/, (9) աջի և ձախի իմացություն /100.00%/, 

տրամաբանություն և մտածողություն ենթաոլորտի (4) օրինաչափությունների կազմում /25.00%/: 

Գծապատկեր 24. Եղեգիսի  երեխաների տվյալների համեմատությունը ըստ ենթաոլորտների 

 

Եղեգիս համայնքի նախակրթարանի երեխաների թեստավորման ու վերաթեստավորման 

արդյունքներին նայելիս (Գծապատկեր 24), տեսնում ենք, որ առավելապես աճ է դրսևորվել (2) 

տրամաբանություն և մտածողություն ենթաոլորտի /32.50%95.00%/ մասով:  

Ստուգիչ խմբի երեխաների թեստավորման ու վերաթեստավորման արդյունքներին նայելիս 

(Գծապատկեր 24), տեսնում ենք, որ առավելապես աճ է գրանցվել կրկին (2) տրամաբանություն և 

մտածողություն ենթաոլորտի /20.00%87.50%/ մասով: 

Գծապատկեր 24-ում երևում է, որ նախակրթարան հաճախող երեխաների թեստավորման 

արդյունքները մեծ մասամբ գերազանցում են նախակրթարան չհաճախող երեխաների 

թեստավորման արդյունքներին (բացառությամբ՝ (1) տարրական մաթեմատիկական գիտելիքներ 

/2.08%/ և (5) մանր/նուրբ շարժողական ոլորտ /10.00%/ ենթաոլորտների) առավելապես (3) 

բանավոր խոսքի ընկալում /50.00%/ ենթաոլորտի դեպքում:  

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները տեսնում ենք, որ նորից նախակրթարան հաճախող երեխաներն ավելի բարձր 

Թեստավորում Ստուգիչ խմբի թեստավորում 

արդյունք են ապահովել ստուգիչ խմբի երեխաներից: Առավելապես տարբերվում են (3) բանավոր 

խոսքի ընկալում /50.00%/  և (4) վաղ գրաճանաչություն /47.50%/ ենթաոլորտները:  

5.3.4. Ընդհանրացված վերլուծություն 

Վայոց ձորի մարզի երեք նախակրթարաններից ծրագիրն առավել հաջող իրականացնում էր 

Գետափի նախակրթարանը: Մարզային կտրվածքով իրականցված պարապմունքների 

վերլուծությունը թույլ է տալիս պարզել, որ առավելագույն արտահայտվածություն ունեցող 

չափանիշներ չկան: Սակայն առավել բարձր արտահայտվել է Նպատակ /97.22%/ չափանիշը, իսկ 

համեմատաբար ցածր արտահայտվածություն ունի Ժամանակ /73.33%/ չափանիշը: Մյուս 

չափանիշներն էլ գտնվում են 80.56%-95.24% միջակայքում: Այս չափանիշների ընդհանուր միջին 

գնահատականը կազմել է 88.18%: 

Գծապատկեր 25. Վարոց Ձորի մարզի նախակրթարանների պարապմունքի դիտարկման 

չափանիշների ընդհանրացված վերլուծություն 

 

Վայոց ձորի մարզի նախակրթարաններ հաճախող երեխաների թեստավորման ու 

վերաթեստավորման արդյունքներին դիտելիս (Գծապատկեր 26–ում) տեսնում ենք, որ 

առավելապես աճ է դրսևորվել տարրական մաթեմատիկական գիտելիքներ ենթաոլորտի (2) 

տարածական պատկերացումներ /10.00%83.64%/, տրամաբանություն և մտածողություն 

ենթաոլորտի (4) օրինաչափությունների կազմում /26.06%98.33%/ և վաղ գրաճանաչություն 

ենթաոլորտի (8) տառաճանաչություն /0.00%73.33%/ ցուցանիշների մասով: Աճը մաքսիմումի է 

հասել տարրական մաթեմատիկական գիտելիքներ ենթաոլորտի (5) տարրական 

մաթեմատիկական պատկերացումներ /90.30%100.00%/, (9) աջի և ձախի իմացություն 

/83.94%100.00%/, բանավոր խոսքի ընկալում ենթաոլորտի (7) բազմաքայլ հրահանգների հետևում 

/70.30%100.00%/, մանր/նուրբ շարժողական ոլորտ ենթաոլորտի (13) զգայաշարժողական 

հմտություններ /56.82%100.00%/ ցուցանիշների դեպքում: 

Նախակրթարան չհաճախող երեխաների վերաթեստավորման արդյունքները մեծ մասամբ 

գերազանցում են թեստավորման արդյունքներին՝ բացառությամբ վաղ գրաճանաչություն 

ենթաոլորտի (8) տառաճանաչություն /0.00%/ ցուցանիշի, որը մնացել է անփոփոխ: Առավելապես 

աճել է տրամաբանություն և մտածողություն ենթաոլորտի (11) նմանությունների և 

տարբերությունների իմացություն /16.06%80.61%/ ցուցանիշը: Աճը մաքսիմումի է հասել միայն 

տարրական մաթեմատիկական պատկերացումներ ենթաոլորտի (9) աջի և ձախի իմացություն 

/74.24%100.00%/ ցուցանիշի դեպքում: 

Գծապատկեր 26-ին նայելով կարող ենք տեսնել, որ Վայոց ձորի մարզում նախակրթարան 

հաճախող երեխաների թեստավորման արդյունքները գերազանցում են նախակրթարան 

չհաճախող երեխաների թեստավորման արդյունքներին՝ բացառությամբ տարրական 

մաթեմատիկական գիտելիքներ ենթաոլորտի (10) ժամի ճանաչում /3.33%/, մանր/նուրբ 

շարժողական ոլորտ ենթաոլորտի (13) զգայաշարժողական  հմտություններ /9.32%/ ցուցանիշների: 

Վաղ գրաճանաչություն ենթաոլորտի (8) տառաճանաչություն /0.00%/ ցուցանիշի մասով 

տարբերություն չի կատվել: Աճն առավել դրսևորվել է բանավոր խոսքի ընկալում ենթաոլորտի (7) 

բազմաքայլ հրահանգների հետևում /54.24%/ ցուցանիշի դեպքում: 

Մարզի նախակրթարան հաճախող ու չհաճախող երեխաների վերաթեստավորման արդյունքները 

ևս նույնն են: Առավելապես տարբերվում են` տարրական մաթեմատիկական պատկերացումներ 

ենթաոլորտի (2) տարածական պատկերացումներ /73.94%/, վաղ գրաճանաչություն ենթաոլորտի 

(8) տառաճանաչություն /73.33%/ ցուցանիշները, իսկ տարբերություն չի նկատվում միայն   

տարրական մաթեմատիկական պատկերացումներ ենթաոլորտի (9) աջի և ձախի իմացություն  

/100.00%/ ցուցանիշի դեպքում: 

Գծապատկեր 26: Վայոց ձորի մարզի երեխաների տվյալների համեմատությունը ըստ ենթաոլորտների 

Գծապատկեր 27. Վայոց ձորի թեստավորման տվյալների վերլուծությունը՝ ըստ ենթաոլորտների  

 

Գծապատկեր 27-ից տեսնում ենք, որ Վայոց ձորի մարզում նախակրթարանի ծրագիրն 

արդյունավետ ընթացք է ունեցել՝ նկատվում է դրական դինամիկա ծրագրում ընդգրկված 

երեխաների զարգացման մակարդակում:  

5.4. Երևան  

Վերլուծությանը մասնակցել են երեք քաղաքային նախակրթարաններ, որոնք ստեղծվել էին 

դպրոցի հիմքի վրա:  

5.4.1. «Երևանի Ալ. Մյասնիկյանի անվան թիվ 66 հիմնական դպրոց» ՊՈԱԿ (Երևան 

1) 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ վարչական շրջանի նախակրթարանը 

Երևան քաղաքում դասակարգվում է «շատ» միջոցներ (ընտրանքում ներառված Երևան քաղաքի 

վարչական շրջանների դասակարգման ֆինանսական չափանիշ) ունեցող նախակրթարանների 

շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 08:30-13:00,  

 աշխատում էր մեկ դաստիարակ,  

 դաստիարակը վերապատրաստված էր, 

 տրվում էր մեկանգամյա տնից բերված սնունդ,  

 նախակրթարանում առկա էր կենտրոնական ջեռուցման համանկարգ, սակայն դեռ 

օգտագործվում էր էլեկտրական ջեռուցիչ, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ և սանհանգույց: 

 Խմբասենյակը, խաղասենյակը և սանհանգույցը (զուգարանակոնքերի միջև կային 

միջնորմեր) համապատասխանում էին սահմանված վերանորոգվածության, 

անվտանգության, երեխաների չափսերին համապատասխանության, 

հասանելիության և մաքրության պահանջներին (քանի որ Ծրագրի շրջանակներում 

նախակրթարանում դաստիարակի օգնական չի նախատեսվում,  դաստիարակը 

պարապմունքների ընթացքում չէր հասցնում հետևել սանհանգույցից օգտվելուց հետո 

երեխաների հիգիենային) (Տե՛ս Նկար 43 և 44): 

 Նախակրթարանն ապահովված էր սառը մշտական ջրով: 

 Ջեռուցվում էր էլեկտրական ջեռուցիչով: 

Նկար 43. ՏՍ, Երևան 1, սանհանգույց Նկար 44. ՏՍ, Երևան 1, խմբասենյակ 

Խմբասենյակի, խաղասենյակի, և աշխատանքային կենտրոնների պայմանները բավարարում էին 

սահմանված նորմերին, իսկ հագեցվածության տեսանկյունից՝ բավականին հագեցած էին: 

Բացակայող կենտրոններ չկային (Տե՛ս Նկար 46): Նախակրթարանն ուներ 

հանդերձապահարաններ, սեղան-աթոռ, բազմոց, պահարաններ, գրատախտակ, հեռուստացույց և 

այլն: Խմբասենյակը բավականին լուսավոր էր: Նախակրթարանը չուներ բացօթյա 

խաղահրապարակ: 

 

 

Նկար 45. ՏՍ, Երևան 1, 

հանդերձապահարաններ 

Նկար 46. ՏՍ, Երևան 1, պահարան 

Ըստ տնօրենի՝ միկրոծրագրի հիմնական նպատակը համայնքի երեխաների ներգրավումն է 

դպրոցական պրոցեսին: Դիմել էին ծրագրին՝ հաշվի առնելով ծրագրի պայմանները, 

նախակրթարանի կրթական ծրագրի որակը: Նախակրթարանի ստեղծումն ապահովում է 

նախադպրոցական տարիքի երեխաների ներգրավվածությունը կրթական ոլորտում, 

մասնավորապես այն երեխաների, որոնք մանկապարտեզ չեն հաճախում և որոնք ցանկանում են 

հաճախել նախակրթարան, սակայն դեռ հերթագրված չեն: Նախակրթարանի ստեղծումը շատ 

կարևոր է նաև վարչական շրջանում դպրոցի դերի բարձրացման և երեխաների դպրոցական 

կյանքին նախապատրաստվածության ապահովման առումով: 

Նախակրթարանի ուժեղ կողմը, ըստ տնօրենի, այն էր, որ երեխաների հետ զբաղվում են 

վերապատրաստված մասնագետներ և լիարժեք երեխաներին նախապատրաստում են դպրոցին: 

Ընտրված մոդելի վերաբերյալ տնօրենը նշել էր, որ բավականին գովելի մոտեցումներ կան, որոնք 

գնահատվում են նաև ծնողական համայնքի կողմից: Ինչ վերաբերում է թույլ կողմին՝ տնօրենը նշել 

էր սննդի բացակայության մասին և ավելացրել, որ եթե կարողանան գործի դնել սննդի ծրագիր, 

ապա այն ավելի կբարձրացնի նախակրթարանի արդյունավետությունը: Ըստ դաստիարակի՝ 

նախակրթարանում սոցիալապես անապահով ընտանիքների երեխաներ  կային ընդգրկված,  քանի 

որ վճարի պատճառով չէին կարողացել հաճախել այլ հաստատություն, այս փաստը ևս վկայում է 

նախակրթարանի ուժեղ կողմի մասին:  

Նախակրթարանի շենքային պայմանները բարվոք էին: Ֆոկուս խմբային քննարկման ժամանակ 

շենքային պայմանների հետ կապված ծնողները նշել էին, որ նախակրթարանի ընդհանուր 

պայմաններից շատ գոհ են: Սոցիալապես անապահով ընտանիքի ծնողը նշել էր, որ ամեն ինչ 

առկա է ու բավարար: Երեխայի համար կարևոր էին շենքային պայմանները, բայց մոր համար բացի 

վերջինիցս կարևոր էին նաև ուսուցման պայմանները: 

Աշխատանքային կենտրոնները խմբասենյակում առանձնացված էին պահարաններով: 

Նախակրթարանում առկա էին բոլոր անհրաժեշտ կենտրոնները և հագեցած էին, բացառությամբ՝ 

բնագիտության համար նախատեսված կենտրոնի: 

Տնօրենը խորին հարցազրույցների ժամանակ նշել էր, որ ծրագրի շրջանակներում ձեռք էին բերվել 

ըստ առարկաների դիդակտիկ և ուսուցողական նյութեր, խաղալիքներ, գրենական պիտույքներ, 

սպորտային պարագաներ: Տնօրենը նշել էր նաև, որ ցանկալի կլիներ մեթոդական օգնություն 

ցուցաբերվեր իրենց՝ կապված գրականության մեթոդական ձեռնարկների հետ, և ավելացրել, որ 

առայժմ ամեն ինչ գոհացնում է, սակայն տարեվերջին կարող են փոփոխության առաջարկներ 

լինել: 

Նախակրթարանում աշխատում էր տնօրենը և մեկ դաստիարակ: Դաստիարակը նախկինում 

աշխատել էր 12 տարի պոլիկլինիկայում որպես լոգոպեդ, այնուհետև՝ 12 տարի դպրոցում 

դաստիարակ, վերապատրաստվել էր ու տիրապետում էր նախակրթարանի ուսումնական ծրագրի 

դրույթներին: Տնօրենը նախկինում աշխատել էր նույն դպրոցում մինչև 2009 թվականը որպես 

աշխարհագրության ուսուցչուհի և փոխտնօրեն դաստիարակության գծով, 2009-2017թթ. որպես 

տնօրեն աշխատել էր Երևանի թիվ 31 դպրոցում, իսկ 2017թվականի հոկտեմբերից՝ մրցութային 

կարգով ընտրվել է 66 դպրոցի տնօրեն: 

Դաստիարակը նշել էր, որ վերապատրաստումն անցել էր շատ արդյունավետ: Դասընթացը լավ էր 

կազմակերպված, նա ստացել էր նոր գիտելիքներ՝ ուսուցման ինտեգրված սկզբունքի վերաբերյալ: 

Ստացած նոր գիտելիքներն ամբողջովին կիրառելի էին համայնքում/Երևանում: 

Վերապատրաստման ընթացքում պրակտիկ պարապմունքներ չեն եղել, եղել են միայն 

դասախոսություններ, որոնց ժամանակ ներկայացվել են նախակրթարանի վերաբերյալ ծավալուն 

նյութեր, ինչը դաստիարակի կարծիքով չէր կարելի ներկայացնել 5 օրում և պետք էր ավելի երկար 

ժամանակահատված նախատեսել վերապատրաստումների ծրագրի ներկայացման համար:  

Դաստիարակն ուներ պարապմունքի պլան-կոնսպեկտ: Նա պարապմունքները պլանավորում էր 

օրական (ըստ դաստիարակի՝ պարապմունքների կազմակերպումը հստակ ծրագրով ավելի 

կդժվարեցներ իր աշխատանքը): Պարապմունքի ընթացքում դաստիարակը կիրառում էր 

երեխաների ակտիվությունն ուսումնական գործընթացում ապահովող մեթոդներ և հնարներ, 

հարցերը ձևակերպում էր պարզ և կարճ: Դաստիարակն օգտագործում էր նաև զննական, 

դիդակտիկ պարագաներ և ապահովում էր երեխաների ընդգրկվածությունը պարապմունքին: 

Երեխաների նկատմամբ դաստիարակը չէր ցուցաբերում անհատական մոտեցում և չէր 

ապահովում երեխաների ազատ տեղաշարժը խմբասենյակում: Նա չէր օգտագործում երեխայի 

զարգացման դինամիկայի դիտարկման և գնահատման թերթիկներ, գենդերային հարցերում 

երեխաների միջև տարբերություն չէր դնում: 

Դաստիարակը հարցազրույցի ժամանակ նշել էր, որ կիրառում էր ուսուցման երեխայակենտրոն 

սկզբունքը, քանի որ անհատական աշխատանքով ավելի մեծ արդյունքի են հասնում: 

Հարցազրույցից պարզ էր դարձել, որ երեխայի զարգացման բոլոր ոլորտներին էլ դաստիարակն 

ուշադրություն է դարձնում, հետազոտում է չափորոշիչները, իսկ ամենօրյա ռեժիմով աշխատում է 

ֆիզիկական զարգացման և իմացական ոլորտների վրա:  

Ըստ դաստիարակի՝ խմբում ուժեղներն անմիջապես լսում ու սովորում են, իսկ թույլերն 

անընդհատ կրկնելով են հասնում  արդյունքի: Խմբի ամենաուժեղ երեխայի ընդունակությունները 

դաստիարակը նկարագում է հետևյալ կերպ՝ ուշիմ է, ընկալում է անմիջապես, պատմածը 

կարողանում է վերապատմել և ոտանավորը 2-3 անգամ կրկնելուց հետո ինքնուրույն 

արտասանում է, իսկ ամենաթույլ երեխայի ունակությունները՝ անուշադիր է և պահանջում է 

անհատական աշխատանք: Դաստիարակը խմբի երեխաների միջին ընդունակությունները 

գնահատում է միջինից բարձր: Ըստ դաստիարակի՝ երեխաների ընդունակությունները, սեռից 

կախված չէին տարբերվում: 

Տնօրենը գտնում էր, որ վարչական շրջանի/համայնքի սոցիալ-տնտեսական վիճակը բավարար է և 

ուղղակի կապ էր տեսնում վարչական շրջանի սոցիալ-տնտեսական վիճակի և երեխաների 

զարգացվածության միջև, քանի որ Շենգավիթ վարչական շրջանը եղել է միշտ ծառայողական ու 

բանվորական տարածք: Համայնքի ուսումնասիրված ընտանիքներում եկամտի հիմնական աղբյուր 

էր հանդիսանում վարձու աշխատանքը: 

Ըստ տնօրենի՝ դպրոցի անապահով ընտանիքներին աջակցելու համար մշակված ծրագիր ունեն, 

որը հնարավոր է կիրառել նաև նախակրթարանի անապահով երեխաների համար, օրինակ՝ 

գրենական պիտույքների ձեռքբերման մասով: 

Ծնողների հետ անցկացված ֆոկուս խմբային քննարկման ժամանակ յոթ ներկաների 

ընտանիքները բաղկացած էին 4-8 հոգուց և նրանցից ոչ մեկը նպաստառու չէր: Նպաստառու չէր 

նաև սոցիալապես անապահով ընտանիքը, քանի որ հորաքույրը պարբերաբար ԱՄՆ-ից 

դրամական օգնություն էր տրամադրում: Երեխաներին ծնողները բերում են նախակրթարան, քանի 

որ երեխաները ստանում են անհրաժեշտ գիտելիքեր, իսկ հաստատության շենքային պայմանները 

և նյութերի հագեցվածությունը գոհունակություն է առաջացնում թե՛ երեխաների և թե՛ ծնողների 

մոտ: Սոցիալապես անապահով ընտանիքի ծնողը նշել էր, որ ընտիր է, ամեն ինչ առկա է ու 

բավարար: Ծնողներին առաջարկված բոլոր պայմանները համապատասխանում են 

իրականությանը և ծնողները շատ գոհ են: 

Տվյալ ընտանիքների երեխաների պարտականություններն էին միայն իրենց հանձնարարված 

նյութերը սովորելը, միաժամանակ երեխաները օգնում էին տանը փոքրիկ գործերում (թափված 

իրերը հավաքել, մայրիկին օգնել և այլն): Մեկ երեխա կարողանում էր ինքնուրույն տանը մոտ 

գտնվող կրպակից գնումներ կատարել: Ծնողները նշել էին, որ իրենց երեխաները նախակրթարան 

այցելելուց հոտ որոշ հարցերում ձեռք են բերել ինքնուրույնություն, մասնավորապես՝ հագնվելու, 

խաղալու, նկարելու, լվացվելու, սանհանգույցից օգտվելու և սնվելու հարցերում:  

Երեխայի խնամքի և դաստիարակության պատասխանատուները ծնողներն էին, երբեմն օգնում էին 

նաև տատիկները: Աշխատող մայրերի բացակայության ժամանակ երեխային խնամում էին 

հիմնականում տատիկները, իսկ չաշխատող մայրերը հիմնականում տնից չէին բացակայում: Եղած 

բացակայությունները հաճախակի բնույթ չէին կրում: Երեխայի առօրյան հիմնականում 

պլանավորում էին ծնողները, սակայն միշտ հաշվի էին առնում երեխաների ցանկությունները և 

հնարավորության դեպքում պարտադիր իրականացնում: 

Ծնողները հիմնականում պահանջում էին, որ երեխաները ուշադիր լինեն ուսման նկատմամբ և 

լսեն մեծերին: Նրանք նշում էին, որ երեխաներին պետք է պարտադիր բացատրել իրենց 

վերաբերող որոշումները և իրենք միշտ բացատրում էին: Ծնողները հիմնականում պահանջում 

էին, որ երեխաները ուշադիր լինեն ուսման նկատմամբ և միշտ լսեն մեծերին: Երեխայի 

արարքներից պատժելի էին սուտ խոսելը, կռվարարությունը և չափից շատ կամակորությունը: 

Հիմնականում պատժելու միջոց էր սիրած զբաղմունքից զրկելը (օրինակ՝ արգելում էին 

համակարգչով խաղալ, անջատում էին ինտերնետը, անկյուն էին կանգնեցում և այլն): 

Սոցիալապես անապահով ընտանիքի ծնողը երեխային հիմնականում չէր պատժում, շատ 

հազվադետ դեպքերում անկյուն էր կանգնեցնում, որպեսզի հաջորդ անգամ երեխան սուտ չխոսի:  

Ֆոկուս խմբային քննարկման ժամանակ ծնողները նշել էին, որ վարչական շրջանում  

մանկապարտեզներ կային: Նախակրթարան հաճախող չորս երեխա 3-օրից մինչև 3 ամիս 

տևողությամբ հաճախել էր մանկապարտեզ և քանի որ ժամանակահատվածը շատ կարճ է եղել՝ 

երեխաները ոչինչ չէին սովորել: Այդ երեխաները չեն կարողացել հարմարվել մանկապարտեզին և 

դադարել են հաճախել, իսկ նախակրթարանին նրանք բավականին արագ հարմարվել են ու սիրով 

հաճախում են: Մեկ երեխա մեկ տարի հաճախել էր այլ մանկապարտեզ և ծնողը, ընդհանուր 

առմամբ, գոհ է եղել, սակայն երեխայի հիվանդության պատճառով ծնողներն այլևս չեն տարել 

մանկապարտեզ: Սոցիալապես անապահով ընտանիքի ծնողը նշել էր, որ իր երեխան ընդամենը 2 

օր էր հաճախել մանկապարտեզ, քանի որ անընդատ լացել էր: 



 

110 

 

Ծնողների կեսի համար երեխաների զարգացվածության վրա ազդող առաջնային գործոններն էին 

ուսուցումը, սոցիալ-տնտեսական պայմանները և ֆիզիկական միջավայրը, իսկ մյուս կեսի համար՝ 

ընտանիքը, ուսուցումը և միջավայրը, իսկ սոցիալապես անապահով ընտանիքի ծնողը կարծում էր, 

որ մեծ ու առաջնահերթ նշանակություն ունի ուսուցանման մեթոդները: Ծնողներն իրենց 

երեխաներին հիմնականում խաղի, նկարելու, սեփական օրինակի և զրույցի միջոցով էին 

սովորեցնում: 

Ֆոկուս խմբային քննարկման ժամանակ ծնողները հայտնել էին, որ ոչ մի բանի համար չէին 

վճարում և ոչ դրամական աջակցություն չէին ցուցաբերել նախակրթարանի կյանքում, սակայն 

իրենց պատրաստակամությունն էին հայտնում օգնելու նախակրթարանին: Մեկ ծնող նշել էր, որ 

ցանկացել էր խաղալիքներ բերեր նախակրթարանի համար, սակայն իրեն տեղեկացրել էին, որ 

դրա անհրաժեշտությունը չկա: Ծնողները ցանկանում էին, որ նախակրթարանում երեխաներին 

սովորեցնեն նաև օտար լեզուներ, պարի խմբակ ձևավորվի և երեխաներին լրացուցիչ 

հոգեբանական աջակցություն ցուցաբերվի և միաժամանակ իրենց պատրաստակամությունն էին 

հայտնում վճարել դրանց համար: 

Տնօրենը միկրոծրագրի շարունակականության վտանգ չէր տեսնում և նշում էր, որ տարածքում 

բնակչության թվի ավելացման միտում կա: 

Տարվա վերջի այցելության նկարագրությունը ներկայացված է ստորև: 

Ըստ տնօրենի՝ այս ծրագրի ուժեղ կողմերից մեկն այն է, որ երեխաներին նախապատրաստում և 

ինտեգրում է դպրոցին: Որպես նախակրթարանի թույլ կողմ տնօրենը նշել է, որ չեն եղել այդպիսիք, 

սակայն նշել է դաստիարակի օգնականի և մաքրուհու հաստիքների անհրաժեշտության մասին: 

 
 

Նկար 47. ՏՎ, Երևան 1, պահարան Նկար 48. ՏՎ, Երևան 1, երաժշտական 

կենտրոն, մագնիտոֆոն 

Աշխատանքային կենտրոններում տարվա սկզբի համեմատ ավելացել են պարագաներ (Տե՛ս 

Նկարներ 47 և 48) և դաստիարակը նշել է, որ պարբերաբար համալրվում են անկյունների նյութերն 

ու այցելության պահին  համալրման անհրաժեշտություն չի եղել: 

Ըստ դաստիարակի՝ երեխաները տարվա վերջում շատ հարցերում հմտացել են, շատ գիտելիքներ 

են ձեռք բերել, ավելի ինքնուրույն են դարձել ու պատրաստ են դպրոցին: Ընդհանուր առմամբ, 

երեխաների միջին ունակությունները դաստիարակը գնահատել է լավ և նշել, որ բացառությամբ 

մեկ երեխայի, ունեն դրական արդյունքներ: Վերոնշյալ մեկ երեխայի դեպքում արդյունքներ չեն 

եղել, քանի որ երեխան հրաժարվել է հաճախել նախակրթարան: Նա նաև նշել է, որ իրենք խոսել են 

ծնողների հետ և պարզել, որ երեխան ունի ներառական կրթություն ստանալու անհրաժեշտություն 

և միասին որոշել են հաջորդ ուստարվա ժամանակ այցելել նախակրթարան: 

Ծնողները նշել են, որ երեխաները դարձել են կարգապահ ու ընկերասեր, ինչպես նաև ձեռք են 

բերել բավականաչափ գիտելիքներ, որոնք տան պայմաններում հնարավոր չէր ապահովվել: Ըստ 

ծնողների՝ երեխաները տառաճանաչ են դարձել, կարողացել են հաշվել և որոշ չափով նաև գրել, 

ինչպես նաև կարողացել են բառերը վանկատել և այլն:  Մեկ ծնող նշել է նաև, որ իր երեխան մինչ 

նախակրթարան հաճախելն ունեցել է վատ սովորություն (եղունգները կրծել), ինչը 

բացարձակապես վերացել է նախակրթարան հաճախելուց հետո: 

Ծնողները նշել են նաև, որ իրենք պարբերաբար մասնակցել են բաց պարապմունքներին, որոնք 

իրենց շատ գոհացրել են, մասնավորապես՝ դաստիարակի վերաբերմունքը և ուսուցման 

մեթոդները: Ծնողները նաև նկատել են զարգացվածության մասով դրական միտում իրենց մյուս 

երեխաների՝ այս տարիքում դրսևորած զարգացվածության հետ համեմատած: 

Ըստ տնօրենի համայնքի սոցիալ-տնտեսական վիճակը որոշ չափով ազդում է երեխաների 

զարգացվածության վրա և ազդեցության նվազման նպատակով դպրոցում գործում է անապահով 

ընտանիքներին աջակցելու մեխանիզմ, օրինակ՝ անհրաժեշտության դեպքում երեխաներին 

տրամադրվում են անվճար գրքեր և այլն: 

Տարվա վերջին տնօրենը նշել է, որ նախակրթարանի գործունեության վերաբերյալ ստացել է 

ծնողներից շատ դրական արձագանքներ և կարծում է, որ ծնողների սպասելիքները 

նախակրթարանից իրականացել են և երեխաները պատրաստ են առաջին դասարան հաճախելուն: 

Ծնողները ֆոկուս խմբային քննարկման ժամանակ հայտնել են իրենց գոհունակությունը 

նախակրթարանից և նշել, որ այս մեկ տարվա ընթացքում երեխաների մոտ զգալի առաջընթաց է 

գրանցվել և ձեռք են բերել բավականաչափ գիտելիքներ: 

Այս նախակրթարանում նույնպես ծնողների հետ կապը սերտ է և ծնողները ակտիվ մասնակցել են 

միջոցառումներին ու օգնել պաստառների պատրաստման ժամանակ: Տնօրենը նշել էր, որ 

ծնողներին տրամադրվել է երեխաների զարգացման վերաբերյալ նյութեր ու գրականություն, 

ինչպես նաև ծնողներին՝ թե՛ տնօրենը և թե՛ դաստիարակը, տվել են խորհուրդներ և 

անհրաժեշտության դեպքում նաև անվճար հիմունքներով տրամադրել են հոգեբանի և լոգոպետի 

ծառայություններ: 

Տնօրենը նշել է նաև, որ չի տեսնում ոչ մի վտանգ նախակրթարանի շարունակականության 

ապահովման հարցում, ավելին՝ տնօրենը տեղեկացրել է, որ 2019թ. հունվարին դիմել են ՀՀ 

կրթության և գիտության նախարարություն հաստատության լիցենզավորման հարցով և ստացել 

նախակրթական գործունեության իրականացնելու լիցենզիա:  

Ֆոկուս խմբային քննարկման վերջում, որպես առաջարկ, ծնողները նշել են, որ կցանկանային 

նախակրթարանում երեխաներին դասավանդեն օտար լեզուներ և գործեն արվեստի խմբակներ, 

որոնց համար իրենք պատրաստ են վճարել: 

Նախակրթարան չհաճախող երեխաների ծնողների ունեցած հարցազրույցներից պարզ է դարձել, 

որ տեղեկատվության պակասի խնդիրն արդիական է այս վարչական շրջանում: Բոլոր ծնողները 

նշել են, որ հնարավորություն չունեն, չեն տանում իրենց երեխաներին նախակրթարան: Այս 

ծնողներից երկուսը երեխաներին նախակրթարան չտանելու համար նաև այլ պատճառ են նշել, 

մասնավորապես՝ իրենք են զբաղվում երեխաների հետ և որևէ հաստատություն տանելու կարիք 

չունեն: 

Գծապատկեր 28-ից երևում է, որ Երևան 1 նախակրթարանի պարապմունքների դիտարկված 

չափանիշներից առավելագույն արտահայտվածություն ունի Նպատակ չափանիշը /100.00%/: 

Չափանիշների ընդհանուր պատկերում համեմատաբար ցածր արտահայտվածություն ունի 

Զարգացնող միջավայր չափանիշը /78.13%/: Մնացած չափանիշների գնահատականները գտնվում 

են 80.00%-93.75% միջակայքում: Այս նախակրթարանի չափանիշների ընդհանուր միջին 

գնահատականը կազմել է 86.32%: 

Գծապատկեր 28. Երևան 1 նախակրթարանում պարապմունքի դիտարկման տվյալների 

վերլուծություն 

 

Երևան 1 նախակրթարանի երեխաների թեստավորման ու վերաթեստավորման արդյունքներին 

նայելիս (Գծապատկեր 29–ում) տեսնում ենք, որ բոլոր ցուցանիշների մասով աճ է դրսևորվել: 

Առավելապես աճ են դրսևորել հետևյալ ցուցանիշները` տարրական մաթեմատիկական 

պատկերացումներ ենթաոլորտի (3) թվերի ճանաչում /50.00%100.00%/, տրամաբանություն և 

մտածողություն ենթաոլորտի (11) նմանություն և տարբերություն /28.57%82.14%/: 

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս տեսնում ենք, որ առավելապես աճ է գրանցվել տարրական մաթեմատիկական 

գիտելիքներ ենթաոլորտի (3) թվերի ճանաչում /57.14%100.00%/ և տրամաբանություն և 

մտածողություն ենթաոլորտի (11) նմանություն և տարբերություն /35.71%78.57%/ ցուցանիշների 

մասով: Անփոփոխ է մնացել մանր/նուրբ շարժողական ոլորտ ենթաոլորտի (12) գրելու տարրական 

հմտություններ /10.71%/  ցուցանիշը: 

Նայելով Գծապատկեր 29-ին՝ կարող ենք տեսնել, որ Երևան 1 նախակրթարան հաճախող 

երեխաների թեստավորման արդյունքներով ցուցանիշների մեծ մասն առավելություն ունի 

նախակրթարան չհաճախող երեխաների նույն ցուցանիշների նկատմամբ, առավելապես` 

մանր/նուրբ շարժողական ոլորտ ենթաոլորտի (13) զգայաշարժողական հմտություններ /30.36%/ 

ցուցանիշի դեպքում: Տարբերություն չի նկատվում միայն տարրական մաթեմատիկական 

գիտելիքներ ենթաոլորտի (6) մաթեմատիկական պատկերացումներ /37.50%/ ցուցանիշի դեպքում: 

Նախակրթարան չհաճախող երեխաների թեստավորման արդյունքներն առավելապես զիջում են 

նախակրթարան հաճախող երեխաների թեստավորման արդյունքներին մանր/նուրբ շարժողական 

ոլորտ ենթաոլորտի (12) գրելու տարրական հմտություններ /10.71%/  ցուցանիշի դեպքում: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները տեսնում ենք, որ նախակրթարան հաճախող երեխաները բոլոր ցուցանիշների 

մասով ավելի բարձր արդյունք են ապահովել, քան չհաճախողները՝ բացառությամբ տարրական 

մաթեմատիկական պատկերացումներ ենթաոլորտի (3) թվերի ճանաչում /100.00%/, (10) ժամի 

ճանաչում /28.57%/, վաղ գրաճանաչություն ենթաոլորտի (8) տառաճանաչություն ցուցանիշների 

մասով /14.29%/ ցուցանիշների, որոնց միջև տարբերություն չի նկատվում: Աճն առավելապես 

դրսևորվել է տարրական մաթեմատիկական պատկերացումներ ենթաոլորտի (5) տարրական 

մաթեմատիկական պատկերավում /17.86%/ ցուցանիշի մասով:  

Գծապատկեր 29. Երևան 1-ի երեխաների թեստավորման և վերաթեստավորման տվյալների վերլուծություն 

Գծապատկեր 30-ից նկատում ենք, որ Երևան 1 նախակրթարանի երեխաների թեստավորման ու 

վերաթեստավորման արդյունքներն առավելապես աճել են (2) տրամաբանություն և 

մտածողություն /26.79%73.21%/ ենթաոլորտի մասով: 

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս (Գծապատկեր 30), տեսնում ենք, որ առավելապես աճ է գրանցվել կրկին (2) 

տրամաբանություն և մտածողություն /32.14%69.64%/ ենթաոլորտի մասով: 

Նայելով Գծապատկեր 30-ին՝ կարող ենք տեսնել, որ Երևան 1 նախակրթարան հաճախող 

երեխաների թեստավորման արդյունքները գերազանցում են նախակրթարան չհաճախող 

երեխաների թեստավորման արդյունքներին՝ բացառությամբ (2) տրամաբանություն և 

մտածողություն /5.36%/ ենթաոլորտի: Առավելապես տարբերություն նկատվում է (5) մանր/նուրբ 

շարժողական ոլորտ /9.82%/ ենթաոլորտի մասով: 

Գծապատկեր 30. Երևան 1-ի երեխաների տվյալների համեմատությունը ըստ ենթաոլորտների 

 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել, քան չհաճախողները, առավելապես աճը դրսևորվել է (3) բանավոր խոսքի ընկալում 

/14.29%/ ենթաոլորտի մասով: 

5.4.2 «Երևանի Է. Թելմանի անվան թիվ 13 հիմնական դպրոց» ՊՈԱԿ (Երևան 2) 

Նախակրթարանը ստեղծված է դպրոցի հիմքի վրա, ունի երեխաների մեկ խումբ: Ըստ մեկ խմբի 

համար նախատեսված միկրոծրագրի բյուջեի մեծության՝ վարչական շրջանի նախակրթարանը 

Երևանում դասակարգվում է «միջին» միջոցներ (ընտրանքում ներառված քաղաք Երևանի 

վարչական շրջանների դասակարգման ֆինանսական չափանիշ) ունեցող նախակրթարանների 

շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 09:00-13:00,  

 աշխատում էր մեկ դաստիարակ,   

 դաստիարակը վերապատրաստված էր, 

 տրվում էր մեկանգամյա տնից բերված սնունդ,  

 առկա էր կենտրոնական ջեռուցման համակարգ, 

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, հանդերձապահարաններ և 

սանհանգույց: 

 Խմբասենյակը, հանդերձապահարանները և սանհանգույցը համապատասխանում էին 

սահմանված վերանորոգվածության, անվտանգության, երեխաների չափսերին 

համապատասխանության, հասանելիության և մաքրության պահանջներին (քանի որ 

Ծրագրի շրջանակներում նախակրթարանում դաստիարակի օգնական չի 

նախատեսվում, դաստիարակը պարապմունքների ընթացքում չէր հասցնում հետևել 

սանհանգույցից օգտվելուց հետո երեխաների հիգիենային) (Տե՛ս Նկարներ 49 և 50): 

 Նախակրթարանն ապահովված էր սառը մշտական ջրով: 

 Նախակրթարանը ջեռուցվում էր կենտրոնական ջեռուցման համակարգով: 

 
 

Նկար 49. ՏՍ, Երևան 2, սանհանգույց Նկար 50. ՏՍ, Երևան 2, խմբասենյակ 

Խմբասենյակի, և աշխատանքային կենտրոնների պայմանները համապատասխանում էին 

սահմանված նորմերին, իսկ հագեցվածության տեսանկյունից՝ բոլոր կենտրոններն էլ հագեցած էին 

(Տե՛ս Նկար 51): Նախակրթարանն ուներ հանդերձապահարաններ (Տե՛ս Նկար 52), սեղան-

աթոռներ, պահարաններ, գրատախտակ, հեռուստացույց, բազմոց, գորգ և այլն: Խմբասենյակը 

բավականին լուսավոր էր: Սննդի ապահովման ծրագիր նախակրթարանը չուներ, երեխաներին 

տրվում էր տնից բերված սնունդ օրվա ընթացքում մեկ անգամ: Նախակրթարանը չուներ բացօթյա 

խաղահրապարակ:  

Նկար 51. ՏՍ, Երևան 2, պահարան Նկար 52. ՏՍ, Երևան 2, 

հանդերձապահարաններ 

Ըստ տնօրենի՝ նախակրթարանի հիմնական նպատակը երեխաներին դպրոցին 

նախապատրաստելն էր: Նախակրթարանի ստեղծումը կարևոր նշանակություն ուներ, քանի որ 

տվյալ տարածքում մանկապարտեզ չկար, իսկ պահանջարկը նախադպրոցական կառույցի համար 

մեծ էր: 

Նախակրթարանի թույլ կողմը, ըստ տնօրենի, կարճօրյա ռեժիմն էր, քանի որ ծնողները երկարօրյա 

ռեժիմի անհրաժեշտություն ունեին: Որպես ուժեղ կողմ՝ տնօրենը նշել էր առաջին դասարան 

հաճախելու ժամանակ երեխաների՝ գիտելիքներով հագեցած լինելը:  

Նախակրթարանի շենքային պայմանները  լավն էին: Տնօրենը հարցազրույցի ժամանակ նշել էր, որ 

վերանորոգվածությունն արտակարգ է իրականացված, հատկացված բոլոր սենյակները 

օգտագործվում էին և համապատասխանում էին սահմանված նորմերին: Ֆոկուս խմբային 

քննարկման ժամանակ շենքային պայմանների հետ կապված ծնողները նշել էին, որ 

նախակրթարանի ընդհանուր պայմաններից շատ գոհ էին: Որպես երեխայի զարգացումն 

ապահովող գործոններ՝ նրանք կարևորում էին նախակրթարանի շենքային պայմանները և 

պարագաներով հագեցվածությունը՝ ի լրումն կրթության և դաստիարակության ապահովմանը: 

Դաստիարակն էլ իր հերթին նշել էր, որ բացօթյա խաղահրապարակի անհրաժեշտությունը շատ են 

զգում: 

Աշխատանքային կենտրոնները խմբասենյակում առանձնացված էին ու հագեցած: Տնօրենը խորին 

հարցազրույցի ժամանակ նշել էր, որ ծրագրի շրջանակներում Կրթության և Գիտության 

Նախարարության ու Կրթության Ազգային Ինստիտուտի վեբկայքերից դուրս էին բերված բոլոր 

հնարավոր և անհրաժեշտ պարագաները և վերջիններիս համալրման կարիք չկա:   

Նախակրթարանում աշխատում էր տնօրենը և մեկ դաստիարակ: Դաստիարակը 

մասնագիտությամբ մանկավարժ էր և հոգեբան: Մինչև դաստիարակ դառնալը նախկինում չէր 

աշխատել, սակայն վերապատրաստվել էր ու տիրապետում էր նախակրթարանի ուսումնական 

ծրագրի դրույթներին: Տնօրենը նախկինում տարիներ շարունակ աշխատել էր որպես ուսուցչուհի- 

մանկավարժ, այնուհետև նշանակվել էր տնօրենի ժամանակավոր պաշտոնակատար, որից հետո 

միայն դարձել է տնօրեն՝ մրցութային հիմունքներով:  

Դաստիարակը նշել էր, որ վերապատրաստմանը մասնակցել է հինգ օր, որի ընթացքում 

իրականացվել են և° պրակտիկ, և° դասախոսական տիպի պարապմունքներ: Վերապատրաստումը 

կազմակերպված էր անթերի: Նա նաև հարցազրույցի ժամանակ ասել էր, որ նոր գիտելիքներ չի 

ստացել, այլ կրկնել էր իր իմացածը: 

Դաստիարակն ուներ պարապմունքի պլան-կոնսպեկտ, պլանավորումն իրականացնում էր 

եռամսյակային (ըստ դաստիարակի՝ պարապմունքների կազմակերպումը հստակ ծրագրով ավելի 

կդժվարեցներ իր աշխատանքը): Հաշվառում էր ժամանակի գործոնը: Պարապմունքի ընթացքում 

դաստիարակը չէր տրամադրում երեխաներին ժամանակ մտածելու և պատասխանելու համար, չէր 

ապահովում գիտելիքի և իրական կյանքի, նրանց անձնական փորձառության կապը և չէր 

կիրառում մեկ ուսումնական նյութով աշխատելու համատեղ առաջադրանքներ: Սակայն 

երեխաների նկատմամբ դաստիարակը ցուցաբերում էր անհատական մոտեցում, բոլոր 

երեխաներն ընդգրկված էին պարապմունքին: Դաստիարակը պարապմունքի ընթացքում 

դրսևորում էր շարժունակություն, միմյանց օգնելու դեպքում խրախուսում էր, գովաբանում: 

Գենդերային հարցերում երեխաների միջև տարբերություն չէր դնում: 

Դաստիարակը հարցազրույցի ժամանակ նշել էր, որ պարապմունքիների ընթացքում կարևորում 

էր խաղ-վարժանքներ մեթոդը, կիրառում էր համատեղելով և° երեխայակենտրոն, և° ինտեգրված 

ուսուցման սկզբունքները, սակայն նախապատվությունը տալիս էր երեխայակենտրոնին: Նա 

յուրաքանչյուր պարապմունք ուղղում էր զգայականն արթնացնելուն, ճանաչելուն, և ուշադրություն 

էր դարձնում երեխաների հուզական զարգացման ոլորտին: Այցելության պահի դրությամբ 

դաստիարակը դեռ չէր գնահատում երեխաներին, սպասում էր որոշ ժամանակ ադապտացվեին, 

որից հետո նոր գնահատում կիրականացներ:  

Դաստիարակը նշել էր, որ խմբում առակ էին և° թույլ, և° ուժեղ երեխաներ: Խմբի թույլ երեխաներին 

դաստիարակը հնարավորություն էր տալիս ինքնաարտահայտման, իսկ ուժեղ երեխաներն իրենց 

հերթին օգնում էին թույլերին:  

Դաստիարակն ամեն օր ծնողների հետ կիսվում էր երեխաների առաջընթացի մասին: Նույնիսկ 

ունեին ֆեյսբուքյան էջ, որտեղ դաստիարակը նկարում ու տեղադրում էր դասը՝ տեսահոլովակների 

և նկարների միջոցով ու ներկայացնում նաև խնդիրները: Խմբասենյակում առկա էր նաև 

հայտարարությունների տախտակ, որի վրա դաստիարակը տեղադրում էր առաջադրանքները, 

որպիսի ծնողներն ըստ ներկայացվածի տանն աշխատեն երեխաների հետ: Դաստիարակը 

երեխայի զարգացման վերաբերյալ խորհուրդներ էր տալիս ծնողներին, նրանք էլ կիրառում էին:   

Ըստ տնօրենի` ծնողները ակտիվ մասնակցություն էին ունենում երեխաների կրթությանը` 

ամրապնդելով մատուցված նյութը տանը: Տնօրենը նշեց նաև, որ «Save the children»-ի Հայաստանի 

գրասենյակից ստացել էին նյութեր՝ ինչպես վարվել և դաստիարակել երեխային, և ծնողներն 



 

119 

 

օգտվում են այդ գրքերից: Բացի այդ, դաստիարակն էլ էր տրամադրում ծնողական և ներառական 

կրթությանը վերաբերող նյութեր: 

Տնօրենը նշել էր, որ նախակրթարանում սնունդ չի ապահովվում, և ուզում էր դիմել ՄԱԿ-ի 

պարենային ծրագրին երեխաներին սննդով ապահովելու համար:  

Վարչական շրջանի բնակիչների սոցիալական վիճակը, ըստ տնօրենի, անմխիթար է: 

Դաստիարակը կարծում էր, որ ընտանիքի սոցիալ-տնտեսական վիճակը երեխայի 

զարգացվածության վրա որոշակի ազդեցություն ունի, իսկ տնօրենը գտնում էր, որ ոչ մի 

ազդեցություն չունի, որովհետև երեխաները հրաշք են: Ինչքան էլ սոցիալական վիճակը լավը լինի, 

իրենք համապատասխան կրթություն ժամանակին չեն ստացել, բայց շատ գովելի է, երբ իրենք 

ուզում են, որ իրենց երեխան իրենցից լավը լինեն: 

Ըստ տնօրենի՝ անապահով ընտանիքների երեխաներին աջակցում էր դպրոցի արհմիությունը: 

Ծնողների հետ անցկացված ֆոկուս խմբային քննարկման ժամանակ վեց ներկաների 

ընտանիքները բաղկացած էին 4-7 հոգուց, ընտանիքներից ոչ մեկն ընդգրկված չէր 

նպաստառուների համակարգում: Ընտանիքները զբաղվում էին ձեռներեցությամբ և աշխատում 

էին պետական հիմնարկներում: Ծնողները երեխաներին նախակրթարան էին բերել, քանի որ 

իրենք կարծում էին, որ երեխաները մինչև դպրոց գնալը պարտադիր պետք է հաճախեն որևէ 

հաստատություն, և արտահայտում էին իրենց գոհունակությունը նախակրթարանի բացման 

կապակցությամբ, քանի որ նախկինում իրենց բնակավայրին մոտ ոչ մի հաստատություն չի եղել: 

Ծնողները կարևորում էին նախակրթարանի շենքային պայմանները, անհրաժեշտ նյութական 

հագեցվածությունը, կրթությունը և դաստիարակի վերաբերմունքը:   

Ընտանիքների երեխաները տանը հիմնականում պարտականություններ չունեին, սակայն հաճախ 

օգնում էին փոքրիկ գործերում՝ հավաքում էին իրենց հետևից, մայրիկին էին օգնում, փոքրիկ 

գնումներ կատարում և այլն:  Սոցիալապես անապահով ծնողը նշել էր, որ իր երեխան փոքր եղբորը 

սովորեցնում էր այն, ինչ սովորում էր նախակրթարանում:  

Երեխայի խնամքի և դաստիարակության պատասխանատուները հիմնականում մայրերը, հայրերն 

ու տատիկներն էին: Մայրերի բացակայության ժամանակ երեխային խնամում էին հիմնականում 

տատիկները: Մայրերը բացակայում էին հիմնականում գնումների գնալու, մեծ երեխաներին 

պարապմունքների տանելու և բժշկի հաճախելու պատճառներով: Երեխայի առօրյան 

հիմնականում պլանավորում էին ծնողները՝ հնարավորության դեպքում հաշվի առնելով երեխայի 

ցանկությունները:  

Ծնողները նշել էին, որ իրենց որոշումները փորձում էին միշտ բացատրել երեխաներին, իսկ ինչ 

վերաբերում էր երեխաների առջև պահանջներ դնելուն, ապա դրանք հիմնականում կապված էին 

կարգապահ և ուշադիր լինելու, լավ սովորելու հետ: Երեխայի արարքներից պատժելի էին 

ստախոսությունը, մեծերի հանդեպ անհարգալից վերաբերմունքը, կռվարարությունը, 

կամակորությունը և չուտելը: Ծնողները նման դեպքերում պահանջում էին երեխաներից 

բացատրություններ և որոշակի ժամանակով զրկում են իրենց սիրած զբաղմունքից (օրինակ՝  

արգելում էին դուրս իջնել, համակարգչով խաղալ և այլն): Իսկ սոցիալապես անապահով ծնողը 

նշել էր, որ իր երեխային պատժում է ապտակելով, անկյուն կանգնեցնելով, իսկ առավել հաճախ 

զայրանալով:  

Քանի որ տարածքում չկար մանկապարտեզ, գրեթե բոլոր երեխաները չէին հաճախել 

մանկապարտեզ: Միայն մեկ երեխա էր հաճախել, այն էլ ծնողը նշեց, որ դժգոհ էր եղել 

մանկապարտեզից, քանի որ երեխայի մոտ բնավորության սոցիալացում տեղի չէր ունեցել և 

երեխան մինչև նախակրթարան հաճախելը շատ դժվար էր շփվում այլ երեխաների հետ:  

Ծնողները կարծում էին, որ երեխայի զարգացման վրա գործոններից առավել մեծ ազդեցություն 

ուներ ընտանիքը, այնուհետև միջավայրը և հետո միայն ուսուցումը: Երեխաներին որևէ բան 

սովորեցնելիս ծնողները բացատրում էին և տարբեր խաղեր խաղում: 

Ծնողները նշում էին, որ նախակրթարանի պայմանները (շենքային և գույքային) 

համապատասխանում էին նորմերին և շատ էին գոհացնում իրենց: Ուսուցողական նյութերն առկա 

էին նախակրթարանում և պարբերաբար թարմացվում էին, ուսուցանվող առարկաները և 

մեթոդները նույնպես բավարարում էին, իսկ դաստիարակի վերաբերմունքից բոլորն 

արտահայտում էին իրենց գոհունակությունը:  Ծնողները միայն ցանկանում էին, որ օրվա ռեժիմը 

երկարեցվի և, բնականաբար, այդ ժամանակ կազմակերպվի նաև երեխաների սննդի 

տրամադրումը, պատճառն այն է, որ օրվա կարճ ռեժիմի պատճառով որոշ ծնողներ չէին 

կարողանում անցնել աշխատանքի: Ծնողները երբեմն նյութեր և սննդամթերք էին բերում 

պարապմունքներում օգտագործելու համար, աջակցում էին նաև միջոցառումների ժամանակ և 

օգնում դաստիարակին:   

Ծնողները (ներառյալ սոցիալապես անապահով ծնողը) դրամական աջակություն չէին ցուցաբերել 

նախակրթարանին, քանի որ դրա կարիքը չէր եղել:  

Ծրագրի շարունակականության հետ կապված տնօրենը վտանգ չէր տեսնում: 

Տարվա վերջի այցելության նկարագրությունը ներկայացված է ստորև: 

Շենքային պայմանները բարեկարգ են եղել: Աշխատանքային կենտրոններում տարվա սկզբի 

համեմատ ավելացել են որոշակի պարագաներ, դիդակտիկ նյութեր, գրականություն և այլն: 

Դաստիարակը նշել է, որ ցանկանում է կարի և զինվորական աշխատանքային կենտրոն նույնպես 

ունենալ (Տե՛ս Նկարներ 53): Ընդհանուր պայմանների հետ կապված տնօրենը նշել է, որ ամեն ինչ 

գտնվում է շատ լավ վիճակում և բարելավման անհրաժեշտություն չկա: Միաժամանակ տնօրենը 

նշել է, որ դիմել է վարչական շրջանին բացօթյա խաղահրապարակի կառուցման համար 

աջակցություն ցուցաբերելու համար և  սպասում է պատասխանի:   

Ընտանիքների նիստուկացի հետ կապված նա նշել է հետևյալը. «Վարչական շրջանի բնակիչները 

մեծ մասամբ գործազուրկ են, քանի որ մեր թաղամասը բանվորական թաղամաս է, իսկ այժմ 

գործարանները չեն աշխատում»: Ծնողները իրենց երեխաներին բերում են նախակրթարան 

առաջին հերթին երեխաների զբաղվածության ապահովման համար, քանի որ տարածքում չկա 

մանկապարտեզ, միաժամանակ նախակրթարանը երեխաներին տալիս է բավականին գիտելիքներ 

և նախապատրաստում դպրոցին:    

Ըստ դաստիարակի՝ երեխաներն ավելի կարգապահ են դարձել և պատրաստ են դպրոց 

հաճախելուն, թվերը ճանաչում են, հաշվում են, ամենաթույլը դժվար է ընկալում, ինչին նպաստել է 

նաև շատ բացակայելը: Դաստիարակը նշել է նաև, որ սեռից կախված չեն տարբերվում երեխաների 

ընդունակությունները և ավելացրել, որ իր խմբում կան շատ ուժեղ թե՛ տղաներ և թե՛ աղջիկներ:  

Դաստիարակը երեխայի զարգացման բոլոր ոլորտների վրա ուշադրություն է դարձրել, սակայն 

առավել շատ կենտրոնացել է լեզվական ոլորտի վրա, քանի որ խմբում եղել են ճիշտ 

արտասանության խնդիր ունեցող երեխաներ: Դաստիարակը նշում է նաև, որ երեխայի 

զարգացման վրա ամենամեծ ազդեցություն ունեցող գործոններն առաջին հերթին ծնողների և 

շրջապատի ազդեցությունն են, իսկ հետո սոցիալ-տնտեսական ազդեցությունը և ուսուցման 

մեթոդներն ու թեմաները: 

Ըստ ծնողների՝ իրենց երեխաները նախակրթարան հաճախելու արդյունքում դարձել են 

գրաճանաչ, կարգապահ ու ընկերասեր: Երեխաների նախակրթարան հաճախելը ծնողներին 

հնարավորություն է տվել նաև արդյունավետ պլանավորել իրենց ժամանակը, երկու ծնող նշել են 

նաև, որ իրենք փորձում են աշխատանք գտնել, սակայն նախակրթարանի օրվա կարճ ռեժիմի 

պատճառով դեռևս չի հաջողվել:  

  

Նկար 53. ՏՎ, Երևան 2, պահարան Նկար 54. ՏՎ, Երևան 2, սանհանգույց 

Ֆոկուս խմբային քննարկման ժամանակ ծնողները նշել են, որ երեխաները նկատելիորեն 

ինքնուրույն են դարձել, օրինակ՝ ինքնուրույն արդեն հետևում են օրվա ռեժիմին և գիտեն՝ որ ժամին 

իրենք ինչով պետք է զբաղեն: Ծնողները նշել են, որ երեխաներին նախակրթարանում 

ուսումնական նյութերը մատուցվել են այնպես, որ բոլոր երեխաների համար ընդունելի ու 

հասկանալի են եղել, իսկ տան պայմաններում հնարավոր չէ կիրառել ուսուցման նմանատիպ 

մեթոդներ: Ծնողները համեմատության մեջ նկատել են, որ նախակրթարան հաճախող երեխաները 

զարգացվածության մակարդակով զգալի տարբերվում են նախակրթարան չհաճախող 

երեխաներից:  

Ծնող-նախակրթարան կապն այստեղ նույնպես շատ սերտ է: Ե՛վ տնօրենը, և՛ դաստիարակը նշել 

են, որ ծնողները շատ պատրաստակամ ու շատ հետևողական են: Ծնողները մասնակցել են 

երեխաների կրթությանը՝ օգնելով երեխաներին տանը սովորել և կրկնել անցած ուսումնական 

նյութերը, ինչպես նաև մասնակցել են բոլոր միջոցառումներին և սիրով օգնել դաստիարակին 

կազմակերպչական հարցերում: 

Տնօրենը տարվա վերջում ոչ մի վտանգ չի տեսել ծրագրի շարունակականության պահովման 

հարցում և նշել է, որ նախակրթարանի պահանջարկը գնալով ավելացել է: Նա նաև նշել է, որ 

անհրաժեշտ է վերապատրաստումները շարունակական դարձնել և մշտապես աջակցություն 

ցուցաբերել նախակրթարանին, քանի որ նախակրթարանում երեխաները կրթվել են և լիարժեք 

ինտեգրվել դպրոցին:  

Որպես առաջարկ ծնողները ցանկացել են, որ նախակրթարանի օրվա ռեժիմը երկարացվի և սնունդ 

տրամադրվի, ինչպես նաև, նախակրթարանում գործի լրացուցիչ խմբակներ (արվեստի, օտար 

լեզուների և այլն): 

Նախակրթարան չհաճախող երեխաների ծնողների ունեցած հարցազրույցներից պարզ է դարձել, 

որ այս վարչական շրջանում նույնպես առկա է բնակիչների մոտ իրազեկվածության պակաս, քանի 

որ հարցվածների մեծամասնությունը նշել են, որ ֆինանսական հնարավորություն չունենալու 

պատճառով չեն տանում երեխաներին նախակրթարան: 

Երևան 2 նախակրթարանում դիտարկված պարապմունքների չափանիշներից առավելագույն 

արտահայտվածություն ունեն Նպատակ և Ուսումնական գործողություններ չափանիշները 

/100.00%/: Համեմատաբար ցածր արտահայտվածություն ունեն Ժամանակ /85.00%/ և 

Դաստիարակի հմտություններ /83.33%/ չափանիշները: Մնացած չափանիշները գտնվում են 

87.50%-96.43% միջակայքում: Այս նախակրթարանի չափանիշների ընդհանուր միջին 

գնահատականը կազմել է 91.52%: 

Գծապատկեր 31. Երևան 2 նախակրթարանում պարապմունքի դիտարկման տվյալների 

վերլուծություն 

Գծապատկեր 32–ում Երևան 2 նախակրթարանի երեխաների թեստավորման ու 

վերաթեստավորման արդյունքներին նայելիս տեսնում ենք, որ գրեթե բոլոր ցուցանիշների մասով 

նշանակալի աճ է դրսևորվել՝ բացառությամբ տարրական մաթեմատիկական գիտելիքներ 

ենթաոլորտի (5) տարրական մաթեմատիկական պատկերացում /100.00%/, (9) ժամի ճանանչում 

/100.00%/ ցուցանիշների, որոնք գնահատվել են առավելագույնս: Առավելապես աճ են դրսևորել 

տրամաբանություն և մտածողություն ենթաոլորտի (4) օրինաչափությունների կազմում 

/25.00%70.00%/ և (11) նմանության և տարբերության իմացություն /30.00%80.00%/ 

ցուցանիշները: 

Ստուգիչ խմբի երեխաների թեստավորման ու վերաթեստավորման արդյունքներին նայելիս 

տեսնում ենք, որ անփոփոխ է մնացել միայն վաղ գրաճանաչություն ենթաոլորտի (8) 

տառաճանաչություն /0.00%/ ցուցանիշը: Առավելապես աճ է գրանցվել վաղ գրաճանաչություն 

ենթաոլորտի (1) տպագիր տեքստ /15.00%50.00%/, մանր/նուրբ շարժողական ոլորտ ենթաոլորտի 

(13) զգայաշարժական հմտություններ /52.50%90.00%/ ցուցանիշների մասով: 

Գծապատկեր 32. Երևան 2-ի երեխաների թեստավորման և վերաթեստավորման տվյալների վերլուծություն 

Նայելով Գծապատկեր 32-ին կարող ենք տեսնել, որ Երևան 2 նախակրթարան հաճախող 

երեխաների թեստավորման արդյունքները մեծ մասամբ գերազանցել են նախակրթարան 

չհաճախող երեխաների արդյունքներին՝ բացառությամբ տարրական մաթեմատիկական 

գիտելիքներ ենթաոլորտի (2) տարածական պատկերացումներ /10.00%/, բանավոր խոսքի ընկալում 

ենթաոլորտի (7) բազմաքայլ հրահանգների հետևում /60.00%/, վաղ գրաճանաչություն ենթաոլորտի 

(8) տառաճանաչություն /0.00%/ ցուցանիշների: Զգալի տարբերություն է նկատվել միայն 

տարրական մաթեմատիկական գիտելիքներ ենթաոլորտի (10) ժամի ճանաչում /80.00%/ ցուցանիշի 

դեպքում: Որոշ ցուցանիշների դեպքում նախակրթարան հաճախող երեխաների թեստավորման 

արդյունքներն են զիջել նախակրթարան չհաճախող երեխաների թեստավորման արդյունքներին, 

մասնավորապես՝ առավելագույնը տարրական մաթեմատիկական գիտելիքներ ենթաոլորտի (3) 

թվերի ճանաչում /20.00%/ ցուցանիշի դեպքում: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաները որոշակիորեն բարձր 

արդյունք են ապահովել, քան չհաճախողները: Առավելապես տարբերվում է տարրական 

մաթեմատիկական գիտելիքներ ենթաոլորտի (10) ժամի ճանաչում /80.00%/ ցուցանիշը: Երեք 

ցուցանիշների մասով տարբերություն չի նկատվում՝ տարրական մաթեմատիկական գիտելիքներ 

ենթաոլորտի (2) տարածական պատկերացումներ /40.00%/, (3) թվերի ճանաչում /90.00%/, (6) 

մաթեմատիկական պատկերացումներ /40.00%/: 

Գծապատկեր 33. Երևան 2-ի երեխաների տվյալների համեմատությունը ըստ ենթաոլորտների 

 

Երևան 2 նախակրթարանի երեխաների թեստավորման ու վերաթեստավորման արդյունքներին 

նայելիս (Գծապատկեր 33), տեսնում ենք, որ բոլոր ենթաոլորտների մասով աճ է դրսևորվել, իսկ 

առավելապես` (2) տրամաբանություն և մտածողություն /27.50%75.00%/ ենթաոլորտների մասով: 

Երևան 2 նախակրթարանի ստուգիչ խմբի երեխաների թեստավորման ու վերաթեստավորման 

արդյունքներին նայելիս (Գծապատկեր 33) տեսնում ենք, որ նորից բոլոր ենթաոլորտների մասով 

1
. Տ

ա
ր

ր
ա

կ
ա

ն
 

մ
ա

թ
ե

մ
ա

տ
ի

կ
ա

կ

ա
ն

 գ
ի

տ
ե

լի
ք

ն
ե

ր
 

2
. 

Տ
ր

ա
մ

ա
բա

ն
ո

ւթ
յ

ո
ւն

 և
 

մ
տ

ա
ծո

ղ
ո

ւթ
յո

ւն
 

3
. Բ

ա
ն

ա
վ

ո
ր

 

խ
ո

ս
ք

ի
 

ը
ն

կ
ա

լո
ւմ

 

4
. Վ

ա
ղ

 

գ
ր

ա
ճ

ա
ն

ա
չո

ւթ
յ

ո
ւն

 

5
. Մ

ա
ն

ր
/ն

ո
ւր

բ 

շա
ր

ժ
ո

ղ
ա

կ
ա

ն
 

ո
լո

ր
տ

 

Ը
Ն

Դ
Հ

Ա
Ն

Ո
Ւ

Ր
 

Մ
Ի

Ջ
Ի

Ն
 

6
3

.7
5

 

2
7

.5
0

 6
0

.0
0

 

1
0

.0
0

 4
6

.2
5

 

4
1

.5
0

 

4
3

.7
5

 

3
7

.5
0

 

6
0

.0
0

 

7
.5

0
 2
8

.7
5

 

3
5

.5
0

 

7
7

.5
0

 

7
5

.0
0

 

8
0

.0
0

 

3
7

.5
0

 

5
6

.2
5

 

6
5

.2
5

 

5
9

.1
7

 

6
5

.0
0

 

7
0

.0
0

 

2
5

.0
0

 

4
8

.7
5

 

5
3

.5
8

 

Թեստավորում Ստուգիչ խմբի թեստավորում 



 

126 

 

աճ է դրսևորվել, իսկ առավելապես` (1) տարրական մաթեմատիկական գիտելիքներ 

/37.50%65.00%/ ենթաոլորտի մասով: 

Նայելով Գծապատկեր 33-ին կարող ենք տեսնել, որ նախակրթարան հաճախող երեխաների 

թեստավորման արդյունքները գերազանցել են նախակրթարան չհաճախող երեխաների 

թեստավորման արդյունքներին՝ բացառությամբ` (2) տրամաբանություն և մտածողություն /10.00%/ 

ենթաոլորտի: Արդյունքներն առանձնապես գերազանցել են (1) տարրական մաթեմատիկական 

գիտելիքներ /20.00%/ ենթաոլորտի մասով: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները տեսնում ենք, որ նախակրթարան հաճախող երեխաները բոլոր ենթաոլորտների 

մասով ավելի բարձր արդյունք են ապահովել ստուգիչ խմբի երեխաներից: 

5.4.3. «Երևանի Ա. Չեխովի անվան թիվ 55 հիմնական դպրոց» ՊՈԱԿ (Երևան 3) 

Նախակրթարանը ստեղծված է դպրոցի հիմքի վրա, միկրոծրագրի շրջանակներում ունի 

երեխաների մեկ խումբ: Ըստ մեկ խմբի համար նախատեսված միկրոծրագրի բյուջեի մեծության՝ 

վարչական շրջանի նախակրթարանը Երևան քաղաքում դասակարգվում է «շատ» միջոցներ 

(ընտրանքում ներառված Երևան քաղաքի վարչական շրջանների նախակրթարանների 

դասակարգման ֆինանսական չափանիշ) ունեցող նախակրթարանների շարքին: 

Այցելությունների ընթացքում նախակրթարանը գործում էր հետևյալ մոդելով.  

 շաբաթական 5 օր, 

 աշխատանքային կարճօրյա ռեժիմ՝ 09:00-12:30,  

 աշխատում էր մեկ դաստիարակ,  

 դաստիարակը վերապատրաստված էր, 

 տրվում էր մեկանգամյա տնից բերված սնունդ,  

 նախակրթարանում առկա էր կենտրոնացված ջեռուցման համակարգ,  

 նախակրթարանը չուներ քնելու հնարավորություն: 

Նախակրթարանի ընդհանուր պայմանների նկարագրությունը հետևյալն է. 

 Նախակրթարանին տրամադրված էր խմբասենյակ, խաղասենյակ, 

հանդերձապահարաններ և սանհանգույց (զուգարանակոնքերն առանձին խցիկներում 

էին): 

 Խմբասենյակը, խաղասենյակը, հանդերձապահարանները և սանհանգույցը 

համապատասխանում էին սահմանված վերանորոգվածության, անվտանգության, 

երեխաների չափսերին համապատասխանության, հասանելիության և մաքրության 

պահանջներին (քանի որ Ծրագրի շրջանակներում նախակրթարանում դաստիարակի 

օգնական չի նախատեսվում, դաստիարակը պարապմունքների ընթացքում չէր 

հասցնում հետևել սանհանգույցից օգտվելուց հետո երեխաների հիգիենային) (Տե՛ս 

Նկարներ 55 և 56): 

 Նախակրթարանն ապահովված էր սառը մշտական ջրով: 

 Նախակրթարանում առկա էր կենտրոնացված ջեռուցման համակարգ, սակայն 

այցելության օրը խողովակ էր վնասվել և ջեռուցումը միացված չէր: 

 

 

 

Նկար 55. ՏՍ, Երևան 3, սանհանգույց Նկար 56. ՏՍ, Երևան 3, խմբասենյակ 

Խմբասենյակի, խաղասենյակի և աշխատանքային կենտրոնների պայմանները բավարարում էին 

սահմանված նորմերին, իսկ հագեցվածության տեսանկյունից՝ բավականին հագեցած էին: 

Նախակրթարանում բացակայող աշխատանքային կենտրոններ չկային, բացառություն էր 

բնագիտության կենտրոնը, որը բավականին թերի էր (Տե՛ս Նկար 58): Նախակրթարանն ուներ 

հանդերձապահարաններ, բազմոց, սեղան-աթոռ, գրատախտակ, հեռուստացույց և այլն: 

Խմբասենյակն ու հանդերձասենյակը բավականին լուսավոր էին: Նախակրթարանը չուներ 

բացօթյա խաղահրապարակ: 

 

 

Նկար  57. ՏՍ, Երևան 3, հանդերձապահարաններ Նկար 58. ՏՍ, Երևան 3, պահարան 

Ըստ տնօրենի՝ միկրոծրագրի նպատակը մոտակա տարածքում բնակվող նախադպրոցական 

տարիքի երեխաների ներգրավումն է հաստատությունում, քանի որ դպրոցի զարգացման ծրագրում 

նախանշված է կրթահամալիր դառնալու նպատակը, իսկ նախակրթարանն ամբողջական 

կրթություն իրականացնելու տեսակետից առաջին քայլն է դպրոցից առաջ նախապատրաստելու 

համար: Նախակրթարանը կրում է դպրոցի պահանջների ձեռագիրը և մոտեցումները, քանի որ  

նախակրթարան հաճախող երեխաներն անցնում են արդեն դպրոցի բովով և նրանց հետ 

աշխատանքը 1-ին դասարանում ավելի հեշտ և ավելի մատչելի կլինի թե՛ երեխաների և թե՛ 

ուսուցիչների համար: Նախակրթարանի ստեղծումը վարչական շրջանում մատչելի է տեղում 

բնակվող բնակիչների համար, քանի որ թաղամասը խիտ բնակեցված է և, իհարկե, կան 

նախապատրաստական կենտրոններ և վճարովի մանկապարտեզներ, բայց Անտառային, 

Զառոբյան և Սարմենի տարածքում պետական մանկապարտեզ չկա: 

Ըստ տնօրենի՝ նախակրթարանի թույլ կողմ առայժմ չէր տեսնում և նշում էր, որ առայժմ 

գնահատելու համար շուտ է և ժամանակը ցույց կտա: 

Նախակրթարանի շենքային պայմանները լավն էին: Դաստիարակը հարցազրույցի ժամանակ նշել 

էր, որ շենքային պայմանները (շենքային պայմանները. վերանորոգվածություն, ջեռուցում, 

ջրամատակարարում, սանիտարահիգիենիկ վիճակ՝ մաքրություն) հիանալի են: Ֆոկուս խմբային 

քննարկման ժամանակ հաստատության շենքային պայմաններից և նյութերի հագեցվածությունից 

իրենց գոհունակությունն էին հայտել նաև նախակրթարանի ծնողները: 

Նախակրթարանում առկա էին անհրաժեշտ բոլոր աշխատանքային կենտրոնները: Վերջիններից 

բավականին հագեցած էին արվեստի և շինարարության կենտրոնները, բացառությամբ 

բնագիտության կենտրոնի, որում առկա էր ընդամենը մեկ իր՝ գլոբուս:  

Նախակրթարանում աշխատում էր տնօրենը և մեկ դաստիարակ: Դաստիարակը աշխատում էր 

դպրոցում, որպես դասվար և աշխատանքը համատեղում էր, վերապատրաստվել էր ու 

տիրապետում էր ուսումնական ծրագրի դրույթներին: Տնօրենը նախկինում աշխատել էր Երևանի 

թիվ 51 միջնակարգ դպրոցում նախ որպես հայոց լեզվի և գրականության ուսուցիչ հետո որպես 

ուսումնադաստիրակչական աշխատանքների գծով փոխտնօրեն: 1994թ-ի հունիսին մրցութային 

կարգով ընտրվել էր Չեխովի անվան դպրոցի տնօրեն:  

Վերապատրաստումն անցել էր շատ հետաքրքիր և ուսուցողական: Դաստիարակը նշել էր, որ 

դասընթացը լավ էր կազմակերպված, ունեցել էին դասախոսությունները, որոնք շատ դուր էին եկել 

իրեն: Այն, ինչ անցել էր վերապատրաստման ժամանակ, իր համար նորություն էր եղել (խաղերը, 

ֆիզկուլտ դադարները, շաբաթվա օրերի մասին երգերը, տարվա եղանակների մասին և այլն): 

Դաստիարակն ուներ պարապմունքի պլան-կոնսպեկտ, դասընթացը պլանավորում էր օրական: 

Ըստ նրա՝ պարապմունքների կազմակերպումն ավելի կհեշտանար, եթե իրենց տրամադրվեր 

հստակ ծրագիր, որտեղ կնշվեր, թե որ օրը ինչ թեմայով ինչպիսի խաղեր ու պարապմունքներ 

կազմակերպել: Նա պարապմունքների ընթացքում բացատրությունները, պատմումները 

զուգակցում էր ցուցադրություններով՝ նկարներով, քարտերով, առարկաներով, կիրառում էր նաև 

խաղային էլեմնետներ և մեթոդներ: Բացի այդ, դաստիարակն ապահովում էր նաև երեխաների 

խմբային աշխատանք և պարապմունքների ընթացքում կիրառված մեթոդները հաջող էր 

զուգակցում: Երեխաների նկատմամբ ցուցաբերում էր անհատական մոտեցում: Պարապմունքի 

ընթացքում դաստիարակը չէր պահպանում նախատեսված և հրահանգավորված ժամանակը և չէր 

կիրառում միևնուն երևույթի ընկալման համար գործունեության ձևերի հերթափոխում: 

Գենդերային հարցերում երեխաների միջև տարբերություն չէր դնում: 

Դաստիարակը պարապմունքներն անցկացնում կիրառում էր երկու սկզբունքներն էլ՝ 

երեխայակենտրոն և ինտեգրված ուսուցում: Նա պարապմունքների ընթացքում կենտրոնանում էր 

հուզական և շարժողական ոլորտների վրա, երեխաներին գնահատում էր գովեստի խոսքերով և չէր 

օգտվում դաստիարակների դիտարկումների հարցաթերթիկից: 

Խմբի ամենաուժեղ երեխան՝ ըստ դաստիարակի, շատ շուտ ընկալում էր և գիտեր թվերը, իսկ թույլ 

երեխայի մասին կարծում էր, որ դեռ շուտ է խոսելը: Խմբի երեխաների միջին ընդունակությունները 

դաստիարակը գնահատում էր լավ և նշում, որ երեխայի սեռից կախված չի նկատել 

ընդունակությունների տարբերություն: 

Տնօրենը նշել էր, որ չի կարող գնահատել վարչական շրջանի ընտանիքների սոցիալ-տնտեսական 

վիճակը, քանի որ դպրոցի խնդիրներին օժանդակելու, ներգրավվելու և ֆինանսապես օգնելու 

տեսանկյունից որևէ ցուցանիշ չունի, որովհետև որևէ օժանդակություն առայժմ իրենց չի 

ցուցաբերվել: Ինչ վերաբերում է վարչական շրջանի սոցիալ-տնտեսական վիճակի ազդեցությանը 

երեխաների զարգացվածության վրա, ապա տնօրենը նշել էր, որ տրամաբանորեն ազդում է, բայց 

քանի որ ինքը չունի թվային որոշակի պատկեր չի կարող կոնկրետ պատասխանել: Դաստիարակն 

այս մասով նշել էր, առայժմ չի կարող ասել նախակրթարանում կան անապահով ընտանիքներ, թե 

ոչ, քանի որ չէր նկատել: Դաստիարակը վարչական շրջանի սոցիալ-տնտեսական վիճակը 

գնահատել էր լավ և նշել էր, որ երեխայի զարգացման վրա այն չունի ազդեցություն: 

Ուսումնասիրված ընտանիքներում եկամտի հիմնական աղբյուր էր հանդիսանում վարձու 

աշխատանքը և ձեռներեցությամբ զբաղվելը: Ֆոկուս խմբային քննարկման ժամանկ ծնողները նշել 

էին, որ ոչ մեկ ընդգրկված չէ ընտանեկան նպաստ համակարգում և բոլորն իրենց 

պատրաստակամությունն են հայտնում օգնել նախակրթարանին:  

Ըստ տնօրենի` ծրագրով սնունդ նախատեսված չէր, սակայն որոշ ծնողներ դիմել էին իրեն այդ 

հարցով և ինքը պարզաբանել էր, որ նախակրթարանն աշխատում է կարճ ռեժիմով ու այն չի 

ենթադրում սննդի կազմակերպում: Տնօրենը սննդի կազմակերպման հարցի շուրջ նշել էր նաև, որ 

այն ցանկալի պայման է, սակայն ոչ պարտադիր: Նախակրթարանում սննդի կազմակերպման 

վերաբերյալ ձևավորվել էին երկու տարբեր կարծիքներ՝ մի մասը ցանկանում  և  պատրաստակամ  

էր վճարել սննդի տրամադրման համար, իսկ մյուս մասի կարծիքով՝ դրա անհրաժեշտությունը 

չկար: Միաժամանակ, բոլոր ծնողները պատրաստակամ էին վճարել օտար լեզուների հավելյալ 

պարապմունքների համար:  

Ծնողների հետ անցկացված ֆոկուս խմբային քննարկման ժամանակ ներկաների (վեց ծնող) 

ընտանիքները բաղկացած էին 3-4 հոգուց: Երեխաների՝ նախակրթարան հաճախելու հիմնական 

նպատակը առաջին հերթին կրթություն ստանալն էր, քանի որ ծնողները համոզված էին, որ 

նախակրթարանում երեխաները կստանան անհրաժեշտ գիտելիքեր: Միաժամանակ, ծնողներն 

իրենց գոհունակությունն էին հայտնում դաստիարակի վերաբերմունքից, ինչպես նաև 

նախակրթարանի պայմաններից և նշում, որ  նախակրթարանում ամեն ինչ համապատասխանում 

է սահմանված նորմերին ու չափսերին, ինչպես նաև առկա են բավարար քանակությամբ 

անհրաժեշտ բոլոր պիտույքները: Ծնողները նախակրթարանում թերություններ չէին նկատել, իսկ 

առավելություններից նշում էին, որ նախակրթարանում երեխաների նկատմամբ շատ ուշադիր են և 

սիրալիր են վերաբերվում:  

Տվյալ ընտանիքների երեխաները տանը պարտականություններ չունեին, սակայն երբեմն իրենց 

թափված խաղալիքներն էին հավաքում: Մեկ ծնող նշել էր, որ իր երեխան շատ դժվարությամբ է իր 

թափածները հավաքում: Մեծ մասամբ, երեխաներն ինքնուրույն էին սնվելու, հագնվելու, 

լվացվելու, սանհանգույցից օգտվելու հարցերում: Երեխաները ինքնուրուն չէին կարողանում 

կոշիկների կապիչները կապել, գնումներ կատարել և լոգանք ընդունել, քանի որ դեռ փոքր են և 

ծնողները թույլ չեն տալիս: 

Երեխայի խնամքի պատասխանատուները հիմնականում մայրերն էին, իսկ դաստիարակությամբ՝ 

ծնողները: Չաշխատող մայրերը հիմնականում չէին բացակայում, իսկ բացակայության ժամանակ՝ 

ինպես որ աշխատող մայրերի դեպքում, երեխային խնամում էին հիմնականում տատիկները:  

Ծնողները համակարծիք էին, որ երեխաներին պարտադիր պետք է բացատրել իրենց վերաբերվող 

որոշումները և միշտ զրուցել նրանց հետ: Մեկ ծնող նշել էր, որ վերջին թարմ դեպքը կապված է եղել 

հյուր գնալիս իր հետ խաղալիք վերցնելու հետ, ինչը ծնողը թույլ չի տվել և բացատրել է երեխային, 

ու նա հասկացել է: Երեխայի արարքներից պատժելի էին ստախոսությունը, մարդկանց ծաղրելը, 

համակարգչով կամ հեռախոսով երկար խաղալը և այլն: Ծնողները հիմնականում չէին պատժում 

երեխաներին, այլ փորձում էին բացատրել, իսկ պատժելու համար երբեմն որոշակի ժամանակով 

զրկում էին իրենց սիրած զբաղմունքից (օրինակ՝  արգելում են  համակարգչով խաղալ և այլն): 

Քննարկմանը մասնակցած ծնողները նշել էին, որ վարչական շրջանում կան մանկապարտեզներ և 

նախակրթարան հաճախող բոլոր երեխաները հաճախել էին մանկապարտեզ կամ քոլեջ՝ մեկ 

շաբաթից մինչև երկու տարի տևողությամբ: Կարճ ժամանակով այցելած երեխաների ծնողները 

նշել էին, որ երեխաները չեն հարմարվել մանակարտեզին և այդ պատճառով իրենք բերել են 

նախակրթարան: Երկար ժամանակահատվածով մանկապարտեզ և քոլեջ հաճախած երեխաների 

ծնողները նշել էին, որ երեխաները հաստատություններում սովորել էին թվերը, տառերը և 

անգլերեն, սակայն իրենք պատրաստվում էին իրենց երեխաներին բերել այս դպրոց ու ցանկանում 

էին, որ երեխաները միչև դպրոց գնալը ճանաչեն և շփվեն միյանց հետ:  

Ծնողները նշում էին, որ երեխայի զարգացման վրա ազդեցություն ունեցող առաջին կարևոր 

գործոնը ֆիզիկական միջավայրը և ծնողների ազդեցությունն է, իսկ երկրոդը՝ ուսուցման 

մեթոդները: Ծնողները հիմնականում պահանջում էին, որ երեխաները լսեն մեծերին, չկռվեն, 

ուշադիր լինեն և շփվեն մյուս երեխաների հետ: 

Ընդհանուր առմամբ, ծնողները շատ գոհ էին նախակրթարանի պայմաններից ու դաստիարակից և 

նշում էին, որ իրենց առաջարկված բոլոր պայմանները համապատասխանում էին իրականությանը 

և դեռ մի բան էլ ավելի էր: Երեխաներին ծնողները երեխայի՝ դպրոցին պատրաստ լինելուց բացի 

այլ սպասումներ չունեին նախակրթարանից: 

Ֆոկուս խմբային քննարկումից պարզվել էր, որ երեխաներին որևէ բան սովորեցնելիս ծնողները 

կիրառում էին խաղի մեթոդը, հիմնականում սովորեցնում էին այն ժամանակ, երբ երեխան 

ցանկանում էր, քանի որ շատ ժամանակ երեխաներն իրենք էին նախաձեռնում: 

Ծնողները նշել էին օտար լեզուների խմբակներ լինելու իրենց ցանկության մասին, որի համար 

պատրաստակամ էին վճարել բոլորը: Ծնողների մի մասը ցանկանում էր, որ նախակրթարանում 

սննդի տրամադրվի և պատրաստակամ էր վճարել դրա համար: 

Տնօրենը խորին հարցազրույցի ժամանակ նշել էր, որ ծրագրի շարունակականության վտանգ չի 

տեսնում, սակայն ուներ մտահոգություն, որ իրենց ունեցած տարածքը կարող է հետագայում 

չբավարարել, քանի որ ցանկացողների թիվը գնալով ավելանում է:  

Տարվա վերջի այցելության նկարագրությունը ներկայացված է ստորև: 

Նախակրթարանի ուժեղ և թույլ կողմերի մասով տնօրենը՝ ի լրումն տարվա սկզբի, նշել է, որ 

տարվա վերջին վստահամաբար կարող է արձանագրել, որ թույլ կողմեր չկան և ծրագիրը 

արդարացված է ու կարող է ունենալ շարունակականություն:  Միաժամանակ, անհրաժեշտ է նշել, 

որ առկա է ծրագրի շարունակականության ապահովման համար մեծ ռիսկ՝ կապված 

նախակրթարանի գործունեության համար լիցենզիայի տրամադրման հետ: 

Տնօրենը ծրագրի շարունականության ապահովման վերոնշյալ ռիսկի կապակցությամբ նշել է, որ 

տարվա ընթացքում երկու անգամ պաշտոնապես մերժվել են «Երևանի Ա. Չեխովի անվան թիվ 55 

հիմնական դպրոց» ՊՈԱԿ-ում ստեղծված նախակրթարանի գործունեության լիցենզիայի 

տրամադրման հայտերը: Ընդ որում, ըստ տնօրենի՝ լիցենզավորման առաջին հայտից հետո իրենք 

կատարել են համապատասխան գործողություններ և դիմել երկրորդ անգամ, սակայն ցավոք 

մերժում ստանալուց հետո նախակրթարանը որևէ գործողություն այլևս չի կարող իրականացնել և 

նախակրթարանի գործունեությունն առաջիկայում կկասեցվի՝ «Այս պահին նախակրթություն 

իրականացնելու լիցենզայի հայտը մերժելուց հետո մենք համարում ենք, որ գործընթացը գնում է 

մարման և որևէ գործընթաց չեն իրականացնում (երեխաների ընդունելություն) և երբ կգա ծրագրի 

ավարտը մենք այդ ժամանակ կհայտարարենք, որ նախակրթարանը փակվում է»:  

Տնօրենը դժվարացել է պատասխանել հաստատության լիցենզիայի չտրամադրման պատճառների 

մասին, քանի որ մինչ ծրագիրը սկսելը կատարված ուսումնասիրությունների արդյուքները 

բավարար են եղել ծրագիրը դպրոցում մեկնարկելու համար: Միաժամանակ, տնօրենը ցանկացել է, 

որ ծրագիրը մեկնարկելուց առաջ լինեին երաշխիքներ, քանի որ ստացվել է այնպես, որ այս մեկ 

տարվա ընթացքում նախակրթարանը բավականին լուրջ աշխատանքներ է ծավալել՝ 

չկանխատեսելով, որ ծրագիրը կարող է չշարունակվել:  

Վերոնշյալ իրավիճակներից խուսափելու համար տնօրենը առաջարկել է, որ լիցենզավորման 

գործակալությունը նախապես (մինչև ծրագրի մեկնարկը) ուսումնասիրի դպրոցի շենքային 

պայմանները և հնարավորություններն ու հստակ ուղղորդի հետագա գործունեության ծավալման 

ուղղությամբ: Նախապես երաշխիքներ ստանալու դեպքում ոչ մի հաստատություն տարվա վերջին 

փաստի առաջ չի կանգնի և հուսախափ չի անի համայնքի այն բնակիչներին, ովքեր իրենց 

երեխաների կրթությունը պատկերացրել են նախակրթարանում:  

Աշխատանքային կենտրոններում տարվա սկզբի համեմատ ավելացել են պարագաներ (Տե՛ս 

Նկարներ 59 և 60), դիդակտիկ նյութեր, գրականություն, պաստառներ: Միաժամանակ, 

նախակրթարանի թե՛ տնօրենը և թե՛ դաստիարակը նշել են, որ աշխատանքային կենտրոններն 

անհրաժեշտ են պարբերաբար համալրել նոր նյութերով, պաստառներով և գրականությամբ, քանի 

որ պետք է ժամանակի հետ համահունչ առաջ շարժվել:  

Դաստիարակը հարցազրույցի ժամանակ երեխաների զարգացվածության մասով նշել է, որ սեռից 

կախված չի տեսնում տարբերություն երեխաների ընդունակություններում: Խմբի ամենաուժեղ 

երեխան լիարժեք տառաճանաչ է, կարողանում է հաշվել, տարբերակում է զույգը և կենտը, 

նախադասության սկիզբը և ավարտը, իսկ խմբի ամենաթույլ երեխան թերի գիտի տառերը և չի 

կարողանում հետհաշվարկ կատարել: Ինչ վերաբերում է խմբի միջին ընդունակություններին, 

ապա՝ դաստիարակը նշել է, որ երեխաների զարգացվածությունը գնահատում է միջինից բարձր, 

քանի որ երեխաները, ընդհանուր առմամբ, տառաճանաչ են և գիտեն թվերը, կարգապահ են ու 

լիարժեք պատրաստ 1-ին դասարան գնալուն: 

Ֆոկուս խմբային քննարկման ժամանակ ծնողները նշել են, որ իրենց բոլոր սպասելիքներն 

իրականացել են ու իրենք շատ գոհ են նախակրթարանից, քանի որ այս մեկ տարում հսկայական 

փոփոխություններ են տեսնում երեխաների զարգացվածության մեջ: Մասնավորապես՝ 

երեխաները սովորել են տառեր, թվեր, նախադասություն կազմել, ոտանավորներ, երգել, պարել, 

ընկերասեր են դարձել ու լիարժեք ինտեգրվել են դպրոցին ու ծանոթ են դպրոցի կարգուկանոնին ու 

միջավայրին՝ «Դպրոցը երեխաների համար դարձել է հարազատ միջավայր»: Նրանք նաև նշել են, 

որ նախակրթարան հաճախելու արդունքում, իրենք ձեռք են բերել ազատ ժամանակ ու հանգիստ 

են, որ իրենց երեխաները ապահով վայրում են: 

Նկար 59. ՏՎ, Երևան 3, պահարան Նկար 60. ՏՎ, Երևան 3, տեխնիկայի 

կենտրոն 

Ծնողները երեխաների մոտ շատ փոփոխություններ են նկատել: Նախկինում նրանք ինքնամփոփ 

էին, բայց հետո բացվել են և իրենց ճիշտ դրսևերել: Ծնողները զարգացվածության զգալի 

տարբերություն են տեսել նախակրթարան հաճախող և չհաճախող երեխաների մոտ: 

Ծնողներ-նախակրթարան կապը շատ սերտ է և ծնողները մասնակցել են ուսումնական պրոցեսին, 

բաց դասերին, տարբեր միջոցառումներին և տանը օգնել են երեխաներին կրկնել 

նախակրթարանում սովորածը: Ծնողները նշել են, որ միջոցառումների ժամանակ գնացել են 

նախակրթարան ու օգնել դաստիարակին զարդարել դահլիճը և պատրաստել պաստառները: 

Ծնողները տարվա վերջին առաջարկել են, որ հաջորդ տարի մի փոքր երկարացվի 

նախակրթարանի օրվա ռեժիմը, որպեսզի ծնողները կարողանան աշխատանքի անցնել:  

Նախակրթարան չհաճախող երեխաների ծնողների հետ ունեցած հարցազրույցներից պարզ է 

դարձել, որ տեղեկատվության պակասի խնդիրը արդիական է նաև այս վարչական շրջանում, քանի 

որ հարցված բոլոր ծնողները նշել են, ովքեր հնարավորություն չեն ունեցել իրենց երեխաներին 

տանել նախակրթարան: Այս ծնողներից միայն մեկն է, որ երեխային նախակրթարան չտանելու 

համար նաև այլ պատճառ է նշել, այն է՝ իր երեխան նախակրթարանի կարիք չունի: 

Գծապատկեր 34-ում ներկայացված պարապմունքի դիտարկման տվյալները ցույց են տալիս, որ 

Երևան 3 նախակրթարանում առավելագույնս արտահայտվել է միայն Նպատակ /100.00%/ 

չափանիշը: Առավել ցածր արտահայտվածություն ունի Զարգացնող միջավայր չափանիշը /78.13%/: 

Մնացած չափանիշները գտնվում են 79.17%-87.50% միջակայքում: Չափանիշների ընդհանուր 

միջին գնահատականը կազմել է 85.31%: 

Գծապատկեր 34. Երևան 3 նախակրթարանում պարապմունքի դիտարկման տվյալների 

վերլուծություն 

 

Գծապատկեր 35–ում Երևան 3 նախակրթարանի երեխաների թեստավորման ու 

վերաթեստավորման արդյունքներին նայելիս տեսնում ենք, որ առավելապես աճ է դրսևորվել 

բանավոր խոսքի ընկալում  ենթաոլորտի (7) բազմաքայլ հրահանգների հետևում /40.00%93.33%/, 

տրամաբանություն և մտածողություն ենթաոլորտի (11) նմանությունների և տարբերությունների 

իմացություն /33.33%86.67%/ ցուցանիշների մասով: 

Երևան 3 նախակրթարանի ստուգիչ խմբի երեխաների վերաթեստավորման արդյունքներն 

առավելապես գերազանցում են թեստավորման արդյունքներին (բացառությամբ վաղ 

գրաճանաչություն ենթաոլորտի (8) տառաճանաչություն /00.00%/ ցուցանիշի)՝ առավելապես վաղ 

գրաճանաչություն ենթաոլորտի (1) տպագիր տեքստ /16.67%56.67%/, տարրական 

մաթեմատիկական գիտելիքներ ենթաոլորտի (2) տարածական պատկերացումներ /6.67%40.00%/, 

տրամաբանություն և մտածողություն ենթաոլորտի (11) նմանությունների և տարբերությունների 

իմացություն /46.67%80.00%/ ցուցանիշների դեպքում: 

Գծապատկեր 35. Երևան 3-ի երեխաների թեստավորման և վերաթեստավորման տվյալների վերլուծություն 

Նայելով Գծապատկեր 35-ին՝ կարող ենք տեսնել, որ Երևան 3 նախակրթարան հաճախող 

երեխաների թեստավորման արդյունքները մեծ մասամբ գերազանցում են ստուգիչ խմբի 

երեխաների թեստավորման արդյունքներին՝ բացառությամբ տարրական մաթեմատիկական 

գիտելիքներ ենթաոլորտի (2) տարածական պատկերացումներ /0.00%/, վաղ գրաճանաչություն 

ենթաոլորտի (8) տառաճանաչություն /0.00%/ ցուցանիշների, որոնք չեն տարբերվում: 

Առավելապես դրական տարբերություն է նկատվում մանր/նուրբ շարժողական ոլորտ ենթաոլորտի 

(13) զգայաշարժողական հմտություններ /21.67%/ ցուցանիշի մասով: Նախակրթարան հաճախող 

երեխաների թեստավորման արդյունքներն առավելապես զիջում են ստուգիչ խմբի երեխաների 

թեստավորման արդյունքներին տրամաբանություն և մտածողություն ենթաոլորտի (11) 

նմանությունների և տարբերությունների իմացություն /13.33%/ ցուցանիշի դեպքում: 

Գծապատկեր 35–ում Երևան 3 նախակրթարանի երեխաների թեստավորման ու 

վերաթեստավորման արդյունքներին նայելիս տեսնում ենք, որ առավելապես աճ է դրսևորվել 

բանավոր խոսքի ընկալում  ենթաոլորտի (7) բազմաքայլ հրահանգների հետևում /40.00%93.33%/, 

տրամաբանություն և մտածողություն ենթաոլորտի (11) նմանությունների և տարբերությունների 

իմացություն /33.33%86.67%/ ցուցանիշների մասով: 

Երևան 3 նախակրթարանի ստուգիչ խմբի երեխաների վերաթեստավորման արդյունքներն 

առավելապես գերազանցում են թեստավորման արդյունքներին (բացառությամբ վաղ 

գրաճանաչություն ենթաոլորտի (8) տառաճանաչություն /00.00%/ ցուցանիշի)՝ առավելապես վաղ 

գրաճանաչություն ենթաոլորտի (1) տպագիր տեքստ /16.67%56.67%/, տարրական 

մաթեմատիկական գիտելիքներ ենթաոլորտի (2) տարածական պատկերացումներ /6.67%40.00%/, 

տրամաբանություն և մտածողություն ենթաոլորտի (11) նմանությունների և տարբերությունների 

իմացություն /46.67%80.00%/ ցուցանիշների դեպքում: 

Նայելով Գծապատկեր 35-ին՝ կարող ենք տեսնել, որ Երևան 2 նախակրթարան հաճախող 

երեխաների թեստավորման արդյունքները մեծ մասամբ գերազանցում են ստուգիչ խմբի 

երեխաների թեստավորման արդյունքներին՝ բացառությամբ տարրական մաթեմատիկական 

գիտելիքներ ենթաոլորտի (2) տարածական պատկերացումներ /6.67%/, վաղ գրաճանաչություն 

ենթաոլորտի (8) տառաճանաչություն /0.00%/ ցուցանիշների, որոնք չեն տարբերվում: 

Առավելապես դրական տարբերություն է նկատվում մանր/նուրբ շարժողական ոլորտ ենթաոլորտի 

(13) զգայաշարժողական հմտություններ /21.67%/ ցուցանիշի մասով: Նախակրթարան հաճախող 

երեխաների թեստավորման արդյունքներն առավելապես զիջում են ստուգիչ խմբի երեխաների 

թեստավորման արդյունքներին տրամաբանություն և մտածողություն ենթաոլորտի (11) 

նմանությունների և տարբերությունների իմացություն /13.33%/ ցուցանիշի դեպքում: 

Համեմատելով  թիրախային ու ստուգիչ խմբերի երեխաների վերաթեստավորման արդյունքները՝ 

տեսնում ենք, որ թիրախային խումբն ավելի բարձր արդյունք է ապահովել, քան ստուգիչ խումբը: 

Առավելապես տարբերվում են հետևյալ ցուցանիշները՝ տարրական մաթեմատիկական 

գիտելիքներ ենթաոլորտի (6) մաթեմատիկական պատկերացումներ /25.00%/, (9) աջի և ձախի 

իմացություն /26.67%/ ցուցանիշների դեպքում: 

Երևան 2 նախակրթարանի երեխաների թեստավորման ու վերաթեստավորման արդյունքներին 

նայելիս (Գծապատկեր 36), տեսնում ենք, որ առավելապես աճ է դրսևորվել (3) բանավոր խոսքի 

ընկալում /40.00%93.33%/ ենթաոլորտի մասով: 

Ստուգիչ խմբի երեխաների թեստավորման ու վերաթեստավորման արդյունքներին նայելիս 

(Գծապատկեր 33) տեսնում ենք, որ առավելապես աճ է գրանցվել (2) տրամաբանություն և 

մտածողություն /38.33%66.67%/ ենթաոլորտի մասով: 

Նայելով Գծապատկեր 36-ին՝ կարող ենք տեսնել, որ թեստավորման մասով նախակրթարան 

չհաճախող երեխաների արդյունքները մեծ մասամբ գերազանցում են նախակրթարան հաճախող 

երեխաների արդյունքներին՝ բացառությամբ (1) տարրական մաթեմատիկական գիտելիքներ 

/10.56%/ և (5) մանր/նուրբ շարժողական ոլորտ /8.33%/ ենթաոլորտների: Առավելապես 

տարբերությունը նկատելի է (2) տրամաբանություն և մտածողություն /10.00%/ ենթաոլորտի 

մասով: 

Գծապատկեր 36. Երևան 2-ի երեխաների տվյալների համեմատությունը ըստ ենթաոլորտների 

 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նորից նախակրթարան հաճախող երեխաներն ավելի բարձր 

արդյունք են ապահովել քան ստուգիչ խմբի երեխաները:  

5.4.4. Ընդհանրացված վերլուծություն 

Երևանի երեք նախակրթարաններում կատարված պարապմունքների դիտարկումների 

արդյունքներով չափանիշներ առավել բարձր արդյունք է ձեռք բերել Երևան 2 նախակրթարանը: 

Երեք նախակրթարաններում էլ, ընդհանուր առմամբ, բավականին հաջող են իրականացրել 

ծրագիրը: Առավելագույն արտահայտվածություն ունի միայն Նպատակ չափանիշը /100.00%/:  

Ուսումնասիրված չափանիշներից առավել ցածր արտահայտվածություն ունի Զարգացնող 

միջավայր չափանիշը /81.25%/: Մնացած չափանիշները գտնվում են 81.94%-91.67% միջակայքում, 

իսկ չափանիշների ընդհանուր միջին գնահատականը կազմել է 87.82%: 

Գծապատկեր 37. Երևանի նախակրթարանների պարապմունքի դիտարկման չափանիշների 

ընդհանրացված վերլուծություն 

 

Երևանի նախակրթարանների երեխաների թեստավորման ու վերաթեստավորման արդյունքները 

դիտարկելիս (Գծապատկեր 38–ում) տեսնում ենք, որ բոլոր ցուցանիշներն աճ են դրսևորել: 

Առավելապես աճ է դրսևորվել տրամաբանություն և մտածողություն ենթաոլորտի (4) 

օրինաչափությունների կազմում /24.44%66.98%/ և (11) նմանությունների և տարբերությունների 

իմացություն /30.63%82.94%/ ցուցանիշների մասով: 

Երևանի նախակրթարաններ չհաճախող երեխաների վերաթեստավորման արդյունքները ևս 

գերազանցել են թեստավորման արդյունքներին: Առավելապես աճ է գրանցվել վաղ 

գրաճանաչություն ենթաոլորտի (1) տպագիր տեքստ /17.70%55.79%/, տրամաբանություն և 

մտածողություն ենթաոլորտի (11) նմանությունների և տարբերությունների իմացություն 

/42.46%77.86%/: 

Գծապատկեր 38-ին նայելով կարող ենք տեսնել, որ նախակրթարան հաճախող երեխաների 

թեստավորման արդյունքներով ցուցանիշները մեծ մասամբ գերազանցում են նախակրթարան 

չհաճախող երեխաների թեստավորման արդյունքներին՝ բացառությամբ տարրական 

մաթեմատիկական գիտելիքներ ենթաոլորտի (3) թվերի ճանաչում /6.83%/, տրամաբանություն և 

մտածողություն ենթաոլորտի (4) օրինաչափությունների կազմում /5.08%/, (11) նմանությունների և 

տարբերությունների իմացություն /11.83%/, վաղ գրաճանաչություն ենթաոլորտի (8) 

տառաճանաչություն /2.38%/, մանր/նուրբ շարժողական ոլորտ ենթաոլորտի (12) գրելու 

տարրական հմտություններ /6.90%/ ցուցանիշների: Նախակրթարան հաճախող երեխաների 

թեստավորման արդյունքներն առավելապես գերազանցում են տարրական մաթեմատիկական 

գիտելիքներ ենթաոլորտի (10) ժամի ճանաչում /31.27%/ ցուցանիշի դեպքում: 

Գծապատկեր 38. Երևանի երեխաների տվյալների համեմատությունը ըստ ենթաոլորտների 

Համեմատելով Երևանի նախակրթարաններ հաճախող ու չհաճախող երեխաների 

վերաթեստավորման արդյունքները՝ տեսնում ենք, որ բոլոր ցուցանիշների մասով նախակրթարան 

հաճախող երեխաներն ավելի բարձր արդյունք են ապահովել, քան չհաճախողները: Առավելապես 

տարբերվում է տարրական մաթեմատիկական գիտելիքներ ենթաոլորտի (10) ժամի ճանաչում 

/28.89%/ ցուցանիշը: 

Գծապատկեր 39. Երևանի թեստավորման տվյալների վերլուծությունը՝ ըստ ենթաոլորտների 

 

Գծապատկեր 39-ից տեսնում ենք, որ Երևանում նախակրթարանի ծրագիրն արդյունավետ ընթացք 

է ունենում: Նկատվել է դրական դինամիկա ծրագրում ընդգրկված երեխաների զարգացման 

մակարդակում, սակայն մեծ չէ նրանց զարգացվածության և նախակրթարան չհաճախող 

երեխաների զարգացվածության տարբերությունը: 

6. ՎԵՐԼՈՒԾՈՒԹՅՈՒՆ` ԸՍՏ ՑՈՒՑԱՆԻՇՆԵՐԻ 

Սույն ենթաբաժինը կներայացնի քանակական հետազոտության առավել մանրամասն 

վերլուծությունը` ներկայացված երեխաների թեստավորման և պարապմունքների դիտարկման 

հիմնական չափանիշներով:  

Որպես Գեղարքունիքի մարզի արդյունքներ ներկայացվել են 2018 թվականին այդ մարզում բացված 

միակ նախակրթարանի՝ Ծաղկունքի, արդյունքները, իսկ մնացած երեք մարզերի արդյունքները 

հաշվարկված են ըստ այդ մարզում բացված երեք նախակրթարանների միջինացված 

արդյունքների, ուստի համեմատական վերլուծության մեկնաբանություն չի տարվի Գեղարքունիքի 

մարզի ու մնացած երեք մարզերի միջև: 

6.1. Պարապմունքի դիտարկման վերլուծություն` ըստ չափանիշների 

Պարապմունքների քարտերի վերլուծությունը իրականացվել է ըստ քարտում ներառված ութ 

չափանիշների: Նախ ներկայացնենք այդ չափանիշների ձևավորվածության միջինացված 

ցուցանիշը բոլոր նախակրթարանների համար: 

Գծապատկեր 40-ից երևում է, որ նախակրթարաններում բոլոր չափանիշներն էլ ունեն բավականին 

բարձր արտահայտվածություն և գտնվում են 80.42%-ից բարձր միջակայքում՝ բացառությամբ 

Ժամանակ /79.50%/ չափանիշի: Առավելապես բարձր է արտահայտվել Նպատակ չափանիշը 

/91.67%/:  

Գծապատկեր 40. Բոլոր չափանիշների ընդհանրական վերլուծություն 

 

Ներկայացված առաջին չափանիշը նպատակն է: Պարապմունքի նպատակը վերլուծելիս հաշվի են 

առնվել նպատակի հստակությունը, ձևակերպվածությունը, պարզությունը, դասի կառուցվածքային 

համապատասխանությունը դրված նպատակին, համապատասխանությունը չափորոշիչներին և 

երեխաների տարիքային առանձնահատկություններին, ինչպես նաև պարապմունքի հստակ 

պլանավորումը և պլան-կոնսպեկտի առկայությունը:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալը: 

Գծապատկեր 41. Նպատակ չափանիշի վերլուծությունը ըստ բոլոր նախակրթարանների 

 

Գծապատկեր 41-ից երևում է, որ տվյալ չափանիշը մաքսիմալ /100.00%/ արտահայտվածություն 

ունի Գետափում, Գլաձորում, Վանաձորում, Ծաղկունքում, Երևան 1-ում, Երևան 2-ում և Երևան 3-

ում: Առավել ցածր ցուցանիշ է գրանցվել Ձորամուտում /50.00%/, Մարգահովիտում/75.00%/ և 

Եղեգիսում /91.67%/:   

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 42. Նպատակ չափանիշի վերլուծությունն ըստ մարզերի 

 

Գծապատկերից երևում է Երևանում տվյալ չափանիշի առավելագույն արտահայտվածությունը 

/100.00%/: Չափանիշը համեմատաբար ցածր է արտահայտվել Վայոց ձորում /97.22%/, իսկ 

ամենացածրը՝ Լոռիում /75.00%/:  

Երկրորդ չափանիշը պարապմունքների ընթացքում կիրառված մեթոդներն էին: Այս չափանիշի 

վերլուծության ժամանակ հաշվի են առնվել մեթոդների համապատասխանությունը 

պարապմունքի նպատակին, բովանդակությանը, երեխաների տարիքային 

առանձնահատկություններին, նրանց պատրաստվածության մակարդակին, պարապմունքի 

ընթացքում տարբեր մոտեցումների համակցությունը, դիդակտիկ նյութի, խաղային էլեմենտների 

ապահովումը և այլն:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալը: 

Գծապատկեր 43. Մեթոդներ չափանիշի վերլուծությունն ըստ նախակրթարանների 

 

Համաձայն գծապատկերի՝ նախակրթարաններից միայն Գետափում է տվյալ չափանիշի 

արտահայտվածությունը մաքսիմալ: Մնացած նախակրթարաններից այս չափանիշն առավել 

բարձր է արտահայտվել Երևան 2-ի և Ծաղկունք-ի նախակրթարաններում /96.43%/, իսկ 

ամենացածրը` Ձորամուտի նախակրթարանում /46.43%/: 

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 44. Մեթոդներ չափանիշի վերլուծությունը ըստ մարզերի 

 

Գծապատկեր 44-ից երևում է, որ մարզերից ոչ մեկում տվյալ չափանիշի արտահայտվածությունը 

մաքսիմալ չէ: Առավել բարձր ցուցանիշն արձանագրվել է Վայոց ձորում ու Երևանում /89.29%/, իսկ 

ցածր` Լոռիում /75.00%/: 

Հաջորդ չափանիշը Ուսումնական գործողություններն են, որոնց վերլուծության ժամանակ 

ուշադրություն է դարձվել ուսումնական նյութի առավել խորքային ընկալման համար 

նախատեսված գործողությունների բազմազանությանը, հերթափոխմանը, տարաբնույթ 

վարժությունների, հանձնարարականների կատարմանը, առավել ամբողջական յուրացման 

նպատակով տարբեր զգայարանների ակտիվացմանը և այլն:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալը: 

Գծապատկեր 45. Ուսումնական գործողություններ չափանիշի վերլուծությունն ըստ 

նախակրթարանների 

Գծապատկեր 45-ի օգնությամբ կարող ենք տեսնել, որ տվյալ չափանիշի մաքսիմալ 

արտահայտվածություն է նկատվում Գետափի, և Վանաձորի և Երևան 2 նախակրթարաններում 

/100.00%/: Ուսումնական գործողություններ չափանիշի արտահայտվածությունը համեմատաբար 

ցածր է Եղեգիսի /56.25%/, այնուհետև` Ձորամուտի /62.50%/ նախակրթարաններում:  

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 46. Ուսումնական գործողություններ չափանիշի վերլուծությունը ըստ մարզերի 

 

Վերը բերված գծապատկերից երևում է, որ Ուսումնական գործողություններ չափանիշի 

արտահայտվածությունը բոլոր երեք մարզերում բարձր է /80.00%-ից բարձր/: Առավել բարձր 

արտահայտված է Երևանում /91.67%/, իսկ առավել ցածր՝ Լոռու մարզում /81.25%/: 

Հարցեր չափանիշը գնահատելիս հաշվի են առնվել հարցերի ձևակերպման 

առանձնահատկությունները /հստակություն, պարզություն, նյութին համապատասխանություն և 

այլ/, համապատասխանությունը երեխաների տարիքին, տրամաբանական կառուցվածքը, 

վերլուծելու, արտահայտվելու, մտածական կարողությունները խթանելուն ուղղվածությունը և այլն:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալը. 

Գծապատկեր 47. Հարցեր չափանիշի վերլուծությունը ըստ նախակրթարանների 

 

Ինչպես նկատում ենք բերված գծապատկերից, տվյալ չափանիշի մաքսիմալ 

արտահայտվածություն է եղել Գետափի, Գլաձորի, Վանաձորի, Մարգահովիտի, Ծաղկունքի 

նախակրթարաններում /100.00%/: Չափանիշն առավել ցածր արտահայտվածություն ունի 

Ձորամուտի նախակրթարանում /56.25%/: Մյուս նախակրթարանների ցուցանիշներն էլ գտնվում են 

84.38% - 90.63% միջակայքում:  

Այժմ ներկայացնենք տվյալ չափանիշի առկայությունը մարզերի կտրվածքով՝ 

Գծապատկեր 48. Հարցեր չափանիշի վերլուծությունն ըստ մարզերի 

 

Վերլուծելով Հարցեր չափանիշի ձևավորվածությունն ըստ մարզերի՝ կարող ենք տեսնել, որ բոլոր 

առավել բարձր արտահայտվածություն է դրսևորվել Վայոց ձորի նախակրթարանում /94.79%/, իսկ 

առավել ցածր՝ Լոռիում /85.42%/: 

Հաջորդ չափանիշը, որն առանձնացվել է պարապմունքների դիտարկման ընթացքում, Ժամանակն 

է: Տվյալ չափանիշի վերլուծության ժամանակ հաշվի են առնվել պարապմունքի ժամանակային 

սահմանների պահպանումը, յուրաքանչյուր առաջադրանքի, վարժության համար նախատեսված 

ժամանակային հստակ պլանավորումը և պահպանումը, ժամանակի որակյալ օգտագործումը 

պարապմունքի յուրաքանչյուր փուլի համար և այլն:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալը: 

Գծապատկեր 49.  Ժամանակ չափանիշի վերլուծությունը ըստ նախակրթարանների 

 

Ինչպես տեսնում ենք Գծապատկեր 49-ից, Ժամանակ չափանիշը խառն արտահայտվածություն 

ունի, առավելագույն ցուցանիշը գրանցվել է Ծաղկունքի նախակրթարանում /100.00%/, իսկ 

ամենացածրը՝ Եղեգիսի /40.00%/, այնուհետև Ձորամուտի /50.00%/ նախակրթարաններում: Մյուս 

նախակրթարանների ցուցանիշներն էլ գտնվում են 79.50% - 90.00% միջակայքում:  

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 50.  Ժամանակ չափանիշի վերլուծությունն ըստ մարզերի 

Գծապատկեր 50-ից կարող ենք տեսնել, որ սույն չափանիշն առավելապես ցածր է արտահատվել 

Վայոց ձորի /73.33%/ և Լոռու /75.00%/ մարզերում, համեմատաբար բարձր՝ Երևանում /83.33%/:  

Պարապմունքի դիտարկման հաջորդ չափանիշը Զարգացնող միջավայրն է: Զարգացնող 

միջավայրը ապահովում է երեխայի բազմակողմանի և ներդաշնակ զարգացումը, դրդում է 

երեխային գործողությունների, նպաստում է երեխայի ինքնուրույնության և ստեղծարարության 

զարգացմանը, երեխայի սուբյեկտային դիրքի զարգացմանը: Տվյալ չափանիշի վերլուծության 

ժամանակ հաշվի են առնվել դիդակտիկ, զննական, բնական պարագաների և նյութերի 

առկայությունը, դրանց համապատասխանությունը դասի բովանդակությանը, երեխաների 

տարիքային առանձնահատկություններին, հետազոտելու, ինքնուրույն վերլուծելու 

հնարավորությունների ընձեռնմանը և այլն: 

Այս չափանիշը ամենածավալունն է իր բնութագրիչներով և առաջնային նախապայմանն է 

երեխայի զարգացման և ուսուցանման համար:  

Վերլուծելով տվյալ չափանիշը 10 նախակրթարանների համար՝ ստացել ենք հետևյալ պատկերը: 

Գծապատկեր 51.  Զարգացնող միջավայր չափանիշի վերլուծությունն ըստ նախակրթարանների 

 

Գծապատկեր 51-ից երևում է, որ տվյալ չափանիշը միջինից բարձր արտահայտվածություն ունի: 

Ամենացածրն արտահայտվել է Դեղձուտում /71.88%/: Առավելագույն արդյունքն արտահայտվել է 

Ծաղկունքի նախակրթարանում /100.00%/: Չափանիշն առավել ցածր արտահայտվածություն ունի 

Ձորամուտի /43.75%/, այնուհետև Մարգահովիտի /62.50%/ նախակրթարաններում: 

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 52. Զարգացնող միջավայր չափանիշի վերլուծությունը ըստ մարզերի 

 

Բերված գծապատկերից երևում է, որ տվյալ չափանիշն առավել ցածր է արտահայտվել Լոռու 

մարզում /66.67%/, առավել բարձր՝ Վայոց ձորում /91.67%/:  

Պարապմունքների դիտարկման քարտի հաջորդ չափանիշը Երեխաների ակտիվությունը և 

համագործակցությունն է, որը ենթադրում է պարապմունքներին երեխաների ընդգրկվածության 

վերլուծությունը, համագործակցային պայմանների ստեղծումը, խաղասենյակում երեխայի 

ակտիվության վերլուծություն և այլն: 

Վերլուծելով տվյալ չափանիշը 10 նախակրթարանների համար՝ ստացել ենք հետևյալ պատկերը: 

Գծապատկեր 53.  Երեխաների համագործակցություն, ակտիվություն չափանիշի վերլուծությունն 

ըստ նախակրթարանների 

 

Երեխաների ակտիվություն, համագործակցություն չափանիշը երեխայակենտրոն ուսուցման 

կարևորագույն չափանիշներից մեկն է, որը նպաստում է ուսուցման ընթացքում երեխայի 

ամբողջական անձի զարգացմանը: Վերլուծելով այս չափանիշի արտահայտվածությունը բոլոր 

նախակրթարաններում կարող ենք նկատել, որ այն առավելագույնս է արտահայտված միայն 

Ծաղկունքի /100.00%/ նախակրթարանում: Առավել ցածր արտահայտվել է Ձորամուտի 

նախակրթարանում /57.14%/: Մյուս նախակրթարաններում չափանիշն ունի 82.14%-ից բարձր 

արտահայտվածություն:  

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 54.  Երեխաների համագործակցություն, ակտիվություն չափանիշի վերլուծությունն 

ըստ մարզերի 

 

Վերոնշյալ գծապատկերից երևում է, որ տվյալ չափանիշը բոլոր երեք մարզերում էլ ունի բարձր 

արտահայտվածություն /79.76%-ից բարձր/, իսկ առավել բարձր արտահայտվել է Վայոց ձորում 

/95.24%/: 

Վերջին չափանիշը, որն ընդգրկված էր դիտարկման քարտի մեջ, դաստիարակի հմտություններն 

են: Այս չափանիշը դիտարկելիս հաշվի են առնվում դաստիարակի շփման հմտությունները, խոսքի 

գրագիտությունը, երեխայի անձի հանդեպ հարգալից, ընդունող, հասկացող մոտեցումները, 

համագործակցությունը օգնականի հետ, գենդերային ասպեկտների հանդեպ նրբանկատությունը և 

այլն: 

Վերլուծելով տվյալ չափանիշը ստացել ենք հետևյալ գծապատկերը: 

Գծապատկեր 55. Դաստիարակի հմտություններ չափանիշի վերլուծությունը ըստ 

նախակրթարանների 

 

Դաստիարակի հմտություններ չափանիշը համարվում է կարևորագույններից մեկը, քանի որ 

արտահայտում է մանկավարժի թե՛ անձնային, թե՛ մասնագիտական հմտությունների դրսևորումը, 

ինչն անմիջականորեն է ազդում երեխայի անձնային, իմացական, հուզական և այլ ոլորտների 

զարգացման վրա: Այս չափանիշի վերլուծությունը ցույց է տալիս, որ այն առավելապես 

արտահայտված չէ ոչ մի նախակրթարանում: Չափանիշն առավել ցածր դրսևորվել է Ձորամուտի 

/66.67%/ ու Եղեգիսի /75.00%/նախակրթարաններում:   

Այժմ ներկայացնենք տվյալ չափանիշի առկայությունը մարզերի կտրվածքով: 

Գծապատկեր 56.  Դաստիարակի հմտություններ չափանիշի վերլուծությունը ըստ մարզերի 

Բերված գծապատկերից երևում է, որ տվյալ չափանիշը բոլոր մարզերում լավ 

արտահայտվածություն ունի /77.78% -ից բարձր/: Ամենաբարձր արտահայտվածությունը գրանցվել 

է Երևանում /81.94%/: 

Այժմ, անդրադառնանք միջին ցուցանիշների արտահայտվածությանը և վերլուծենք 

պարապմունքների իրականացման արդյունավետությունն ըստ դիտարկված չափանիշների: 

Գծապատկեր 57. Պարապմունքի դիտարկման արդյունքների վերլուծություն` ըստ 

նախակրթարանների 

 

Բոլոր ցուցանիշների միջինացված տվյալները վկայում են այն մասին, որ բոլոր 

նախակրթարաններում էլ արդյունավետ պարապմունքներ են իրականացվել, բացառությամբ՝ 

Ձորամուտի նախակրթարանի /54.09%/: Համեմատականորեն բարձր են Ծաղկունքի /97.47%/ և 

Գետափի /95.83%/ ցուցանիշները: Մնացած նախակրթարանների ցուցանիշները տատանվում են 

76.28%-93.21% միջակայքում: 

Այսպիսով, Գծապատկեր 56-ից կարելի է փաստել, որ ըստ բոլոր չափանիշների միջինացված 

տվյալների՝ Վայոց ձորի մարզի նախակրթարանի պարապմունքների ընդհանուր 

արդյունավետությունը ամենաբարձրն է և կազմում է 88.18%, իսկ Գեղարքունիքի մարզինը՝ 97.47%: 

Գծապատկեր 58. Պարապմունքների դիտարկման ընդհանուր բնութագիր՝ ըստ մարզերի 

6.2. Երեխաների թեստավորման վերլուծություն` ըստ ցուցանիշների և 

ենթաոլորտների  

Բոլոր նախակրթարաններ հաճախող երեխաների թեստավորման ու վերաթեստավորման 

արդյունքներին նայելիս (Գծապատկեր 59–ում) տեսնում ենք, որ առավելապես աճ է դրսևորվել 

տրամաբանություն և մտածողություն ենթաոլորտի (4) օրինաչափությունների կազմում 

/22.90%80.66%/ և վաղ գրաճանաչություն  ենթաոլորտի (8) տառաճանաչություն /00.00%53.04%/ 

ցուցանիշների մասով:  

Նախակրթարան չհաճախող երեխաների թեստավորման ու վերաթեստավորման արդյունքներին 

նայելիս տեսնում ենք, որ բոլոր ցուցանիշների մասով աճ է գրանցվել: Առավելապես աճ է տեղի 

ունեցել տարրական մաթեմատիկական գիտելիքներ ենթաոլորտի (3) թվերի ճանաչում 

/46.84%90.03%/ և տրամաբանություն և մտածողություն ենթաոլորտի (11) նմանությունների և 

տարբերությունների իմացություն /38.31%82.21%/ ցուցանիշներ դեպքում: 

Նայելով Գծապատկեր 59-ին կարող ենք տեսնել, որ նախակրթարան հաճախող երեխաների 

թեստավորման արդյունքները մեծ մասամբ գերազանցում են նախակրթարան չհաճախող 

երեխաների թեստավորման արդյունքներին՝ բացառությամբ տրամաբանություն և մտածողություն 

ենթաոլորտի (4) օրինաչափությունների կազմում /5.85%/, տարրական մաթեմատիկական 

գիտելիքներ ենթաոլորտի (6) մաթեմատիկական պատկերացումներ /2.59%/, վաղ 

գրաճանաչություն  ենթաոլորտի (8) տառաճանաչություն /0.60%/, մանր/նուրբ շարժողական ոլորտ 

ենթաոլորտի (12) գրելու տարրական հմտություններ /0.85%/ և (13) զգայաշարժողական 

հմտություններ /1.73%/ ցուցանիշների: Առավելապես աճ է գրացնվել բանավոր խոսքի ընկալում 

ենթաոլորտի (7) բազմաքայլ հրահանգների հետևում /27.30%/ ցուցանիշի մասով:   

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել ուսումնական տարվա վերջում, քան չհաճախողները: Առավելապես տարբերվում են 

վաղ գրաճանաչություն ենթաոլորտի (8) տառաճանաչություն /45.93%/, տարրական 

մաթեմատիկական գիտելիքներ ենթաոլորտի (2) տարածական պատկերացումներ 

/30.14%/ցուցանիշները: 

        Գծապատկեր 59. Թեստավորման ընդհանրացված տվյալներ` ըստ ցուցանիշների 

Գծապատկեր 60-ում ներկայացված են բոլոր երեխաների թեստավորման միջինացված տվյալները 

ըստ ենթաոլորտների: Կարող ենք նկատել, որ երեխաների թեստավորման ու վերաթեստավորման 

արդյունքների մեջ առավելապես աճ է դրսևորվել (2) տրամաբանություն և մտածողություն  

/30.85%85.47%/ ենթաոլորտի մասով:  

Գծապատկեր 60. Թեստավորման ընդհանրացված տվյալներ` ըստ ենթաոլորտների 

 

Ստուգիչ խմբի երեխաների վերաթեստավորման արդյունքները ևս գերազանցել են թեստավորման 

արդյունքներին (Գծապատկեր 60): Առավելապես աճ է գրանցվել կրկին (2) տրամաբանություն և 

մտածողություն  /33.53%72.70%/ ենթաոլորտի մասով:  

Գծապատկեր 60-ում երևում է, որ թեստավորման մասով թիրախային խմբի երեխաների 

արդյունքները գերազանցում են ստուգիչ խմբի երեխաների արդյունքներին՝ բացառությամբ (2) 

տրամաբանություն և մտածողություն /2.68%/ և (5) մանր/նուրբ շարժողական ոլորտ /1.29%/ 

ենթաոլորտի: Առավելապես տարբերվում է (3) բանավոր խոսքի ընկալում /27.30%/ ենթաոլորտը: 

Համեմատելով նախակրթարան հաճախող ու չհաճախող երեխաների վերաթեստավորման 

արդյունքները՝ տեսնում ենք, որ նախակրթարան հաճախող երեխաներն ավելի բարձր արդյունք են 

ապահովել ստուգիչ խմբի երեխաներից:  

Այժմ կներկայացնենք երեխաների զարգացման առանձին ենթաոլորտների դինամիկայի և 

տարբերությունների համեմատությունը՝ ըստ առանձին մարզերի:  

Վերլուծությունից տեսնում ենք (Գծապատկեր 61), որ նախակրթարան հաճախող և չհաճախող 

երեխաների շրջանում ամենազարգացած ենթաոլորտը (3) բանավոր խոսքի ընկալումն է:  

(1) տարրական մաթեմատիկական գիտելիքներ ենթաոլորտի մասով թիրախային խմբի 

երեխաների վերաթեստավորման արդյունքները գերազանցում են թեստավորման արդյունքներին՝ 

աճը մեծ է Վայոց ձորի մարզում /49.86%86.84%/: Ստուգիչ խմբի վերաթեստավորման  

արդյունքները գերազանցում են թեստավորման արդյունքներին՝ աճը զգալի է Լոռու մարզում 

/33.05%55.35%/: (1) տարրական մաթեմատիկական գիտելիքներ ենթաոլորտի մասով թիրախային 

խմբի թեստավորման արդյունքները գերազանցում են ստուգիչ խմբի նույն արդյունքներին՝ 

տարբերությունը զգալի է Երևանում /12.72%/, իսկ Գեղարքունիքի մարզի դեպքում զիջում են 

/0.42%/: Նախակրթարան հաճախող երեխաների վերաթեստավորման արդյունքները գերազանցում 

են չհաճախող երեխաների վերաթեստավորման արդյունքներին՝ տարբերությունը մեծ է Վայոց 

ձորի մարզում /27.61%/: 

Գծապատկեր 61-ից տեսնում ենք, որ (2) տրամաբանություն և մտածողություն ենթաոլորտի մասով 

թիրախային խմբի երեխաների վերաթեստավորման արդյունքները գերազանցում են 

թեստավորման արդյունքներին՝ աճը մեծ է Վայոց ձորի մարզում /31.14%97.58%/: Ստուգիչ խմբի 

երեխաների վերաթեստավորման արդյունքներն էլ են գերազանցում թեստավորման 

արդյունքներին՝ աճը զգալի է Վայոց ձորի մարզում /20.91%81.06%/: Թիրախային խմբի 

թեստավորման արդյունքները զիջում է ստուգիչ խմբի թեստավորման արդյունքներին՝ 

տարբերությունը զգալի է Երևանում /8.45%/, ցուցանիշը գերազանցում է միայն Վայոց ձորի 

մարզում /10.23%/: Նախակրթարան հաճախող երեխաների վերաթեստավորման արդյունքները 

գերազանցում են չհաճախող երեխաների վերաթեստավորման արդյունքներին՝ տարբերությունն 

առավելապես արտահայտվել է Վայոց ձորի մարզում /16.52%/, իսկ Գեղարքունիքի մարզում 

տարբերությունը կազմել է 25.00%: 

Նայելով Գծապատկեր 61-ին կտեսնենք, որ (3) բանավոր խոսքի ընկալում ենթաոլորտի մասով 

թիրախային խմբի երեխաների վերաթեստավորման արդյունքները գերազանցում են 

թեստավորման արդյունքներին՝ աճը մեծ է Երևանում /52.38%88.73%/, իսկ Գեղարքունիքի 

մարզում աճ չի եղել /100.00%/: Ստուգիչ խմբի վերաթեստավորման արդյունքները գերազանցում են 

թեստավորման արդյունքներին՝ աճը մեծ է Վայոց ձորում /16.06%68.18%/: Նույն ենթաոլորտի 

մասով թիրախային խմբի թեստավորման արդյունքները մեծ մասամբ գերազանցում են ստուգիչ 

խմբի նույն արդյունքներին (զիջում են միայն Լոռու մարզում /5.19%/)՝ տարբերությունը մեծ է Վայոց 

ձորի մարզում /54.24%/, իսկ Գեղարքունիքում տարբերությունը կազմում է 60.00%: Թիրախային 

խմբի վերաթեստավորման արդյունքները գերազանցում են ստուգիչ խմբի վերաթեստավորման 

արդյունքներին՝ տարբերությունը զգալի է Վայոց ձորում /31.82%/: 

Գծապատկեր 61. Մարզային վերլուծություն՝ ըստ ենթաոլորտների 

1. Տարրական մաթ. 

գիտ. 

2. Տրամաբանություն և 

մտածողություն 

3. Բանավոր խոսքի 

ընկալում 

4. Վաղ 

գրաճանաչություն 

5. Մանր/նուրբ 

շարժողական ոլորտ 

 (4) վաղ գրաճանաչություն ենթաոլորտի մասով (Գծապատկեր 61) և՛ թիրախային խմբի, և՛ ստուգիչ 

խմբի դեպքում վերաթեստավորման արդյունքները գերազանցում են թեստավորման 

արդյունքներին՝ աճն ակներև է Վայոց ձորի մարզում /20.76%85.91%/: Ստուգիչ խմբի 

վերաթեստավորման արդյունքները գերազանցում են թեստավորման արդյունքներին՝ 

առավելապես Լոռու մարզում /16.67%47.13%/: Նույն ենթաոլորտի մասով թիրախային խմբի 

թեստավորման և վերաթեստավորման արդյունքները գերազանցում են ստուգիչ խմբի նույն 

արդյունքներին՝ թեստավորման դեպքում տարբերությունը մեծ է Լոռու մարզում /16.30%/ 

(Գեղարքունիքում տարբերությունը կազմել է 17.50%), իսկ վերաթեստավորման դեպքում՝ 

առավելապես Վայոց ձորի մարզում /63.33%/: 

Գծապատկեր 61-ից տեսնում ենք, որ (5) մանր/նուրբ շարժողական ոլորտ ենթաոլորտի մասով 

թիրախային խմբի երեխաների վերաթեստավորման արդյունքները գերազանցում են 

թեստավորման արդյունքներին՝ աճը մեծ է Վայոց ձորում /29.62%69.55%/: Ստուգիչ խմբի 

վերաթեստավորման արդյունքները ևս գերազանցում են թեստավորման արդյունքներին՝ աճն 

առավելապես դրսևորվել է Երևանում /32.94%49.03%/: (5) մանր/նուրբ շարժողական ոլորտ 

ենթաոլորտի մասով ստուգիչ խմբի թեստավորման արդյունքները գերազանցում են թիրախային 

խմբի նույն արդյունքներին (բացառությամբ Երևանի՝ /11.88%/)՝ տարբերությունը մեծ է հատկապես 

Լոռու մարզում /4.86%/, իսկ Գեղարքունիքի մարզում տարբերությունը կազմում է 8.75%: Նույն 

ենթաոլորտի վերաթեստավորման արդյունքի մասով թիրախային խմբի թեստավորման 

արդյունքները գերազանցում է ստուգիչ խմբի արդյունքներին՝ տարբերությունը մեծ է Վայոց ձորի 

մարզում /23.98%/: 

Գծապատկեր 62-ից տեսնում ենք, որ վերաթեստավորման արդյունքներով թիրախային երեխաների 

արդյունքներն առավելապես գերազանցում են ստուգիչ խմբի երեխաների արդյունքներին Վայոց 

ձորի մարզում: 

Գծապատկեր 62. Շահառու երեխաների դինամիկայի տոկոսային ցուցանիշներ 

Գծապատկեր 63-ում ներկայացված են զարգացման բոլոր ենթաոլորտների ցուցանիշների 

միջինացված տվյալների տարբերությունը ծրագրում ընդգրկված երեխաների առաջին և երկրորդ 

թեստավորման և ծրագրում ընդգրկված և չըդգրկված երեխաների տվյալների միջև: Թիրախային 

խմբի արդյունքները թեստավորման և վերաթեստավորման մասով առավելապես գերազանցում են 

ստուգիչ խմբի թեստավորման և վերաթեստավորման արդյունքներին Վայոց ձորի դեպքում 

/համապատասխանաբար 15.94% և 32.65%/: Գեղարքունիքի դեպքում տվյալ ցուցանիշները 

կազմում են համապատասխանաբար 12.17% և 21.00%: 

Գծապատկեր 63. Շահառու երեխաների դինամիկայի տոկոսային ցուցանիշներ 

 

6.3. Թեստավորման ընդհանրացված սեռային տվյալներ` ըստ 

ցուցանիշների և ենթաոլորտների 

Գծապատկեր 61-ը ցույց է տալիս բոլոր մարզերի նախակրթարան հաճախող և չհաճախող 

երեխաների սեռային բնութագիրը՝ ըստ թեստավորման ցուցանիշների: 

Նախակրթարաններ հաճախող բոլոր երեխաների` ըստ սեռի թեստավորման ու 

վերաթեստավորման արդյունքներին նայելիս տեսնում ենք, որ բոլոր ցուցանիշների մասով թե՛ 

տարվա սկզբում և թե՛ տարվա վերջում տղաների արդյունքներն ավելի բարձր են եղել, քան 

աղջիկների արդյունքները` բացառությամբ տարվա սկզբում վաղ գրաճանաչություն ենթաոլորտի 

(8) տառաճանաչություն /0.00%/ ցուցանիշի, որի մասով տարբերություն չի նկատվել, և տարրական 

մաթեմատիկական գիտելիքներ ենթաոլորտի (10) ժամի ճանաչում /4.64%/ ցուցանիշի, իսկ տարվա 

վերջում տարրական մաթեմատիկական գիտելիքներ ենթաոլորտի (2) տարածական 

պատկերացումներ /4.76%/ ցուցանիշի: Տարվա սկզբին տղաների առավելությունն առավելապես 

նկատվել է հետևյալ ցուցանիշների մասով` վաղ գրաճանաչություն ենթաոլորտի (1) տպագիր 

տեքստ /5.50%/, տարրական մաթեմատիկական գիտելիքներ ենթաոլորտի (3) թվերի ճանաչում 

/5.38%/, (5) տարրական մաթեմատիկական պատկերացումներ /8.70%/, բանավոր խոսքի ընկալում  

ենթաոլորտի (7) բազմաքայլ հրահանգների հետևում /6.87%/: 

Տարվա վերջում տղաների առավելությունն առավելապես դրսևորվում է տրամաբանություն և 

մտածողություն ենթաոլորտի (4) օրինաչափությունների կազմում /9.23%/, բանավոր խոսքի 

ընկալում  ենթաոլորտի (7) բազմաքայլ հրահանգների հետևում /9.85%/, մանր/նուրբ շարժողական 

ոլորտ ենթաոլորտի (13) զգայաշարժողական հմտություններ /8.73%/ ցուցանիշների դեպքում: 

Ստուգիչ խմբի երեխաների` ըստ սեռի թեստավորման ու վերաթեստավորման արդյունքներին 

նայելիս տեսնում ենք, որ բոլոր ցուցանիշների մասով թե՛ տարվա սկզբում և թե՛ տարվա վերջում 

տղաների արդյունքներն ավելի բարձր են եղել, քան աղջիկների արդյունքները, բացառությամբ վաղ 

գրաճանաչություն ենթաոլորտի (8) տառաճանաչություն /0.60%/, տարրական մաթեմատիկական 

գիտելիքներ ենթաոլորտի (9) աջի և ձախի իմացություն /1.79%/ ցուցանիշների: Տարվա սկզբին 

տղաների արդյունքներն առավելապես տարբերվել են տարրական մաթեմատիկական գիտելիքներ 

ենթաոլորտի (3) թվերի ճանաչում /13.46%/, տրամաբանություն և մտածողություն ենթաոլորտի (11) 

նմանությունների և տրամաբանությունների իմացություն /13.73%/, մանր/նուրբ շարժողական 

ոլորտ ենթաոլորտի (13) զգայաշարժողական հմտություններ /16.83%/ ցուցանիշների դեպքում: 

Տարվա վերջում տղաների առավելությունն առավելապես դրսևորվում է տարրական 

մաթեմատիկական գիտելիքներ ենթաոլորտի (3) թվերի ճանաչում /13.10%/, մանր/նուրբ 

շարժողական ոլորտ ենթաոլորտի (13) զգայաշարժողական հմտություններ /13.84%/ ցուցանիշների 

դեպքում: 

Թեև ըստ բոլոր նախակրթարանների միջինացված տվյալների՝ տղաները մեծ մասամբ ավելի 

զարգացած են եղել, քան աղջիկները, այնուամենայնիվ սեռային հատկանիշների և երեխաների 

զարգացվածության միջև կորրելացիայի վերաբերյալ եզրակացություն անել չենք կարող: 

Գծապատկեր 64. Թեստավորման ընդհանրացված տվյալներ` ըստ ցուցանիշների և սեռի 

13. Զգայաշար- 

Գծապատկեր 65-ը ցույց է տալիս բոլոր մարզերի նախակրթարան հաճախող և չհաճախող երեխաների սեռային բնութագիրը՝ ըստ թեստավորման 

ենթաոլորտների:  

Նախակրթարան հաճախող և չհաճախող բոլոր երեխաների` ըստ սեռի թեստավորման ու վերաթեստավորման արդյունքներին նայելիս տեսնում 

ենք, որ բոլոր ենթաոլորտների մասով թե՛ տարվա սկզբում և թե՛ տարվա վերջում տղաների արդյունքներն ավելի բարձր են եղել, քան աղջիկների 

արդյունքները` բացառությամբ թիրախային խմբի թեստավորման (5) մանր/նուրբ շարժողական ոլորտ /1.25%/ ենթաոլորտի: Թիրախային խմբի 

համար թե՛ տարվա սկզբում և թե՛ տարվա վերջում տղաների առավելություն նկատվել է հատկապես (3) բանավոր խոսքի ընկալում ենթաոլորտի 

/6.87% և 9.85%, համապատասխանաբար/: Ստուգիչ խմբի դեպքում տարվա սկզբում տղաների արդյունքներն առավելապես գերազանցել են (5) 

մանր/նուրբ շարժողական ոլորտ /8.90%/, իսկ տարվա վերջում՝ (4) վաղ գրաճանաչություն /7.66%/ ենթաոլորտների մասով:  

Գծապատկեր 65. Թեստավորման ընդհանրացված տվյալներ` ըստ ենթաոլորտների և սեռի 

6.4. Նախակրթարանում ընդգրկված և չընդգրկված երեխաների ընտանիքների սոցիալ-ժողովրդագրական 

բնութագրի նկարագրություն և երեխաների զարգացման դինամիկայի վրա սեռային հատկանիշների 

ազդեցության նկարագրություն 

Գծապատկեր 66-ից երևում է, որ Գեղարքունիքի մարզի Ծաղկունք համայնքում հստակ առավելություն չի նկատվել և մեկ երեխայի 

հաշվով տրված միջին ճիշտ պատասխանների թիվը նշված համայնքի և երեխաների ընտանիքների սոցիալ-տնտեսական վիճակի 

տարբեր կատեգորիաների համար բավական տարբեր է եղել: Դա նշանակում է, որ Գեղարքունիքի մարզի համար երեխաների 

զարգացվածության վրա նրանց ընտանիքների սոցիալ-տնտեսական վիճակի ազդեցության հստակ պատկեր չի նկատվում, ուստի 

ազդեցության վերաբերյալ մեկնաբանություն անել չենք կարող:  

Հարկ է նշել, որ միայն սոցիալ-տնտեսական վիճակը չի կանխորոշում երեխաների զարգացվածության մակարդակը, քանի որ բացի այդ 

գործոնից ոչ պակաս ազդեցություն ունեն նաև նախակրթարանի գործոնը, ընտանիքների անդամների զբաղվածության կարգավիճակը՝ 

երեխայի հետ զբաղվելու համար ազատ ժամանակ ունենալու տեսանկյունից, և շատ այլ հնարավոր գործոններ: Այնուամենայնիվ, 

որակական վերլուծության տվյալներով (ըստ ռեսպոնդենտների մեծամասնության) սոցիալ-տնտեսական վիճակն ազդում է երեխաների 

տրամադրության, դասին կենտրոնացման և սոցիալականացման վրա:  

Գծապատկեր 66. Գեղարքունիքի մարզի նախակրթարանում ընդգրկված և չընդգրկված երեխաների ընտանիքների սոցիալ-

ժողովրդագրական վիճակի բնութագիրը՝ ըստ երեխաների առաջադիմության 

 

Գծապատկեր 67-ը ցույց է տալիս Գեղարքունիքի մարզի նախակրթարան հաճախող և չհաճախող երեխաների սեռային բնութագիրը՝ 

ըստ երեխաների առաջադիմության: Ծաղկունք համայնքում ըստ սեռային բնութագրի ընդգրկված և չընդգրկված երեխաների 

առաջադիմության պատկերն անկանոն է:   

Գծապատկեր 67. Գեղարքունիքի մարզի նախակրթարանում ընդգրկված և չընդգրկված երեխաների սեռային բնութագիրը՝ ըստ 

երեխաների առաջադիմության 

 

Գծապատկեր 68-ից երևում է, որ Լոռու մարզի երեք համայնքներից միայն Մարգահովիտ համայնքում է, որ նկատելի է ընտանիքի 

սոցիալ-տնտեսական վիճակի ազդեցությունը տարվա վերջին իրականացված թեստավորման արդյունքների վրա: Այս համայնքում 

միջին սոցիալ-տնտեսական վիճակ ունեցող ընտանիքների երեխաները ցուցաբերել են թեստավորման առավելագույն արդյունքներ: 

Մնացած երկու համայնքներում` Վանաձոր և Ձորամուտ, հստակ առավելություն չի նկատվել և մեկ երեխայի հաշվով տրված միջին 

ճիշտ պատասխանների թիվը նշված համայնքների և երեխաների ընտանիքների սոցիալ-տնտեսական վիճակի տարբեր 

կատեգորիաների համար բավական տարբեր է եղել: Դա նշանակում է, որ Լոռու մարզի համար երեխաների զարգացվածության վրա 

նրանց ընտանիքների սոցիալ-տնտեսական վիճակի ազդեցության հստակ պատկեր չի նկատվում, ուստի ազդեցության վերաբերյալ 

մեկնաբանություն անել չենք կարող:  

Հարկ է նշել, որ միայն սոցիալ-տնտեսական վիճակը չէ կանխորոշում երեխաների զարգացվածության մակարդակը, քանի որ բացի այդ 

գործոնից ոչ պակաս ազդեցություն ունեն նաև նախակրթարանի գործոնը, ընտանիքների անդամների զբաղվածության կարգավիճակը՝ 

երեխայի հետ զբաղվելու համար ազատ ժամանակ ունենալու տեսանկյունից, և շատ այլ հնարավոր գործոններ: Այնուամենայնիվ, 

որակական վերլուծության տվյալներով (ըստ ռեսպոնդենտների մեծամասնության) սոցիալ-տնտեսական վիճակն ազդում է երեխաների 

տրամադրության, դասին կենտրոնացման և սոցիալականացման վրա:  

Գծապատկեր 68. Լոռու մարզի նախակրթարանում ընդգրկված և չընդգրկված երեխաների ընտանիքների սոցիալ-ժողովրդագրական 

վիճակի բնութագիրը՝ ըստ երեխաների առաջադիմության 

 

Գծապատկեր 69-ը ցույց է տալիս Լոռու մարզի նախակրթարան հաճախող և չհաճախող երեխաների սեռային բնութագիրը՝ ըստ 

երեխաների առաջադիմության: Երեք համայնքներում էլ՝ Վանաձորի, Մարգահովիտի և Ձորամուտի համայնքներում ըստ սեռային 

բնութագրի ընդգրկված և չընդգրկված երեխաների առաջադիմության պատկերն անկանոն է:   

Գծապատկեր 69. Լոռու մարզի նախակրթարանում ընդգրկված և չընդգրկված երեխաների սեռային բնութագիրը՝ ըստ երեխաների 

առաջադիմության 

Գծապատկեր 70-ից երևում է, որ Վայոց ձորի մարզի բոլոր երեք համայնքների դեպքում նախակրթարան հաճախող երեխաները 

ներկայացնում  են սոցիալական վիճակի բնութագրի միայն «լավ» կատեգորիան, մինչդեռ նախակրթարան չհաճախող երեխաները՝ 

բոլոր երեքը (լավ, միջին, վատ): Գծապատկերում ներկայացված բոլոր երեք համայնքներում՝ Գետափում, Գլաձորում և Եղեգիսում, 

հստակ առավելություն չի նկատվել և մեկ երեխայի հաշվով տրված միջին ճիշտ պատասխանների թիվը նշված համայնքների և 

երեխաների ընտանիքների սոցիալ-տնտեսական վիճակի տարբեր կատեգորիաների համար բավական տարբեր է եղել: Դա նշանակում 

է, որ Վայոց ձորի մարզի համար երեխաների զարգացվածության վրա նրանց ընտանիքների սոցիալ-տնտեսական վիճակի 

ազդեցության հստակ պատկեր չի նկատվում, ուստի ազդեցության վերաբերյալ մեկնաբանություն անել չենք կարող:  

Հարկ է նշել, որ միայն սոցիալ-տնտեսական վիճակը չէ կանխորոշում երեխաների զարգացվածության մակարդակը, քանի որ բացի այդ 

գործոնից ոչ պակաս ազդեցություն ունեն նաև նախակրթարանի գործոնը, ընտանիքների անդամների զբաղվածության կարգավիճակը՝ 

երեխայի հետ զբաղվելու համար ազատ ժամանակ ունենալու տեսանկյունից, և շատ այլ հնարավոր գործոններ: Այնուամենայնիվ, 

որակական վերլուծության տվյալներով (ըստ ռեսպոնդենտների մեծամասնության) սոցիալ-տնտեսական վիճակն ազդում է երեխաների 

տրամադրության, դասին կենտրոնացման և սոցիալականացման վրա:  

Գծապատկեր 70. Վայոց ձորի մարզի նախակրթարանում ընդգրկված և չընդգրկված երեխաների ընտանիքների սոցիալ-

ժողովրդագրական վիճակի բնութագիրը՝ ըստ երեխաների առաջադիմության 

Գծապատկեր 71-ը ցույց է տալիս  Վայոց ձորի մարզի նախակրթարան հաճախող և չհաճախող երեխաների սեռային բնութագիրը՝ ըստ 

երեխաների առաջադիմության: Գլաձոր համայնքում թե° տարվա սկզբում և թե° տարվա վերջում նախակրթարան հաճախող և 

չհաճախող տղաների զարգացվածությունը՝ ըստ մեկ երեխայի հաշվով տրված միջին ճիշտ պատասխանների, ավելի բարձր է եղել, քան 

նախակրթարան հաճախող և չհաճախող աղջիկներինը: Գետափ և Եղեգիս համայնքներում ըստ սեռային բնութագրի ընդգրկված և 

չընդգրկված երեխաների առաջադիմության պատկերն անկանոն է:   

Գծապատկեր 71. Վայոց ձորի մարզի նախակրթարանում ընդգրկված և չընդգրկված երեխաների սեռային բնութագիրը՝ ըստ 

երեխաների առաջադիմության 

Գծապատկեր 72-ից երևում է, որ Երևան 1-ի դեպքում նախակրթարան հաճախող երեխաները ներկայացնում  են սոցիալական 

վիճակի բնութագրի միայն «լավ» և «միջին» կատեգորիաները, մինչդեռ նախակրթարան չհաճախող երեխաները՝ բոլոր երեքը 

(լավ, միջին, վատ): Ընտանիքի սոցիալ-տնտեսական վիճակի ազդեցությունը տարվա վերջին իրականացված թեստավորման 

արդյունքների վրա նկատելի է  Երևան 1-ի և Երևան 2-ի դեպքում: Առաջինի դեպքում միջին սոցիալ-տնտեսական վիճակ ունեցող 

ընտանիքների երեխաներն են ցուցաբերել թեստավորման առավելագույն արդյունքներ, իսկ երկրորդի դեպքում՝ վատ սոցիալ-

տնտեսական վիճակ ունեցող ընտանիքների երեխաները: Ինչ վերաբերում է Երևան 3-ին, ապա հստակ առավելություն չի 

նկատվել և մեկ երեխայի հաշվով տրված միջին ճիշտ պատասխանների թիվը նշված տարածքների և երեխաների ընտանիքների 

սոցիալ-տնտեսական վիճակի տարբեր կատեգորիաների համար բավական տարբեր է եղել: Դա նշանակում է, որ Երևանի համար 

երեխաների զարգացվածության վրա նրանց ընտանիքների սոցիալ-տնտեսական վիճակի ազդեցության հստակ պատկեր չի 

նկատվում, ուստի ազդեցության վերաբերյալ մեկնաբանություն անել չենք կարող: 

Հարկ է նշել, որ միայն սոցիալ-տնտեսական վիճակը չի կանխորոշում երեխաների զարգացվածության մակարդակը, քանի որ 

բացի այդ գործոնից ոչ պակաս ազդեցություն ունեն նաև նախակրթարանի գործոնը, ընտանիքների անդամների զբաղվածության 

կարգավիճակը՝ երեխայի հետ զբաղվելու համար ազատ ժամանակ ունենալու տեսանկյունից, և շատ այլ հնարավոր գործոններ: 

Այնուամենայնիվ, որակական վերլուծության տվյալներով (ըստ ռեսպոնդենտների մեծամասնության) սոցիալ-տնտեսական 

վիճակն ազդում է երեխաների տրամադրության, դասին կենտրոնացման և սոցիալականացման վրա:  

Գծապատկեր 72. Երևանի նախակրթարանում ընդգրկված և չընդգրկված երեխաների ընտանիքների սոցիալ-ժողովրդագրական 

վիճակի բնութագիրը՝ ըստ երեխաների առաջադիմության 

 

Գծապատկեր 73-ը ցույց է տալիս Երևանի նախակրթարան հաճախող և չհաճախող երեխաների սեռային բնութագիրը՝ ըստ 

երեխաների առաջադիմության: Երևանում ըստ սեռային բնութագրի ընդգրկված և չընդգրկված երեխաների առաջադիմության 

պատկերն անկանոն է:   

Սոցիալական վիճակի բնութագիրն ըստ առաջադիմության 

Գծապատկեր 73. Երևանի նախակրթարանում ընդգրկված և չընդգրկված երեխաների սեռային բնութագիրը՝ ըստ երեխաների 

առաջադիմության 

7. ԸՆԴՀԱՆՈՒՐ ՎԵՐԼՈՒԾՈՒԹՅՈՒՆ/ԱՄՓՈՓՈՒՄ 

Սույն բաժնում ներկայացված են` 

 որակական ուսումնասիրությունների արդյունքների ամփոփումը, 

 քանակական ուսումնասիրությունների արդյունքների ամփոփումը, 

o երեխաների գնահատման ամփոփում, 

o պարապմունքների դիտարկման ամփոփում: 

 եզրակացությունները, 

 առկա խնդիրների լուծման ուղիները:  

Ընդհանուր առմամբ՝ միկրոծրագրի ղեկավարները, դաստիարակներն ու ծնողները նշում են, որ 

միկրոծրագիրն ունի դրական ազդեցություն երեխաների զարգացման դինամիկայի վրա:  

7.1. Որակական վերլուծության ամփոփում 

Նախակրթարանի ուսումնական տարվա սկզբի և վերջի մարզային այցերից ստացված 

տեղեկատվության ամբողջական արդյունքների ընդհանրացումը ներկայացված է ստորև. 

 Նախակրթարանի ընդհանուր պայմաններ 

 Նախակրթարանի վրա որոշակի ազդեցություն կարող է ունենալ համայնքի՝ 

քաղաքային կամ գյուղական լինելու փաստը, ինչպես նաև ֆիզիկական միջավայրի 

կազմակերպման, կադրերի ընտրության հնարավորության սահմանափակությունը: 

 Որոշակի ազդեցություն կարող են ունենալ նաև տնօրենների անձնական  

ձգտումները: Օրինակ՝ որոշ տնօրեններ նախակրթարանի աշխատանքային 

գործընթացում ընդգրկում են դպրոցի դասվարներին, երաժշտության, օտար 

լեզուների ուսուցիչներին, որոնք որոշակի գիտելիքներ են փոխանցում 

նախակրթարանի երեխաներին, ծանոթանում նրանց հետ: 

 Բոլոր նախակրթարանների շենքային պայմանները բարվոք էին, նոր 

վերանորոգված: Եթե ճանապարհներն անանցանելի լինեին եղանակային 

պայմանների հետ կապված, հնարավոր է մեկ երեխա ձմռան ամիսներին 

չհաճախեր նախակրթարան (Եղեգիսի նախակրթարան): Բոլոր 

նախակրթարաններում առկա է եղել սառը մշտական ջրամատակարարում, իսկ 

Գեղարքունիքի մարզի Ծաղկունքի նախակրթարանն ունեցել է նաև տաք 

ջրամատակարարում: Այցելության պահին բոլոր նախակրթարանները ջեռուցվում 

էին, սակայն երկու նախակրթարան ջեռուցվում էին էլեկտրական ջեռուցիչներով 

(Եղեգիսի նախակրթարանում առկա էր նաև ջեռուցման համակարգ ու 

էլեկտրական ջեռուցիչը միացվել էր մինչև ջեռուցման համակարգի գործարկելը 

բարենպաստ ջերմաստիճան ապահովելու համար, իսկ Ձորամուտի 

նախակրթարանում ջեռուցման համակարգ առկա չէր, իսկ էլեկտրական ջեռուցիչը 

չէր կարողանում (թույլ էր) ապահովել բարենպաստ ջերմաստիճան): Մաքրության 

կազմակերպման ու պահպանման տեսանկյունից խնդիր էր արձանագրվել միայն 

Գետափի նախակրթարանում: 

 Հիմնականում նախակրթարաններն աշխատում էին կարճօրյա ռեժիմով: Մեկ 

նախակրթարանում (Երևանի Է. Թելմանի անվան թիվ 13 հիմնական դպրոցի 

նախակրթարանում) ծնողները ցանկություն էին հայտնել, որ օրվա ռեժիմը 

երկարեցվի, երեխաներին սնունդ տրամադրվի, քանի որ իրենք չէին կարողանում 

անցնել աշխատանքի: 

 Երեք նախակրթարան (Վանաձորի, Մարգահովիտի և Գլաձորի 

նախակրթարաններ) օգտվում էր ՄԱԿ-ի պարենային ծրագրից: Սննդի համար 

ծնողների վճարած գումարի չափը տատանվում էր մինչև 1,000 դրամից (օրական 40 

դրամ) մինչև 1500 դրամ: Վեց դեպքերում (Ծաղկունքի, Ձորամուտի, Գետափի, 

Երևանի նախակրթարաններ) երեխաները սնունդը բերում էին տնից, ինչը 

միատեսակ լինելու ու անվտանգության տեսանկյունից խնդիր կարող էր 

առաջացնել: Մի դեպքում՝ Եղեգիսում, երեխաները չէին սնվում: 

 Սոցիալապես անապահով ընտանիքների երեխաներին սննդով ապահովելու 

հարցը (անապահով ընտանիքներ կային, որ չէին կարողանում սննդի համար 

նախատեսված գումարը վճարել) լուծելու համար Մարգահովիտի 

նախակրթարանում սննդի համար վճարունակ ծնողներից հավաքված գումարը 

հաշվարկվել էր այնպես, որ բավականցներ բոլոր երեխաներին:  

 Հիմնականում նախակրթարաններում չկային անապահով ընտանիքներին 

աջակցելու մեխանիզմներ (մի քանի տնօրեններ դիմում էին տեղական 

ինքնակառավարման մարմիններին, հասարակական կազմակերպություններին, 

ինչպես նաև դպրոցի արհմիությանը, Գետափի նախակրթարանում էլ ծնողները 

սնունդը բերում էին ոչ միայն իրենց երեխայի համար, այլև բոլորի): 

 Տարվա սկզբում բոլոր տասը նախակրթարաններից հագեցած աշխատանքային 

կենտրոններ ունեին Ծաղկունքի (ուներ երկու թերի հագեցած աշխատանքային 

կենտրոն), «Երևանի Է. Թելմանի անվան թիվ 13 հիմնական դպրոց»-ի (բոլոր  

աշխատանքային կենտրոնները հագեցած էին) և Երևանի Ա. Չեխովի անվան թիվ 55 

հիմնական դպրոցի նախակրթարանները (մեկ թերի հագեցած աշխատանքային 

կենտրոն): Երևանի Ալ. Մյասնիկյանի անվան թիվ 66 հիմնական դպրոցի ու 

Գետափի նախակրթարաններում բոլոր աշխատանքային կենտրոններն առկա էին, 

սակայն հագեցվածության տեսանկյունից թերի էին: Մնացած հինգ 

նախակրթարաններում բացակայում էին մեկ, երեք կամ չորս աշխատանքային 

կենտրոններ: Աշխատանքային կենտրոնների տեսանկյունից առավել աղքատիկ էր 

Ձորամուտի նախակրթարանը (չորս աշխատանքային կենտրոն բացակայում էր, 

երեքն էլ թերի էին հագեցած): 

 Քաղաքային համայնքների նախակրթարաններում 5-6 տարեկան երեխաները 

մեծաթիվ էին, իսկ գյուղական համայնքներում՝ հիմնականում ոչ: 

 Նախակրթարանի աշխատակիցներ, վերապատրաստում 

 Նախակրթարանների նորաբաց լինելու հետևանքով ուսումնական ծրագիրը 

նորություն է եղել բոլորի համար, դաստիարակները հիմնականում լիարժեք 

պատկերացրել են երեխայակենտրոն և ինտեգրված ուսուցման սկզբունքներն ու 

մեթոդները, իրավիճակային կիրառման ձևերը: Բոլոր նախակրթարաններում 

դաստիարակներն ու տնօրեններն ունեցել են աշխատանքային փորձառություն, 

բացառությամբ Եղեգիսի և Երևանի թիվ 66 հիմնական դպրոցի հիմքի վրա 

ստեղծված նախակրթարանների դաստիարակների:  

 Բոլոր նախակրթարաններում դաստիարակներն աշխատում էին միայնակ: 

Վերջինս որպես թերություն էր նշել Վանաձորի նախակրթարանի դաստիարակը, 

իսկ Գետափի նախակրթարանի դաստիարակը միայնակ լինելու պատճառով չէր 

կարողանում կիրառել պարապմունքների անցկացման ինտեգրված մեթոդը: 

Գլաձորի տնօրենն առաջարկ էր ներկայացրել ևս մեկ դաստիարակի առկայության 

վերաբերյալ՝ լրացուցիչ առարկաներ դասավանդելու նպատակով:     

 Բոլոր նախակրթարանների դաստիարակները վերապատրաստված էին: 

Վերապատրաստումներից բոլորն անխտիր գոհ էին և նշում էին, որ այն շատ 

նյութառատ է եղել, իրենք շատ գիտելիքներ են ստացել, բացառությամբ 

Մարգահովիտի և Երևանի թիվ 66 հիմնական դպրոցի հիմքի վրա ստեղծված 

նախակրթարանների դաստիարակների: Վերջինս նշել էր միայն պրակտիկ մաս 

չիրականացնելու վերաբերյալ, իսկ Մարգահովիտի դաստիարակը և° անհրաժեշտ 

նյութերի թերի լինելու, և° պրակտիկ մաս չիրականացնելու վերաբերյալ: Իսկ 

Ձորամուտի նախակրթարանի դաստիարակը թերի էր մասնակցել 

վերապատրասումներին: Միակ նկատառումը դաստիարակների կողմից այն է եղել, 

որ դասընթացները կարճ են տևել և ցանկություն են հայտնել 

վերապատրաստումների շարունակական բնույթ ունենալու մասին:   

 Պարապմունքների անցկացում 

 Աշխատանքային լավագույն ունակությունները դրսևորել են նախակրթարաններից 

հինգը՝ «Երևանի Ա. Չեխովի անվան թիվ 55 հիմնական դպրոց», «Երևանի Է. 

Թելմանի անվան թիվ 13 հիմնական դպրոց», «Գետափի միջնակարգ դպրոց», 

«Մարգահովիտի միջնակարգ դպրոց» և «Վանաձորի թիվ 30 հիմնական դպրոց» 

ՊՈԱԿ-ների դաստիարակները: 

 Որոշ նախակրթարաններում ոչ բոլոր կենտրոններն էին ձևավորված, որոշներում 

էլ կային թերի հագեցված աշխատանքային կենտրոններ (խոհարարություն, 

դերային խաղ և բնագիտություն, շինարարություն և սպորտ): Դաստիարակները 

հիմնականում երեխաների զարգացման բոլոր ոլորտների վրա էլ կենտրոնանում 

էին, սակայն առավել հաճախ կենտրոնանում էին լեզվական և իմացական 

զարգացման ոլորտների վրա: 

 Դաստիարակները պարապմունքների ընթացքում կիրառում էին ուսուցման երկու 

սկզբունքներ էլ, սակայն առավել հաճախ կիրառում էին ուսուցման 

երեխայակենտրոն սկզբունքը:  

 «Ձորամուտի միջն. դպրոց» և «Երևանի Ա. Չեխովի անվան թիվ 55 հիմնական 

դպրոց» նախակրթարանների դաստիարակները ցանկանում էին, որ իրենց 

տրամադրվեր հստակ ծրագիր, որտեղ կնշվեր, թե որ օրը ինչ թեմայով ինչպիսի 

խաղեր ու պարապմունքներ է անհրաժեշտ կազմակերպել, իսկ մնացած 

նախակրթարանների դաստիարակները կարծում էին, որ դա կխանգարեր և 

կբարդացներ իրենց աշխատանքը:  

 Դաստիարակները երեխաներին գնահատում էին և՛ անհատական, և՛ խմբային 

եղանակներով: Երբեմն դաստիարակներն օգտվում էին դիտարկումների 

հարցաթերթիկից, սակայն հիմնականում կարծում էին, որ դիտարկումների 

հարցաթերթիկի լրացումը բավականին ժամանակատար է: 

 Համայնքների սոցիալ-տնտեսական վիճակ, ընտանիքների կենսակերպ 

 Համայնքներից վեցը եղել են գյուղական, իսկ չորսը՝ քաղաքային, սակայն 

նախակրթարանի ընտանիքների մեծամասնության համար եկամտի հիմնական 

աղբյուր է հանդիսացել վարձու և արտագնա աշխատանքը, մեծ են եղել նաև այն 

ընտանիքների թիվը, որոնց համար եկամտի հիմնական աղբյուր է հանդիսացել 

գյուղատնտեսությունը՝ անասնապահությունը ու հողագործությունը: Այս 

աշխատանքներում հիմնականում չէին ընդգրկվում երեխաներին, սակայն երեբեմն 

երեխաները իրենց ցանկությամբ օգնում էին այգում թափված մրգերը հավաքել, 

օրինակ՝ Գլաձորում երեխաներն օգնել են  տատիկին այգում աշխատանքներ 

կատարելու ժամանակ (ջրել, մրգերեը հավաքել և այլն): 

 Ըստ որակական հետազոտության (ըստ հարցվողների մեծամասնության)՝ 

համայնքներում սոցիալ-տնտեսական վիճակն ուղղակիորեն ազդում է երեխաների 

զարգացվածության վրա: Օրինակ՝ եղել է կարծիք, որ համայնքի սոցիալ-

տնտեսական վիճակը շատ անբավարար վիճակում է գտնվում, քանի որ չկա 

համայնքում աշխատատեղ և հողագործությունն էլ իրենց մեծ օգուտ չի բերում, 

քանի որ շուկան իրենց համայնքից շատ հեռու է: Մեկ այլ հարցվող էլ 

համայնքներում սոցիալ-տնտեսական վիճակից կախված տեսնում է ուղղակի 

ազդեցություն երեխաների զարգացվածության վրա և մեկնաբանում, որ  

սոցիալապես ապահով ընտանիքները կարողանում են ավելի շատ ժամանակ 

տրամադրել իրենց երեխաների դաստիարակության և կրթությանը: Սակայն այս 

տարածված կարծիքին ի հակադրումն հարկ է նշել, որ մի տնօրեն կարծում էր, որ 

երեխայի զարգացվածության վրա ավելի շատ ազդում է այն հանգամանքը, որ 

ծնողները համապատասխան կրթությունը ժամանակին չեն ստացել, իսկ սոցիալ-

տնտեսական վիճակն ազդեցություն չէր թողնում:  

 Ընտանիքներում երեխաների դաստիարակությամբ զբաղվում էին հայրն ու մայրը 

հավասարապես, սակայն ինչ վերաբերում էր խնամքին, ապա հիմնականում մայրն 

էր պատասխանատուն: Ծնողները մեծ մասամբ բացատրում էին երեխաներին 

իրենց վերաբերող որոշումները: Երեխաները հիմնականում ինքնուրույն էին 

սնվելու, լվացվելու և հագնվելու հարցերում: Նրանք օգնում էին տնային պարզ 

գործերում և հավաքում իրենց հետևից թափված իրերը: Արարքներից պատժելի 

էին՝ սուտ խոսելը, կամակորությունը, կռվարարությունը, հակաճառելը, 

համակարգչի առջև երկար նստելը, գողություն անելը: Ծնողները երեխաներին 

հիմնականում պատժում էին սիրած զբաղմունքից զրկելով, անկյուն կանգնեցնելով, 

որոշ դեպքում նաև բռնության որոշակի դրսևորումներ (մեկ ծնող նշել էր, որ շատ 

բարկացած ժամանակ կարող է նաև թեթև հարվածի, որպեսզի երեխան սթափվի և 

այլևս չարություն չանի, եղել են ծնողներ, որ գոռացել են երեխաների վրա, եղել է 

դեպք, որ ծնողը գտնում էր, որ երեխան հոր խիստ հայացքից պետք է զգաստանա):  

 Նախակրթարաններում շատ էին նախկինում մանկապարտեզ հաճախած 

երեխաները, սակայն նախակրթարան էին տեղափոխվել մի շարք պատճառներով՝ 

նախակրթարանը բացվել էր իրենց համայնքում և մանկապարտեզի ավագ խումբն 

ամբողջությամբ տեղեփոխվել էր նախակրթարան (Մարգահովիտում որոշում էր 

կայացվել մանկապարտեզի ավագ խումբը տեղափոխել դպրոցի հիմքով ստեղծված 

նախակրթարան), երեխաները չէին համակերպվել, վարձավճարը դժվար էր եղել 

վճարել, խմբերը շատ մեծ լինելու պատճառով դաստիարակները չէին կարողանում 

հավասարաչափ ուշադիր լինել երեխաներին, ծնողները որոշել էին, որ իրենց 

երեխաները պետք է հաճախեն այդ դպրոց և նախակրթարան հաճախելով 

երեխաները կստանան համապատասխան գիտելիքներ ու պատրաստ կլինեն 1-ին 

դասարան գնալուն: Մանկապարտեզ հաճախած երեխաները փոքր-ինչ սովորել էին 

շփվել, կարգուկանոն, որոշակի գիտելիքներ (թվեր, տառեր):  

 Ծնողները կարծում էին, որ երեխայի զարգացման վրա մեծ ազդեցություն ունի 

ընտանիքը (ծնողների ազդեցությունը), ուսուցումը (ուսուցանման մեթոդներ, 

թեմաներ), ինչպես նաև ընտանիքի սոցիալ-տնտեսական վիճակը: 

 Նախակրթարան-ծնող կապը 

 Բոլոր համայնքների նախակրթարաններում նախակրթարան-ծնող կապը սերտ էր 

և ծնողները մշտապես կապի մեջ էին դաստիարակի հետ և պատրաստակամ էին 

օգնել ցանկացած հարցում: Գետափ և Գլաձոր համայնքների նախակարթարաններ 

հաճախող երեխաների ծնողները պատրաստել էին պաստառներ և ուսումնական 

պրոցեսի համար նյութեր: Ծնողները երեխաներին նախակրթարան էին տանում 

հիմանականում կրթություն ստանալու նպատակով, քանի որ իրենք վստահ էին, որ 

երեխաները նախակրթարանում ձեռք կբերեն համապատասխան գիտելիքներ և 

պատրաստ կգնան 1-ին դասարան:  

 Որոշ նախակրթարաններում ծնողները գումար էին հավաքում սննդի 

տրամադրման համար: Որոշ նախակրթարաններում ծնողները 

պատրաստակամություն էին հայտնել վճարել օտար լեզուների լրացուցիչ 

խմբակների և տաք սննդի (այն նախակրթարաններում՝ որտեղ երեխաներին սնունդ 

չէին տրամադրում) կազմակերպման համար: Երևանի թիվ 66 դպրոցի 

նախակրթարան հաճախող երեխաների ծնողները ցանկանում էին նաև, որ 

պարբերաբար կազմակերպվեն հոգեբանի այցելություններ: Գետափի 

նախակրթարանում հատուկ կարիքով երեխայի ծնողը նշել է, որ շատ է ցանկանում, 

որ նախակրթարանում լինի նաև պարի խմբակ, քանի որ իրենց դպրոցի 

երաժշտության ուսուցչուհին մի քանի տեղ է աշխատում ու չի հասցնում 

դասավանդել նաև նախակրթարանում: 

 Ծնող-դաստիարակ շփումը իրականացվում էին այցելությունների, ինչպես նաև 

ընդհանուր ժողովների ու զանգերի միջոցով: Նախակրթարանի պայմաններից 

(շենքային, անվտանգության, գույքի չափսերի, պարագաների առկայության և այլն) 

ծնողներն իրենց գոհունակությունն էին հայտնում, միաժամանակ՝ Գլաձորի 

նախակրթարանի ծնողները դժգոհում էին աթոռներից և նշում, որ սկզբում բերել 

էին երկաթյա ոտքերով  և փափուկ նստատեղով աթոռներ, որոնք իրենք շատ էին 

հավանել, սակայն ծրագրի ղեկավարը չի ընդունել դրանք, քանի որ դրանք չէին 

համապատասխանել անվտանգության և հիգիենայի նորմերին, արդյունքում դրանք 

փոխարինվել էին փայտե աթոռներով: Ծնողները համամետության մեջ էին 

արտահայտում իրենց դժգոհությունը, սակայն հարկ է նկատել, որ 

նախակրթարանը պահպանել է սահմանված նորմերի պահանջները: 

 Ըստ սեռի՝ երեխաների ընդունակությունների տարբերությունները 

 Դաստիարակների մեծամասնությունը նշել էին, որ երեխաների 

ընդունակությունները սեռից կախված չէին տարբերվում, սակայն երեք 

դաստիարակներ նշել էին, որ կա որոշակի տարբերություն, մասնավորապես՝ նշվել 

էին հետևյալ որակումները՝ աղջիկներն ավելի զարգացած են, ավելի ընդունակ են և 

ավելի համարձակ են:  

 Ծրագրի շարունակականությունը 

 Հիմնականում նախակրթարանների տնօրենները ծրագրի շարունակականության 

մասով վտանգ չէին տեսնում: Հարկ է նշել, որ այս մասով վտանգ էին տեսել միայն 

Վանաձորի, Գլաձորի և Եղեգիսի նախակրթարանների տնօրենները: Վանաձորի 

նախակրթարանի տնօրենը նշել էր, որ առկա է դաստիարակի վարձատրության 

խնդիր, իսկ Գլաձորի և Եղեգիսի նախակրթարանի տնօրենները տեսնում էին 

վտանգն արտագաղթի մեջ՝ հաջորդ տարիների համար կառաջացնի երեխաների 

ներգրավվածության խնդիր, եթե համայքներից արտագաղթի դեպքերը շատանան:   

Ուսումնական տարվա վերջում արձանագրված փոփոխությունները. 

 Ըստ «Երևանի Է. Թելմանի անվան թիվ 13 հիմնական դպրոց» ՊՈԱԿ-ի նախակրթարանի 

տնօրենի՝ նախակրթարանը նպաստել է տարածքում դպրոցի վարկանիշի բարձրացմանն 

ու մեծ դեր կունենա աշակերտների թվի ավելացման հարցում: 

 Որոշ ծախսեր նախապես չեն պլանավորվել կամ բավարար չափով չեն նախատեսվել 

բյուջեի մեջ, ինչը հետագայում խնդիր է առաջացրել և տնօրենները փորձել են լուծել այն 

կա՛մ իրենց միջոցներով, կա՛մ համայնքի և կա՛մ ծնողների միջոցով: Մասնավորապես՝ 

դաստիարակի վարձատրության («Վանաձորի թիվ 30 հիմն. դպրոց» ՊՈԱԿ), ընթացիկ 

ուսումնական նյութերի, դիդակտիկ պարագաների ձեռքբերման համար կատարվող 

ծախսերը: 

 Կազմակերպչական մեկ այլ խնդիր էլ է առկա նախակրթարաններում, եթե դաստիարակը 

չկարողա գալ աշխատանքի, օրինակ՝ ժամանակավոր անաշխատունակության ընթացքում: 

Հարցն այն է, որ որոշ նախակրթարաններում աշխատում է միայն մեկ դաստիարակ և 

նման դեպքերում նրան փոխարինում է լրացուցիչ վերապատրաստում անցած, սակայն 

նախակրթարանում փաստացի չաշխատող անձինք և վարձատրության խնդիրներ են 

առաջանում: 

 Նախակրթարաններում որոշ ծնողներ լրացրել են թերթիկներ և բարձրաձայնել ընթացիկ 

խնդիրների վերաբերյալ, որոնց էլ հնարավորության դեպքում նախակրթարանի 

անձնակազմը փորձել է լուծումներ տալ: 

 Նախակրթարանների անձնակազմը մշտապես խորհուրդներ է տալիս ծնողներին՝ 

կապված երեխաների զարգացման, դաստիարակության, հոգեբանական խնդիրների 

լուծման և այլ հարցերի շուրջ: 

 Ընդհանուր պայմանների մասով որոշ նախակրթարաններում  սննդի ապահովումը դեռ 

խնդիր է մնում (ըստ ծնողների), իսկ որոշ նախակրթարանում տարվա վերջում արդեն 

լուծված էր սննդի ապահովման հարցը կամ խնդիրը լուծվելու էր հաջորդ ուսումնական 

տարվա համար: 

 Տաք ջրի առկայության անհրաժեշտություն է զգացել «Ձորամուտի միջն. դպրոց» ՊՈԱԿ-ի 

նախակրթարանի դաստիարակը, ինչպես նաև շատ թույլ է եղել սենյակների ջեռուցումը, 

որի պատճառով ստիպված հունվար ամսին չեն աշխատել: 

 Ջրամատակարարման և թույլ ջեռուցման խնդիրներ կան նաև «Եղեգիսի միջնակարգ 

դպրոց» ՊՈԱԿ-ի նախակրթարանում:  Ջրամատակարարման խնդիրը կապված է ամբողջ 

համայնքի ջրամատակարարման հետ և խնդիրը համայնքը փորձում է լուծել 

բարերարների միջոցով: Ինչ վերաբերում է ջեռուցման խնդիրներին, ապա՝ չնայած այն 

հանգամանքին, որ ձմռան ամիսներին նախակրթարանում միացված են եղել երեք 

էլեկտրական տաքացուցիչներ, միևնույն է երեխաները մրսել են և հաճախակի 

հիվանդացել: Տնօրենն այս հարցի կապակցությամբ նշել էր, որ հաջորդ տարիներին նման 

խնդիրներ չեն լինի: 

 Տնօրենները տարվա վերջում ևս զգացել են խաղահրապարակի անհրաժեշտությունը, ինչի 

բացակայությունը հանգեցրել է երեխաների ֆիզիկական ակտիվության նվազմանը: Առկա 

մանկական խաղահրապարակներն այնքան էլ անվտանգ չէին հատկապես տաք 

եղանակների ժամանակ (տարածքում եղել են սողուններ): Որտեղ էլ չկար 

խաղահրապարակ, տնօրեններն ամեն կերպ փորձում էին լուծել այս հարցը: 

 Նախակրթարանների ֆիզիկական միջավայրում տեղի ունեցած փոփոխությունների 

առումով կարելի է ասել, որ տարեվերջին ավելացել են ձեռակերտ պարագաներ, գունավոր 

պաստառներ, առանձնացվել են որոշակի աշխատանքային կենտրոններ: Շատ 

նախակրթարաններում աշխատանքային պարագաների (դիդակտիկ, զննական նյութեր, 

խաղալիքներ, գրականություն, մեթոդական նյութեր) պակաս կար, ինչը հետևանք է կա՛մ ի 

սկզբանե սակավության, կա՛մ կոտրվելու, մաշվելու: Հաճախ այդ պարագաները իրենց 

միջոցներով գնում էին տնօրենն ու դաստիարակը, ծնողները: Կենտրոնների մասով կարելի 

է ասել, որ տարվա վերջում ցանկանում էին նախակրթարանում ավելացնել կարի և 

զինվորական աշխատանքային կենտրոններ:  

 Ուսումնական տարվա վերջում դաստիարակներն արդեն յուրացրել էին դասավանդման 

նոր մոտեցումները, ավելի փորձառու էին դարձել, ձեռք էին բերել որոշակի վստահություն: 

Իրականացրել էին զանազան միջոցառումներ: Պարապմունքների ընթացքում կիրառում 

էին զանազան մեթոդներ և սկզբունքներ: 

 Ծնողները գոհ էին նախակրթարանից՝ հատկապես՝ դաստիարակի վերաբերմունքից, 

տված գիտելիքներից ու շենքային ընդհանուր պայմաններից:  

 Ըստ հարցվողների նախակրթարանը գնահատելի գիտելիքներ է տվել՝ երեխաները սովորել 

են գրագետ խոսքել, տառաճանաչ են դարձել, սովորել են թվերը, հաշվում են, թվերը 

գումարում-հանում են, տարրական շփման հմտություններ ունեն, ձերբազատվել են որոշ 

սովորություններից, պատմում են հեքիաթներ, արտասանում բանաստեղծություններ, 

ավելի ակտիվ են դարձել, աշխուժացել են, դարձել ընկերասեր, ոմանք նույնիսկ գրում են 

իրենց անունը: Լեզվական խնդիր ունեցած երեխաների մոտ որոշակի առաջընթաց է 

նկատվել: 

 Որոշակի գիտելիքներ/հմտություններ կան, որոնք երեխաները կարող էին ձեռք բերել 

միայն նախակրթարանում, օրինակ՝ շփումը այլ երեխաների հետ, ընկերասիրությունը և 

այլն: 

 Ըստ դաստիարակների՝ սեռից կախված երեխաների զարգացվածությունը չի տարբերվում, 

սակայն նշում են, որ աղջիկները մի քիչ հետ են մնում սպորտային խաղերի ժամանակ: 

 Նախակրթարան հաճախող երեխաներն իրենցից մեծ քույր-եղբայրների հետ (նույն 

տարիքում) համեմատած ավելի շատ գիտելիքներ ունեն: 

 Ծնող-նախակրթարան կապը սերտացել է, նրանք հաճախ են այցելել՝ տեղեկանալու 

երեխաների առօրյայից, միջոցառումների ժամանակ ձեռակերտ իրեր են պատրաստել, 

որոշ նախակրթարաններում նաև հերթապահություն են իրականացրել (քանի որ ո՛չ 

դաստիարակի օգնականի հաստիք է նախատեսված, ո՛չ էլ մաքրուհու), դասալսումներ են 

կատարել, էքսկուրսիաներ կազմակերպել:  

 Շնորհիվ նախակրթարանի՝ ծնողներն ազատ ժամանակ են ունեցել և կարողացել են 

արդյունավետորեն տնօրինել այն (որոշ դեպքերում ավելի շատ ժամանակ են կարողացել 

հատկացնել իրենց ավելի փոքր երեխաներին) և մի քանի ծնող կարողացել է անցնել 

աշխատանքի (վարձու աշխատող, ինքնազբաղված), մի քանիսն էլ փորձել են, սակայն 

նախակրթարանի կարճօրյա ռեժիմի հետ կապված չեն կարողացել: 

 Նախակրթարանների երեխաները, ըստ հարցվողների, կարելի է ասել, հաջողությամբ 

պարտաստվել են դպրոցին: Նախակրթարանի երեխաներն ինտեգրվել են դպրոցին, ինչին 

նպաստել են դպրոցում կազմակերպված միջոցառումները՝ դպրոցների դասվարները 

ծանոթացել են նրանց հետ, որոշակի գիտելիքներ են փոխանցել նրանց, առաջին 

դասարանցիների հետ երեխաները մասնակցել են տարբեր միջոցառումների: 

 Ծրագրի շարունականաության վտանգ առկա է միայն «Երևանի Ա. Չեխովի անվան թիվ 55 

հիմնական դպրոց» ՊՈԱԿ-ի նախակրթարանում, քանի որ  հաստատությունը չի ստացել 

նախակրթարանի գործունեության համար լիցենզիա: 

7.2. Քանակական վերլուծության ամփոփում 

7.2.1.Երեխայի թեստավորման ամփոփում 

Վերլուծելով նախադպրոցական միկրոծրագրեր իրականացնող հաստատություններ հաճախող 

երեխաների զարգացման դինամիկան մեկ ուսումնական տարվա ընթացքում, ինչպես նաև 

համեմատելով ծրագրում ընդգրկված և չընդգրկված երեխաների թեստավորման արդյունքները 

ուսումնական տարվա սկզբում և վերջում, ամփոփելով կարող ենք փաստել հետևյալը. 

 Ծրագրի իրականացման արդյունքում նախակրթարաններում ընդգրկված երեխաների 

թեստավորման ու վերաթեստավորման արդյունքների մեջ առավելապես աճ է դրսևորվել 

հատկապես տրամաբանություն և մտածողություն ենթաոլորտի (4) 

օրինաչափությունների կազմում /22.90%80.66%/ և վաղ գրաճանաչություն  

ենթաոլորտի (8) տառաճանաչություն /00.00%53.04%/ ցուցանիշների մասով:  

 Ստուգիչ խմբի երեխաների թեստավորման ու վերաթեստավորման արդյունքները ցույց 

են տալիս, որ առավելապես աճ է նկատվել տարրական մաթեմատիկական գիտելիքներ 

ենթաոլորտի (3) թվերի ճանաչում /46.84%90.03%/ և տրամաբանություն և 

մտածողություն ենթաոլորտի (11) նմանությունների և տարբերությունների իմացություն 

/38.31%82.21%/ ցուցանիշներ դեպքում: 

 Մեծ մասամբ նախակրթարան հաճախող երեխաների թեստավորման արդյունքները 

գերազանցում են նախակրթարան չհաճախող երեխաների թեստավորման 

արդյունքներին: Տարբերությունը մեծ է բանավոր խոսքի ընկալում ենթաոլորտի (7) 

բազմաքայլ հրահանգների հետևում /27.30%/ ցուցանիշի մասով:   

 Նախակրթարան հաճախող երեխաների վերաթեստավորման արդյունքները 

գերազանցում են նախակրթարան չհաճախող երեխաների թեստավորման 

արդյունքներին: Հատկապես մեծ է տարբերությունը վաղ գրաճանաչություն ենթաոլորտի 

(8) տառաճանաչություն /45.93%/, տարրական մաթեմատիկական գիտելիքներ 

ենթաոլորտի (2) տարածական պատկերացումներ /30.14%/ ցուցանիշների մասով:   

 Բոլոր երեխաների համար, թեստավորման ու վերաթեստավորման արդյունքների մեջ 

առավելապես աճ է դրսևորվել (2) տրամաբանություն և մտածողություն ենթաոլորտի 

/54.62%39.17%/ ենթաոլորտի մասով:  

 Տվյալների վերլուծությունն ըստ առանձին մարզերի՝ 

 Գեղարքունիքի մարզի նախակրթարանների երեխաների թեստավորման ու 

վերաթեստավորման արդյունքները ցույց են տալիս, որ ցուցանիշների մասով 

առավելապես աճ է դրսևորվել տրամաբանություն և մտածողություն ենթաոլորտի 

(4) օրինաչափությունների կազմում /10.00%80.00%/, վաղ գրաճանաչություն 

ենթաոլորտի (8) տառաճանաչություն /0.00%70.00%/, տարրական 

մաթեմատիկական գիտելիքներ ենթաոլորտի (6) մաթեմատիկական 

պատկերացումներ /7.50%75.00%/ ցուցանիշների դեպքում: 

 Լոռու մարզի նախակրթարանների երեխաների թեստավորման ու 

վերաթեստավորման արդյունքները ցույց են տալիս, որ ցուցանիշների մասով զգալի 

աճ է նկատվում, մասնավորապես տարրական մաթեմատիկական գիտելիքներ 

ենթաոլորտի (2) տարածական պատկերացումներ /17.78%67.96%/ և վաղ 

գրաճանաչություն (8) տառաճանաչություն /0.00%50.74%/ ցուցանիշների 

դեպքում: 

 Վայոց ձորի մարզի նախակրթարանի երեխաների թեստավորման ու 

վերաթեստավորման արդյունքներին նայելիս տեսնում ենք, որ բոլոր ցուցանիշները 

աճ են դրսևորել՝ առավելապես տարրական մաթեմատիկական գիտելիքներ 

ենթաոլորտի (2) տարածական պատկերացումներ /10.00%83.64%/, 

տրամաբանություն և մտածողություն ենթաոլորտի (4) օրինաչափությունների 

կազմում /26.06%98.33%/ և վաղ գրաճանաչություն ենթաոլորտի (8) 

տառաճանաչություն /0.00%73.33%/ ցուցանիշների դեպքում: 

 Երևանի նախակրթարանների երեխաների թեստավորման ու վերաթեստավորման 

արդյունքներով ցուցանիշները զգալի աճ են դրսևորել, մասնավորապես 

տրամաբանություն և մտածողություն ենթաոլորտի (4) օրինաչափությունների 

կազմում /24.44%66.98%/ և (11) նմանությունների և տարբերությունների 

իմացություն /30.63%82.94%/ ցուցանիշների դեպքում: 

 Նախակրթարան հաճախող երեխաների թեստավորման ժամանակ Վայոց ձորի 

մարզի արդյունքները գերազանցել են մյուս երկու մարզերի արդյունքներին, իսկ 

վերաթեստավորման ժամանակ` Վայոց ձորի և Լոռու մարզինը (հաշվի չառնելով 

Գեղարքունիքի մարզը): 

 Ընդհանուր առմամբ՝ նախակրթարան հաճախող երեխաների թեստավորման և 

վերաթեստավորման արդյունքները գերազանցում են նախակրթարան չհաճախող 

երեխաների թեստավորման և վերաթեստավորման արդյունքներին:  

 Զարգացման բոլոր ենթաոլորտների ցուցանիշների միջինացված տվյալների մասով 

նախակրթարան հաճախող և չհաճախող խմբերի վերաթեստավորման 

արդյունքներն առավելապես գերազանցում են թեստավորման արդյունքներին 

Վայոց ձորի մարզում: Թիրախային խմբի արդյունքը թեստավորման և 

վերաթեստավորման մասով առավելապես գերազանցում է ստուգիչ խմբի 

արդյունքին կրկին Վայոց ձորի մարզում (հաշվի չառնելով Գեղարքունիքի մարզը): 

 Բոլոր նախակրթարանների միջինացված տվյալների՝ տղաները մեծ մասամբ ավելի 

զարգացած են եղել, քան աղջիկները (ըստ դաստիարակների մեծամասնության 

տարբերություն չի նկատվել), այնուամենայնիվ սեռային հատկանիշների և 

երեխաների զարգացվածության միջև կորրելացիայի վերաբերյալ եզրակացություն 

անել չենք կարող: Սակայն հարկ է նշել, որ նախակրթարանում ընդգրկված և 

չընդգրկված երեխաների սեռային բնութագրիչից կախված ըստ մարզերի և 

համայնքների մեծ մասամբ տղաների զարգացվածության ցուցանիշներն են 

գերազանցում աղջիկների ցուցանիշներին:  

 Վայոց ձորի և Գեղարքունիքի մարզերում երեխաների զարգացվածության վրա 

նրանց ընտանիքների սոցիալ-տնտեսական վիճակի ազդեցության հստակ պատկեր 

չի նկատվել, ուստի ազդեցության վերաբերյալ մեկնաբանություն անել չենք կարող: 

Հետազոտությունը Լոռու մարզի Մարգահովիտ համայնքում ցույց է տվել, որ միջին 

սոցիալ-տնտեսական վիճակ ունեցող ընտանիքների երեխաները ցուցաբերել են 

թեստավորման առավելագույն արդյունքներ: Նմանատիպ պատկեր է նկատվել 

Երևանի Երևան 1-ի դեպքում, իսկ Երևան 2-ի դեպքում վատ սոցիալ-տնտեսական 

վիճակ ունեցող ընտանիքների երեխաներն են ցուցաբերել թեստավորման 

առավելագույն արդյունքներ: Հարկ է նշել, որ միայն սոցիալ-տնտեսական վիճակը 

չի կանխորոշում երեխաների զարգացվածության մակարդակը և բացի այդ 

գործոնից ոչ պակաս ազդեցություն ունեն նաև նախակրթարանի գործոնը, 

ընտանիքների անդամների զբաղվածության կարգավիճակը՝ երեխայի հետ 

զբաղվելու համար ազատ ժամանակ ունենալու տեսանկյունից, և շատ այլ 

հնարավոր գործոններ: Միևնույն ժամանակ, որակական վերլուծության 

տվյալներով (ըստ ռեսպոնդենտների մեծամասնության) սոցիալ-տնտեսական 

վիճակն ազդում է երեխաների տրամադրության, դասին կենտրոնացման և 

սոցիալականացման վրա:  

7.2.2.Պարապմունքների դիտարկումների ամփոփում 

Նախադպրոցական միկրոծրագրեր իրականացնող հաստատություններում վերլուծելով տարվա 

սկզբում և վերջում իրականացված պարապմունքների դիտարկման քարտերը, կարելի է 

եզրակացնել հետևյալը՝ 

 Դիտարկման քարտում ընդգրկված բոլոր չափանիշներն էլ բոլոր նախակրթարանների 

դեպքում ունեն բավականին բարձր արտահայտվածություն` 80.42% և ավելի՝ 

բացառությամբ Ժամանակ /79.50%/ չափանիշի: Առավել բարձր արտահայտվել է 

Նպատակ  /91.67%/ չափանիշը:    

 Ժամանակ չափանիշն իր ամենացածր արտահայտվածությունն է ունեցել Եղեգիսի 

նախակրթարանում/40.00%/, այնուհետև Ձորամուտի նախակրթարանում /50.00%/, 

մնացած նախակրթարաններում չափանիշն արտահայտվել է 79.50%-ից բարձր: 

 Ընդհանուր առմամբ, բոլոր նախակրթարաններում էլ պարապմունքների 

արդյունավետությունը բարձր է եղել՝ բացառությամբ Ձորամուտի /54.09%/ և Եղեգիսի 

/76.28%/ նախակրթարանների: Գեղարքունիքի մարզը ներկայացվել է մեկ 

նախակրթարանի՝ Ծաղկունքի, միջոցով, որի ընդհանուր միջին ցուցանիշներն 

ամենաբարձրն են արտահայտվել մնացած համայնքների նախակրթարանների 

համեմատ /97.47%/: Մնացած երեք մարզերից առաջատարը Վայոց ձորն է` Գետափ 

/95.83%/ համայնքով: Ամենացածր արդյունքը գրանցվել է Լոռիի մարզում՝ 

մասնավորապես ցածր արտահայտվածություն են ունեցել Ձորամուտ համայնքի 

նախակրթարանի ընդհանուր միջին ցուցանիշները՝ /54.09%/: 

 Վայոց ձորի մարզի նախակրթարաններում իրականացված պարապմունքների 

վերլուծությունը ցույց է տվել, որ ամենաբարձր արդյունքն ունի Գետափի /95.83%/ 

նախակրթարանը: Մարզի նախակրթարաններում պարապմունքների անցկացման 

չափանիշներից առավել բարձր արտահայտվածություն է ունեցել Նպատակ չափանիշը 

/97.22%/: 

 Լոռի մարզի երեք նախակրթարանների պարապմունքների դիտարկման արդյունքներից 

ամենաբարձրը Վանաձորի /93.21%/ նախակրթարանի արդյունքներն են: Իսկ 

պարապմունքների անցկացման չափանիշներն ունեցել են միջինից բարձր 

արտահայտվածություն՝ առավել բարձր արտահայտվել է Հարցեր չափանիշը /85.42%/: 

 Երևանի երեք նախակրթարանները, կարելի է ասել, հաջող են իրականացրել ծրագիրը: 

Բոլոր չափանիշներն ունեցել են բարձր արտահայտվածություն, իսկ առավելագույնը 

Նպատակ չափանիշն /91.67%/ է եղել:  

 Ընդհանուր առմամբ, պարապմունքները համեմատաբար հաջող են կազմակերպված 

եղել Գետափի, Գլաձորի, Վանաձորի, Ծաղկունքի և Երևան-2 նախակրթարաններում: 

ԵԶՐԱԿԱՑՈՒԹՅՈՒՆՆԵՐ ԵՎ ԱՌԱՋԱՐԿՈՒԹՅՈՒՆՆԵՐ 

Ուսումնասիրված նախակրթարաններում գործնականում ապահովված էին ուսուցման համար 

անհրաժեշտ պայմանները: Սակայն անհրաժեշտ է նշել, որ նախակրթարանի աշխատանքի 

առավել արդյունավետ կազմակերպման համար անհրաժեշտ է ուշադրություն դարձնել որոշակի 

հարցերի: 

 Նախակրթարանի ընդհանուր պայմաններ 

 Նախակրթարանը նպաստել է  դպրոցի հեղինակության բարձրացմանը և մեծ դեր 

կունենա աշակերտների թվի ավելացման համար: 

 Վերլուծությունը թույլ է տալիս կարծել, որ որոշ մասով համայնքի տեսակը 

ազդեցություն է ունեցել ֆիզիկական միջավայրի կազմակերպման վրա:  

 Նախակրթարանի օպտիմալ գործունեությանը նպաստել է նաև նախակրթարանի 

հիմքը, քանի որ դպրոցում ուսումնական գործընթացում երբեմն ընդգրկվում են 

դասվարները, լեզուների ու երաժշտության ուսուցիչները, որոնք որոշակի գիտելիքներ են 

փոխանցում նախակրթարանի երեխաներին, ծանոթանում նրանց հետ: 

 Նախակրթարանների շենքային պայմանները բարվոք էին, նոր վերանորոգված:  

 Նախակրթարաններում հանդիպել են հետևյալ խնդիրները՝ գրաֆիկային 

ջրամատակարարում, նախակրթարանում ոչ համապատասխան ջերմաստիճան, 

նախակրթարանի՝ ոչ հարմար դիրք (համայնքի մի ծայրում են եղել, ճանապարհները 

բարվոք չեն եղել): Որոշ նախակրթարաններում երկարօրյա ռեժիմի կարիք է զգացվել: 

 Խառը տարիքային խմբի դեպքում դժվար է եղել համադրել թեմաներն ըստ տարիքի 

ու աշխատել մեկ հոգով: 

 Ծրագրով նախատեսված չէ սննդի ապահովում, սակայն որոշ 

նախակրթարաններում առկա էր սննդի կազմակերպման անհրաժեշտություն: Այն 

նախակրթարաններում, որտեղ այդ հարցը լուծվել էր ՄԱԿ-ի պարենային ծրագրի 

շրջանակներում` դպրոցի ճաշարանում, երեխաները լիարժեք սնունդ էին ստանում: 

Ծնողների ներդրումների չափերը տարբեր նախակրթարաններում իրարից տարբերվում 

էին: Որոշ նախակրթարաններում էլ սնունդը բերում էին տնից կամ ծնողկոմիտեն բոլորի 

համար գնում էր միատեսակ սնունդ: 

 Ֆինանսավորման մասով առաջացել են որոշակի խնդիրներ, որոնք ներկայացնենք 

ստորև. 

1. Բյուջեի անարդյունավետ պլանավորման/ծախսման դեպքեր են տեղի ունեցել:  Ինչի 

հետանքով էլ տնօրենները պակասը լրացրել են հիմնականում կա՛մ դպրոցի, կա՛մ 

համայնքի և/կա՛մ ծնողների միջոցով կամ պարզապես չեն լրացրել պակասը: 

2. Կազմակերպչական մեկ այլ խնդիր էլ կարող է առաջանալ դաստիարակի 

ժամանակավոր  անաշխատունակության դեպքում՝ երբ նախակրթարաններում 

աշխատում է միայն մեկ դաստիարակ և տնօրենը լրացուցիչ վերապատրաստված 

փոխարինող դաստիարակին ներգրավելու ժամանակ չի պահպանում ՀՀ 

աշխատանքային օրենսդրությամբ սահմանված բոլոր պահանջները: 

 Հարկ է նշել, որ հիմնականում նախակրթարաններն այդքան էլ հագեցած չէին 

ուսումնական նյութերով, դիդակտիկ ու զննական պարագաներով, խաղալիքներով: 

Նախատեսված և հաստատված բյուջեն իրականում քիչ է անհրաժեշտ քանակությամբ 

պարագաներ ձեռք բերելու համար, քանի որ նախակրթարանների հիմնական մասը 

ստիպված էր ուսումնական նյութեր և պարագաներ ձեռք բերելու, ինպես նաև ընթացիկ 

թարմացում ու համալրում կատարելու համար դիմել բարերարների, կամ իրականացնել 

դպրոցի միջոցների հաշվին: Տարվա վեջում ավելացել էին ձեռակերտ պարագաներ, 

պաստառներ: 

 Նախակրթարանի աշխատակիցներ 

 Նախակրթարանների նորաբաց լինելու հետևանքով ուսումնական ծրագիրը 

նորություն է եղել բոլորի համար, դաստիարակները հիմնականում լիարժեք 

պատկերացրել են երեխայակենտրոն և ինտեգրված ուսուցման սկզբունքներն ու 

մեթոդները, իրավիճակային կիրառման ձևերը: Բոլոր նախակրթարաններում 

դաստիարակներն ու տնօրեններն ունեցել են աշխատանքային փորձառություն, 

բացառությամբ Եղեգիսի և Երևանի թիվ 66 հիմնական դպրոցի հիմքի վրա ստեղծված 

նախակրթարանների դաստիարակների:  

 Բոլոր նախակրթարաններում դաստիարակներն աշխատում էին միայնակ: Վերջինս 

որպես թերություն էր նշել Վանաձորի նախակրթարանի դաստիարակը, իսկ Գետափի 

նախակրթարանի դաստիարակը միայնակ լինելու պատճառով չէր կարողանում կիրառել 

պարապմունքների անցկացման ինտեգրված մեթոդը: Գլաձորի տնօրենն առաջարկ էր 

ներկայացրել ևս մեկ դաստիարակի առկայության վերաբերյալ՝ լրացուցիչ առարկաներ 

դասավանդելու նպատակով:     

 Բոլոր նախակրթարանների դաստիարակները վերապատրաստված էին: 

Վերապատրաստումներից բոլորն անխտիր գոհ էին և նշում էին, որ այն շատ նյութառատ է 

եղել, իրենք շատ գիտելիքներ են ստացել, բացառությամբ Մարգահովիտի և Երևանի թիվ 66 

հիմնական դպրոցի հիմքի վրա ստեղծված նախակրթարանների դաստիարակների: 

Վերջինս նշել էր միայն պրակտիկ մաս չիրականացնելու վերաբերյալ, իսկ Մարգահովիտի 

դաստիարակը և° անհրաժեշտ նյութերի թերի լինելու, և° պրակտիկ մաս չիրականացնելու 

վերաբերյալ: Իսկ Ձորամուտի նախակրթարանի դաստիարակը թերի էր մասնակցել 

վերապատրասումներին: Միակ նկատառումը դաստիարակների կողմից այն է եղել, որ 

դասընթացները կարճ են տևել և ցանկություն են հայտնել վերապատրաստումների 

շարունակական բնույթ ունենալու մասին:   

 Համայնքների սոցիալ-տնտեսական վիճակ, ընտանիքների կենսակերպ 

 Ուսումնասիրված համայնքներից վեցը եղել են գյուղական, իսկ չորսը՝ քաղաքային: 

Նախակրթարանի ընտանիքների մեծամասնության համար եկամտի հիմնական աղբյուր է 

հանդիսացել գյուղատնտեսությունը՝ անասնապահությունը ու հողագործությունը (այս 

աշխատանքներում հաճախ իրենց կամքով ընդգրկվում էին նաև երեխաները), մեծ են եղել 

նաև այն ընտանիքների թիվը, որոնց համար եկամտի հիմնական աղբյուր է հանդիսացել 

վարձու և արտագնա աշխատանքը: 

 Ըստ կատարված որակական հետազոտության (ըստ հարցվողների 

մեծամասնության)՝ համայնքներում սոցիալ-տնտեսական վիճակն ուղղակիորեն ազդում է 

երեխաների զարգացվածության վրա, մասնավորապես՝ եղել է կարծիք, որ նման 

ընտանիքներում ծնողները քիչ ուշադրություն են հատկացնում երեխաների կրթությանը: 

 Նախակրթարանի ուսումնասիրված ընտանիքներում երեխաների 

դաստիարակությամբ զբաղվում էին հիմնականում ծնողները, սակայն ինչ վերաբերում էր 

խնամքին, ապա հիմնականում մայրն էր պատասխանատուն: Ծնողները հիմնականում 

բացատրում էին իրենց որոշումները երեխաներին: Երեխաները հիմնականում ինքնուրույն 

էին սնվելու, հագնվելու հարցերում, մնացած հարցերում մայրերն օգնում էին իրենց: 

Երեխաներն օգնում էին տնային պարզ գործերում, օրինակ՝ հավաքում իրենց հետևից: 

Նրանց արարքներից պատժելի էին՝ սուտը, կամակորությունը, մեծերին հակաճառելը, 

համակարգչի առջև երկար նստելը, գողություն անելը: Ծնողները երեխաներին 

հիմնականում պատժում էին սիրած բաներից զրկելով, անկյուն կանգնեցնելով: 

 Նախակրթարաններում շատ են եղել երեխաներ, որ նախկինում մանկապարտեզ են 

հաճախել, սակայն նախակրթարան են տեղափոխվել մի շարք պատճառներով՝ 

մանկապարտեզի ավագ խումբը տեղափոխվել էր նախակրթարան, մանկապարտեզում  

երեխաները չէին համակերպվել, նախակրթարան էր բացվել իրենց համայնքում, այդ 

երեխաները մեծ քույր-եղբայր են ունեցել դպրոցում, ովքեր ուղեկցել են նրանց 

նախակրթարան, ծնողները ցանկացել են, որ իրենց երեխաները հետագայում հաճախեն 

այդ դպրոց և այլն:  

 Ծնողների սպասումները նախակրթարանից  

 Ծնողները կարծում էին, որ երեխայի զարգացման վրա մեծ ազդեցություն ունի 

ընտանիքը (ծնողների ազդեցությունը), ուսուցումը (ուսուցանման մեթոդներ, թեմաներ), 

ընտանիքի սոցիալ-տնտեսական վիճակը, ինչպես նաև շրջապատի (երեխաների) 

ազդեցությունը: 

 Ուստարվա սկզբում նախակրթարան-ծնող կապն այնքան էլ սերտ չէր, սակայն 

տարվա վերջում այն բավականին սերտ էր դարձել նախակրթարանի անձնակազմի 

շնորհիվ: Նրանք հաճախ են այցելել՝ տեղեկանալու երեխաների առօրյայից, 

միջոցառումների համար ձեռակերտ իրեր են պատրաստել, որոշ նախակրթարաններում 

նաև հերթապահություն են իրականացրել (քանի որ ո՛չ դաստիարակի օգնականի հաստիք է 

նախատեսված, ո՛չ էլ մաքրուհու), դասալսումներ են կատարել, էքսկուրսիաներ 

կազմակերպել: 

 Ծնողների՝ իրենց երեխաներին նախակրթարան տանելու հիմնական նպատակը 

դպրոցին պատրաստ լինեն էր: Նախակրթարանի ուսումնական տարվա վերջում 

արդարացել են ծնողների սպասումները՝ նրանք գոհ են թե՛ նախակրթարաններից, թե՛ 

դաստիրակների վերաբերմունքից և թե՛ այն գիտելիքներից, որ ստացել են իրենց 

երեխաները: Լեզվական խնդիր ունեցած երեխաների մոտ որոշակի առաջընթաց է 

նկատվել: 

 Երեխայի՝ նախակրթարան հաճախելու շնորհիվ ծնողներն ազատ ժամանակ են 

ունեցել և կարողացել են արդյունավետորեն տնօրինել այն (որոշ դեպքերում ավելի շատ 

ժամանակ են կարողացել հատկացնել իրենց ավելի փոքր երեխաներին), ինչպես նաև որոշ 

ծնողներ անցել են վարձու աշխատանքի կամ դարձել են ինքնազբաղված, մի քանիսն էլ 

փորձել են, սակայն նախակրթարանի կարճօրյա ռեժիմի հետ կապված չեն կարողացել: 

 Երեխաների ինտեգրումը դպրոցին 

 Նախակրթարանի երեխաները լիարժեք ինտեգրվել են դպրոցին, ինչին նպաստել են 

դպրոցում կազմակերպված միջոցառումները՝ դպրոցների դասվարները ծանոթացել են 

նրանց հետ, որոշակի գիտելիքներ են փոխանցել նրանց, առաջին դասարանցիների հետ 

երեխաները մասնակցել են տարբեր միջոցառումների: 

 Ծրագրի ֆինանսավորումը 

 Նախակրթարանների տնօրենները, բացառությամբ՝ «Երևանի Ա. Չեխովի անվան 

թիվ 55 հիմնական դպրոց» ՊՈԱԿ-ի տնօրենի, ծրագրի շարունակականության մասով 

վտանգ չեն տեսել: Ինչ վերաբերում է «Երևանի Ա. Չեխովի անվան թիվ 55 հիմնական դպրոց» 

ՊՈԱԿ-ին, ապա առկա է ծրագրի շարունակականության ապահովման համար մեծ ռիսկ՝ 

կապված նախակրթարանի գործունեության համար լիցենզիայի տրամադրման հետ և 

ծրագրի ավարտից հետո լիցենզիայի չստացման պատճառով նախակրթարանը փակվելու է: 

 Պարապմունքների անցկացում 

 Դաստիարակները հիմնականում երեխաների զարգացման բոլոր ոլորտների վրա էլ 

կենտրոնանում էին, սակայն գյուղական համայքներում առավել կենտրոնանում էին 

լեզվական ոլորտի վրա, քանի որ երեխաները խոսքի մեջ շատ էին օգտագործում 

տարածաշրջանային բարբառը:  

 Բոլոր նախակրթարաններում էլ պարապմունքների արդյունավետությունը բարձր է 

եղել՝ բացառությամբ Ձորամուտի /54.09%/ և Եղեգիսի /76.28%/ նախակրթարանների: 

Առավել արդյունավետ աշխատել են Ծաղկունքի /97.47%/, այնուհետև Գետափի /95.83%/  

նախակրթարանները: Բոլոր դաստիարակները կարողանում են ճիշտ հարցերով ուղղորդել 

պարապմունքի ճիշտ ընթացքը, կարողանում են ապահովել երեխաների ակտիվությունը 

խմբասենյակում և կիրառում են ճիշտ ուսումնական մեթոդներ:    

 Ամենացածր արտահայտվածությունն է ունեցել պարապմունքի դիտարկման 

Ժամանակ /79.50%/ չափանիշը Եղեգիսի նախակրթարանում/40.00%/, իսկ ամենաբարձր 

արտահայտվածություն ունեցող չափանիշը՝ Նպատակ /91.67%/՝ ամենացածրը 

արտահայտվելով Ձորամուտի նախակրթարանում /50.00%/: 

 Երեխաների զարգացվածություն 

 Ըստ դաստիարակների ու ծնողների՝ երեխաները սովորել են գրագետ խոսքել, 

տառաճանաչ են դարձել, սովորել են թվերը, հաշվում են, թվերը գումարում-հանում են, 

տարրական շփման հմտություններ ունեն, ձերբազատվել են որոշ կոմպլեքսներից, 

պատմում են հեքիաթներ, արտասանում բանաստեղծություններ, ավելի ակտիվ են դարձել, 

աշխուժացել են, դարձել ընկերասեր, ոմանք նույնիսկ գրում են իրենց անունը:  

 Ծնողները նշել են, որ նախակրթարան հաճախող երեխաներն իրենցից մեծ քույր-

եղբայրների հետ (նույն տարիքում) համեմատած ավելի շատ գիտելիքներ ունեն: 

 Նախակրթարան հաճախող երեխաների թեստավորման և վերաթեստավորման 

արդյունքները գերազանցում են նախակրթարան չհաճախող երեխաների թեստավորման և 

վերաթեստավորման արդյունքներին: Սա թույլ է տալիս փաստելու, որ նախակրթարանը 

կարևոր դերակատարում է ունեցել երեխաների զարգացման հարցում: 

 Նախակրթարան հաճախող երեխաների թեստավորման ժամանակ Վայոց Ձորի 

մարզի արդյունքները գերազանցել են մյուս երկու մարզերի արդյունքներին, իսկ 

վերաթեստավորման ժամանակ` Վայոց Ձորի և Լոռու մարզինը (հաշվի չառնելով 

Գեղարքունիքի մարզը): 

 Երեխաների զարգացման բոլոր ենթաոլորտների ցուցանիշների միջինացված 

տվյալների մասով նախակրթարան հաճախող և չհաճախող խմբերի վերաթեստավորման 

արդյունքներն առավելապես գերազանցում են թեստավորման արդյունքներին Վայոց Ձորի 

մարզում: 

 Վայոց Ձորի և Գեղարքունիքի մարզերում երեխաների զարգացվածության վրա նրանց 

ընտանիքների սոցիալ-տնտեսական վիճակի ազդեցության հստակ պատկեր չի նկատվել: 

Լոռու մարզի Մարգահովիտ համայնքում միջին սոցիալ-տնտեսական վիճակ ունեցող 

ընտանիքների երեխաները ցուցաբերել են թեստավորման առավելագույն արդյունքներ: 

Նմանատիպ պատկեր է նկատվել Երևան 1-ի դեպքում, իսկ Երևան 2-ի դեպքում վատ 

սոցիալ-տնտեսական վիճակ ունեցող ընտանիքների երեխաներն են ցուցաբերել 

թեստավորման առավելագույն արդյունքներ: Միաժամանակ, սոցիալ-տնտեսական վիճակը 

չի կանխորոշում երեխաների զարգացվածության մակարդակը և բացի այդ գործոնից ոչ 

պակաս ազդեցություն ունեն նաև նախակրթարանի գործոնը, ընտանիքների անդամների 

զբաղվածության կարգավիճակը՝ երեխայի հետ զբաղվելու համար ազատ ժամանակ 

ունենալու տեսանկյունից, և շատ այլ հնարավոր գործոններ: Հարկ է նշել սակայն, որ 

որակական վերլուծության տվյալներով (ըստ ռեսպոնդենտների մեծամասնության) սոցիալ-

տնտեսական վիճակն ազդում է երեխաների տրամադրության, դասին կենտրոնացման և 

սոցիալականացման վրա:  

 Ուսումնասիրված նախակրթարանների դաստիարակների մեծամասնությունը նշել էր, 

որ երեխաների ընդունակությունները սեռից կախված չէին տարբերվում, սակայն նրանք 

նաև նշել են, որ աղջիկները մի քիչ հետ են մնում սպորտային խաղերի ժամանակ: 

 Երեխայի սեռային հատկանիշից կախված նրանց զարգացվածությունը տարբեր է եղել, 

ուստի նշանակալի հետևություն անել չենք կարող: Սակայն հարկ է նշել, որ 

նախակրթարանում ընդգրկված և չընդգրկված երեխաների սեռային բնութագրիչից 

կախված ըստ մարզերի և համայնքների մեծ մասամբ տղաների զարգացվածության 

ցուցանիշները գերազանցում են աղջիկների ցուցանիշներին:  

Առաջարկում ենք. 

Համայնքի համար՝ 

 Անապահով ընտանիքների համար ստեղծել աջակցության միասնական մոդել՝ կապված 

ընթացիկ ուսումնական նյութերի ձեռքբերման, լրացուցիչ վճարովի պարապմունքների ու 

սննդի ծախսերի հետ:  

 Սննդի ապահովման մոտեցումը փորձել նույնականացնել այլ նախակրթարանների հետ, 

որպեսզի բոլոր երեխաների համար ապահովվեն նույն պայմանները:  

     Հնարավորության դեպքում աջակցել նախակրթարաններին. 

 բացօթյա խաղահրապարակների ստեղծման և համալրման հարցում,  

 պարբերաբար համալրել խմբասենյակներն անհրաժեշտ պարագաներով՝ 

գրականություն, տեխնիկա, խաղալիքներ, դիդակտիկ պարագաներ և սպորտային գույք, 

 երկարօրյա ռեժիմի և երեխաների քնի կազմակերպման հարցում աջակցել այն 

նախակրթարաններին, որտեղ նկատվել է վերջիններիս անհրաժեշտությունը, և առկա են 

վերջիններս կազմակերպելու հնարավորությունները, 

 նախակրթարաններում դիտվել է դաստիարակի օգնականի հաստիքի 

անհրաժեշտություն, քանի որ դաստիարակներն իրենց զբաղվածության հետ մեկտեղ չեն 

հասցրել պատշաճ կերպով հետևել երեխաների հիգիենային, 

 ապահովել համապատասխան/հատուկ մասնագետների առկայությունը, եթե 

հաստատությունում ընդգրված է լինում հատուկ կարիքներով երեխա: 

 Հնարավորության շրջանակներում՝ նախակրթարաններում կազմակերպել լրացուցիչ 

խմբակներ, օրինակ՝ ընդունել խմբակի դաստիարակ ու վարձատրել նախակրթարանից՝ 

ըստ ժամաքանակի, քանի որ ոչ բոլոր ծնողները խմբակի համար վճարելու 

հնարավորություն ունեն:  

 Բյուջեն օպտիմալ ծախսելու նպատակով, ամեն մարզում կարելի է կազմակերպել՝ 

մեծածախ գնումներ կահույքի, ուսումնական և ուսուցողական նյութերի ձեռքբերման 

համար: Արդյունքում բոլոր նախակրթարանների կահույքները կլինեն միատեսակ՝ ըստ  

արժեքի, կհամապատասխանեն երեխայի զարգացման չափանիշներին՝ ըստ գույնի, որակի 

և այլն: Բացի դրանից՝ մեծ քանակության դեպքում հնարավոր կլինի ձեռք բերել ավելի 

մատչելի գնով: 

Ծրագրի համար՝ 

 Շարունակել պահպանել միկրոծրագրի՝ պետական բյուջեից ֆինանսավորման մոդելը: 

 Համայնքներում ծրագրի մեկնարկից առաջ համապատասխան ուսումնասիրությունների 

արդյունքները համաձայնեցնել նաև նախակրթական գործունեության իրականացման 

համար լիցենզիա տրամադրող պետական մարմնի հետ, որպեսզի ծրագիրը մեկնարկելուց 

առաջ լինի վստահություն, որ հետագայում լիցենզիայի տրամադրման հետ կապված 

խնդիրներ չեն լինի: 

 Մշակել դաստիարակների աշխատանքի գնահատման չափորոշիչներ: Իրականացնել 

մոնիթորինգ և գնահատում ու արդյունքների հիման վրա՝ առաջատար և բարձր 

ցուցանիշներ ունեցող դաստիարակներին խրախուսել, լուսաբանել բոլոր գործող 

նախակրթարաններում, ինչը կնպաստի առողջ մրցակցության ստեղծմանը:  

 Փորձը ցույց է տվել, որ միայն վերապատրաստումը քիչ է և վերապատրաստողների կողմից 

անհրաժեշտ է դասալսումներ կազմակերպել, ընթացիկ խորհուրդներ տալ, 

վերապատրաստող-դաստիարակ կապը պահել, քանի դեռ դաստիարակը պրակտիկորեն 

պատրաստ չէ աշխատելուն: 

 Նախակրթարանի աշխատակազմի համար պարբերաբար կազմակերպել 

վերապատրաստումներ, այդ թվում՝ ավելացնելով գործնական և պրակտիկ դասաժամերը: 

 Այս տարի ևս արդիական է ուսումնական նյութերի բավարար քանակի ապահովման 

խնդիրը: Այս առումով բյուջեում ուսումնական և ուսուցողական նյութեր տողին 

անհրաժեշտ է ավելի մեծ նշանակություն տալ (նաև ֆինանսավորման մասով)՝ 

կարևորելով պարագաների բավարար քանակով ապահովումը, քանի որ դրանք մեծ դեր 

ունեն երեխայի զարգացման միջավայրն ապահովելու հարցում:  

 Հարկավոր է բյուջեում նախատեսված այդ տողի ենթակետերին էլ տալ բացվածք՝ 

անվանականորեն ներառելով բոլոր անհրաժեշտ պարագաները՝ դասապրոցեսն 

արդյունավետ կազմակերպելու և միջոցներն արդյունավետ ծախսելու համար, ինչպես նաև 

հնարավորության դեպքում ավելացնել այդ մասով հատկացումները:  

 Բացառելու համար ծնողների վրա դրվող բեռը և դրամահավաքությունը ուսումնական 

և ուսուցողական նյութերի մասով՝  անհրաժեշտ է, որ տնօրենները նյութերի 

հատկացումները պլանավորեն ողջ տարվա համար:   

 

 


